
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
 

ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

 
ᐊᖓᔪᖅᑲ ᓚᕖᓐᓂᐊ ᐳᕋᐅᕐ 
(ᑲᖏᖅᖠᓂᐅᑉ ᓂᒋᐊᓂ - 

ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐋᓐᓂᐊᖅᑐᓕᕆᓂᕐᒧᑦ ᐊᒻᒪ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐊᕐᓇᐃᑦ ᑲᑎᒪᔨᖏᓐᓄᑦ 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

 
ᔫ ᐃᕕᒍᑕᐃᓚᒃ 
(ᖁᕐᓗᖅᑑᖅ) 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᐊᖓᔪᖅᑲ ᐲᑕ ᕿᓚᕝᕙᖅ 

(ᐸᓐᓂᖅᑑᖅ) 
ᒥᓂᔅᑕ ᓄᓇᓕᓐᓂ ᒐᕙᒪᓕᕆᓂᕐᒧᑦ 
ᐊᒻᒪ ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓄᑦ, 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 
ᐃᒡᓗᓕᕆᔨᖅᔪᐊᒃᑯᓐᓄᑦ 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

 
ᐸᑎᖅ ᓇᑦᑎᖅ 

(ᓇᓄᓕᒃ) 
 

ᐊᖓᔪᖅᑲ ᓗᐃ ᑕᐹᖅᔪᒃ 
(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ 
ᒥᓂᔅᑕ  ᐃᖅᑲᓇᐃᔭᖅᑐᓕᕆᓂᕐᒧᑦ 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐱᓐᖑᐊᖅᑐᓕᕆᔨᖏᓐᓄᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ 

ᒐᕙᒪᒃᑯᑦ ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᔨᖏᓐᓄᑦ 
ᐃᑯᒻᒪᖅᑯᑎᓕᕆᓂᕐᒧᑦ ᕿᒥᕐᕈᔩᑦ 

ᑲᑎᒪᔨᖏᓐᓄᑦ 
 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᒥᓂᔅᑕ ᐱᕈᖅᐸᓪᓕᐊᔪᓕᕆᓂᕐᒧᑦ 
ᐊᒻᒪ ᐃᖏᕐᕋᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 
ᐃᑯᒻᒪᖅᑯᑎᓕᕆᓂᕐᒧᑦ 
ᑯᐊᐳᕇᓴᒃᑯᓐᓂᑦ 
ᓇᒻᒥᓂᖃᖅᑐᓄᑦ 
ᐊᑐᖅᑐᐊᖅᑎᑦᑎᔩᑦ 

ᑯᐊᐳᕇᔭᖏᓐᓄᑦ 

ᐊᐅᓚᑦᑎᔩᑦ 
ᐊᓪᓚᑦᑎ 
ᔮᓐ ᑯᐊᒃ 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᔮᓐ ᑕᐅᑐᓐᖏ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

ᐃᖃᓗᐃᑦ, ᓄᓇᕗᑦ 
ᐊᐃᕝᕕᖅ, ᓄᕕᐱᕆ 30, 2004 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ,  ᓯᑏᕝ ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ 
ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ 
ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᔭᕋ ᐃᕝᔭᒐᑕᐃᓚᒃ ᑐᒃᓯᐊᖁᓗᒍ ᒪᑐᐃᕐᓂᖓᓄ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐊᒻᒪ ᐃᓚᒋᔭᐅᔪᑦ, ᐅᓐᓄᓴᒃᑯᑦ. ᑲᑎᒪᔾᔪᑎᒃᓴᐃᑦ ᐅᓪᓗᒥᒧ. ᐃᓚᖓ 2. 
ᐊᖓᔪᖅᑳᑦ ᐅᖃᐅᓯᒃᓴᖏᑦ. ᐊᖓᔪᖅᑳ ᐃᐊᑦ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 038 - 2(2): ᐅᓪᓗᒥᒧᑦ ᖃᓄᐃᓕᖓᓕᕐᓂᖏ ᓄᓇᕗᒻᒥ ᐃᓐᓇᕐᓄᑦ ᐃᓕᓴᒍᑎᑦᓴᐃᑦ 

ᐋᖅᑭᐅᒪᔾᔪᑎᖏᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᒥ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᖁᕕᐊᓚᐅᖅᓯᒪᒐᒪ 
ᑐᓴᖅᑎᑦᓯᒋᐊᖅᑐᖓ ᒪᓕᒐᓕᐅᖅᑎᓂ ᖃᓄᖅ ᐃᓕᓐᓂᐊᕐᓂᓕᕆᔨᒃᑯᑦ ᐋᖅᑭᒃᓱᐃᕙᓪᓕᐊᓂᖏᓐᓂ ᓄᑖᓂ 
ᐃᓐᓇᕐᓄᑦ ᐃᓕᓐᓂᐊᕈᑎᒃᓴᓂ ᓄᓇᕗᒻᒥ.  
 
ᓯᕗᓪᓕᐅᔨᒍᒪᓯᒪᒻᒪᑕ ᒐᕙᒪᕗᑦ ᑐᑭᓄᐊᖃᑎᒌᓪᓗᑎᒃ ᐋᖅᑭᒃᓱᐃᓂᐊᕐᓗᑎ ᐃᓐᓇᐃᑦ ᐃᓕᓐᓂᐊᕈᑎᒃᓴᖏᓐᓂᒃ, 
ᑭᒃᑯᓕᒫᑦ ᐃᓕᓐᓂᐊᕈᑎᖃᕈᓐᓇᖁᓪᓗᒋᑦ ᐃᓅᓯᖃᑦᑎᐊᕈᑎᒋᓂᐊᖅᑕᒥᓂᒃ. ᖃᐅᔨᓴᖅᑕᐅᓯᒪᓂᖓ 
ᐱᔭᕇᖅᑕᐅᓯᒪᓕᕐᑐᖅ. ᓯᕗᓪᓕᐹᖅᓯᐅᑎᒥᒃ ᐅᓂᒃᑳᓕᐅᖅᓯᒪᓕᕐᑐᑦ ᓇᓗᓇᐃᔭᐃᒍᑕᐅᓯᒪᔪᓂᒃ ᑭᓯᐊᓂ 
ᐃᓕᑦᓯᒪᔭᑦᑎᓐᓂ ᖃᐅᔨᓴᖅᑕᐅᓯᒪᓪᓗᑎ ᐊᒻᒪᓗ ᑐᓴᕆᐊᖅᕕᖃᕈᑕᐅᓯᒪᓪᓗᑎᒃ ᐊᒻᒪᓗ ᓇᓖᕌᕈᑕᐅᔪᓐᓇᖅᑐᓂ 
ᓂᕈᐊᕐᕕᒃᓴᖃᕈᓐᓇᕐᓗᑕ.  
 
ᐅᖃᖅᑏ, ᐱᒋᐊᕈᑎᖃᕐᓂᐊᓕᖅᑐᒍᑦ ᑭᖑᓪᓕᐹᖅᓯᐅᑎᖏᓐᓂ ᓴᖅᑭᑕᐅᒍᓐᓇᖅᓯᖁᓪᓗᒍ ᓄᓇᕗᒻᒥ ᐃᓐᓇᕐᓄᑦ 
ᐃᓕᓴᒍᑎᒃᓴᐃᑦ ᐋᖅᑭᐅᒪᔾᔪᑎᖓ. ᖁᕕᐊᑦᑐᖓ ᐅᓪᓗᒻᒥ ᐅᖃᐅᓯᕆᔪᓐᓇᕋᒃᑯ ᓄᓇᕗᑦ ᑐᙵᕕᒃᑯᑦ ᐊᒻᒪᓗ 
ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖃᑎᒌᓐᓂᐊᕐᖓᑎᒃ ᐱᔭᕇᕋᓱᐊᕐᓗᒍ ᐋᖅᑭᐅᒪᔾᔪᑎᒃᓴᖅ.  
 
ᑕᒪᓐᓇ ᐱᓕᕆᐊᖑᓂᐊᕐᑐᖅ ᓄᓇᕗᒻᒥ ᐃᓐᓇᕐᓄ ᐃᓕᓴᒍᑎᒃᓴᐃᑦ ᐋᖅᑭᐅᒪᔾᔪᑎᖓᓄ ᐱᔭᕆᐊᑭᓪᓕᓴᐃᓪᓗᑎ 
ᑲᑐᔾᔨᖃᑎᒌᖏᒍᑦ. ᓄᓇᕗᑦ ᑐᙵᕕᒃᑯᑦ ᐊᒻᒪ ᓄᓇᕗᑦ ᒐᕙᒪᒃᑯᖏ ᓇᓗᓇᐃᖅᓯᓛᖅᑐᑦ 
ᐃᒃᓯᕙᐅᑕᐅᖃᑎᐲᓛᖅᑑᓐᓂᒃ ᐱᔭᕆᐊᑭᓪᓕᓴᐃᔨᓄ. ᑭᒡᒐᖅᑐᐃᔩᑦ ᓄᓇᓄᒻᒥ ᑲᑐᔾᔨᖃᑎᒌᖏᓐᓂ 
ᐃᓚᐅᖃᑕᐅᕙᑦᑐᓂ ᐃᓐᓇᕐᓄ ᐃᓕᓴᐃᓂᕐᒧ ᐊᒻᒪ ᐃᓕᓐᓂᐊᕐᓂᓕᕆᓂᕐᒧ ᐊᐱᕆᔭᐅᓛᖅᑐᑦ 
ᐃᓚᐅᖃᑕᐅᖁᔭᐅᓪᓗᑎᒃ ᑲᑐᔾᔨᖃᑎᒌᑦᑐᓄ. 
 
ᓇᓗᖏᑦᑐᒍ ᓯᕗᓪᓕᐹᖅᓯᐅᑎᒥᒃ ᐋᖅᑭᐅᒪᔾᔪᑎᒥᒃ ᐊᑐᐃᓐᓇᕈᖅᑕᐅᔪᖃᓛᕐᓂᖓᓂᒃ ᑭᒃᑯᑐᐃᓐᓇᕐᓄ 
ᕿᒥᕈᔭᐅᒍᓐᓇᖅᓯᓗᓂ ᐊᒻᒪᓗ ᐅᖃᐅᓯᒃᓴᖃᕐᕕᐅᔪᓐᓇᖅᓯᓗᓂ ᐊᕐᕌᒎᓛᖅᑐᒥ, ᓯᕗᕐᖓᒍᑦ 
ᐱᔭᕇᖅᑕᐅᓴᕋᐃᖏᒃᑯᓂ. ᑲᔪᓯᖏᑦᓯᐊᖅᑐᒥᑦ ᐱᓕᕆᐊᖑᒍᒪᓯᒪᔪᖅ ᑐᑭᒧᐊᖅᑎᒌᓪᓗᑎᒃ ᐃᓐᓇᕐᓄᑦ ᐃᓕᓴᒍᑎᔅᓴᓂᒃ 
ᓄᓇᕗᒻᒥ.  

ᐃᖅᑲᓇᐃᔮᖃᕐᓂᖏᑦ ᐋᖅᑭᔅᓱᐃᕙᓪᓕᐊᓪᓗᑎᒃ ᐋᖅᑭᐅᒪᔾᔪᑎᓂᒃ ᓴᖅᑭᔮᖅᑎᑦᓯᓂᐊᖅᑐᖅ ᑲᑐᔾᔨᖃᑎᒌᓐᓂᕐᒥᑦ 
ᐊᒥᓱᑦ ᑎᒥᐅᔪᑦ ᐃᓚᐅᖃᑕᐅᕙᑦᑐᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪᓗ ᐱᓕᒻᒪᔅᓴᐃᓂᕐᒧᑦ. ᐊᑯᓂᐅᔪᓄᑦ 
ᑐᕌᒐᖃᖅᑐᒍᑦ ᓴᖅᑭᔮᖅᑎᑦᑎᒍᒪᓂᕐᒧᑦ ᐃᓚᐅᖃᑕᐅᖁᓪᓗᒋᑦ ᐃᓄᐃᑦ ᑮᓇᐅᔭᑦᓴᔨᐅᖃᑕᐅᓗᑎᒃ ᐊᒻᒪᓗ 
ᐃᓕᓐᓂᐊᕐᓂᓕᕆᓂᖅ ᐊᖅᑯᑎᑑᔪᓐᓇᖅᑐᑐᐊᖅ ᑮᓇᐅᔭᓕᕆᓂᕐᒧᑦ.  
 
ᑐᓴᕈᒥᓇᖅᑐᖅ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᐃᖅᑲᓇᐃᔭᖃᑎᒌᓐᓂᖏᓐᓂᑦ ᐊᓯᒃᑲᓐᓂᖓᓂ 
ᐱᓕᕆᐊᒥᒃ ᐱᕚᓪᓕᕈᑕᐅᓂᐊᖅᑐᒥᒃ ᐊᑐᓕᖅᑎᑕᐅᓂᖓᓄᑦ ᓄᓇᕗᒻᒥ ᓄᓇᑖᕈᐅᓯᒪᔪᖅ ᐊᖏᕈᑎᖓᓂ. 
ᐃᖅᑲᓇᐃᔭᖃᑎᒌᓐᓂᕗᑦ ᒪᓕᓐᓂᖃᑦᓯᐊᖅᑐᖅ ᐊᖏᖃᑎᒌᒍᑎᒋᓯᒪᔭᑦᑎᓐᓄᑦ ᑐᑭᓯᐅᒪᖃᑎᒌᓐᓂᕐᒧᑦ ᒐᕙᒪᒃᑯᑦ 
ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᐊᑎᖃᖅᑐᒥᒃ ᐃᖅᑲᓇᐃᔭᖃᑎᒌᑦ. 
 
ᐅᖃᖅᑏ, ᒫᓐᓇ ᐱᓗᐊᓐᖑᐊᓕᖅᑐᖅ, ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᖅᓯᓯᒪᒋᐊᖃᕐᓂᐊᓕᖅᑐᑦ 
ᐊᑑᑎᖃᑦᓯᐊᕆᐊᖃᕐᓂᑎᓐᓂ ᐊᒥᒐᖅᑐᓂᒃ ᐱᓕᕆᔾᔪᑎᒃᓴᑦᑎᓐᓂᒃ ᐃᖅᑲᓇᐃᔭᖅᑎᖃᑎᒌᑎᑦᑎᖃᕐᓗᑕ ᓄᓇᕗᑦᒧ 
ᑐᙵᕕᒃᑯᓐᓂᑦ, ᐊᑦᑐᖅᑕᐅᓂᖃᖅᓯᒪᔪᓂᒃ ᑎᒥᐅᔪᓂᒃ, ᐊᒻᒪᓗ ᓄᓇᕗᒻᒥᐅᓂᑦ ᐊᖏᔫᑎᓂᒃ ᐱᓕᕆᐊᖃᕐᓂᐊᖅᑐᑕ.  
 
ᓄᓇᕗᒻᒥ ᐃᓐᓇᕐᓄᑦ ᐃᓕᓴᒍᑎᒃᓴᓄᑦ ᐋᖅᑭᐅᒪᔾᔪᑎᑦ ᑐᕌᖓᓂᓕᒃ ᑮᓇᐅᔭᓕᐅᕈᓐᓇᓂᑦᑎᓐᓄᑦ. 
ᓇᓗᓇᐃᖅᓯᓯᒪᒋᐊᖃᖅᑐᒍᑦ ᓄᓇᕗᒻᒥᐅᑦ ᐱᔪᓐᓇᕐᓂᖃᕆᐊᖃᕐᓂᖏᓐᓂᑦ ᐃᖅᑲᓇᐃᔮᖅᑖᕈᓐᓇᑦᓯᐊᖁᓪᓗᑎᒃ 
ᐱᕙᓪᓕᐊᔪᖃᕐᓂᐊᖅᑎᓪᓗᒍ, ᐊᒻᒪᓗ ᓇᒻᒥᓂᖅ ᐃᖅᑲᓇᐃᓴᔮᑦᓴᓂᒃ ᓴᖅᑭᖅᓯᒍᓐᓇᖁᓪᓗᒋᑦ.  
 
ᓂᕆᐅᑦᓯᐊᖅᑐᖓ ᐃᑲᔪᖅᓱᖅᑕᐅᓂᐊᕋᑦᑕ ᒪᓕᒐᓕᐅᖅᑎᓄᑦ ᑖᒃᓱᒧᖓ ᐱᒻᒪᕆᐅᓂᖃᖅᑐᒧᑦ ᐱᒋᐊᖅᓯᒪᔾᔪᑎᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ):  
 
ᐊᖓᔪᖅᑳᑉ ᐅᖃᐅᓯᖓ 039 -2(2): ᐆᒪᔪᓕᕆᓂᕐᒧᑦ ᐊᐅᓚᑦᓯᔾᔪᑏᑦ ᐆᒪᔪᓕᕆᓂᕐᒧᑦ ᐱᖁᔭᖅᑖᖅᑲᐅᖓᓄᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐅᖃᖅᑏ, ᑐᓴᖅᑎᑦᓯᒋᐊᕈᒪᔪᖓ ᒪᓕᒐᓕᐅᖅᑎᓂᒃ 
ᖃᓄᐃᓕᖓᓕᕐᓂᖏᓐᓂᒃ ᐋᖅᑭᑦᓱᖅᑕᐅᕙᓪᓕᐊᓂᖏᑕ ᐱᖁᔭᕐᓂᒃ ᐊᐅᓚᑦᓯᔾᔪᑏᑦ ᐱᑕᖃᕆᐊᖃᕐᓂᐊᖅᑐᑦ 
ᐊᑐᓕᖅᑎᑕᐅᓂᐊᕐᓂᖓᓄᑦ ᐆᒪᔪᓕᕆᓂᕐᒧᑦ ᐱᖁᔭᖅᑖᖅᑲᐅ. 
 
ᑎᓯᐱᕆᐅᓚᐅᖅᑐᒥ ᐱᖁᔭᓕᕆᓂᕐᒧᑦ ᐱᓕᕆᐊᖃᕐᓂᒻᒪᕆᐅᓚᐅᖅᑐᖅ ᐱᔭᕇᓚᐅᖅᑐᖅ, ᓯᕗᓕᓪᓕᖅᐹᒥ 
ᒪᓕᒐᓕᐅᖅᑏᑦ ᑲᔪᓯᑎᑦᓯᒻᒪᑕ ᐆᒪᔪᓕᕆᓂᕐᒧᑦ ᐱᖁᔭᕐᒥᒃ. ᓗ ᑖᓐᓇ ᐊᖏᔪᒻᒪᕆᐅᓪᓗᓂ ᐱᓕᕆᐊᑦᓴᖅ, 
ᑲᑐᔾᔭᐅᓚᐅᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕗᑦ ᑐᙵᕕᒃᑯᓐᓄᑦ, 
ᓴᖅᑮᒍᑕᐅᓚᐅᖅᑐᖅ ᓄᑖᒥᒃ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐱᖁᔭᕐᒥᒃ ᐃᓚᓕᐅᔾᔨᓯᒪᓂᕐᐊᖅᑐᒥᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ, ᐊᒻᒪᓗ ᐃᑉᐱᒍᓱᑦᓯᐊᕈᑕᐅᓪᓗᓂ ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎᖏᓐᓂᒃ ᐃᓄᐃᑦ. 
 
ᐆᒪᔪᓕᕆᓂᕐᒧᑦ ᐱᖁᔭᖅ ᐊᑐᓕᖅᑕᐅᓛᖅᑐᖅ ᔪᓚᐃ 2005-ᒥ. ᑖᓐᓇ ᐅᓪᓗᖅ ᐋᖅᑭᑦᑕᐅᓯᒪᓂᖓᓄᑦ 
ᐱᕕᖃᑦᑎᑦᓯᓂᐊᖅᑐᑦ ᐱᔭᕇᖅᑕᐅᒍᓐᓇᕐᓗᑎᒃ ᓇᓗᓇᐃᖅᓱᖅᓯᒪᐅᖅᑐᑦ ᐱᖁᔭᕐᒥᒃ ᐊᐅᓚᑦᓯᔾᔪᑎᖏᑦ ᐊᒻᒪᓗ 
ᐱᕕᖃᖅᑎᑦᓯᑦᓯᐊᕐᓗᓂ ᑐᓴᐅᒪᖃᑦᑕᐅᑎᒍᑕᐅᓂᐊᕐᓂᖏᓐᓂᒃ ᑖᒃᑯᐊ ᐱᖁᔭᕐᒥᒃ ᐊᐅᓚᑦᓯᔾᔪᑕᐅᓂᐊᖅᑐᑦ. 
 
ᑎᑎᕋᖅᑕᐅᕙᓪᓕᐊᓯᒪᓂᖏᑦ ᐱᖁᔭᕐᒥᑦ ᐊᐅᓚᑦᓯᔾᔪᑏᑦ ᐱᒋᐊᓚᐅᖅᓯᒪᔪᑦ ᐊᕐᕌᓂ, ᐊᒻᒪᓗ ᑲᔪᓯᓂᖃᑦᓯᐊᖅᓯᒪᔪᖅ 
ᐊᐅᔭᓕᒫᖅ ᐊᒻᒪᓗ ᐅᑭᐊᑦᓵᓕᒫ. ᑲᑐᔾᔨᖃᑎᒌᑦᓯᐊᓚᐅᕐᓂᖏᑦ ᐋᖅᑭᑦᓱᖅᑕᐅᕙᓪᓕᐊᑎᓪᓗᒍ ᐆᒪᔪᓕᕆᓂᕐᒧᑦ 
ᐱᖁᔭᖅ ᒪᓕᑦᑕᐅᑦᓯᐊᖅᓯᒪᔪᖅ ᐊᒻᒪᓗ ᐃᔾᔪᐊᖅᑕᐅᓪᓗᓂ ᐱᓕᕆᐊᖑᓂᖏᓐᓄᑦ, ᐊᑕᐅᓯᕐᒥᒃ ᐱᒻᒪᕆᐅᔪᒥᒃ 
ᐊᓯᔾᔨᖅᓯᓯᒪᓪᓗᑎᒃ: ᑭᒡᒐᖅᑐᖅᑎᖏᑦ ᐊᑐᓂᒃ ᐊᕕᑦᑐᖅᓯᒪᕕᐅᔪᓂᒃ. ᐆᒪᔪᓕᕆᔨᕐᔪᐊᑦ ᑲᑐᔾᔨᖃᑎᒌᖏᑦ 
ᐃᓚᐅᖃᑕᐅᓯᒪᔪᑦ  

ᐃᓘᓐᓇᖏᓐᓂᑦ ᐱᓕᕆᔨᐅᔪᑦ ᑲᑎᒪᓂᖏᓐᓄᑦ. ᐃᓚᐅᖃᑕᐅᓪᓚᑦᑖᕐᓂᖏᑦ ᐊᕕᑦᑐᖅᓯᒪᕕᐅᔪᓂᑦ ᐆᒪᔪᓕᕆᔨᕐᔪᐊᑦ 
ᑲᑐᔾᔨᖃᑎᒌᖏᑕ ᖃᐅᔨᕙᓪᓕᐊᒍᑕᐅᑦᓯᐊᖅᓯᒪᔪᖅ ᓄᓇᓕᓐᓂᓃᓐᖔᖅᑐᓂᒃ ᐃᓱᒪᒋᔭᐅᔪᓂᒃ 
ᐃᓚᐅᖃᑕᐅᑦᓯᐊᒍᑕᐅᔪᖅ. ᑕᒪᒃᑮᒃ ᐃᓕᑉᐸᓪᓕᐊᖃᑎᒌᒍᓐᓇᕐᖓᑕ ᐱᓕᕆᖃᑎᒌᓐᓂᒃᑯᑦ. 
 
ᓯᕗᓪᓕᖅᐹᖅᓯᐅᑎᒃ ᑎᑎᕋᖅᑕᐅᕙᓪᓕᐊᓂᖏᑦ ᐱᖁᔭᕐᓂᒃ ᐊᐅᓚᑦᓯᔾᔪᑎᖏᓐᓂᒃ ᐱᔭᕇᕐᓂᐅᓴᓕᖅᑐᑦ, 
ᐃᖅᑲᓇᐃᔭᖅᑎᒃᑲ, ᑲᑐᔾᔨᖃᑎᖃᖅᑐᑎᒃ ᑲᑐᔾᔨᖃᑎᒌᖏᓐᓂᒃ, ᐸᕐᓇᓯᒪᔪᑦ ᑐᓴᐅᒪᖃᑦᑕᐅᑎᒍᑎᖃᓛᕐᓂᕐᒥᓂᒃ. 
ᑐᓴᐅᒪᖃᑦᑕᐅᑎᓂᐅᓛᖅᑐᑦ ᓄᓇᕗᒻᒻᒥᐅᓄᑦ ᐅᖃᐅᓯᑦᓴᖃᕐᕕᐅᒍᓐᓇᓛᖅᑐᖅ, ᐊᒻᒪᓗ ᐃᓚᓯᖃᑕᐅᒍᓐᓇᕐᓗᑎᒃ 
ᐱᖁᔭᕐᓂᒃ ᐊᐅᓚᑦᓯᔾᔪᑎᓄᑦ. 
 
ᑐᓴᐅᒪᖃᑦᑕᐅᑎᒍᑎᖃᓛᖅᑐᑦ ᔮᓐᓄᐋᕆᒥᑦ ᒪᐃᒧᓄᑦ. ᐅᖃᐅᑎᒋᐊᕈᒪᔭᒃᑲ ᒪᓕᒐᓕᐅᖅᑎᓕᒫᑦ, ᐊᖑᓇᓱᑦᑏᑦ 
ᑭᒃᑯᑐᐃᓐᓇᐃᓪᓗ ᐊᒻᒪᓗ ᐊᓯᖏᑦ ᐊᑦᑐᖅᑕᐅᓂᖃᕐᓂᐊᖅᑐᑦ ᐱᓕᕆᖃᑎᖃᖁᓪᓗᒋᑦ ᐊᖑᓇᑦᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓂᑦ ᐃᓚᐅᖃᑕᐅᖃᑦᑕᕐᓗᑎᒃ ᑐᓴᐅᒪᖃᑦᑕᐅᑎᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐊᖓᔪᖅᑳᑉ ᐅᖃᐅᓯᖓ 040 - 2(2): ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᓂᕐᒧᑦ ᐃᓕᓐᓂᐊᕈᑏᑦ 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᓄᓇᕗᑦ 
ᒐᕙᒪᒃᑯᖏ ᑲᑐᔾᔨᖃᑎᖃᕐᓂᐊᕐᖓᑕ ᖄᕈᑕᓪ ᓯᓚᑦᑐᓴᕐᕕᒃᔪᐊᖓᓂ ᐊᔾᔨᐅᖏᑦᑐᒥ ᐃᓕᓐᓂᐊᑎᒃᓯᒐᑎᖃᕐᓗᑎ. 
ᐃᓕᓴᕆᔭᐅᔾᔪᑎᑖᕈᓐᓇᕐᓗᑎ ᓄᓇᕗᒻᒥ ᓄᓇᕗᒻᒥ ᒐᕙᒪᒃᑯᓐᓂ ᐃᖅᑲᓇᐃᔭᕐᓂᕐᒧ ᐃᓕᓐᓂᐊᕈᑎᓂᒃ. 
 
ᑖᓐᓇ ᓄᓇᕗᒻᒧ ᑐᕌᖓᑎᑕᐅᓪᓗᓂ ᐋᖅᑭᓱᖅᑕᐅᓯᒪᔪᖅ, ᐊᖏᖅᑕᐅᓯᒪᓪᓗᓂ ᑳᕈᑕᓪ ᓯᓚᑦᑐᓴᕐᕕᒃᔪᐊᖓᓄ. 
ᐋᖅᑭᐅᒪᑎᑕᐅᔪᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄ ᓄᓇᕗᒻᒥ ᐱᓕᒻᒪᒃᓴᒍᒪᔪᓄ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᐅᓂᕐᒧ ᐃᓕᓐᓂᐊᖅᑎᐅᓗᑎᒃ. ᐱᔭᕇᖅᑕᐅᑉᐸᑦ ᑖᓐᓇ ᐸᐃᑉᐹᖅᑖᕈᑎᐅᓗᓂ 
ᐊᔾᔨᓴᐃᓐᓇᕆᒐᔭᖅᑕᖓ ᐊᕐᕌᒍᒥ ᐊᑕᐅᓯᕐᒥ ᓯᓚᑦᑐᓴᕐᕕᒃᔪᐊᒥ ᐃᓕᓐᓂᐊᖅᓯᒪᓂᕐᒧᑦ. ᐃᓕᓐᓂᐊᖅᑏᑦ 
ᐃᓕᓐᓂᐊᖃᑕᐅᔪᓐᓇᖅᑐᑦ ᐊᑐᓃᖅᑕᓪᓗᒋ ᐃᓕᓐᓂᐊᕈᑎᑦᓴᐃᑦ, ᐅᕝᕙᓘᓐᓃᑦ ᐊᑕᖏᕐᓗᒍ ᐃᓕᓴᕆᔭᐅᔾᔪᑎᑖᕐᓗᑎ. 
 
ᑳᕈᑕᓪ ᓯᓚᑦᑐᓴᕐᕕᒃᔪᐊᕐᒥ ᐃᓕᓴᕕᖓ ᒐᕙᒪᒃᑯᓐᓂ ᐊᑐᐊᒐᓕᕆᓂᕐᓄᑦ ᐊᐅᓚᑦᓯᓂᕐᓄᓪᓗ ᐃᓕᓐᓂᐊᖅᑎᑦᓯᓛᖅᑐᑦ 
ᓄᓇᕗᒻᒥ ᐊᒻᒪᓗ ᐃᓕᓐᓂᐊᕈᑎᒃᓴᖏᑦ ᑐᕌᖓᓂᐊᖅᑐᑦ ᓄᓇᕗᒻᒥ ᓴᖅᑭᐅᒪᔪᓄ, ᐊᑐᐊᒐᖏᓐᓄᑦ, ᐊᒻᒪᓗ 
ᐊᑦᓱᕈᓐᓇᕈᑎᖏᓐᓄ. ᐃᓕᓐᓂᐊᖃᑕᐅᔪᑦ ᒪᕐᕉᓐᓂᒃ ᐱᖓᒧᓂᓪᓘᓐᓃᑦ ᐃᓕᓐᓂᐊᖃᑦᑕᕈᓐᓇᓂᐊᖅᑐᑦ ᐊᕐᕌᒎᑉ 
ᐃᓗᐊᓂ.ᐃᓕᓐᓂᐊᕈᑕᐅᔪᓐᓇᖅᑐᑦ ᐃᓚᖏ ᑭᖑᓂᑦᑎᓐᓂ ᖃᓄᐃᑦᓯᒪᓂᖓ ᑲᓇᑕᐅᑉ ᐅᑭᐅᖅᑕᖅᑐᖓᓂ, 
ᑎᑎᕋᕆᐅᖅᓴᓂᖅ, ᐊᐅᓚᑦᓯᓂᖅ ᒐᕙᒪᑐᑲᒃᑯᓐᓂ-ᓄᓇᕗᒻᒥ ᐱᓕᕆᖃᑎᒌᓐᓂᖏᓐᓂᒃ, ᐊᒻᒪᓗ ᐱᒋᐊᕈᑎᖃᕐᓗᑎ 
ᑮᓴᐅᔭᓕᕆᓂᕐᒥ. 
 
ᐅᖃᖅᑏ, ᐅᓪᓗᒥᒧᑦ, 32-ᓂᒃ ᐃᖅᑲᓇᐃᔭᖅᑎᖃᖅᑐᒍᑦ ᓄᓇᕗᑦ ᒐᕙᒪᒃᑯᖏᓐᓂ ᐊᐅᓚᑦᓯᔨᐅᓂᕐᒧ 
ᐃᓕᓐᓂᐊᕈᑎᖓᓂ. ᐊᒻᒪᓗ 53 ᐳᓴᙱ ᐃᓕᓐᓂᐊᖃᑕᐅᔪᑦ ᐃᓄᐃᑦ ᐃᓚᒋᔭᐅᔾᔪᑎᓖᑦ. 
 
ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑏᑦ ᐱᓕᕆᕕᒻᒥᓂ ᐊᖏᖅᑕᐅᓯᒪᒋᐊᓖᑦ ᐃᓕᓐᓂᐊᖃᑕᐅᔪᓐᓇᕐᓂᐊᕈᑎᒃ 
ᐊᑭᓕᖅᓱᖅᑕᐅᒐᔭᖅᑐᑦ ᐃᖅᑲᓇᐃᔮᒥᓐᓂ ᓄᖅᑲᖓᔾᔪᑎᖏᓐᓄ ᐊᒻᒪᓗ ᐃᓕᓐᓂᐊᕈᑎᖏᑦ ᐊᑭᓕᖅᓱᖅᑕᐅᓗᑎ. 
ᐅᖓᓯᑦᑐᒦᑦᑐᑎ ᐃᓕᓐᓂᐊᕈᑕᐅᓕᖅᑐᑦ ᐃᖃᓗᓐᓂᑦ, ᐊᕐᕕᐊᓂ ᐊᒻᒪᓗ ᐃᖃᓗᑦᑑᑦᑎᐊᕐᒥ. 
 
ᐅᖃᖅᑏ, ᑖᓐᓇ ᐃᓕᓐᓂᐊᕈᑎ ᐃᓚᐅᖃᑕᐅᔪᓄᑦ ᐃᓕᓐᓂᐊᕈᑕᐅᔪᓐᓇᓂᐊᕐᑐᖅ ᐃᖅᑲᓇᐃᔭᖅᑎᐅᖃᑎᒥᓂᒃ 
ᐃᓚᖃᕐᓗᑎᒃ ᐊᒻᒪᓗ ᐃᓕᑉᐹᓪᓕᕈᑕᐅᔪᓐᓇᕐᓗᓂ ᐃᖅᑲᓇᐃᔭᕈᓐᓇᖅᓯᖁᓪᓗᒋ ᐊᒥᓱᖑᕐᐸᓪᓕᐊᔪᓂ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᐅᓂᕐᒧ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᒃᓴᖏᑦ. ᐊᖓᔪᖅᑳ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 041 - 2(2) ᒪᕐᕉᓐᓂᒃ ᐅᖃᐅᓰᓐᓂ ᐃᓕᓐᓂᐊᑎᑦᓯᓂᕐᒧ ᐋᖅᑭᐅᒪᔾᔪᑎ ᓄᓇᕗᒻᒧ 

2004-2008 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᖁᕕᐊᑦᑐᖓ ᐅᓪᓗᒥᒋᐊᒃᑲᓐᓂᖅ ᓴᖅᑭᖅᓯᓂᐊᕐᓂᓐᓂ ᒪᕐᕉᓐᓂᒃ ᐅᖃᐅᓰᓐᓂ 
ᐃᓕᓐᓂᐊᑎᑦᓯᓂᕐᒧ ᐋᖅᑭᐅᒪᔾᔪᑎ ᓄᓇᕗᒻᒧ  
 
ᑖᒃᑯᐊ ᐋᖅᑭᐅᒪᔾᔪᑏᑦ ᓇᓗᓇᐃᔭᐃᒍᑕᐅᓯᒪᔪᑦ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᕆᓂᐊᖅᑕᖏᓐᓂ ᐃᓕᓐᓂᐊᕐᕕᓐᓂ 
ᐃᓕᓐᓂᐊᕈᑎᒃᓴᐃᑦ ᑐᕌᖓᑦᓯᐊᕋᓗᐊᕐᒪᖔᑕ ᐅᖃᐅᓯᓕᕆᓂᕐᒧ ᐃᓕᓐᓂᐊᕆᐊᓕᖏᓐᓂᒃ ᐃᓕᓐᓂᐊᖅᑎᖁᑎᑦᑕ. 
ᐋᖅᑭᐅᒪᔾᔪᑏᑦ ᐊᑐᐊᒐᐅᓂᐊᖅᑐᖅ ᐊᑐᓕᖅᑎᑕᐅᕙᓪᓕᐊᑎᓪᓗᒋ ᐱᖓᒧᑦ ᐅᖃᐅᓰᑦ ᐊᑐᖅᑕᐅᓂᖓ 
ᐃᓕᓐᓂᐊᑎᑦᑎᓗᓂ ᐊᑐᐊᒐᖏᑦ - ᐃᒪᓐᓇ ᓄᑖᑦ ᐃᓕᓐᓂᐊᑎᑦᓯᔪᑎᐅᔪᑦ ᐃᓄᒃᑎᑐᑦ, ᐃᓄᐃᓐᓇᖅᑐᑦ ᐅᐃᕖᑎᑐᑦ 
ᐊᒻᒪ ᖃᓪᓗᓈᑎᑐᑦ. 
 
ᑐᕌᒐᖃᖅᑐᒍ ᐃᑲᔪᕈᒪᓪᓗᑕ ᐃᓕᓐᓂᐊᖅᑎᓂ ᐱᒋᐅᖅᓴᖁᓪᓗᒋ ᐅᖃᐅᓯᒋᐊᖓᕐᒥᓂ ᐃᓕᓐᓂᐊᓯᓐᓈᕈᓐᓇᕐᓗᑎ 
ᑐᓪᓕᐊᓂ ᐅᖃᐅᓯᕐᒥᒃ. ᓱᓕᔪᖅᓴᖅᑐᖓ ᐊᕐᕌᒍ ᓯᑕᒪᑦ ᓈᓯᒪᓕᖅᑲᑕ ᐱᒋᐊᕐᕕᒃᓴᑎᓐᓂ ᐱᒋᐊᕈᓐᓇᓛᕐᓂᖓᓂᒃ, 
ᑭᓯᐊᓂᓕ. ᐊᖏᕈᑕᐅᓯᒪᒋᐊᖃᕐᓂᐊᖅᑐᖅ ᐱᓕᕆᐊᖑᓗᓂ ᐃᓕᓐᓂᐊᑎᑦᓯᔨᓄ, ᐊᖏᔪᖅᑳᕆᔭᐅᔪᓄ, ᓄᓇᓕᓐᓂ 
ᐃᓕᓐᓂᐊᖅᑐᓕᕆᓂᕐᒧ ᑲᑎᒪᔨᖏᓄᑦ ᐊᒻᒪᓗ ᐱᓕᕆᕕᑦᑎᓐᓂ ᐃᖅᑲᓇᐃᔭᖅᑎᓄ. ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕆᖃᑎᖃᑦᓯᐊᓂᐊᖅᑐᑦ ᑲᑐᔾᔨᖃᑎᒋᕙᑦᑐᑎᓐᓂ ᐃᓕᓐᓂᐊᕐᓂᓕᕆᓂᕐᒧ ᐊᓯᔾᔨᕐᓯᕙᓪᓕᐊᓂᐊᖅᑎᓪᓗᑕ 
ᐅᖃᐅᓰᓐᓂ ᒪᕐᕉᓐᓂ ᐃᓕᓐᓂᐊᕈᑎᖃᕈᓐᓇᖅᓯᓂᖅ ᑲᔪᓯᑦᓯᐊᕈᓐᓇᖁᓪᓗᒍ. 
 
ᐋᖅᑭᐅᒪᔾᔪᑎᒃ ᐊᑑᑎᐅᖏᓐᓇᓂᐊᕐᓗᓂ ᑎᑎᕋᖅᓯᒪᔪᖅ - ᐊᓯᔾᔨᐸᓪᓕᐊᖏᓐᓇᓂᐊᖅᑐᖅ ᐃᓚᒋᓕᐅᔾᔭᐅᖃᑦᑕᕐᓗᑎ 
ᐅᖃᐅᔭᐅᒋᐊᕈᑎᐅᓯᒪᔪᑦ ᐊᒻᒪᓗ ᐃᓱᒪᒋᓯᒪᔭᖏᑦ ᓄᓇᕗᒻᒥᐅᑦ. ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᖅᓯᓯᒪᓂᐊᕐᑐᑦ 
ᑐᕌᖓᑦᓯᐊᕋᓗᐊᕐᒪᖔᑕ ᐃᓕᓐᓂᐊᖅᑎᓄ, ᓄᓇᑦᑎᓐᓂᑦ ᐊᒻᒪᓗ ᑮᓇᐅᔭᓕᐅᕈᑕᐅᔪᓐᓇᖅᑐᓄ ᓄᓇᕗᒻᒥ. 
 
ᐃᓕᓐᓂᐊᕐᓂᓕᕆᓂᖅ ᓯᕗᓪᓕᐸᐅᔭᐅᒋᐊᖃᕐᒪᑦ ᒐᕙᒪᑦᑎᓐᓄ. ᐊᑐᓕᖅᑎᑕᐅᓂᖏ ᐋᖅᑭᐅᒪᔾᔪᑏᑦ ᐃᑲᔪᕐᓂᐊᖅᑐᑦ 
ᑎᑭᑦᑎᓗᒋ ᓯᕗᓪᓕᐸᐅᔭᐅᒋᐊᓖᑦ ᐱᓇᓱᐊᖅᑕᕗᑦ: ᑐᕌᖓᒋᐊᒃᑲᓐᓂᖅᑎᓪᓗᒍ ᓄᓇᕗᒻᒧᑦ ᐃᓕᓐᓂᐊᖅᑎᑦᓴᐃᑦ 
ᐱᒋᐊᓕᓵᖅᑐᓂᒃ 12-ᒧᑦ; ᓴᙱᓕᖅᐹᓪᓕᖅᑎᓪᓗᒍ ᐃᓄᐃᑦ ᐃᓕᖅᑯᓯᖓᑦ; ᓇᓗᓇᐃᖅᓯᓯᒪᒐᓱᐊᕐᓗᑕ 
ᐃᓕᓐᓂᐊᕇᖅᑐᑦ 12-ᒥᒃ ᐅᖃᓕᒪᒍᓐᓇᕐᓗᑎᒃ ᒪᕐᕉᓐᓂᒃ ᐅᖃᐅᓰᓐᓂᒃ, ᐊᒻᒪᓗ ᓴᖅᑭᔮᖅᑎᓐᓂᖅᓴᕆᓗᒍ ᐃᓄᒃᑎᑐᑦ 
ᐅᖃᐅᓯᕆᔭᐅᒋᐊᖃᕐᓂᖓ ᒐᕙᒪᒃᑯᓐᓂᑦ. 
 
ᐃᓕᓐᓂᐊᕐᓂᓕᕆᔨᒃᑯᑦ ᓄᓇᕗᑦ ᒐᕙᒪᖓ, ᓯᕗᕐᖓᒍᑦ ᐱᓕᕆᓯᒪᖃᑦᑕᓂᐊᖅᑐᖅ ᐊᑐᓕᖅᓯᑦᓯᕙᓪᓕᐊᓗᑎᒃ 
ᐊᓯᔾᔨᖅᓯᒍᑎᐅᔪᓂᒃ. ᑐᙵᓱᑦᑎᓯᑦᓯᐊᖅᑐᖓ ᐅᖃᐅᓯᕆᔭᐅᔪᓂᒃ ᒪᓕᒐᓕᐅᖅᑎᓂᒃ ᐱᒻᒪᕆᐅᔪᒥᒃ 
ᐊᓪᓗᕆᐊᕈᑎᖃᑦᓯᐊᖅᑎᓪᓗᑕ ᐋᖅᑭᓱᖅᑕᐅᕙᓪᓕᐊᑎᓪᓗᒍ ᐃᓕᓐᓂᐊᕐᓂᓕᕆᓂᖅ. 
 
ᓂᕆᐅᑦᓯᐊᖅᑐᖓ ᐃᑲᔪᖅᓱᐃᓂᐊᕐᖓᑕ ᒪᓕᒐᓕᐅᖅᑏᑦ ᑖᔅᓱᒥᖓ ᐱᒻᒪᕙᕆᐅᔪᒥᒃ ᐱᒋᐊᖅᑕᐅᓯᒪᔪᒥᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): 
 
ᐊᖓᔪᖅᑳᑉ ᐅᖃᐅᓯᖓ 042 -2(2): ᐅᑭᐅᖅᑕᖅᑐᒥ ᐅᔭᕋᓐᓂᐊᖅᑐᓕᕆᓂᕐᑦᒧ ᒥᓂᔅᑕᖏᑕ ᑲᑎᒪᓂᖓᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐅᖃᖅᑏ, ᖁᕕᐊᑦᑐᖓ ᑐᓴᖅᑎᑦᓯᒍᓐᓇᕋᒪ ᒪᓕᒐᓕᐅᖅᑎᓂᒃ 
ᑲᑎᒪᒋᐊᖅᓯᒪᓚᐅᕋᒪ ᐱᓇᓱᐊᕈᓯᐅᑉ ᓄᙳᖓᐊᓂ ᐋᑐᕚᒧᑦ ᐅᑭᐅᖅᑕᖅᑐᒥ ᐅᔭᕋᓐᓂᐊᕐᓂᓕᕆᓂᕐᒧᑦ ᒥᓂᔅᑕᖏᑦ  

ᑲᑎᒪᑎᓪᓗᒋᑦ.  ᑲᑎᒪᔪᓂ ᐃᒃᓯᕙᐅᑕᖃᓚᐅᖅᑐᑦ ᒐᕙᒪᑐᖃᒃᑯᑦ ᒥᓂᔅᑕᖏᓐᓂᑦ ᔅᑳᑦ ᐊᒻᒪᓗ ᐸᓛᓐᑏᓇ-ᐋᓐᑐᕈ 
ᐱᕕᖃᕐᕕᒋᓚᐅᖅᑕᕗᑦ ᐅᕙᖓᓗ ᐊᒻᒪᓗ ᒪᕐᕉᒃ ᓄᓇᑦᓯᐊᒥᕐ ᔫᑳᓐᒥᓗ ᒥᓂᔅᑕᐅᖃᑏᓐᓄᑦ ᐅᖃᐅᓯᖃᕈᓐᓇᕐᓗᑕ 
ᐱᕚᓪᓕᕈᑕᐅᔪᓐᓇᖅᑐᓂᒃ ᐅᑭᐅᖅᑕᖅᑐᒥ ᐅᔭᕋᓐᓂᐊᖅᑐᓕᕆᓂᕐᒧᑦ. 
 
ᑲᑎᒪᔾᔪᐊᕐᓂᖅ ᐱᒻᒪᕆᐅᓂᖃᓚᐅᖅᑐᖅ ᐅᖃᕐᕕᑦᓴᖃᕈᓐᓇᖅᑐᑎᒃ ᑭᒡᒐᖅᑐᐃᔩᑦ ᐅᔭᕋᓐᓂᐊᖅᑎᒃᓂ, 
ᓄᓇᖃᖅᑳᖅᑐᒥᓃᑦ ᑲᑐᔾᔨᖃᑎᒌᖏᓐᓂᑦ, ᐅᑭᐅᖅᑕᖅᑐᒥ ᐊᕕᑦᑐᖅᓯᒪᕕᐅᔪᒃ ᒐᕙᒪᖏᑦ ᐊᒻᒪᓗ ᐊᕙᑎᓕᕆᓂᕐᒧᑦ 
ᑐᑯᔾᔨᖃᑎᒌᑦ ᐃᓱᒪᒋᔭᒥᓐᓂᒃ ᑐᓵᑎᓪᓗᒋᑦ ᒐᕙᒪᑐᖃᒃᑯᑦ ᒥᓂᔅᑕᖏᑦ ᑲᒪᒋᔭᖃᖅᑐᑦ ᐅᔭᕋᓐᓂᐊᖅᑐᓕᕆᓂᕐᒧᑦ 
ᐅᑭᐅᖅᑕᖅᑐᒥ. ᑲᑎᒪᑎᓪᓗᒋᑦ, ᑐᓴᖃᑦᑕᓚᐅᖅᑐᒍᑦ ᐅᓂᒃᒡᑲᖅᑐᓂᒃ ᐅᔭᕋᓐᓂᐊᖅᑐᓕᕆᓂᕐᒨᖓᔪᓂᑦ 
ᐱᓕᕆᐊᖃᖅᑎᐅᔪᓂᒃ ᐱᒻᒪᕆᐅᔪᓄᑦ ᐅᔭᕋᓐᓂᐊᖅᑐᓕᕆᓂᕐᒧᑦ ᐅᑭᐅᖅᑐᖅᑐᒥ, ᐊᒻᒪᓗ ᐃᒻᒥᒃᑯᑦ 
ᑲᑎᖃᑎᒌᓚᐅᖅᑐᒍᑦ ᑖᒃᑯᐊ ᐅᖃᐅᓯᕆᒋᐊᖅᑐᒋᑦ ᐊᒻᒪᓗ ᐊᓯᖏᓐᓂᒃ ᐅᔭᕋᓐᓂᐊᖅᑐᓕᕆᓂᕐᒧᑦ ᑐᕌᖓᔪᓂᒃ. 
 
ᖃᐅᔨᒪᔪᖓ, ᖁᕕᐊᓚᐅᖅᑐᖓ ᑭᒡᒐᖅᑐᖅᑎᖃᑦᓯᐊᓚᐅᕋᑦᑕ ᑲᑎᒪᔨᓂᒃ ᓄᓇᕗᒻᒦᙶᖅᓯᒪᔪᓂᒃ, ᐃᓚᒋᓕᐅᑎᓪᓗᒋᑦ 
ᓄᓇᕗᑦ ᑐᙵᕕᒃᑯᑦ, ᕿᑎᕐᒥᐅᑦ ᑯᐊᐳᕇᓴᒃᑯᑦ, ᐃᓄᐃᑦ ᐊᕕᑦᑐᖅᓯᒪᔪᑎᒍᑦ ᑲᑐᔾᔨᖃᑎᒌᖏᑦ, ᓄᓇᑦᓯᐊᖅ-ᓄᓇᕗᑦ 
ᐅᔭᕋᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᒻᒪᓗ ᐊᒥᓱᑦ ᐅᔭᕋᓐᓂᐊᕋᑦᓴᓂᒃ ᖃᐅᔨᓴᖅᑏᑦ ᑲᒻᐸᓂᖏᑦ 
ᐱᕙᓪᓕᐊᑎᑦᓯᖃᑕᐅᔪᑦ ᐅᔭᕋᓐᐊᓂᖅᑐᓕᕆᓂᕐᒥᒃ ᓄᓇᕗᒻᒥ. 
 
ᖃᐅᔨᒪᔪᐃᓐᓇᐅᒐᑦᑕ ᓄᓇᕗᒻᒥ ᐅᔭᕋᓐᓂᐊᕐᓂᓕᕆᓂᕐᒥᑦ ᐃᕚᓪᓕᕈᑕᐅᒍᓐᓇᓚᕆᓐᓂᖓᓂᑦ. $120 ᒥᓕᐊᓐ 
ᐅᖓᑖᓄᑦ ᑮᓇᐅᔭᖅᑐᓚᐅᖅᑐᖅ ᐅᔭᕋᓐᓂᐊᕋᑦᓴᓂᒃ ᖃᐅᔨᓴᖅᑐᑦ ᐊᐅᕙᐅᓚᐅᖅᑐᒥ. ᑕᒪᓐᓇ ᓂᕆᐅᓇᑦᓯᐊᖅᑐᖅ 
ᓯᕗᓂᑦᓴᖅᑎᓐᓂ ᓄᖑᓗᐊᑦᑕᐃᓕᑎᑦᓯᓂᒃᑯᑦ ᐊᒻᒪᓗ ᐊᖏᔪᒻᒪᕆᐊᓗᒻᒥᒃ ᐃᕚᓪᓕᕈᑕᐅᔪᓐᓇᖅᓯᓛᖅᑐᖅ 
ᓄᓇᕗᒻᒥᐅᓄᑦ ᐊᒻᒪᓗ ᑲᓇᑕᒥᐅᓄᑦ. ᐅᖃᖃᑎᒌᓐᓂᕗᑦ ᑲᑎᒪᔪᓂᑦ ᐱᒻᒪᕆᐅᓂᖃᖅᓯᒪᔪᑦ 
ᐱᕙᓪᓕᐊᑎᑕᐅᒐᓱᐊᕐᓂᖏᓐᓄᑦ ᓄᓇᕗᒻᒥ ᐅᔭᕋᓐᓂᐊᖅᑐᓕᕆᓂᖅ ᐊᒻᒪᓗ ᖁᔭᓐᓇᒦᖅᑕᒃᑲ 
ᑲᑐᔾᔨᖃᑎᒌᓐᓂᖃᑦᓯᐊᓚᐅᕐᖓᑕ ᒥᓂᔅᑕᓕᒫᑦ ᐊᒻᒪᓗ ᐅᔭᕋᓐᓂᐊᖅᑐᓕᕆᓂᕐᒧᑦ ᑭᒡᒐᖅᑐᐃᔩᔩᑦ. 
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑏᑦ 
ᐅᖃᐅᓯᒃᓴᖏᑦ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 077 -2(1): ᐅᓪᓗᒥ ᑲᑎᒪᓱᖓᐅᑎᓐᓂᐊᓕᖅᑐᑦ ᐊᕐᕌᒍᒥ 
  
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖁᕕᐊᑉᐳᖓ ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕐᓗᖓ ᐅᓪᓗᒥ 
ᑲᑎᒪᓱᖓᐅᑎᓐᓂᐊᓕᕋᑦᑕ ᐊᕐᕌᒍᒥ. ᐅᑉᐱᓇᙱᓚᖅ ᑲᔪᓯᒃᑲᓐᓂᓕᕈᑦᑕ ᒪᓕᒐᓕᐅᖅᑏᑦ ᑲᑎᒪᓐᓇᖏᓐᓂᑦ 
ᕕᕝᕗᐋᕆᒥ ᐊᕐᕌᒎᓛᓕᕐᒪᑦ ᓂᕈᐊᖅᑕᐅᓚᐅᕋᑦᑕᓂᒃ ᑭᒡᒐᖅᑐᐃᓪᓗᑕ ᓄᓇᓕᖁᑎᑦᑎᓐᓂᑦ ᓂᕈᐊᖅᑎᒋᔭᑦᑎᓐᓂᑦ. 
 
ᐅᖃᖅᑏ, ᖁᕕᐊᓱᕝᕕᔅᓯᐅᕈᒪᓪᓗᖓ ᒪᓕᒐᓕᐅᕐᕕᒻᒥᑦ ᖃᐅᔨᓯᒪᒐᒪ ᐱᑦᓯᐊᖅᓯᒪᙱᑦᑐᓂᒃ ᐊᒻᒪᓗ ᐱᑦᑎᐊᖅᓯᒪᔪᓂᒃ 
ᖃᐅᔨᖃᑦᑕᖅᑕᕐᓂᒃ ᑲᑎᒪᓐᓇᕆᓚᐅᖅᑕᑎᓐᓂᒃ ᐊᒻᒪᓗ ᑕᒪᒃᑯᓂᖓ ᑲᑎᒪᓐᓇᖅᑎᓐᓂᑦ. 
 
ᐅᖃᖅᑏ, ᓄᑖᖑᓪᓗᑕ ᒪᓕᒐᓕᐅᖅᑎᐅᓪᓗᑕ ᒪᓕᒐᓕᐅᕐᕕᒻᒥ ᖃᐅᔨᓯᒪᕗᖓ ᑕᒪᑐᒪᓂ ᐊᕐᕌᒎᓚᐅᖅᑐᒥ 
ᐃᓕᑦᑐᒻᒪᕆᐅᓚᐅᕋᒪ, ᑕᒪᓐᓇ ᐅᖃᐅᓯᕆᒃᑲᓐᓂᕈᓐᓇᕋᓗᐊᖅᑐᒍ ᑕᐃᒫᒃ ᐅᖃᑐᐃᓐᓇᖅᐳᖓ. ᐃᓚᖓ ᐱᐅᓂᖓ, 
ᐱᐅᒋᓯᒪᕙᕋ ᐱᓇᓱᐊᕐᓂᖃᖅᑎᐊᖅᓯᒪᓂᖏᑦ ᓂᕈᐊᖅᑕᓯᒪᔪᓕᒫᑦ ᒪᓕᒐᓕᐅᕐᕕᒻᒧᑦ ᐱᓕᕆᖃᑎᒌᑦᑎᐊᖅᓯᒪᒻᒪᑕ 
ᐱᓕᕆᐊᔅᓴᑦᑎᓐᓂᑦ ᓄᓇᕗᒻᒧᑦ. ᐃᓛᓐᓂᒃᑯᑦ ᐊᖏᖃᑎᒌᙱᑲᐃᓐᓇᖅᐸᒃᑲᓗᐊᖅᑐᑕ ᐸᕐᓇᐅᑎᓄᑦ ᐊᒻᒪᓗ 
ᓇᓗᓇᐃᖅᓱᖅᓯᒪᔪᓄᑦ, ᑭᓯᐊᓂ ᖃᐅᔨᒪᑦᑎᐊᖅᐳᖓ ᑲᑎᒪᔩᑦ ᐱᓇᓱᐊᕐᓂᖃᕐᒪᑕ ᑕᕝᕗᖓᔅᓴᐃᓐᓇᖅ. 

ᐅᖃᖅᑏ, ᐊᓯᓂᓪᓕ ᐅᖃᐅᓯᖃᕐᓗᖓ, ᐊᒃᓱᕈᕈᑎᖃᖃᑦᑕᖅᓯᒪᒐᒪ ᖃᐅᑕᒫᑦ ᑕᑯᖃᑦᑕᖅᑕᕐᓂᒃ ᐃᓕᖅᑯᓯᐅᔪᓂᒃ, 
ᐃᓚᖏᑦ ᓂᕈᐊᖅᑕᐅᓯᒪᔪᑦ ᐱᓕᕆᐊᖃᖅᓯᒪᔪᑦ ᑕᕝᕙᓂ ᒪᓕᒐᓕᐅᕐᕕᒻᒥ. ᓂᕈᐊᖅᑕᐅᓚᐅᖅᑎᓐᓇᖓ ᓱᓕ 
ᖃᐅᔨᒪᓚᐅᙱᓚᖓ ᐊᒥᓲᒻᒪᑕ ᐅᖃᐅᓯᐅᔪᑦ "ᕿᒥᕐᕈᔭᐅᔪᑦ" ᐅᕝᕙᓘᓐᓃᑦ ᑕᑯᒋᐊᖅᑕᐅᔪᑦ. ᑲᔪᓯᒋᐊᓂᕐᒧᑦ 
ᐸᕐᓇᐅᒻᒧᑦ ᐱᕙᓪᓕᐊᑎᑦᑎᓪᓗᑕ ᐋᐋᖅᑭᓱᖅᓯᒪᔪᓂᒃ ᐊᑐᖅᑕᐅᔪᓐᓇᖅᑐᓂᒃ ᐅᖃᐅᓯᐅᒃᑲᓐᓂᕈᓐᓴᖅᑐᓂᒃ, 
ᐅᕝᕙᓘᓐᓃᑦ ᐅᖃᐅᓯᐅᕙᑦᑐᓂᒃ. 
 
ᐅᖃᖅᑏ, ᐅᖃᐅᓯᖓ ᐊᓪᓚᕝᕕᐅᑉ ᐊᔾᔨᐅᓚᐅᖏᑐᒻᒪᕆᐅᕗᖅ, ᐅᖃᕈᓐᓇᖅᐳᖓ ᒐᕙᒪᒃᑯᑦ 
ᐱᓕᕆᖃᑕᐅᓯᒪᔪᒻᒪᕆᐅᒻᒪᑕ ᑕᒪᑐᒧᖓ, ᓱᓕ. ᓂᕆᐅᓇᓚᐅᖏᑐᖅᑕᐅᖅ ᐃᓚᐅᖃᑕᐅᑦᑕᐃᓕᓂᖅ ᐃᓚᖏᓐᓄᑦ 
ᒐᕙᒪᒃᑯᑦ ᓴᖅᑭᓚᐅᖅᑕᖏᓐᓂᑦ ᓇᓗᓇᐃᖅᓱᖅᓯᒪᔪᓂᒃ ᒪᓕᒐᓕᐅᕐᕕᒻᒥ, ᑲᑎᒪᔩᑦ ᑲᑎᒪᔨᕋᓛᓄᑦ ᐅᕝᕙᓘᓐᓃᑦ 
ᑕᖅᑲᒃᑯᓄᖓ. 
 
ᐅᖃᖅᑏ, ᐱᒡᒐᓇᖅᐳᖅ ᓂᕈᐊᖅᑕᐅᓯᒪᓪᓗᓂ ᑭᒡᒐᖅᑐᐃᓪᓗᓂ ᑭᐅᔭᐅᒋᐊᖓ ᓂᕈᐊᖅᑕᐅᓯᒪᔪᓂᒃ, 
ᓲᖃᐃᒻᒪᐅᒐᓗᐊᖅ ᑕᖅᑲᒃᑯᐊ ᑐᑭᓯᑦᑎᐊᖅᓯᒪᙱᓚᑦ ᓇᒻᒥᓂᖅ ᒐᕙᒪᒃᑯᖏᓐᓂᑦ. 
 
ᐅᖃᖅᑏ, ᑕᒪᓐᓇ ᓴᖅᑭᔮᖅᑎᑦᑎᑦᓯᐊᕋᓱᐊᕐᓂᖅ ᑲᑉᐱᐊᓇᙱᓚᖅ ᐊᒻᒪᓗ ᐃᓕᑕᐅᓂᐊᖅᑐᓂᒃ ᑭᖑᓪᓕᕐᒥᑦ 
ᒪᓕᒐᓕᐅᕐᕕᐅᓂᐊᖅᑐᒥᑦ ᑲᑎᒪᓂᖃᓕᕈᑦᑕ. ᑕᒪᑐᒪᓂᓕ ᑲᑎᒪᓐᓇᕐᒥ ᑕᒪᓐᓇ ᖃᐅᔨᓴᕐᓂᖅ ᑐᕌᖅᑎᑕᐅᓯᒪᕗᖅ 
ᒐᕙᒪᒃᑯᑦ ᑮᓇᐅᔭᐃᔭᕐᓂᖏᓐᓄᑦ ᑐᒃᓯᕋᖅᑦᑕᐅᓯᒪᔪᓄᑦ ᐊᒻᒪᓗ ᐸᕐᓇᐅᑎᓄᑦ. 
 
ᐱᓕᕆᐊᑦ ᐅᕙᓂ ᒪᓕᒐᓕᐅᕐᕕᒻᒥ ᑲᑎᒻᒪᔨᕋᓛᖏᓪᓗ ᐱᒻᒪᕆᐅᒻᒪᑕ ᓂᕆᐅᑦᓯᐊᖅᓱᖓᓗ ᐊᒡᒋᖅᑐᒥ ᑮᓇᐅᔭᓂᒃ 
ᑲᑎᒻᒪᒍᑎᖃᓛᕐᓂᑎᓐᓂᒃ, ᓂᕆᐅᒋᔭᕋ ᐆᒻᒪᕆᑦᑐᐹᓗᒻᒥᒃ ᑲᑎᒻᒪᐅᑎᒋᓛᕆᐊᑦᑎᒍ.  
 
ᑭᒡᒐᖅᑐᕋᒪ ᐃᓚᖓᓂᒃ ᓄᓇᕗᑦ ᐊᓪᓗᕋᕆᐊᕐᓂᐅᔭᓕᖅᑐᒥ ᐊᑯᑦᑐᔫᑎᐊᓗᓐᓂᒃ; ᐃᖅᑲᓇᐃᔭᖅᑐᐹᓘᓂᖓᒍᑦ 
ᒪᓕᒐᓕᐅᖅᑎᐅᖃᑎᒪ ᕿᑎᕐᒥᐅᑉ, ᒪᓕᒐᓕᐅᖅᑎᐅᖃᑎᒃᑲᓗ ᑕᒪᕐᒥᒃ ᐊᑭᓪᓕᕇᑦ ᒪᓕᒐᓕᐅᕐᕕᒻᒥ, 
ᐱᕙᓪᓕᐊᑎᑦᓯᕗᒍᑦ. 
 
>>ᐸᑦᑕᑐᖅᑐᑦ 
 
ᐃᑉᐸᑦᓵᓂ, ᔫ ᖔᓚᓐᓗ ᐅᕙᒍᒃ ᐱᒋᐊᕐᓂᕆᓂᐊᖅᑕᖓᓂ ᑐᑭᓕᕇᑦᓱᑕ ᐅᖃᖅᑭᖃᑕᐅᓚᐅᖅᑐᒍᒃ ᓯᕗᓕᖅᑎᒧᑦ 
ᕼᐊᑭᖅᑐᓂ; ᐊᔫᓚᐅᖅᑐᒍᑦ ᐱᖓᓱᐊᖅᑎᖅᓱᑕ, ᑕᒪᓐᓇ ᓇᓗᓇᐃᕈᑎᑦᓯᐊᖑᕗᖅ. 
 
ᐅᖃᔪᒐᑦᑕᑎᑐᑦ ᐊᖓᔪᖅᑲᐅᑏᑦ ᑲᑎᒻᒪᑎᓪᓗᒋᑦ ᓄᓇᓕᑦᓯᐊᕚᓗᐊᓂ ᐊᕐᕕᐊᕐᒥᐅᑦ, ᓄᓇᕗᒻᒥᐅᑦ 
ᐃᓅᓯᖃᑦᓯᐊᕆᐊᖃᕐᒪᑕ ᓱᒃᑰᓂᖅᓴᐅᖏᓪᓗᑎᒃ ᑲᓇᑕᒥᐅᓕᒫᓂᒃ. 
 
ᐅᖃᖅᑏ, ᐊᖏᖅᑕᐅᒍᒪᔪᖓ ᖏᓘᓐᓇᖏᓐᓄᑦ ᐱᔭᕇᕈᒪᒐᒃᑭᑦ ᐅᖃᐅᓯᒃᑲ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᒍᒪᔪᖅ ᐃᓘᓐᓇᖏᓐᓄᑦ ᐱᔭᕇᕈᒪᑎᓪᓗᒍ ᐅᖃᐅᓯᕐᒥᓂᒃ. 
ᐊᖏᙱᑦᑐᖃᖅᑳ? ᐊᖏᙱᑦᑐᖃᙱᑦᑐᖅ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᒥᓲᓗᐊᖅᑐᑦ ᐃᓄᖁᑎᕗᑦ ᐊᑦᓱᕈᖅᓱᑎᒃ ᐃᓅᓇᓱᐊᕐᒪᑕ. ᓱᓕᔪᖅᓴᖅᑐᖓ ᒐᕙᒪ 
ᐃᑲᔪᕈᓐᓇᕆᐊᖓ ᐋᖅᑭᒋᐊᕐᓗᒋᑦ ᐱᕈᖅᐸᓪᓕᐊᓃᑦ ᐃᖅᑲᓇᐃᔮᓪᓗ. 

ᓴᙱᔪᒥᒃ ᐃᓕᓐᓂᐊᕐᕕᖓᕐᓂᖅ ᑐᙵᕕᐅᕗᖅ ᓯᕗᓂᑦᓴᓄᑦ ᐊᒻᒪᓗ ᐊᖅᑯᑎᒋᔭᐅᓂᐊᖅᓱᓂ ᑭᖑᕚᑦᑎᓐᓄᑦ 
ᑲᔪᓯᑦᓯᐊᕈᑕᐅᓗᓂ. 
 
ᑮᓇᐅᔭᑎᒍᑦ ᒪᑭᒪᔾᔪᑎᐅᓇᓱᐊᖅᑐᓄᑦ ᐸᕐᓇᐅᑦ ᐊᖐᒃᑭᑎᑦᓯᕗᖅ ᐱᔪᓐᓇᕐᓂᑎᓐᓂᒃ ᐊᒻᒪᓗ ᒪᑐᐃᙶᓯᐊᖅᓱᓂ 
ᐱᓕᕆᐊᖑᓂᐊᕐᓂᖓ ᐃᑲᔪᕈᑕᐅᓂᐊᕐᒪᑦ ᓯᖓᖅᑎᓪᓗᒍ ᓱᒃᑰᓂᖅ ᐊᒥᓱᓂ ᓄᓇᓕᖁᑎᑦᑎᓐᓃᑦᑐᖅ. 
 
ᐅᖃᖅᑏ, ᐃᕝᕕᑦ ᓂᕆᐊᖅᑕᐅᓯᒪᔪᓕᒫᓪᓗ ᒪᓕᒐᓕᐅᖅᑎᐅᖃᑎᒃᑲ ᐃᓘᓐᓇᑎᓪᓗ ᓄᓇᕗᒻᒥᐅᓕᒫᑦ 
ᖃᓄᐃᙱᓯᐊᖅᑐᒥᒃ ᖁᕕᐊᓱᓪᓗᑎᒃ ᖁᕕᐊᓱᕝᕕᑦᓯᐊᖁᕙᒃᑲ ᐊᒻᒪᓗ ᓂᕆᐅᓐᓂᐊᖅᐳᖓ ᐅᑎᓛᕐᒥᒋᐊᖅ 
ᒪᓕᒐᓕᐅᕐᕕᒻᒧᑦ ᐊᕐᕌᒍᖅ ᓄᑖᖑᓕᖅᐸᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 078 - 2(2): ᐅᖃᐅᓯᖅ ᐃᓕᓐᓂᐊᑎᑦᓯᒍᑦ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓛᓐᓂ, ᓴᔪᓯᑲᐃᓐᓇᓲᖑᒐᑦᑕ ᐅᖃᕆᐊᓚᐅᙱᓂᑦᑎᓐᓂ 
ᐅᖃᐅᓯᑦᓴᑎᓐᓂᒃ, ᑭᓯᐊᓂ ᐃᓕᑉᐸᓪᓕᐊᔪᒍᑦ. ᖁᔭᓐᓇᒦᒃ. 
 
(ᑐᓵᔨ ᓄᖅᑲᖅᐳᖅ) ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᐱᖃᑎᒋᓂᐊᕐᓗᓯ ᖃᓄᖅ ᐱᓕᕆᖃᑦᑕᖅᓯᒪᒻᒪᖔᕐᒪ, 
ᐃᓱᒪᒋᔭᖏᓐᓂᓪᓗ ᓂᕈᐊᖅᑎᒋᓯᒪᔭᒪ ᐱᔾᔪᑎᒋᑦᓱᒍ ᐅᖃᐅᓯᖅ ᐊᑐᖅᑕᐅᓂᖓᓗ ᐃᓕᓐᓂᐊᕐᕕᑦᑎᓐᓂ. 
 
ᓈᓚᑦᓯᒪᔭᒃᖃ ᑭᓯᐊᖅᓱᒋᑦ ᐊᖓᔪᖅᑳᖓᑕ ᐃᓕᓐᓂᐊᖅᑐᓕᕆᔩᑦ ᐅᖃᐅᓯᖏᑦ ᐊᐅᓚᓃᓪᓗ ᐊᑕᔪᑦ 
ᐃᓕᓐᓂᐊᕐᓂᓕᕆᓂᐅᑉ ᐋᖅᑭᑦᓱᖅᑕᐅᓂᖓᓄᑦ ᓄᓇᕗᒻᒥ. ᑐᓵᑦᓯᐊᕋᓱᐊᖅᑕᐹᓗᒋᓯᒪᔭᒃᑲ ᐅᖃᓕᒪᑎᓪᓗᒋᑦ 
ᐃᒪᐃᑦᑐᑦᓴᐅᒐᓗᐊᖅᐴᖅᑎᓪᓗᒋᓪᓗ ᓄᓇᓕᖁᑎᒃᑲ ᐱᔾᔪᑎᖃᖅᓱᑎᒃ ᐅᖃᐅᓯᕐᒥᒃ ᐃᓕᓐᓂᐊᑎᑦᓯᒍᒻᒥᒃ 
ᐃᓕᓐᓂᐊᕐᕕᖁᑎᑦᑕ ᐃᓗᖏᓐᓂ. 
 
ᐅᖃᐅᓯᕆᒋᐊᙵᖅᓯᒪᔭᕋ ᐊᑦᓱᐊᓗᒃ ᐱᒻᒪᕆᐅᒻᒪᑦ ᐅᕙᓐᓄᑦ ᐃᓚᓐᓄᓪᓗ ᓄᓇᓕᓐᓄᓪᓗ ᐊᒻᒪᓗ ᐱᐅᓯᕐᓄᑦ. 
ᐅᖃᐅᓯᕋ ᐃᓕᓯᒪᔭᕋ ᐊᖓᔪᖅᑳᓐᓂᒃ ᐊᖏᕐᕋᓐᓂ ᐊᓯᓂᓗ, ᐃᓕᓐᓂᐊᕐᕕᒻᒥᐅᖏᑦᑐᖅ. 
 
ᐊᑖᑕᙳᕋᒪ, ᐅᕙᖓᑦᑕᐅᖅ, ᐊᑦᓱᕈᐊᖃᖅᓯᒪᒻᒥᔪᖓ ᑭᑐᕐᖓᒃᑲ ᐱᕈᖅᐸᓪᓕᐊᑎᓪᓗᒋᑦ ᐅᖃᓕᒪᖁᑦᓱᒋᑦ ᐃᓚᒪ 
ᐅᖃᐅᓯᖏᓐᓂᒃ ᐱᐅᓯᖅᑎᒍᓪᓗ. ᐅᖃᖅᑏ, ᐅᕙᒍᒃ ᓄᓕᐊᕋᓗ ᐱᒻᒪᕆᓐᓂᒃ ᐃᑉᐱᒍᓱᒋᐊᖃᖅᑐᒡᒍᑕᐅᒐᓐᓄᒃ 
ᐊᖏᕐᕋᐅᑉ ᐃᓗᐊᓂ ᐃᓕᓐᓂᐊᖅᑎᓪᓗᒋᑦ ᕿᑐᕐᖓᕗᒃ ᐅᖃᐅᓯᑦᑎᓐᓂᒃ ᐱᐅᓯᑦᑎᓐᓂᓪᓗ, ᐃᓕᓐᓂᐊᕐᕕᑦᑕᐅᖅ 
ᐱᓕᕆᒋᐊᖃᕐᒥᔪᖅ ᐱᒻᒪᕆᐅᓈᖅᑐᒥᒃ ᐊᔾᔨᒋᙱᑕᖓᓂᒃ ᐃᓕᓐᓂᐊᖅᑎᑦᓯᓗᓂ. 
 
ᐋᖅᑭᑦᓱᖅᓯᒪᓂᖓ ᐃᓕᓐᓂᐊᖅᑎᑦᓯᓂᐅᑉ ᓴᓇᒻᒪᐅᓯᖃᕐᒪᑦ ᐱᔪᓐᓇᖅᓯᑎᑦᓯᓇᓱᐊᕐᓂᕐᒥᒃ ᐊᔾᔨᒌᙱᑦᑐᓂᓪᓗ 
ᖃᐅᔨᒪᐅᓯᓕᐅᕆᓗᓂ, ᐃᓚᖏᑦ ᑕᒪᒃᑯᐊ ᐋᓪᓚᐃᑦ ᐱᐅᓯᕐᓅᕙᖓ, ᑭᓯᐊᓂ ᐱᒻᒪᕇᑦ ᐃᓅᒍᑎᒋᔪᓐᓇᓂᐊᕐᓗᒋᑦ 
ᑲᔪᓯᑦᓯᐊᕈᑎᒋᓂᐊᕐᓗᒋᓪᓗ ᐅᓪᓗᒥ ᓄᓇᕐᔪᐊᕐᒥ ᖃᐅᔨᒪᓕᖅᑕᑎᓐᓂ. 
 
ᑕᕝᕗᖓ ᐆᑦᑑᑎᒋᓗᒍ, ᐅᖃᖅᑏ, ᐃᑉᐸᑦᓴᑐᐃᓐᓇᖅ ᐊᖓᔪᖅᑳ ᐃᖅᑲᖅᑐᐃᕕᓕᕆᔨᓄᑦ ᐅᖃᓚᐅᕐᒪᑦ 
ᐅᖃᐅᓯᖃᓛᕆᐊᖅ ᒪᓕᒐᑦᓴᒧᑦ 6-ᒧᑦ, ᐅᐊᔭᑎᒍᑦ ᓂᐅᕕᕈᓐᓇᐅᑎᓄᑦ ᒪᓕᒐᖅ, ᖃᓪᓗᓇᐅᔭᕐᓗᓂ, ᐅᐱᓐᓇᕋᓂ 
ᐅᖃᐅᓰᑦ ᐃᓚᖏᑦ ᐊᑦᓱᐊᓗᒃ ᐱᔭᕆᐊᑐᔪᑦ ᑐᑭᓕᐅᕋᓱᐊᕆᐊᖏᑦ ᐃᓄᑦᑎᑐᑦ. 

ᐅᖃᖅᑏ, ᒥᑦᓵᓂ 50 ᐃᓄᐃᑦ ᑲᑎᒻᒪᔪᓄᑦ ᐅᐸᔪᔪᑦ ᐃᓄᐃᑦ ᑭᒃᑯᑐᐃᓐᓇᐃᑦ ᑲᑎᒻᒪᑎᑕᐅᑎᓪᓗᒋᑦ 
ᓂᕈᐊᖅᑕᐅᓯᒪᕕᓐᓂ ᓴᓪᓕᒥ. ᐊᑕᐅᓯᖅ ᐅᖃᐅᓯᐅᒐᔪᔪᔪᖅ ᐊᒥᓱᓄᑦ ᐊᖓᔪᖅᖄᕆᔭᕐᓄᑦ ᐱᒻᒪᕆᐅᑎᑕᐅᑦᓱᓂ 
ᐃᓕᓐᓂᐊᕐᕕᕗᑦ ᐃᓕᓐᓂᐊᖅᑎᑦᓯᑦᓯᐊᑲᑦᑕᖁᔭᐅᑦᓱᑎᒃ ᖃᓪᓗᓈᑎᑐᑦ ᐅᖃᐅᓯᕐᓂᒃ. 
 
ᐊᐃᑉᐸᖓᒍᑦ, ᐊᖓᔪᖅᑳᕆᔭᐃᑦ ᐃᑉᐱᒍᓱᒋᐊᖃᑦᑕᖅᑯᑦ ᐃᓕᓐᓂᐊᖅᑎᓪᓗᒋᑦ ᕿᑐᕐᖓᓂ ᐅᖃᐅᓯᑦᑎᓐᓂᒃ 
ᐱᐅᓯᖅᑎᒍᑦ ᐊᒻᒪᓗ ᓴᒃᑯᐃᒋᐊᖃᕐᓇᒍ ᑕᒪᓐᓇ ᐃᓕᓐᐊᕐᕕᓐᓄᑦ. ᐊᐃᑉᐸᖓᒍᑦᑕᐅᖅ, ᓄᓇᕗᑦ 
ᐃᓕᓐᓂᐊᕇᖅᓯᒪᔪᖁᑎᖃᕆᐊᖃᕐᒪᑦ ᐃᓕᓐᐊᖅᓯᒪᑦᓯᐊᖅᑐᓂᒃ ᖃᔪᓯᑦᓯᐊᕈᓐᓇᖅᑐᓂᒃ ᐃᓕᓯᒪᓂᖅᓴᐅᓂᒃᑯᑦ 
ᐱᔪᓐᓇᖅᓯᓗᑎᓪᓗ... ᐅᖃᖅᑏ, ᐊᖏᖅᑕᐅᔪᒪᔪᖓ ᒪᓕᒐᓕᐅᖅᑎᓕᒫᓄᑦ ᐱᔭᕇᕈᒪᔭᒃᑲᓂ ᐅᖃᐅᓯᒃᑲ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᒍᒪᔪᖅ ᐃᓘᓐᓇᓯᓐᓄᑦ ᐱᔭᕇᕈᒪᑦᓱᓂᒋᑦ ᐅᖃᐅᓯᓂ. 
ᐊᖏᙱᑦᑐᖄᖅ? ᐊᖏᙱᑦᑐᖃᙱᑦᑐᖅ, ᓇᑦᑎᖅ, ᑲᔪᓯᒋᑦ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨ ᓄᖅᑲᖅᐳᖅ) ᐊᐃᑉᐸᖓᒍᑦ, ᓄᓇᕗᑦ 
ᐃᓕᓐᓂᐊᕇᖅᓯᒪᔪᖁᑎᖃᕆᐊᖃᕐᒪᑦ ᐃᓕᓐᐊᖅᓯᒪᑦᓯᐊᖅᑐᓂᒃ ᖃᔪᓯᑦᓯᐊᕈᓐᓇᖅᑐᓂᒃ ᐃᓕᓯᒪᓂᖅᓴᐅᓂᒃᑯᑦ 
ᐱᔪᓐᓇᖅᓯᓗᑎᓪᓗ ᑲᔪᓯᕕᖃᑦᓯᐊᖁᓗᒋᑦ ᐅᓪᓗᒥ ᓇᓗᓇᖅᑐᒥ ᓄᓇᕐᔪᐊᕐᒥ. 
 
ᑲᑎᒪᔩᑦ ᐃᖅᑲᐅᒪᖅᑰᖅᐳᑦ ᐃᓚᖏᖑᑦ ᐱᓇᓱᐊᖃᑎᒌᓐᓂᐊᕐᓂᕆᓚᐅᖅᑕᕗᑦ ᐊᕐᕕᐊᓂᒃ ᑲᑎᒪᓂᖃᖅᑎᓪᓗᑕ 
ᐱᓕᕆᖃᑎᖃᕐᓗᑕ ᑕᖅᑲᑯᓄᖓ ᐃᓕᓐᓂᐊᕈᑎᓕᕆᓂᕐᒥᑦᓱ ᑕᑯᓐᓇᒐᖃᖅᑐᒥᑦ ᐱᔭᕇᕇᕇᖅᓯᓂᕐᒥᑦ ᒪᒃᑯᑦᑐᐃᑦ 
ᐅᖃᐅᓯᖃᖅᑐᑦ ᒪᕐᕉᕉᓐᓂᒃ ᖃᐅᔾᔨᑎᖃᖅᑐᑦ ᐊᒻᒪᓗ ᖃᐅᔨᒪᔪᑦ ᐱᔭᕇᖅᓯᓂᕐᒥᑦ ᐃᓕᓐᓂᐊᒃᑲᓐᓂᕐᓂᕐᒥᑦ. 
 
ᐱᓕᕆᖃᑎᒌᓐᓂᖅ, ᐊᖏᔪᖅᑳᕆᔭᐅᔪᑦ ᐊᒻᒪᓗ ᐃᓕᓴᐃᔩᑦ, ᑐᓂᓯᔪᓐᓇᖅᐳᑦ ᕿᑐᕐᖓᑦᑕ ᐊᑐᕈᓐᓇᖅᑐᑕᖏᓐᓂᑦ. 
 
ᐅᖃᖅᑏ, ᐃᓕᑕᖅᓯᕗᖓ ᐱᖓ*ᓱᒻᒪᑕ ᐅᖃᐅᓰᑦ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕐᕕᑦᑎᓐᓂᑦ ᐊᑐᖅᑕᐅᕙᑦᑐᑦ 
ᐃᓕᓐᓂᐊᖅᑎᑦᑎᑎᓪᓗᒋᑦ ᐊᒻᒪᓗ ᓴᐳᔾᔨᑎᓪᓗᒋᑦ. ᐃᑲᔪᖅᓱᖅᐸᕋ ᐊᖓᔪᖅᑳ ᐃᓕᓐᓂᐊᖅᑐᓕᕿᔨᒃᑯᓐᓄᑦ 
ᐱᓇᓱᐊᕐᓂᖏᓐᓄᓪᓗ ᐱᓪᓗᒍ ᑐᑭᓯᐅᒪᒐᑕ ᑕᒪᓐᓇ ᐱᒡᒐᓇᖅᑐᒻᒪᕆᐅᒋᐊᖓ ᐅᖃᐅᓯᕆᒋᐊᖓ. 
 
ᐅᖃᖅᑏ, ᖃᓄᑐᐃᓐᓇᐅᒐᓗᐊᖅᐸᑕ ᐊᑐᖅᑕᐅᓂᐊᖅᑐᑦ ᐋᖅᑮᒋᐊᕈᑎᓄᑦ ᐊᑲᐅᙱᓕᐅᕈᑎᓂᒃ ᑕᒪᑐᒧᖓ, 
ᐱᒻᒪᕆᐅᕗᖅ ᐊᔾᔨᒌᑎᑦᑏᓐᓇᕈᑦᑕ. ᐃᓱᒪᔅᓴᖅᓯᐅᕈᑎᖃᕆᐊᖃᕋᑦᑕ ᑭᓱᑦ ᓂᕆᐅᒐᔅᓴᐃᑦ ᓴᖅᑭᓪᓚᑦᑖᕈᓐᓇᕐᒪᖔᑕ; 
ᐋᐋᖅᑮᒋᐊᖃᖅᐳᒍᑦ ᐊᑐᖅᑕᐅᔪᔅᓴᓂᒃ ᐱᓕᕆᐊᖑᔪᓐᓇᖅᑐᓂᒃ ᐊᑐᕋᔅᓴᓂᒃ ᐊᑐᕐᓗᑎᒃ, ᐋᖅᑮᑎᓪᓗᑕᓗ 
ᐱᓇᓱᐊᕐᓂᕆᓂᐊᖅᑕᑎᓐᓂᒃ, ᐱᓇᓱᐊᑦᑎᐊᕆᐊᖃᕋᑦᑎᒍ. 
 
ᐅᐱᒋᑦᑎᐊᖅᐸᕋ ᐸᓂᒐ ᐊᖏᔪᖅᑎᖅᐹᖅ ᒪᕐᕉᓐᓂᒃ ᐅᖃᐅᓯᖃᕈᓐᓇᑦᑎᐊᕐᒪᑦ ᐊᒻᒪᓗ ᐃᖅᑲᓇᐃᔭᖅᑎᐅᓛᓕᖅᑐᓂ 
ᐃᓕᓐᓂᐊᕇᖅᐸᑦ. ᑕᒪᒃᑮᖅᑕᐅᓯᒪᓪᓗᓂ ᐱᓇᓱᐊᕐᓂᑎᓐᓄᑦ ᐃᓚᒌᓂᒃ ᐊᒻᒪᓗ ᐃᓕᓐᓂᐊᕐᕕᒻᒥ 
ᖃᐅᔾᔨᑎᑖᖅᓯᒪᓪᓗᓂ. 
 
ᑐᓵᑦᑎᐊᖅᑲᐅᕙᕋ ᐊᖓᔪᖅᑳ ᐅᖃᐅᓯᔅᓴᖏᓐᓂᑦ, ᐊᒻᒪᓗ ᐱᓕᕆᖃᑎᒋᔪᒪᑦᑎᐊᕐᓂᐊᖅᐸᕋ ᓯᕗᓂᔅᓴᖅᑎᓐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 079 -2(2): ᐊᑭᑐᔪᒻᒪᕆᐅᓂᖓ ᐃᓅᓇᓱᐊᕐᓂᐅᑉ 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐊᔭᐅᖅᓯᒋᐊᕈᒪᓪᓗᖓ 
ᐅᖃᐅᓯᕆᔭᐅᓕᑦᑖᖃᑦᑕᖅᓯᒪᔪᖅ ᐅᕙᖓ ᓂᕈᐊᖅᑎᒋᔭᖏᓐᓄᑦ ᐊᒥᓱᐊᖅᑎᖅᑐᓂ ᖁᑦᑎᑦᑐᕐᒥᐅᑦ ᓄᓇᖏᓐᓂᑦ. 
 
ᖃᐅᔨᒪᔪᐃᓐᓇᐅᒐᑦᑕ ᐊᑭᑐᔪᒻᒪᕆᐅᒻᒪᑦ ᐅᑭᐅᖅᑕᖅᑐᒥ ᐃᓅᓇᓱᒋᐊᖓ ᐅᖓᓯᓐᓂᖅᓴᓂᒃ ᐊᑭᑐᓂᖅᓴᒻᒪᕆᐅᓪᓗᓂ 
ᓄᓇᓕᓐᓂ. ᑭᓇᑐᐃᓐᓇᖅ ᐊᐅᓪᓚᖃᑦᑕᖅᐸᑦ ᓄᓇᕗᒻᒥ ᓄᓇᓕᓐᓂᑦ ᖃᐅᔨᒪᒻᒪᑕ ᑕᒪᒃᑯᐊ ᒪᕐᕈᐊᖅᑎᖅ ᐊᓪᓛᑦ 
ᐱᖓᓱᐊᖅᑎᖅ ᐊᑭᑦᑐᕆᐊᕈᓐᓇᕐᒪᑕ ᐅᖓᓯᓪᓕᕙᓪᓕᐊᔪᒧᑦ ᐊᐅᓪᓚᖅᑎᓪᓗᑎᑦ ᑕᒫᙵ 
ᐊᐅᓪᓚᕆᐊᕐᕕᒋᓚᐅᖅᑕᒥᓐᓂᒃ. 
 
(ᑐᓵᔨ ᓄᖅᑲᖅᐳᖅ) ᐅᖃᖅᑏ, ᑕᒪᑐᒪᓂ ᐅᐱᕐᖔᒥ ᑎᑎᕋᓚᐅᕋᒪ ᐊᒥᓱᑲᓪᓚᓐᓂᒃ ᑎᑎᖅᑲᓂᒃ ᐊᖓᔪᖅᑳᓄᑦ 
ᒐᕙᓚᒃᑯᓐᓄᑦ ᐊᒻᒪᓗ ᒐᕙᓚᑐᖃᒃᑯᓐᓄᑦ ᑲᓇᑕᒥ ᑲᑎᒪᕕᕐᔪᐊᕐᒧᑦ ᑕᒪᓐᓇ ᐱᔾᔪᑎᒋᓪᓗᒍ. ᓈᒻᒪᓈᓕᖅᐸᑦ 
ᑎᑎᖅᑲᓂᒃ ᐅᖃᓕᒫᕐᓂᐊᖅᐳᖓ ᑕᒪᓐᓇ ᐱᔾᔪᑎᒋᓪᓗᒍ. 
 
ᑭᐅᔾᔪᑕᐅᓯᒪᔪᓂᒃ ᐅᕙᖓ ᑎᑎᖅᑲᖏᓐᓄᑦ ᐃᓚᖏᑦ ᓄᑖᑦ ᐃᓚᖏᓪᓗ ᓄᑖᖑᙱᑦᑐᑦ ᑐᑭᓯᒋᐊᕈᑏᑦ ᓂᖀᑦ 
ᐊᑭᖏᓐᓄᑦ ᐊᒻᒪᓗ ᓂᕿᓂᒃ ᑎᑭᑎᑦᑎᖃᑦᑕᕐᓂᕐᒧᑦ ᐱᓕᕆᐊᕐᒧᑦ. ᓂᕿᓂᒃ ᑎᑭᑎᑦᑎᖃᑦᑕᕐᓂᕐᒧᑦ ᐱᓕᕆᐊᖅ 
ᐃᐅᔪᒻᒪᕆᐅᕗᖅ ᐱᓕᕆᐊᖑᔪᖅ ᐃᑲᔪᖅᓱᖅᑕᐅᓪᓗᓂ ᒐᕙᒪᑐᖃᒃᑯᓐᓄᑦ ᑮᓇᐅᔭᑎᒍᑦ ᐃᑲᔪᖅᑐᑎᒃ ᖃᖓᑦᑕᐅᑏᑦ 
ᐊᑭᖏᓐᓄᑦ ᓂᕿᑦᑎᐊᕙᓐᓄᑦ ᐊᒻᒪᓗ ᐊᓯᖏᓐᓄᑦ ᓂᐅᕕᐊᔅᓴᓄᑦ. 
 
ᑐᓴᕋᒥᓇᖅᑐᒻᒪᕆᐅᓚᐅᖅᐳᖅ ᒐᕙᒪᑐᖃᒃᑯᑦ ᐃᓄᓕᕆᔨᓕᑐᖃᒃᑯᖏᓐᓂᑦ ᐸᕐᓇᐅᑎᔅᓇᒥᓐᒃᓂ ᐅᖃᐅᓯᖃᓚᐅᕐᒪᑕ 
ᑲᑎᒪᕕᕐᔪᐊᖓᓐᓂᑦ ᐊᑦᑑᕙ 8-ᒥ ᑐᒪᑎᒪᓂ ᐅᕐᕉᒋᒥ. ᐃᓚᖓ ᒥᓂᔅᑕᐅᕝᕕᐅᑉ ᐱᓇᓱᐊᕐᓂᕆᓂᐊᖅᑕᖓ ᑕᒪᑐᒪᓂ 
ᐊᕐᕌᒎᓂᐊᖅᑐᒥ ᐋᖅᑮᒋᐊᕐᓂᖅ ᓂᕿᓂᒃ ᐅᓗᕆᐊᓇᖅᑕᐃᓕᑎᑦᑎᓇᓱᐊᕐᓂᖅ ᐊᒻᒪᓗ 
ᐋᓐᓂᐊᖅᑕᐃᓕᑎᑦᑎᓇᓱᐊᕐᓂᖅ ᐅᑭᐅᖅᑕᖅᑐᒥᐅᓂᒃ ᖃᐅᔨᒪᒋᐊᕐᓂᒃᑯᑦ ᐊᑐᖅᑕᐅᖃᑦᑕᖅᑐᓕᒫᑦ ᓂᕿᓄᑦ ᐃᑲᔫᓂᒃ 
ᐱᓕᕆᐊᕐᒧᑦ ᑮᓇᐅᔭᖅᑐᖏᓐᓂᖅᓴᐅᓕᕋᔭᖅᑐᑎᒃ ᓂᐅᕕᖃᑦᑕᖅᑐᑦ ᖃᐅᔨᓴᖅᑕᐅᖏᓐᓇᖃᑦᑕᕐᓂᕐᓂᒃᑯᑦ ᐊᒻᒪᓗ 
ᐅᓂᒃᑳᓕᐅᖃᑦᑕᕐᓂᒃᑯᑦ ᐊᑭᖏᓐᓂᑦ. 
 
ᐅᖃᖅᑏ, ᐅᕙᖓ ᑎᑎᕋᓚᐅᖅᑕᖓᓂᑦ ᐊᖓᔪᖅᑳᖓᓐᓄᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ, ᐅᖃᓚᐅᕋᒪ 
ᖃᐅᔨᔪᒪᓂᕋᖅᑐᖓ ᖃᓄᖅ ᐃᓱᒪᒋᔭᖃᕐᒪᖔᑕ ᓂᐅᕕᖃᑦᑕᖅᑐᓕᕆᔨᒃᑯᑦ ᑕᒪᑐᒥᖓᔅᓴᐃᓐᓇᖅ 
ᐅᖃᐅᓯᖃᓚᐅᖅᑐᓄᑦ. 
 
ᑭᓯᐊᓂᓕ, ᐅᖃᖅᑏ, ᓱᓕ ᕿᒥᕐᕈᓯᒪᖅᑰᔨᙱᒻᒪᑕ ᓱᓕ, ᐅᕝᕙᓘᓐᓃᑦ ᕿᒥᕐᕈᓐᓂᖅᐸᑕ, 
ᕿᒥᕐᕈᔭᐅᑦᑎᐊᓯᖅᒪᙱᑦᑎᐊᖅᐳᑦ. 
 
(ᑐᓵᔨᒃᑯᑦ): ᐅᖃᖅᑏ, ᐊᖏᖅᑕᐅᔪᒪᕗᖓ ᑲᔪᓯᔪᒪᓪᓗᖓ ᐅᖃᐅᓯᔅᓴᕐᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔨ ᐊᖏᖅᑕᐅᔪᒪᕗᖅ ᑲᔪᓯᔪᒪᓪᓗᓂ ᐅᖃᐅᓯᔅᓴᖏᓐᓄᑦ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᙱᓚᖅ. ᑲᔪᓯᔪᓐᓇᖅᐳᑎᑦ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᑲᑎᒪᔨᐅᖃᑎᒃᑲ. 
 
(ᑐᓵᔨ ᓄᖅᑲᖅᐳᖅ) ᐅᖃᖅᑏ, ᐊᐱᖅᑯᑎᖃᕋᐅᕋᒪ ᐊᖓᔪᖅᑳ ᐋᓐᓂᐊᖅᑐᓕᕆᔨᒃᑯᓐᓄᑦ ᑭᒃᑯᑐᐃᓐᓇᐃᑦ 
ᓂᕆᑦᑎᐊᖃᑦᑕᕈᓐᓃᖅᑎᓪᓗᒋᑦ ᐋᓐᓂᐊᓕᕈᑕᐅᔪᓐᓇᕐᒪᑦ. 
 
ᐅᓪᓗᒥᐅᔪᖅ ᐊᔭᐅᕆᐊᕈᒪᕙᒃᑲ ᓄᓇᕗᒻᒥ ᒐᕙᒪᒃᑯᑦ ᑕᒪᑐᒥᖓ ᑕᑯᒋᐊᖁᓪᓗᒋᑦ ᐱᑕᖃᖅᑎᑕᐅᓗᑎᒃ 
ᐊᑭᑐᓗᐊᙱᑦᑐᓂᒃ ᓂᕿᑦᑎᐊᕙᕐᓂᒃ. ᐱᓗᐊᖅᑐᒥ, ᐅᖃᕆᐊᕈᒪᕗᖓ ᐱᓕᕆᕕᐅᔪᑦ ᓄᓇᓕᓐᓂ ᐊᒻᒪᓗ ᒐᕙᒪᒃᑯᑦ 
ᐱᔨᑦᑎᕋᖅᑐᓕᕆᔨᒃᑯᑦ ᐱᒋᐊᖅᑎᑦᑎᕙᓪᓕᐊᓗᑎᑦ ᑕᒪᒃᑯᐊ  

ᓄᓇᕗᒻᒥ ᐅᖓᓯᑦᑐᒥᐅᑕᐅᓛᖑᔪᑦ ᐊᔾᔨᒌᑎᑕᐅᑦᑎᐊᕋᓗᐊᕐᒪᖔᑕ ᓇᒻᒥᓂᓕᓐᓄᑦ ᓱᕐᓗ ᐱᖃᕐᑎᑦᑎᕙᑦᑐᓂᑦ 
ᓂᕿᓂᑦ ᐊᒻᒪᓗ ᐃᓪᓗᒥᐅᑕᐅᔪᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᓕᐅᓂ ᐊᒡᓘᒃᑲᖅ. ᐊᒡᒐᐃᑦ 
ᖁᒧᐊᑎᓱᒋᑲᐃᓐᓇᕋᒃᑯ ᒪᓕᒐᓕᐅᖅᑏᑦ ᐅᖃᐅᓯᖏᓐᓄᑦ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ, ᑐᑐ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 080 - (2): ᓄᖅᑲᕐᓂᖓ ᐅᑭᐊᔅᓵᒃᑯᑦ ᑲᑎᒪᓂᐅᔪᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᓄᖅᑲᐸᓪᓕᐊᓂᐊᓕᖅᑎᓪᓗᑕ ᐅᑭᐊᔅᓵᒃᑯᑦ ᑲᑎᒪᓂᕆᔭᑦᑎᓐᓂ, ᓂᑯᕕᒍᒪᕗᖓ ᐅᓪᓗᒥ 
ᐅᖃᐅᓯᖃᕈᒪᓪᓗᖓ ᐱᕙᓪᓕᐊᓂᕆᓚᐅᖅᑕᑎᓐᓂ, ᐃᓚᖏᓐᓄᑦ ᑕᐃᒪᓐᓇ ᐅᖃᐅᓯᕆᔭᐅᒍᓐᓇᖅᑐᓂ, ᒪᐃᒥᓂᑦ 
ᐅᓪᓗᒥᒧᑦ, ᑕᕝᕙᓂ ᑭᖑᓕᕆᓕᖅᑕᖓᓂ ᓂᕈᐊᖅᑕᐅᓯᒪᔪᓂᑦ ᒪᓕᒐᓕᐅᖅᑎᐅᔪᓂᑦ, ᐊᒻᒪᓗ ᓯᕗᒧᑦ 
ᐊᕐᕌᒎᒋᓂᐊᖅᑕᑎᓐᓄᑦ ᐃᖅᑲᓇᐃᔮᕆᓂᐊᖅᑕᑎᓐᓂ. 
 
ᐅᖃᖅᑎ, ᑕᖅᑭᐅᓚᐅᖅᑐᑦ ᖃᑦᑏᓐᓇᕈᓗᐃᑦ ᓂᕈᐊᖅᑕᐅᓚᐅᖅᑎᓪᓗᑕ ᑲᑎᒍᓐᓇᖅᑯᒍᑦ ᒪᓕᒐᓕᐅᕐᕕᑎᓐᓄᑦ 
ᓴᓇᓂᕐᒥᑦ ᐱᒻᒪᕆᐅᔪᓂᑦ ᐊᒻᒪᓗ ᑐᕌᕈᑎᐅᓂᐊᖅᑐᓂᑦ ᓂᕈᐊᖅᑕᐅᓯᒪᓂᕗᑦ ᓄᖑᒐᓱᓐᓂᖓᓂ. ᓄᑖᖑᔪᑦ 
ᒪᓕᒐᓕᐅᖅᑏᑦ ᑕᕝᕙᓂ ᒪᓕᒐᓕᐅᖅᕕᑎᓐᓂ ᐃᓯᒐᖏᓐᓂ ᓇᓂᓯᕙᓪᓕᐊᕗᑦ ᐱᓕᕆᐊᕆᒋᐊᖃᕐᑕᖏᑦ 
ᐱᕙᓪᓕᐊᓂᐊᓕᕐᑐᒋᑦ. 
 
ᑭᓯᐊᓂᓕ, ᐅᖃᕈᒪᕗᖓ ᐃᒪᐃᑦᑑᔮᖅᑯ ᐃᓛᓐᓂᒃᑯᑦ ᓇᓗᓇᐃᕐᓂᐅᔪᑦ ᐃᓕᑕᔅᓴᐅᒋᐊᓖᑦ ᓴᖅᑭᐸᓪᓕᐊᑎᓪᓗᒋᑦ 
ᖃᐅᔨᒪᔭᐅᒻᒪᕆᑦᑐᖅ, ᖁᕕᐊᓱᕝᕕᒻᒥ ᐃᙱᐅᑎᐅᔪᖅ ᐃᖅᑲᐅᒪᔪᔅᓴᐅᒐᔅᓯ, ᐅᖃᖅᑎ, ᐃᐸᓂᓱ ᓯᑯᕈᔾ 
ᐳᓛᕆᐊᖅᑕᐅᓚᐅᖅᑯ ᐊᒥᓱᓄᑦ ᑑᕐᖓᓄᑦ ᖁᕕᐊᓱᕕᐅᑎᓪᓗᒍ ᐱᖃᓯᐅᑎᓪᓗᓂ ᑑᕐᖓᐅᔪᖅ 
ᖁᕕᐊᓱᕝᕕᐅᓚᐅᖅᑐᓂ ᐅᐊᑦᑎᐊᕈᓐᓂᓴᖏᓐᓂ. 
 
ᑕᐃᒪ, ᐃᒪᐃᑦᑑᔮᖅᑯ ᐅᕙᓐᓄᑦ ᑕᕝᕙᓂ ᒪᓕᒐᓕᐅᕐᕕᑎᓐᓂ ᐳᓛᕆᐊᖅᑕᐅᓯᒪᔫᔮᕋᑦᑕ ᑑᕐᖓᓄᑦ ᐊᖓᔪᖅᑳᐅᑏᑦ 
ᐅᐊᑦᑎᐊᕈᕐᓂᓴᖏᓐᓂ. ᐅᖃᖅᑎ, ᑐᑭᓯᓇᑦᑎᐊᖅᑯ ᐊᖓᔪᖅᑲᐅᑎᐅᔪᑦ ᑐᐊᕕᖅᑐᒥᑦ ᐃᓕᔅᓯᒪᒻᒪᑕ 
ᐊᐳᖅᑎᑦᑎᓂᕐᒥᑦ, ᐱᐅᓯᕚᓪᓕᑎᑦᑎᓂᕐᒥᑦ ᓴᖑᑎᑦᑎᔪᓐᓇᓂᕐᒥᑦ, ᐊᒻᒪᓗ ᐊᔅᓱᕉᑎᖃᕐᑐᑎᑦ ᐱᔪᓐᓇᕐᓂᖏᓐᓄ 
ᐃᒪᕐᓂᑦ ᐃᓱᖅᓯᑎᑦᑎᖃᑦᑕᕐᑐᑦ. ᐅᖃᖅᑎ, ᓯᑯᕉᔾ ᐊᕐᖑᑐᔪᒻᒪᕆᐅᓚᖅᑯ ᑮᓇᐅᔭᖏᓐᓂ, ᐊᒻᒪᓗ ᐅᓇ ᒐᕙᒪᐅᔪᖅ 
ᑕᑯᔅᓴᐅᑎᑦᑎᓕᖅᑯᑦ ᐱᕙᓪᓕᐊᓪᓗᑎᑦ ᖃᐅᔨᒪᑎᑦᑎᓇᓱᐊᕐᓇᑎᑦ ᑐᑭᓯᒋᐊᕈᑎᐅᔪᓂᑦ ᑕᕝᕙᓂ ᒪᓕᒐᓕᐅᕐᕕᑎᓐᓂ, 
ᐊᒻᒪᓗ ᐃᓄᐃᑦ ᑕᑯᓐᓇᖅᑯᑦ ᐅᕙᑦᑎᓐᓂ. 
 
ᐅᖃᖅᑎ, ᐃᑉᐸᔅᓴᐅᓚᐅᖅᑐ ᐱᒻᒪᕆᐅᔪᒥᑦ ᐊᐱᕆᓚᐅᖅᑯᖓ ᒥᓂᔅᑕᐅᔪᒧᑦ ᐱᔾᔪᑎᖃᕐᑐᓂ 
ᖃᓄᐃᓕᐅᖅᐸᓐᓂᖏᓐᓄᑦ ᐱᓕᕆᕕᖓᓂᑦ. ᑭᓯᐊᓂᓕ ᑭᐅᔾᔪᑎᒋᓚᐅᖅᑕᖓ, ᑕᕐᕆᔭᐅᑎᓃᑦᑐᓂᑦ 
ᐱᖃᑕᐅᔮᓕᓚᐅᖅᑯᖓ ᐋᓕᕗ ᑐᐃᔅ, ᐊᐱᕆᒃᑲᓂᕐᓂᕐᒥᑦ ᐱᔪᒪᕙᓪᓕᐊᓪᓗᓂ. 
 
ᖁᕕᐊᓱᕝᕕᒃ ᑐᓂᓯᓂᕐᒨᒻᒪᑦ, ᑭᓯᐊᓂᓕ ᐃᓱᒪᕗᖓ ᐃᓚᖏᑦ ᒥᓂᔅᑕᐅᔪᑦ ᐱᒋᐊᖃᕐᑐᒋᓪᓗᒋᑦ ᐊᐅᓚᔾᔭᐃᑎᓂᑦ 
ᐱᑖᕆᓂᐊᖅᑕᖏᓐᓂ. ᒪᓕᒐᓕᐅᖅᑎᑐᐃᓐᓇᐅᔪᓄᑦ, ᐱᑖᕆᓂᐊᖅᑕᕗᑦ ᑕᑕᖁᓪᓗᒋᑦ ᑭᐅᔾᔪᑎᐅᔪᓂᑦ ᐊᒥᓲᔪᓄᑦ 
ᐊᐱᖅᑯᑎᕆᓯᒪᔭᑦᑎᓐᓂ ᓱᓕ ᑭᐅᔭᐅᓚᐅᙱᑦᑐᓂᑦ. 
 
ᐅᖃᖅᑎ, ᐅᓪᓗᐃᑦ 90-ᖏᑦᑐᓂᑦ ᐱᒋᐊᒃᑲᓂᕐᓂᖅᑯᒍ ᑮᓇᐅᔭᐃᑦ ᐊᑐᖅᑐᔅᓴᐃᑦ ᐱᔾᔪᑎᒋᓗᒋᑦ. ᒐᕙᒪᐅᔪᖅ 
ᓯᕗᒧᐊᖅᑎᑦᑎᓂᐊᖅᑯ ᐊᑐᖅᑐᔅᓴᓂᑦ ᑐᔅᓯᕋᐅᑎᖃᕐᓗᑎᑦ ᕼᐊᓐᓇᓚᖏᓐᓃᑦᑐᓂᑦ ᒥᓕᐊᓐᓂᑦ ᑮᓇᐅᔭᓂᑦ. 
ᐊᔅᓱᕉᑎᒋᒋᐊᖃᒻᒪᕆᑉᐸᕗᑦ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᑦᑎᐊᕐᓂᐊᕋᓗᐊᕐᒪᖔᑕ, ᐊᒻᒪᓗ ᑕᐃᒪᒋᓐᓇᖅᑯᒍᑦ ᑭᓯᐊᓂ 
ᑖᒃᑯᐊ ᐱᔾᔪᑎᖏᓐᓂ ᑕᑯᔅᓴᐅᑎᑦᑎᑉᐸᑕ ᐊᒻᒪᓗ ᑐᑭᓯᒋᐊᕈᑎᐅᔪᓂᑦ ᐅᕙᑦᑎᓐᓄᑦ. 
 
ᐱᐅᔪᒥᑦ ᒐᕙᒪᖃᕐᓂᖅ ᖁᕕᐊᓲᑎᑦᑎᐊᕙᐅᕗᖅ ᑭᒡᒐᑐᖅᑕᑎᓐᓄᑦ ᐱᔭᐅᔭᕆᐊᓕᓐᓂ, ᐊᒻᒪᓗ ᐅᕙᒍᑦ ᑭᓯᐊᓂ 
ᑐᓂᓯᔪᓐᓇᖅᑯᒍᑦ ᑕᐃᒪᐃᒐᓱᒃᑯᑦᑕ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᔅᓴᓄᑦ. ᑲᑎᒪᔾᔪᑎᔅᓴᖅ 4. ᑲᑎᒪᔾᔪᑎᔅᓴᖅ 
5. ᐃᓕᑕᕐᓯᓂᑦ ᐳᓛᕆᐊᖅᑐᓄᑦ ᒪᓕᒐᓕᐅᕐᕕᑎᓐᓄᑦ. ᐹᓇᐸᔅ. 
 

ᑲᑎᒪᔾᔪᑎᔅᓴᖅ 5: ᐃᓕᓴᖅᑎᓂᖅ ᐳᓛᕆᐊᖅᑐᓄᑦ ᒪᓕᒐᓕᐅᕐᕕᑎᓐᓄᑦ 
 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓴᕆᔪᒪᕙᕋ ᓄᓕᐊᕋ ᓲᓵᓇ ᐊᒻᒪᓗ ᑎᒍᐊᕗᒃ ᓄᑕᕋᖅ ᐊᑎᖃᕐᑐᖅ 
ᐃᕙᓗᐊᕐᔪᒃ, ᐊᒻᒪᓗ ᓖᑎᐊ ᐊᓪᓗ, ᐊᒻᒪᓗ ᓴᑭᒐ, ᐴᑕ ᑕᑭᑎᐊᐱᒃ. ᑖᓐᓇ ᐱᖃᑕᐅᖃᑦᑕᕐᓯᒪᒻᒪᕆᑉᐳᖅ 
ᓄᓇᑦᑎᓐᓂ, ᐊᒻᒪᓗ ᐃᓕᓴᕆᔪᒪᓪᓗᒍ ᐃᖅᑲᓇᐃᔮᕆᖃᑦᑕᖅᑕᒥᓂᖏᓐᓄᑦ. ᐳᓛᕆᐊᖃᑦᑕᓲᖑᓪᓗᓂ 
ᐊᑲᐅᑦᑎᐊᖏᑦᑐᓂᑦ. ᐃᓕᓴᕆᔪᒪᒋᕙᕋ ᐄᕙ ᖃᓪᓗᑦᓯᐊᖅ, ᐊᐃᕌᐱᖓ. ᖁᔭᓐᓇᒦᒃ, ᐅᖃᖅᑎ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᓯᒪᒐᒪ, ᐅᐊᑦᑎᐊᕈᑎᑐᑦ, ᐅᖃᕆᐊᖃᙱᑕᐃᑦ ᐊᐃᕌᐱᑉᐱᑦ ᐊᑎᖓ. 
ᑐᙵᓱᒋᑦ ᒪᓕᒐᓕᐅᕐᕕᒻᒧ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᔪᓐᓇᕋᒃᑯ ᐃᓅᔪᖅ ᐃᖅᑲᓇᐃᔭᖅᓯᒪᔪᖅ ᐃᑲᔪᖅᑐᓂ ᓄᓇᕗᒻᒥᐅᓂ 
ᐊᑲᐅᖏᓕᐅᕈᑎᖃᖅᑎᓪᓗᒋ, ᐊᒻᒪ ᐄᕙ ᐊᓈᓕᐅᕗᖅ, ᑲᓇᐃᑎᐊᓐ ᓄᐊᑦᑯᑦ ᒫᓃᑦᑐᖅ. 
 
ᐃᓚᒋᔭᐅᔪᖅ ᐃᖅᑲᐃᓂᐊᕐᒪᑕ ᑲᑎᓐᓂᐅᓚᐅᕐᑐᒥ ᖃᐅᖅᑯᔭᐅᓚᐅᕋᑦᑕ ᑲᓇᐃᑎᐊᓐ ᓄᐊᑦᑯᓐᓄ. ᑕᐃᓱᒪᓂ 
ᐊᑲᐅᑦᑎᐊᓚᐅᖏᒻᒪᑦ, ᐊᒻᒪ ᖃᐅᔨᒪᔪᖓ ᐄᕙᐅᑉ ᑲᑎᓐᓂᐅᔪᖅ ᐋᖅᑭ)ᖅᑕᐃᓐᓇᕆᓚᐅᖅᑕᖓ. 
 
ᑕᐃᒪᐃᓐᓂᖓᓄ ᐱᕕᓴᖃᓂᕐᓂᑦ, ᑭᒡᒐᑐᕐᓗᒋ ᐃᓚᒋᔭᐅᔪᑦ ᐅᕙᓂ ᒪᓕᒐᓕᐅᕐᕕᒻᒥ ᐊᒻᒪ ᓄᓇᕗᒻᒥᐅᓕᒫᓂᑦ, 
ᖁᔭᓐᓇᒦᕐᓗᒍ ᐄᕙ ᐃᖅᑲᓇᐃᔭᒪᐅᕐᓂᖓᓄ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᒃᕕᒻᒧ. ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᔪᒪᔭᕋ, ᐅᖃᖅᑕᐅᒌᖅᑲᐅᔫᒐᓗᐊᖅ, ᐴᑕ 
ᑕᑭᑎᐊᐱᒃ. ᑕᐃᖃᑦᑕᖅᑕᕋ ᐊᑏᑉᐸᑯᓗᒃ; ᐊᓈᓇᒋᓚᐅᖅᑕᒻᒪ ᐊᑎᖃᑎᒋᒻᒪᒍ, ᑑᒑᖅ. 
 
ᐊᒃᑲᒋᓂᕐᕋᖅᐸᓚᐅᖅᑕᕋ, ᐊᑎᖃᓚᐅᕋᓗᐊᖅᑎᓪᓗᒍ ᐊᑖᑕᒃᓴᕋ ᐊᓚᕋᓚᕐᒥ. ᓱᖅᑯᐃᒋᒐᒃᑯ ᐊᒃᑲᒐ ᑐᓂᓯᑎᓪᓗᒍ 
ᐳᑐᒍᖓᑕ ᑯᑭᖓᓂ. ᐊᓈᓇᒋᑐᐃᓐᓇᕋᒃᑯᒃ, ᐊᒻᒪ ᐅᖃᖃᑎᖃᕈᒪᓕᕋᐃᒐᒪ ᐅᖃᖃᑎᒋᕙᑦᑕᕋ. ᐅᕙᓐᓂ 
ᐅᖃᐅᔨᒋᐊᒃᓴᖅ ᑲᑉᐱᓱᒃᐸᓚᐅᖏᒻᒪᑦ ᐱᕈᕐᓴᑎᓪᓗᖓ, ᐊᒻᒪ ᑕᒪᓐᓇ ᖁᕕᐊᒋᒻᒪᕆᑦᑕᕋ. 
 
ᐊᒻᒪᓗᑦᑕᐅᖅ ᓲᓵᓇ ᐊᒻᒪ ᐄᕙ, ᖁᔭᓐᓇᒦᕈᒪᔭᒃᑯ ᐅᕙᓃᒍᓐᓇᕐᖓᑕ ᐊᒻᒪ ᐃᓕᒪᕆᔭᐅᖁᔭᒃᑲ. 

ᐊᒻᒪᓗᑦᑕᐅᖅ ᐅᕙᖓ ᑐᓄᑦᑎᐊᖓᓃᑦᑐᖅᖃᓪᓗᓈᖅ: ᖃᔮᖅ ᕌᐳᓐᓴᓐ ᐸᓂᒋᔭᐅᒻᒪᑦ ᐃᓪᓗᓕᒻᒥᐅᒧᑦ, ᐊᒻᒪ 
ᐊᖏᔪᖅᑳᖏᒃ ᐃᓅᓐᓇᑎᒃ. ᐃᓄᑦᑎᑐᑦ ᐅᖃᕈᓐᓇᖅᑐᖅ; ᑲᖑᓇᒐᓚᒻᒪᕆᑦᑐᖅ ᐃᓄᑦᑎᑐᑦ ᐅᖃᕐᕕᒋᒋᐊᖓ 
ᐃᓄᑦᑎᑐᑦ ᐅᖃᓪᓚᒍᓐᓇᑎᐊᕐᖓᑦ. ᑕᐃᒪᐃᓐᓂᖓᓄ, ᐅᐱᒋᑦᑎᐊᖅᑕᕗ. 
 
ᐊᒻᒪᓗᑦᑕᐅᖅ, ᐃᓕᓐᓂᐊᖅᑏᑦ ᐱᓗᐊᖅᑐᒥ ᐃᓅᓱᑦᑐᓛᑦ, ᐃᓄᑦᑎᑐᑦ ᐅᖃᐅᓯᕐᒥ ᐊᑐᖃᑦᑕᖁᓂᐊᕐᐸᔅᓯ. 
ᐊᑑᑎᖃᓪᓚᕆᓛᕐᒪᑦ ᒪᕐᕉᓐᓂ ᐅᖃᐅᓯᖃᕈᓐᓇᓕᕈᔅᓯ ᐃᓄᑦᑎᑐᑦ ᐊᒻᒪ ᖃᓪᓗᓈᑎᑐᑦ. ᐃᓚᖏᑦ ᐃᓄᐃᑦ 
ᑲᖑᓱᓲᖑᒐᓗᐊᖅᑎᓪᓗᒋ ᐃᓄᑦᑎᑐᑦ ᐅᖃᕆᐊᒃᓴᖅ, ᑲᖑᓱᖃᑦᑕᖏᓪᓗᓯ ᐃᓄᑦᑎᑐᑦ ᐅᖃᕆᐊᒃᓴᖅ.  
 
ᑕᐃᒪᐃᓐᓂᖓᓄ, ᐅᓪᓗᒥ ᓂᑯᕕᑉᐳᖓ ᐃᓕᓴᕆᔪᒪᓪᓗᒋ ᑖᒃᑯᐊ ᐃᓄᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᒃᕕᒻᒧ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐱᖓᓱᓂᑦ ᐃᓄᓐᓂᑦ ᐃᓕᓴᖅᓯᔪᒪᔪᖓ ᒪᓕᒐᓕᐅᕐᕕᒦᖏᑦᑐᑦ, ᖃᓂᑦᑑᒐᓗᐊᑦ 
ᒪᓕᒐᓕᐅᕐᕕᒻᒧ. ᑐᓵᔨᕗᑦ, ᐱᖓᓲᔪᑦ ᐃᓄᐃᑦ ᐃᖃᓗᑦᑑᑦᑎᐊᕐᒥᐅᑕᑦ. 
 
ᐊᑏᒪ ᕼᐊᒃᓛᕆ, ᔭᐃᒻᔅ ᐸᓂᐅᔭᖅ ᐊᒻᒪ ᕼᐊᓄᕆ ᐅᕼᒃᑲᓐᓄᐊᖅ, ᖁᕕᐊᓇᖃᑦᑕᖅᑐᖅ ᖃᐅᑕᒫᑦ ᑕᑯᖃᑦᑕᖅᑐᒋ; 
ᐃᖅᑲᓇᐃᔭᑦᑎᐊᖃᑦᑕᖅᑐᑦ ᐅᕙᑦᑎᓐᓄ ᔫ-ᐋᓚᓐ ᐊᒻᒪ ᐅᕙᓐᓄ ᑐᓴᖅᑎᑦᑎᖃᑦᑕᖅᑐᑎ ᓄᓇᑦᑎᓐᓄ 
ᐃᓄᑦᑎᑑᓕᖅᑎᑦᑎᖃᑦᑕᖅᑐᑎ. 
 
ᑕᐃᒪᐃᓐᓂᖓᓄ ᐃᓕᓴᕆᔪᒪᔭᒃᑲ ᐊᒻᒪ ᑕᕝᕙᐅᕗᑏᖅᑐᒋ ᐃᖃᓗᑦᑑᑦᑎᐊᒥᐅᑕᓕᒫᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᒃᕕᒻᒧ. 
ᑲᑎᒪᒃᔪᑎᒃᓴᓄ ᐃᓚᖓ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 114 -2(2) ᑐᑦᑐᐃᑦ ᐃᑳᖃᑦᑕᕐᓂᖏᑦ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᐹᖅᑎᒍᒪᔭᕋ ᐊᐱᖅᑯᑎᒐ ᒫᓐᓇ ᐱᓱᑦᑐᖅ, ᐊᖓᔪᖅᑳ ᐅᑭᓱᒃ. 
ᓈᓚᑦᑎᐊᕆᑦ. 
 
ᐅᖃᖅᑏ, ᐊᐱᕆᔪᒪᕙᕋ ᐊᖓᔪᖅᑳ ᐊᑭᓱᒃ. ᓇᓗᓇᙱᑦᑐᖅ ᖃᐅᔨᒪᑦᑎᐊᕋᕕᑦ ᑭᕙᓪᓕᕐᒥ, ᑎᔾᔭᓕᐅᑉ ᑐᑦᑐᐃᑦ 
ᖃᓂᒋᔮᓂ ᖃᒪᓂᖅᑐᐊᑉ, ᑐᑦᑑᒻᒪᑕ ᓇᔪᕐᕕᐅᖏᓐᓇᖅᑐᒥᑦᒃ ᐊᒻᒪᓗ ᐃᓄᐃᑦ ᑐᑦᑐᓕᐊᕈᓐᓇᖅᑐᑎᒃ ᑕᐅᕗᖓ. 
ᑕᐃᒪᐃᔅᓯᒪᓪᓗᓂᓗ 40-ᓂᒃ ᐊᕐᕌᒍᓂᑦ. 
 
ᐃᓱᒫᓘᑎᒋᓕᖅᑕᐅᕙᓪᓕᐊᑐᐃᓐᓇᕐᒪᑦ ᐊᕐᕕᐊᕐᒥᐅᓄᑦ ᓂᕈᐊᖅᑎᒋᔭᕐᓄᑦ; ᐃᓱᒪᒻᒪᑕ ᑐᑦᑐᓄᑦ ᐃᑳᕐᕕᐅᕙᑦᑐᓂᑦ 
ᐊᑲᐅᙱᓕᐅᕈᑎᑕᖃᕐᒪᑦ, ᐱᓗᐊᖅᑐᒥᑦ ᐊᐅᓪᓚᐅᔾᔭᐅᕙᑦᑐᓄᑦ ᐊᕐᕕᐊᓂᑦ ᐊᒻᒪᓗ ᖃᒪᓂᖅᑐᐊᕐᒥᑦ ᖃᓪᓗᓈᓂᑦ 
ᑐᑦᑐᒍᓐᓇᕋᓗᐊᖅᑐᑎᒃ ᑕᐃᒃᑯᓇᙵᑦ. ᐊᑲᐅᙱᓕᐅᕈᑎᑕᖃᖃᑦᑕᖅᓯᒪᒻᒪᑦ. 

ᐊᐱᕆᔪᒪᕗᖓ ᐃᒫᒃ: ᖃᓄᐃᒋᐊᕈᑎᖃᖅᓯᒪᔪᖃᖅᐹ ᑭᓪᓕᐅᔮᖅᑐᓄᑦ? ᐱᓕᕆᐊᖅᑕᖃᖅᐹ ᑕᒪᑐᒧᖓ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᑭᙵᕐᓄᑦ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᒋᓪᓗᒍ ᖃᒪᓂᖅᑐᐊᕐᒥᑦ ᑐᑦᑐᐃᑦ, 
ᖃᐅᔨᓴᖅᑎᑦᑎᓂᕐᒧᑦ ᓱᓕ ᑮᓇᐅᔭᖃᖅᑎᑦᑎᕗᒍᑦ ᐊᓯᖏᓪᓗ ᓄᓇᓖᑦ ᐊᕕᑦᑐᖅᓯᒪᔪᑦ ᑲᓇᑕᒥ ᐃᑲᔪᖅᓱᖅᑐᑎᒍ. 
 
ᑕᑯᓕᓐᓇᒐᖃᓗᐊᖅᐳᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᐅᓚᑦᑎᓪᓗᑕ ᖃᒪᓂᖅᑐᐊᕐᒥ ᑐᑦᑐᓂᒃ. 
ᖃᐅᔨᓴᒃᑲᓂᕐᓂᐊᕈᑦᑕ ᖃᓄᖅ ᐊᐅᓚᑦᑎᔪᓐᓇᕐᒪᖔᑕ ᐱᓕᕆᐊᕆᔪᓐᓇᖅᑰᖅᐸᕗᑦ. ᐃᓚᖓᑦ 
ᐅᖃᐅᔾᔨᒋᐊᕈᑎᓕᐅᕈᓐᓇᕐᓂᖅᐸᑦ ᑎᑎᖅᑲᒃᑯᑦ, ᖃᓄᖅ ᐊᐅᓚᑕᐅᑦᑎᐊᕈᓐᓇᕐᒪᖔᑕ ᐊᖏᖃᑎᒋᒐᔭᖅᐸᕋ. 
ᓱᓕᓂᕋᕐᓗᖓ ᐅᖃᖅᐳᖓ ᐱᓕᕆᖃᑎᒋᑦᑎᐊᕐᓂᐊᕋᒃᑭᑦ ᐊᓯᖏᑦ ᑲᓇᑕᒥ ᐊᕕᑦᑐᖅᓯᒪᔪᑦ ᐊᑦᑐᖅᑕᐅᓂᖃᖅᑐᑦ 
ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᑦᑎᐊᖅᐸᕋ ᑭᐅᔾᔪᑏᑦ. 
 
ᐊᒥᓲᒻᒪᑕ ᑕᒪᑐᒥᖓ ᐱᓕᕆᐊᖃᖅᑐᑦ. ᑕᒪᓐᓇ ᐱᒋᐊᕈᑕᐅᒐᔭᖅᐳᖅ ᑲᔪᓯᒋᐊᕈᑕᐅᓪᓗᓂ ᐊᖑᓇᓱᑦᑎᓄᑦ ᐊᒻᒪᓗ 
ᐳᓚᕋᖅᑐᓕᕆᔨᐅᔪᓄᑦ ᐊᒻᒪᓗ ᐊᖏᔪᓂᒃ ᐆᒪᔪᕋᓱᐊᖃᑦᑕᖅᑐᓄᑦ ᐊᐅᓪᓚᐅᔾᔭᐅᕙᑦᑐᓄᑦ ᖃᓄᖅ 
ᐊᐅᓚᑕᐅᔪᓐᓇᕐᒪᖔᖅ. ᑕᒪᓐᓇ ᐱᒋᐊᖅᑕᐅᒋᐊᖃᓕᕋᓗᐊᕐᒪᑦ. 
 
ᖃᐅᔨᔪᒪᕗᖓᓕ ᖃᖓᒃᑯᑦ ᓂᕆᐅᒍᓐᓇᕐᒪᖔᑦᑕ ᑕᐃᒪᐃᑦᑐᒥᑦ ᐅᕙᑦᑎᓐᓄᑦ ᑐᓂᓯᓗᑎᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐊᕙᑎᓕᕆᓂᕐᒧᑦ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐅᐊᑦᑎᐊᕈ ᑕᒪᓐᓇ ᑎᑎᖅᑲᒃᑯᑦ 
ᐱᓕᕆᐊᕆᕙᓪᓕᐊᓛᓕᕋᑦᑎᒍ ᒫᓐᓇᒫᖅ ᑲᑎᒪᔨ ᖃᒪᓂᖅᑐᐊᕐᒧᑦ ᐱᓕᕆᖃᑕᐅᓗᓂ. ᐅᖃᐅᓯᖃᖅᑲᐅᒐᑦᑕ 
ᐅᐊᑦᑎᐊᕈ ᑕᒪᓐᓇ ᖃᓄᐃᓕᖓᒻᒪᖔᖅ, ᐊᒻᒪᓗ ᑐᓴᒃᑲᓐᓂᕈᒪᑦᑎᐊᖅᐳᖓ. 
 
ᐃᒻᒪᖃ ᑎᑎᕋᖃᑦᑕᐅᑎᔪᓐᓇᖅᐳᒍᑦ ᑮᓇᐅᔭᓂᒃ ᑐᒃᓯᕋᕐᓗᑕ. ᑕᑯᓐᓂᕈᑦᑕ ᑐᒃᓯᕋᐅᑎᓂᒃ ᐊᕐᕌᒍᒥᑦ ᐅᖓᑖᓄᓪᓘᓐᓃᑦ 
ᑕᐃᑲᙵᑦ ᐱᒋᐊᕋᔭᖅᐳᒍᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐊᖓᔪᖅᑳ ᐊᑭᓱᒃ. 
 
ᐄ, ᑕᒪᓐᓇ ᐱᒋᐊᕈᑎᑦᑎᐊᕙᐅᒐᔭᖅᐳᖅ. ᐅᑭᐅᒃᑯᑦ ᑲᑎᒪᓂᖃᓕᕈᑦᑕ. ᓇᓗᓇᙱᑦᑐᖅ 
ᑭᐅᔪᓐᓇᑦᑎᐊᕐᓂᖅᓴᐅᓛᕋᕕᑦ ᖃᓄᐃᑉᐸᓪᓕᐊᓯᒪᓂᖏᓐᓂᑦ ᒫᓐᓇᒧᑦ. ᑕᒪᔾᔭ ᑭᐅᔾᔪᑎᑐᐊᕆᓕᖅᑕᕋ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ. 
 



ᐊᐃᕝᕕᖅ, ᓄᕕᐱᕆ 30, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

561 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᑎᓛᖅᐸᒃᑲ ᐃᖅᑲᓇᐃᔭᖅᑎᒃᑲ ᑭᐅᖁᓪᓗᒋᑦ ᑕᒪᑐᒧᖓ 
ᓲᖃᐃᒻᒪ ᐃᓕᔭᐅᖃᑕᐅᔪᒪᙱᓐᓇᒪ ᐊᖓᔪᖅᑳᓄᑦ ᑭᐅᓯᒪᙱᑦᑐᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᓐᓂᑦ ᕿᑎᐊᓄᑦ ᒪᓕᒐᓕᐅᖅᑎ ᑐᑐ. 
 
ᐊᐱᖅᑯᑦ 115 - 2(2): ᐊᓯᔾᔨᖅᑕᐅᓂᖏᑦ ᐆᒻᒪᖅᑯᑎᓄᑦ ᐊᑭᐅᔪᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᐊᖓᔪᖅᑳ ᐆᒻᒪᖅᑯᑎᓕᕆᔨᒃᑯᓐᓄᑦ. ᖃᐅᔨᒪᒐᒪ ᐊᖓᔪᖅᑳ ᖃᐅᔨᒪᒻᒪᑦ, 
ᑭᒃᑯᓕᒫᓪᓗ ᖃᐅᔨᒪᒻᒪᑕ, ᖃᐅᔨᒪᖅᑰᕐᒪᑕ, ᑕᖅᑲᒃᑯᓄᖓ ᓴᖅᑭᑕᐅᓯᒪᒻᒪᑦ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓄᑦ ᑲᑎᒪᑎᑦᑎᓚᐅᕐᒪᑕ ᑕᕝᕙᓂ ᐃᑉᐸᔅᓴᖅ ᐅᓪᓗᒥᓗ. 
 
ᑐᑭᓯᕗᖓ ᐃᓚᖏᑦ ᖁᐊᖅᓵᖅᓇᖅᑐᑦ ᐅᖃᐅᓯᐅᓚᐅᕐᒪᑕ ᐅᓐᓄᒃ ᑲᑎᒪᑎᓪᓗᒋᑦ. ᐅᖃᖅᑏ, ᓇᓗᓇᙱᑦᑐᖅ 
ᐃᓚᖏᑦ ᐊᓯᔾᔨᖅᑕᐅᓚᐅᕐᒪᑕ ᐱᓇᓱᐊᕈᓯᐅᓚᐅᖅᑐᒥ; ᓴᖅᑭᑕᐅᓕᑕᐃᓐᓇᓚᐅᕐᒪᑦ ᐅᓐᓄᒃ ᑕᖅᑲᒃᑯᓄᖓ 
ᐅᓐᓄᓴᑐᖃᐅᓕᖅᑎᓪᓗᒍ ᑐᒃᓯᕋᖅᑕᐅᓯᒪᔪᒧᑦ. . . ᐊᐱᖅᓱᖅᑕᐅᑎᓪᓗᒋᑦ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ 
ᑲᑎᒪᔨᖏᑕ ᑲᑎᒪᓂᖓᓂ. 
 
ᐊᑭᑦᑐᕆᐊᕐᓃᑦ ᐊᑦᑐᐃᓂᐊᕐᒪᑕ ᑕᒪᒃᑮᓐᓂᒃ ᓇᒻᒥᓂᖁᑎᖃᖅᑐᓂᒃ ᐊᒻᒪᓗ ᓄᓇᓕᒻᒥᐅᓂᑦ ᐃᒻᒪᖃ 6%-ᒥ. 
ᐃᖃᓗᓐᓄᓪᓕ, ᐅᖃᖅᑏ, ᓄᓇᓕᒻᒥᐅᓄᑦ ᐊᑭᑦᑐᕆᐊᕐᓂᐊᖅᐳᖅ 69%-ᖑᙱᑦᑐᒥᑦ ᑭᓯᐊᓂ 75% ᐅᕝᕙᓘᓐᓃᑦ 
82%-ᓂᒃ ᐊᑭᓕᐅᑎᒃᑲᓐᓃᑦ ᐃᓚᓕᐅᑎᓪᓗᒋᑦ. ᑮᓇᐅᔭᓕᐅᕋᓱᐊᖅᑐᓄᓪᓕ ᑕᒫᓂ ᐃᖃᓗᓐᓂ ᐊᑭᑦᑐᕆᐊᔾᔮᙱᓚᖅ 
92%ᓂᒃ ᑕᐃᒫᒃ ᐅᖃᐅᓯᐅᒋᐊᕐᖓᓚᐅᖅᑐᓂᒃ ᑐᑭᓯᒋᐊᕈᑎᒃᓴᓂᒃ ᓴᖅᑭᑕᐅᓚᐅᖅᑐᓂᒃ, ᑭᓯᐊᓂ 98%-ᓂᒃ 
ᐊᑭᑦᑐᕆᐊᓛᖅᐳᑦ ᐅᕝᕙᓘᓐᓃᑦ 107% ᐊᑭᓕᐅᑎᒃᑲᓐᓃᑦ ᐃᓚᓕᐅᑎᓪᓗᒋᑦ. 
 
ᑕᒪᓐᓇ ᑐᑭᓯᓂᕐᓘᑕᐅᓚᐅᖅᑐᖅ ᑎᑎᕋᖅᑕᐅᓚᐅᖅᐳᖅ ᓇᓗᓇᙱᑦᑐᖅ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓄᑦ ᐱᓇᓱᐊᕈᓯᐅᓚᐅᖅᑐᓂᒃ, ᑭᓯᐊᓂ ᓄᓇᓕᓕᒫᓂᑦ ᑲᑎᒪᑎᑦᑎᑎᓪᓗᒋᑦ ᐃᑉᐸᔅᓴᓄᑦ ᐅᓐᓄᓴᒃᑯᑦ 
ᐆᒻᒪᖅᑯᑎᓕᕆᔨᒃᑯᑦ ᑐᑭᓯᒋᐊᕈᑎᓂᒃ ᑐᓂᐅᖅᑲᐃᓚᐅᖅᐳᑦ ᓱᓕ, ᐊᓪᓛᑦ ᐅᓐᓄᓴᒃᑯᑦ ᑲᑎᒪᓐᓇᖓᓐᓂᑦ, 
ᑐᑭᓯᒋᐊᕈᑎᑐᖃᐃᑦ ᑐᓂᐅᖅᑲᖅᑕᐅᓪᓗᑎᒃ ᐊᑭᑐᖃᕐᓂᒃ ᑎᑎᕋᖅᓯᒪᓪᓗᑎᒃ. ᐃᑉᐸᔅᓴᖅ 
ᖃᐅᓯᖃᕈᒪᓗᐊᓚᐅᙱᑦᑐᒻᒪᕆᐅᒻᒪᑕ ᓄᑖᑦ ᐊᑭᐅᓂᐊᖅᑐᑦ ᖃᓄᐃᓕᖓᓂᐊᕐᒪᖔᑕ. 
 
ᐊᐱᖅᑯᑎᒐᓕ ᐊᖓᔪᖅᑳᕐᒧᑦ: ᐊᖓᔪᖅᑳ ᖃᐅᔨᒪᕚ ᑭᓲᓂᐊᕐᒪᖔᑕ ᐊᑭᐅᓂᐊᖅᑐᑦ ᐊᓯᔾᔨᖅᑕᐅᓯᒪᔪᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐆᒻᒪᖅᑯᑎᓕᕆᔨᒃᑯᓐᓄᑦ, ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᐱᓕᕆᐊᖃᑦᑎᐊᖅᑐᒻᒪᕆᐅᓄᑦ ᒫᓐᓇᐅᔪᖅ 
ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑦ, ᐊᒻᒪᓗ ᑕᖅᑲᒃᑯᓂᖓ ᑐᓴᕈᒪᑦᑎᐊᖅᑐᑎᒃ ᐅᖃᐅᓯᔅᓴᖏᓐᓂᑦ, 
ᐊᒻᒪᓗ ᑐᙵᓱᑦᑎᑦᑎᓪᓗᑎᒃ ᒐᕙᒪᒃᑯᓐᓂᑦ ᐅᕙᓐᓂᓪᓗ ᐊᖓᔪᖅᑳᖑᓪᓗᖓ. ᐅᖃᖅᑏ, ᐅᖃᑲᐃᓐᓇᕐᓗᖓ 
ᓇᐃᑦᑐᒥᑦ, ᑐᑭᓯᕋᐅᑦ ᑖᓐᓇ ᓴᖅᑭᑕᐅᓯᒪᔪᖅ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 
ᑕᐃᒪᐃᑦᑑᕗᖅ ᑐᒃᓯᕋᐅᑦ. 
 
 
ᐅᖃᖅᑏ, ᐅᖃᕋᓱᐊᕐᒪᑦ ᑲᑎᒪᔨ ᐊᑭᑦᑐᕆᐊᕐᓂᐊᕐᓂᕋᐃᓪᓗᓂ. ᑕᒪᓐᓇ ᐱᓕᕆᐊᕆᒌᓚᐅᙱᓇᑦᑎᒍ ᓱᓕ: 
ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᓕᕆᐊᖃᖅᐸᓪᓕᐊᕗᑦ ᓱᓕ ᑐᓴᖃᑦᑕᖅᑐᑎᓪᓗ ᓱᓕ 
ᑕᖅᑳᙵᑦ, ᑐᑭᓯᒋᐊᕈᑎᒃᓴᓂᒃ ᓄᐊᑦᑎᓪᓗᑎᒃ, ᖃᓄᐃᑦᑑᒻᒪᖔᑕ ᑐᑭᓯᒋᐊᕈᑎᒃᓴᐃᑦ ᑕᒪᒃᑯᐊᒐᓚᐃᓪᓗ. 
 
ᑭᐅᔾᔪᑎᒋᓪᓗᒍ ᑲᑎᒪᔨᒧᑦ, ᐋᒡᒐ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᖁᐊᖅᓵᕆᕙᕋ ᑭᐅᔾᔪᑎᖓ, ᑕᐃᒪᐃᙱᒻᒪᑕ ᐆᒻᒪᖅᑯᑎᓕᕆᔨᒃᑯᑦ, ᑲᑎᒪᔩᑦ 
ᑐᑭᒧᐊᖅᑎᖏᑦ ᐊᖓᔪᖅᑳᕐᒥᑦ ᐱᓕᕆᖃᑕᐅᑎᑦᑎᙱᒻᒪᑕ, ᖃᐅᔨᒪᓪᓗᑎᒃ ᐊᓯᔾᔨᖅᑕᐅᓂᐊᖅᑐᓂᒃ ᐊᑭᐅᔪᓄᑦ 
ᐊᓯᔾᔩᓂᕐᒧᑦ ᑐᒃᓯᕋᐅᒻᒥᑦ. ᖃᐅᔨᔪᒪᕗᖓᓕ ᐊᖓᔪᖅᑳ ᑕᒪᑐᒥᖓ ᖃᐅᔨᒪᓐᓂᖏᒻᒪᖔᖅ, ᖃᐅᔨᒪᓚᐅᙱᒪᑦᑕᐅᖅ 
ᐆᒻᒪᖅᑯᑎᓕᕆᔨᒃᑯᑦ ᑕᖅᑲᒃᑯᓂᖓ ᑐᓴᖅᑎᑦᑎᓚᐅᕐᒪᑕ ᒫᓐᓇᓕᓴᐅᙱᑦᑐᓂᑦ ᑐᓴᕋᔅᓴᓂᒃ ᐃᔨᖅᓯᓯᒪᓪᓗᑎᒃ 
ᐊᑭᓪᓚᑦᑖᖏᓐᓂᑦ ᑕᖅᑲᒃᑯᓂᖓ ᑲᑎᒪᑎᑦᑎᓂᖏᓐᓂᑦ ᑭᓯᐊᓂ ᑕᐃᒪᐃᒍᓐᓃᓚᐅᖅᐹᑦ ᓯᕗᓪᓕᖅᐹᖓᓂᑦ 
ᑲᑎᒪᓂᖃᖅᑎᓪᓗᒋᑦ ᑕᒫᓂ ᐃᖃᓗᓐᓃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᑐᑭᓯᓇᑦᑎᐊᕋᓗᐊᕐᓗᖓ ᑕᒪᑐᒧᖓ, ᐅᖃᖅᑏ. 
ᐆᒻᒪᖅᑯᑎᓕᕆᔨᓕᒃᑯᑦ ᓴᖅᑮᓚᐅᖅᐳᑦ ᑎᑎᖅᑲᓂᑦ ᐊᒻᒪᓗ ᐊᐱᖅᑯᑎᖃᖅᓯᒪᓪᓗᑎᒃ ᐊᑭᐅᔪᓄᑦ ᑐᒃᓯᕋᐅᒻᒥᑦ, 
ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ. ᑕᖅᑲᒃᑯᓂᖓ ᑐᓴᕋᓱᐊᕐᓂᖏᑦ ᖃᓄᖅ ᐃᓱᒪᒻᒪᖔᑕ 
ᐊᒻᒪᓗ ᐅᖃᖃᑎᖃᖃᑦᑕᕐᓂᒃᑯᑦ ᐱᓕᕆᐊᕆᕚ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑕ 
ᑮᓇᐅᔭᓕᕆᓂᕐᒥᑦ ᐱᓕᕆᐊᖃᖅᑐᑎᒃ ᑐᑭᓯᒋᐊᕈᑎᔅᓴᐃᑦ ᓴᖅᑭᑕᐅᔪᑦ ᖃᐅᔨᓴᖅᑕᐅᔪᓐᓇᕐᓂᐊᕐᒪᑕ 
ᓇᓕᐊᓐᓄᑐᐃᓐᓇᖅ ᑲᑐᔾᔨᖃᑎᒌᓄᑦ. 
 
ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑦ. ᐅᖃᐅᓯᕆᔭᓕᒫᖏᑦ ᑐᑑᑉ ᑐᓴᖅᑐᒋᑦ ᓇᓗᓇᐃᖅᓯᕗᑦ ᑕᒪᓐᓇ 
ᐊᐅᓚᓂᖃᑦᑎᐊᕐᒪᑦ. ᐊᓯᔾᔩᓂᖅᑕᖃᖅᐸᖅ . . . ᑲᑎᒪᓐᓇᐅᓚᐅᖅᑐᒦᓐᖔᙱᓚᑦ ᑲᑎᒪᔨ 
ᑕᐃᑲᓃᖅᑰᓚᐅᙱᒻᒪᑦᑕᐅᖅ, ᑕᐃᑲᓃᓐᓂᖅᐸᑦ ᐅᖃᐅᔾᔨᑦᑎᐊᕆᐊᕈᓐᓇᖅᐳᖅ ᐅᕙᓐᓄᑦ. 
 
ᑐᑭᓯᒐᒪ, ᐊᒻᒪᓗᑦᑕᐅᖅ, ᓈᓚᓚᐅᖅᑎᓪᓗᒋ ᐃᑉᐸᒃᓴᖅ, ᐆᒻᒪᖅᑯᑎᓕᕆᔨᒃᑯᑦ ᑕᒻᒪᖅᓯᒪᔪᓂ ᑐᑭᓯᒋᐊᕐᕕᒃᓴᓂ 
ᐊᐅᓪᓚᑎᑦᑎᓂᕐᖓᑕ ᐊᒻᒪ ᐋᖅᑭᒋᐊᖅᑕᐅᓚᐅᕐᑐᓂ. ᑖᓇ ᑐᑭᓯᒋᐊᕈᑎᐅᔪᖅ ᖃᐃᑕᐅᖅᑲᐅᔪᖅ ᐅᓪᓛᖅ. 
 
ᒪᓕᒐᓕᐅᖅᑎ ᐊᐱᕆᒻᒪᑦ ᑕᑯᔅᓴᐅᑎᐊᖅᑐᒥ ᒐᕙᒪᒥ. ᒐᕙᒪᐅᔪᖅ ᓈᓚᑦᑐᖅ. ᐅᖓᕐᕙᕆᐊᖅᓯᒪᖏᑕᑐᐊᕗᑦ 
ᐅᓪᓗᖏᑦ ᐆᒻᒪᖅᑯᑎᓄ ᐊᑭᖏᓐᓄ ᕿᒥᕈᔩᑦ ᑲᑎᒪᔨᖏ ᐱᓕᕆᐊᖃᕈᓐᓇᓂᐊᕐᖓᑕ, ᑭᓯᐊᓂᓕ 
ᐅᖓᕐᕙᕆᐊᕆᐊᖃᕐᒥᔭᕗᑦ ᑎᑎᕋᖅᓯᒪᔪᒃᑯᑦ ᐱᔪᒪᔾᔪᑏᑦ, ᐱᔪᒪᓪᔪᑎᐅᔪᖅ ᐃᓚᒋᔭᖓ ᐆᒪᖅᑯᑏᑦ ᐊᑭᖏᓐᓄ 
ᐱᔪᒪᔾᔪᑏᑦ ᐸᐃᑉᐹᑦ, ᑎᓯᕝᕙ 17 ᑎᑭᒐᓱᓐᓂᖓᓄᑦ. 
 
ᑕᐃᒪ, ᐃᓱᒪᖁᒐᔭᖅᐸᒋᑦ, ᐅᖃᖅᑎ, ᐊᒻᒪ ᓄᓇᕗᒻᒥᐅᑦ, ᐱᓕᕆᓂᖅ ᓈᒻᒪᒻᒪᑦ, ᐃᓱᒫᓘᑎᓂᒃ ᓴᖅᑮᑎᑦᓯᒻᒪᑕᓗ 
ᐆᒻᒪᖅᑯᑎᓄ ᐊᑭᖏᓐᓄᑦ ᑐᑦᓯᕋᐅᑎ ᐱᓕᕆᐊᖓᓂ. 
 
ᓱᓕᒃᑲᓐᓂᖅ, ᐅᖃᖅᑏ, ᐆᒪᖅᑯᑏᑦ ᐊᑭᖏᓐᓄ ᐱᔪᒪᔾᔪᑏᑦ ᐸᐃᑉᐹᑦ ᐸᐃᑉᐹᖑᔪᑦ ᐊᖓᔪᖅᑳᓅᓚᐅᖏᑦᑐᑦ; 
ᓴᖅᑭᖅᑎᑕᐅᓚᐅᖏᑦᑐᑦ ᓄᓇᕗᑦ ᒐᕙᒪᒃᑯᖏᓐᓄ. ᐱᔪᒪᔾᔪᑎᐅᔪᖅ ᐆᒻᒪᖅᑯᑎᓕᕆᔨᒃᑯᓐ ᐊᑐᖅᑐᑎ 
ᐱᒍᒪᓂᕆᔭᖏᓐᓂ. 
 
ᑕᐃᒪᐃᓂᖓᓄ ᐃᒻᒥᑰᖅᑐᓂ ᑎᒥᑕᖃᕐᐳᖅ ᐆᒻᒪᖅᑯᑎᓄ ᐊᑭᖏᓐᓄ ᕿᒥᕐᕈᔩᑦ ᑲᑎᒪᔨᖏ, ᓇᓗᓇᐃᖅᓯᓂᐊᕐᑐᑦ 
ᐊᒻᒪ ᐱᑕᖃᖅᑎᑦᑎᓗᑎ ᖃᐅᔨᒋᐊᕈᑎᒥᒃ. ᑕᐃᒪᐃᓐᓂᖓᓄ, ᐅᖃᖅᑎ, ᐱᕙᓪᓕᐊᓂᕆᔭᖓ ᐃᖏᕋᔪᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 

ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳᖑᔪᖅ ᐃᒻᒥᓂ ᐊᑭᕋᖅᑐᑲᐃᓐᓇᖅᑐᖅ. ᓯᕗᓪᓕᕐᒥ ᐊᐱᖅᑯᑎᒋᖅᑲᐅᔭᕐᓂ 
ᖃᐅᔨᒪᓂᕋᖅᑲᐅᖏᒻᒪ ᐋᖅᑭᒋᐊᖅᑕᐅᓯᒪᔪᓂ ᐊᒻᒪ ᑭᖑᓪᓕᕐᒥ ᑭᐅᔾᔪᑎᖓᓂ ᐅᓪᓛᖅ ᖃᐅᔨᒪᓂᕋᓕᖅᑲᐅᒋᓪᓗᓂ 
ᐊᒻᒪ ᑕᒻᒪᖅᓯᒪᔪᖃᕐᓂᖅᑐᓂ ᐊᒻᒪ ᐊᓯᔾᔨᖅᑕᐅᓚᐅᖅᑐᓂ. ᐅᕙᓐᓄᓕ, ᐋᖅᑭᒋᐊᕈᑕᐅᖏᑉᐸᑦ, ᖃᐅᔨᒪᖏᑦᑐᖓ 
ᑭᓲᒻᒪᖔᖅ. 
 
ᐊᖏᕋᔭᖅᐸ ᐊᖓᔪᖅᑳ, ᐊᖏᕋᒪ, ᓄᓇᓕᐅᔪᑦ ᐅᖃᐅᔭᐅᒋᐊᖅᑕᐅᓗᑎ ᓈᒻᒪᑦᑐᒥ ᐊᑭᖏᓐᓄ ᐱᔪᒪᔾᔪᑎᒥ 
ᐋᖅᑭᒋᐊᖅᑕᐅᓯᒪᒻᒪᑦ ᐆᒻᒪᖅᑯᑎᓕᕆᔨᒃᑯᑦ ᓱᓕᔪᓂ ᐊᒻᒪ ᐅᓪᓗᒥᒧ ᑎᑭᓯᒪᔪᓂ ᑐᑭᓯᒋᐊᕐᕕᒃᓴᓂ 
ᐃᓚᐅᖃᑕᐅᓕᕐᓂᖏᓐᓄ. 
 
ᓱᓕᔪᓂ ᑐᑭᓯᒋᐊᕐᕕᒃᑕᓂ ᐱᑕᖃᖅᑎᑎᙱᒻᒪᑕ ᐃᓄᓐᓄ. ᐅᕙᓐᓄᓪᓕ, ᐊᑦᑕᓇᖅᑐᒦᑎᑦᑎᒻᒪ ᐱᕙᓪᓕᐊᓂᖓᓂ. 
ᑭᓯᐊᓂᓕ ᐊᔭᐅᕆᖅᓯᓯᒪᓕᖅᑎᓪᓗᒋ ᐆᒻᒪᖅᑯᑎᓕᕆᔨᒃᑯᓐᓂ ᐊᒻᒪ ᐃᖅᑲᓇᐃᔭᖅᑎᓂ ᐅᓐᓄ ᑲᑎᒪᓂᐅᓚᐅᕐᑐᒥ 
ᐅᖃᓚᐅᕐᒪᑕ ᐊᑭᖏ ᐱᕙᐅᔪᒪᔪᓂ ᑐᓂᔭᐅᓚᐅᕐᑐᑦ ᓄᓇᓕᓕᒫᓄᑦ ᐃᓕᔭᐅᓚᐅᕐᑐᑦ ᐅᓐᓄᒃ, ᑕᒻᒪᖅᓯᒪᓚᐅᕐᒪᑕ 
ᐊᒻᒪ ᖁᕙᕆᐊᖅᑕᐅᓯᒪᓪᓗᑎ, ᐅᖃᐅᔨᓚᐅᖏᑦᑐᑦ ᑭᓇᑐᐃᓐᓇᕐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᑎᕐᕕᒋᑲᐃᓐᓇᕈᒪᔭᕋ. ᐃᓚᒋᔭᐅᔪᖅ ᐅᕙᓐᓂ ᐊᐱᕆᕋᑖᕐᒪᑦ 
ᖃᐅᔨᒪᓐᓂᕐᒪᖔᕐᒪ ᐋᖅᑭᒋᐊᕈᑕᐃᓯᒪᔪᓂ ᐊᒻᒪ ᐅᖃᖅᑲᐅᔪᖓ ᐋᒡᒐ ᖃᐅᔨᒪᖏᑦᑐᖓ ᑭᓲᒻᒪᖔᖅ. 
 
ᐅᖃᖅᑎ, ᑐᑭᓯᒋᐊᕐᕕᒃᓴᐅᔪᖅ ᐅᕙᓐᓅᑕᐅᖅᑲᐅᔪᖅ ᐅᓪᓛᖅ ᐆᒻᒪᖅᑯᑎᓕᕆᔨᒃᑯᑦ ᑐᑭᓯᒋᐊᕐᕕᒃᓴᖏ 
ᐱᔭᕇᖅᓯᒪᖏᒻᒪᑕ ᐊᒻᒪᑕᒻᒪᖅᓯᒪᓪᓗᑎ. ᐋᖅᑭᒋᐊᖅᓯᓯᒪᔪᑦ; ᑕᐃᒫᒃ ᑐᑭᓯᓯᒪᔭᕋ ᐱᖅᑲᐅᔭᓐᓂ ᖃᕋᓴᐅᔭᒃᑯᑦ 
ᑎᑎᖅᑲᓂᑦ. 
 
ᐃᓚᒋᔭᐅᔪᖅ ᖃᐅᔨᒪᒻᒪᑦ, ᑲᑎᒪᒍᓐᓃᑎᓪᓗᑕ 11-11:30ᒥ; ᖃᐅᔨᑕᐃᓐᓇᖅᑲᐅᔭᕋ. 
 
ᑕᐃᒪᐃᓐᓂᖓᓄ ᒫᓐᓇᐅᔪᒥ ᖃᐅᔨᓇᓱᐊᖅᑐᖓ ᑭᓱᓪᓚᕆᐅᓐᓂᕐᒪᖔᑕ ᑐᑭᓯᒋᐊᕐᕕᒃᓴᐃᑦ. ᐊᑐᑐᐃᓐᓇᕈᓐᓇᖅᑕᕋ 
ᐃᓚᒋᔭᐅᔫᑉ ᐅᖃᐅᓯᖓ ᐊᐱᖅᑯᑎᖓᓂ, ᐱᓕᕆᐊᖑᒋᐊᖃᕐᒪᑦ ᖃᓄᑎᒋ ᐊᑭᖓ ᖁᕙᕆᐸᓚᐅᕐᒪᖔᖅ ᐊᒻᒪ 
ᐊᓯᖏᑦ.  
 
ᐅᖃᖅᑎ, ᐱᓕᕆᐊᕆᔭᐅᕙᓪᓕᐊᔪᖅ ᐆᒻᒪᖅᑯᑎᓄ ᐊᑭᖏᓐᓂ ᕿᒥᕈᔩᒃ ᑲᑎᒪᔨᖏ ᐱᖃᑦᑕᕐᓗᑎ ᐱᔪᒪᔾᔪᑎᐅᔪᒥ 
ᐱᖃᑕᐅᓗᑎ ᓇᒻᒥᓂᓖᑦ ᑲᑎᒪᔨᖏ, ᐃᓄᑐᐃᓐᓇᐃᑦ, ᐅᖃᕈᓐᓇᕐᓗᑎ, "ᑕᑯᒋᑦ, ᑖᓐᓇ ᐅᑉᐱᕆᒐᑦᑎᒍ 
ᑐᖓᓂᖃᖅᑐᑎ ᐱᔪᒪᔾᔪᑎᐅᔪᖅ ᐆᒪᖅᑯᑎᓕᕆᔨᒃᑯᓐᓂ; ᐱᐅᔪᖅ; ᓈᒻᒪᑦᑐᖅ, ᐊᖏᓗᐊᖅᐹ," ᐊᒻᒪᓗ ᐊᓯᖏ. 
 
ᐱᕙᓪᓕᐊᓂᐅᔪᖅ ᑲᔪᓯᕙᓪᓕᐊᔪᖅ. ᐅᖃᖅᑎ. ᑕᒻᒪᖅᓯᒪᔪᑦᑕᖃᕐᓂᕐᐸᑦ ᑐᑭᓯᒋᐊᕐᕕᒃᓴᓂ ᑐᓂᔭᐅᓯᒪᔪᑦ 
ᐆᒻᒪᖅᑯᑎᓕᕆᔨᒃᑯᑦ ᐱᓕᕆᒋᐊᖃᕋᔭᖅᑕᕗ ᐆᒻᒪᖅᑲᑎᓕᕆᔨᒃᑯᑦ. 
 
ᑐᑭᓯᓯᒪᒐᒪ ᐆᒻᒪᖅᑐᑎᓕᕆᔨᒃᑯᑦ ᐱᓯᒪᔪᑦ ᐊᒻᒪ ᐱᓇᓱᐊᖅᓯᒪᔪᑦ ᑕᒻᒪᖅᓯᒪᔪᓂ ᐱᓇᓱᐊᖅᔪᑎᐅᔪᒥ ᑐᓂᓯᒪᔭᖓᓂ; 
ᐃᓗᐊᓃᑦᑐᖅ ᐊᑭᖏᓐᓄ ᐱᔪᒪᔾᔪᑎᐅᔪᒥ. ᐅᖃᖅᑎ, ᐱᔭᕇᖅᓯᒪᔪᖅᑕᖃᖏᑉᐸᑦ ᐅᕝᕙᓘᓐᓃᑦ ᑕᒻᒪᖅᓯᒪᔪᕐᑕᖃᕐᐸᑦ 
ᑐᑭᓯᒋᐊᕐᕕᒃᓴᓂ, ᓯᕗᓪᓕᕐᐹᖅ ᑐᓴᖅᓯᒪᔭᕋ  

ᒫᓐᓇᐅᔪᖅ, ᐊᐃᑉᐸᖓ ᐅᖃᔭᐅᓂᕆᖅᑲᐅᔭᕋ ᐅᓪᓛᖅ ᑎᑎᖅᑲᑎᒍ ᑐᑭᓯᒋᐊᕐᕕᒃᓴᖅ ᑐᓂᔭᐅᓚᐅᕐᑐᖅ ᑲᑎᒪᓂᐅᔪᒥ 
ᐱᔭᕇᖅᓯᒪᓐᓇᓂ ᐊᒻᒪ ᑕᒻᒪᖅᓯᒪᓪᓗᓂ. 
 
ᖃᐅᔨᒪᖏᑦᑐᖓ ᐊᒥᓲᓂᖏᓐᓂ ᐊᒻᒪ ᐊᑭᖏ ᑭᓲᒻᒪᖔᑕ. ᐅᖃᐅᔭᐅᓯᒪᓐᓂᕋᒪ ᑕᒻᒪᖅᓯᒪᔪᓂ ᑐᑭᓯᒋᐊᕐᕕᒃᓴᓂ. 
ᑕᐃᒪᐃᓐᓂᖓᓄ, ᖃᐅᔨᒪᓚᐅᖏᑦᑐᖓ ᐊᓯᔾᔨᖅᑕᐅᔪᓂ, ᑐᑭᓯᒋᐊᕐᕕᒃᓴᑐᐊᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐊᐱᖅᑯᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᕋᔭᖅᑐᖓ ᑕᒻᒪᖅᓯᒪᓂᐅᔪᖅ ᐊᑭᖏᓐᓂ ᑐᓂᔭᐅᓯᒪᔪᖅ ᐆᒪᖅᑯᑎᓕᕆᔨᒃᑯᓐᓂ 
ᐃᓗᐊᓂ ᐊᑭᖏᓐᓄ ᐱᔪᒪᔾᔪᑎᒥ, ᐃᓄᓐᓄ ᑐᓂᐅᖅᑲᖅᑕᐅᓚᐅᕐᑐᖅ ᑲᑎᒪᓂᓕᒫᖑᔪᓂ, 
ᐊᓯᔾᔩᒋᐊᖅᓯᒪᓕᕋᓗᐊᖅᑎᓪᓗᒋ, ᐱᑕᖃᖅᑎᑦᑎᔪᑦ ᓱᓕᖏᑦᑐᓂ ᑐᑭᓯᒋᐊᕐᕕᒃᓴᓂ, ᐅᕙᓐᓄᓪᓕ, 
ᐊᑦᑕᓇᖅᑐᒦᑎᑦᑎᒻᒪᑦ ᐱᕙᓪᓕᐊᓂᕆᔭᖓᓂ. 
 
ᑐᓂᓯᒍᑎ ᐃᓄᓐᓄ ᑭᐅᔭᐅᔪᓐᓇᖅᑐᓂ ᓱᓕᖏᑦᑐᓂ, ᓱᒻᒪᓪᓕ ᑕᐃᒪᐃᓘᖅᑲᑦ? ᐊᖓᔪᖅᑳᖑᔪᖅ ᖃᐅᔨᒪᕙ ᑕᐃᑲᓂ 
ᖃᓄᐃᓘᕐᒪᖔᑕ? ᐊᖓᔪᖅᑳᖑᒻᒪᑦ ᑲᒪᒋᔭᖃᖅᑐᓂ; ᐊᖓᔪᖅᑳᒧ ᓄᖅᑲᐸᒻᒪᑕ. ᐊᖓᔪᖅᑳᖑᔪᖅ 
ᖃᐅᔨᒪᔭᐃᓐᓇᕆᒋᐊᖃᕐᒪᒋ. 
 
ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᖃᓄᐃᓕᓯᒋᐊᕐᓂᐊᕐᒪᖔᖅ ᐱᕙᓪᓕᐊᓂᕆᔭᖓ ᐊᐅᓚᑕᐅᑦᑎᐊᕋᓗᐊᕐᒪᖔᖅ, 
ᐃᓄᐃᑦ ᓱᓕᔪᓂᒃ ᑐᓴᐅᒪᖁᓪᓗᒋᑦ ᓇᓄᑦ ᑐᑦᑎᑦᓯᒋᐊᖃᕐᒪᖔᕐᒥᒃ ᓴᓇᔭᒥᓂᕐᒥᓐᓂᒃ ᓴᓇᔭᐅᓚᐅᖅᓯᒪᙱᑦᑐᓂᒃ. 
 
ᐅᕙᓐᓄᑦ, ᐱᕙᓪᓕᐊᓂᖓ, ᑐᓴᖃᑦᑕᕐᓗᒍ ᓱᓕᑦᓯᐊᑎᓐᓇᒍ ᐱᕙᓪᓕᐊᓂᐅᙱᒻᒪᑦ. ᐊᖓᔪᖅᑳ 
ᖃᐅᔨᒋᐊᓛᕐᓂᕋᓪᓚᕆᒍᓐᓇᖅᑲ. ᖃᐅᔨᒪᓐᓂᖏᒃᑯᓂᐅᒃ, ᖁᐊᖅᓵᖅᐳᖓ ᖃᐅᔨᒪᓐᓂᖏᑉᐸᒍ. 
 
ᖃᐅᔨᒋᐊᓈᖅᑳ ᑐᓴᕈᑎᑦᓴᓂᒃ ᓇᓗᓇᐃᖅᓯᑦᓯᐊᕐᓗᓂᓗ ᐃᓄᐃᑦ ᑐᓴᖅᑎᓪᓗᒋᑦ ᐃᒪᐃᓐᓂᖅᐸᑕ, ᐊᓱᐃᓪᓛᒃ, 
ᑕᑯᓂᐊᒃᑲᓐᓂᕐᓗᓂᐅᒃ ᐱᕙᓪᓕᐊᓂᓕᒫᖓ? ᐅᐱᓐᓇᕋᓂ ᐅᕙᓐᓄᑦ, ᐃᓄᓐᓂᒃ ᑭᓪᓕᓯᓂᐊᕐᕕᖃᖃᑦᑕᕐᓗᓂ 
ᑕᐃᒫᑦᓯᐊᖏᑦᑐᓂᓪᓗ ᑐᓴᖅᑎᑕᐅᒪᓗᓂ ᐱᕙᓪᓕᐊᓂᐅᙱᒻᒪᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᕐᒥᒃ ᖃᐅᔨᓯᒪᔪᖓ, ᐅᖃᖅᑏ, ᑕᐃᒫᒃ ᓯᕗᓕᖅᑏ 
ᐅᖃᕋᓱᐊᖅᓯᒪᒻᒪᑎᑐᑦ ᐃᑉᐸᑦᓵᓂ, ᑭᓇᓕᒫᖅ ᐃᓕᑉᐸᓪᓕᐊᔪᖅ, ᒪᑐᒥᖓ ᐃᓗᐃᓐᓈᓅᕈᓐᓇᖏᓐᓇᕕᑦ. 
 
ᐅᖃᖅᑏ, ᒪᓕᒐᓕᐅᖅᑎ ᐅᖃᖅᓯᒪᒻᒪᑦ ᑐᓴᖅᑎᑕᐅᒍᑎᓂ... . ᐅᖃᖅᑕᐅᔪᖅ ᓈᓴᐅᑎᓂᒃ. ᑐᓴᐅᒪᑎᑕᐅᔾᔪᑎᓕᒫᒃᑲ 
ᒫᓐᓇ, ᑐᓴᑕᐃᓐᓇᖅᑲᐅᔭᕗᑦ ᐅᓪᓛᖅ, ᐅᕙᖓ, ᓯᕗᓕᖅᑏ, ᒪᓕᒐᓕᐅᖅᖕᑎᓪᓗ ᐊᓯᖏᑦ, 
ᑐᓴᖅᑎᑦᓯᓂᖅᑕᖃᓚᐅᖅᑎᓪᓗᒍ, ᑐᓴᖅᑎᑦᓯᔪᒥᓃᑦ ᐃᑯᒻᒪᐅᓯᕆᔩᑦ ᑯᐊᐳᕋᐃᓴᖏᑦ ᐋᖅᑭᒐᓱᐊᖅᑕᒥᓐᓂᒃ. 
 
ᑕᒪᓐᓇ ᑐᑭᓯᐅᒪᔭᕋ. ᖃᐅᔨᒪᙱᑦᑐᖓ ᓱᓇᐃᑦ ᑐᓴᖅᑕᐅᑎᑕᐅᓐᓂᕐᒪᖔᑕ. ᐊᓯᖏᓐᓂᒃ ᑐᓴᖅᑎᑕᐅᒪᔾᔪᑎᓕᒃ. 
ᖃᐅᔨᒪᙱᑦᑐᖓ ᑲᑎᒻᒪᔪᓃᑦᑕᕐᓂᕐᒪᖔᖅ, ᐊᒻᒪᓗ ᐅᖃᐅᓯᕆᑦᓱᓂᒋᑦ ᓱᓕᒨᒋᐊᖏᑦ ᑐᓴᖅᑎᑕᐅᒍᑎᑦ, 
ᓱᓕᓂᕋᕐᓗᓂ ᐊᑎᓕᐅᕐᕕᒋᓯᒪᔭᖏᑦ ᐊᖓᔪᖅᖄᖓᑕ  

ᑯᐊᐳᕋᐃᓴᐅᑉ, ᐋᕼᐊᓘᓇ ᓱᓕᑦᓯᐊᖏᑦᑐᑦ ᐊᒻᒪᓗ ᑕᐃᒃᑯᐊ ᑐᓴᕈᑏᑦ ᑐᓂᔭᐅᓯᒪᔪᑦ 
ᐱᔭᕇᖅᓯᒪᙱᑐᐃᓐᓇᕆᐊᖃᖅᑎᓪᓗᒋᑦ. 
 
ᐅᖃᖅᑏ, ᑕᒪᒃᑯᐊ ᐱᑐᐃᓐᓇᐅᒐᑎᒃ ᐸᓯᑦᓯᒍᑏᑦ ᕿᒥᕐᕈᒋᐊᖃᕐᓂᐊᑕᒃᑲ ᕿᒥᕐᕈᖃᑎᒋᓗᒋᒃ ᐊᖓᔪᖅᑲᐅᑏᑦ 
ᖃᓄᐃᒋᐊᕐᕕᒋᓂᐊᕐᒪᖔᑦᑎᒍ. ᑭᓯᐊᓂᓕ, ᓈᒻᒥᑉᐸᑦ ᐅᓪᓗᖅ ᐱᕙᓪᓕᐊᓂᖏᑦ ᐃᑯᒪᐃᑏᑦ ᐊᑭᖏᓐᓂᒃ ᕿᒥᕐᕈᔩᑦ 
ᖃᑎᒻᒪᔨᖏᑕ ᕿᒥᕐᕈᒋᐊᖃᖅᓱᑎᒃ ᑐᓴᕈᑎᓂᒃ ᑐᓂᔭᐅᓯᒪᔪᓂᒃ, ᑕᐃᒪᐃᒻᒪᑕ, ᐊᒻᒪᓗ ᓇᓗᓇᐃᕐᓗᒍ ᑕᒪᓐᓇ 
ᐱᕙᓪᓕᐊᓂᖓᑦ ᑲᔪᓯᒋᐊᖃᕐᒪᖔᖅ ᓯᕗᒧᑦ ᐊᑭᓕᐊᕆᔪᒪᔭᖏᒍᑦ ᑯᐊᐳᕋᐃᓴᐅᑉ. 
 
ᐅᖃᖅᑏ, ᐱᕙᓪᓕᐊᑦᓯᐊᕐᓂᕆᓯᒪᔭᖓ ᐃᓚᖓᒍᑦ ᑯᐊᐳᕋᐃᓴᐅᑉ ᐃᓚᒋᓕᐅᑎᓯᒪᔪᔪᖅ ᑕᐃᑲᓂ ᑐᑦᓯᕋᐅᒻᒥ. 
ᐊᖓᔪᖅᑳᑉ ᐅᖃᓕᒫᑦᓯᐊᕖᙶᐱᓲᕆᙱᑕᖏᑦ ᑭᓪᓕᖁᑦᑕᕐᓗᒋᑦ ᖃᐅᔨᓇᓱᐊᕐᓗᒋᑦ ᐅᖃᐅᓯᓕᖕᒪᑦᓯᐊᖏᑦ 
ᓱᓕᒻᒪᖔᑕ. 
 
ᑕᒪᓐᓇ ᑐᙵᕕᖓ ᑐᑦᓯᕋᐅᑎᐅᑉ, ᐊᒻᒪ ᐊᐅᓚᑦᓯᓂᖏᒍᑦ ᑯᐊᐳᕋᐃᓴᐅᑉ, ᑕᐃᒪ ᑕᒪᓐᓇ ᐱᓪᓗᒍ ᓱᓕᓂᕋᖅᑐᓂᒃ 
ᐊᑎᓕᐅᕐᕕᒋᓐᓂᖅᑲᐅᒃ ᐊᖓᔪᖅᑳᖓᑕ ᑕᐃᒃᑯᐊ ᑐᓴᖅᑕᐅᒃᑲᖅᑕᓂ ᑕᒻᒪᖅᓯᒪᙱᓐᓂᕋᖅᓱᒋᑦ. 
 
ᐅᖃᖅᑏ, ᑕᐃᒪ ᒪᓕᒐᓕᐅᖅᑎ ᐃᓱᒫᓗᓐᓇᖅᓯᑎᑦᓯᒻᒪᑦ ᐅᕙᒍᑦ ᓯᕗᓕᖅᑎᓗ ᐊᖓᔪᖅᑲᐅᑏᓪᓗ ᑎᒍᓂᐊᖅᐸᕗᑦ 
ᐱᑐᐃᓐᓇᐅᙱᑦᑑᑎᓪᓗᒍ ᐊᒻᒪᓗ ᖃᐅᔨᑦᓯᐊᕐᓗᑕ ᖃᓄᐃᓕᖓᑦᑕᓂᕐᒪᖔᖅ ᐊᒻᒪᓗ, ᐋᕼᐊᓘᓇ, ᓯᕗᓕᖅᑎ 
ᐊᖓᔪᖅᑳᖑᓂᕐᒥᒍᑦ ᐃᑉᐱᒋᔭᖃᕐᒪᑦ ᐃᑯᒪᐅᑎᓄᑦ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᓐᓂᒃ, ᐅᖃᖃᑎᒋᓗᒍ 
ᐃᑦᓯᕙᐅᑕᖓ ᓱᓕᔪᖅᓴᕐᒪᖔᖅ ᐃᓱᒫᓗᓐᓇᖅᑐᖃᕆᐊᖓ ᐱᕙᓪᓕᐊᓂᖓᓄᑦ ᐅᓪᓗᒥᒧᑦ. 
 
ᑐᓴᓚᐅᖅᓯᒪᙱᓇᒃᑯ ᑕᒪᓐᓇ. ᑕᑯᓚᐅᖅᓯᒪᙱᓐᓇᒪ ᑐᓴᐅᒪᖃᑦᑕᐅᑎᒍᑕᐅᑎᓪᓗᒍ ᐊᑭᓂᒃ ᕿᒥᕐᕈᔩᑦ 
ᐃᑦᓯᕙᐅᑕᖓᓄᑦ ᐅᖃᕐᓗᓂ ᑕᐃᓐᓇ ᐃᓘᓐᓈᒍᑦ ᐱᓕᕆᐊᖑᓂᖓ ᑭᓪᓕᓯᓂᐊᕐᓃᓪᓗ ᐊᑑᑎᖃᙱᓐᓂᕋᕐᓗᓂᐅᒃ 
ᑕᒪᒃᑯᐊ ᓄᑖᑦ ᑐᓴᕈᑎᒋᔭᐅᓂᖏᓐᓄᑦ. 
 
ᑕᒪᓐᓇ ᑭᐅᑦᓯᐊᕈᓐᓇᕐᓂᓕᒫᕗᑦ. ᓱᓕ, ᑐᙵᕕᒋᓗᒍ ᐃᕐᕈᔾᔨᓯᒪᒋᐊᖃᙱᓐᓂᖅ ᓱᖏᖅᑑᑕᐅᒋᐊᖃᕐᓂᕐᓗ, 
ᐃᒥᕐᕈᓂᐊᖅᑕᕗᑦ ᑐᓴᕈᑎᓕᐊᒥᓃᑦ ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᓯᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 116 - 2(2): ᖃᓄᐃᓕᖓᓕᕐᒪᖔᖅ ᐅᑭᐅᖅᑕᖅᑐᒥ ᑕᐅᑐᒐᕐᒧᑦ ᐸᕐᓇᐅᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑐᖅ ᓯᕗᓕᖅᑎᒧᑦ. 
 
ᐱᔾᔪᑎᓕᒃ ᐅᑭᐅᖅᑕᖅᑐᒥ ᑕᐅᑐᒐᕐᒧᑦ ᐸᕐᓇᒻᒥᒃ. ᐅᖃᖅᑏ, ᐅᖃᓕᒪᔪᖃᖅᑎᓪᓗᒍ ᐃᑦᓯᕙᐅᑖᓗᒻᒥ, ᑐᓴᔪᔪᖓ 
ᐅᖃᐅᓯᐅᑎᓪᓗᒍ ᐅᑭᐅᖅᑕᖅᑐᒥ ᑕᐅᑐᒐᕐᒧᑦ ᐸᕐᓇᐅᑦ ᓴᓇᔭᐅᒋᐊᖓ ᐱᖓᓱᓄᑦ ᖃᓇᑕᐅᑉ ᐅᑭᐅᖅᑕᖅᑐᒥ 
ᓄᓇᖁᑎᖏᑦᑕ ᓯᕗᓕᖅᑎᖏᓐᓄᑦ ᐊᖓᔪᖅᐋᕐᔪᐊᖓᓄᓪᓗ ᑲᓇᑕᐅᑉ ᒐᕙᒪᖓᑕ. 
 
ᓂᕆᐅᒋᔭᖃᕈᒪᖅᑲᐅᒐᓗᐊᖅᑐᖓ ᐅᖃᐅᓯᐅᑎᓪᓗᒍ ᖃᓄᑎᒋ ᐱᕙᓪᓕᐊᓯᒪᓕᕐᒪᖔᑕ ᑕᐃᑯᖓ ᐊᕐᓇᐅᒻᒧᑦ 
ᑕᐅᑐᒐᕐᒧᓪᓗ. ᓯᕗᓕᖅᑏ ᐅᖃᐅᓯᖃᕈᓐᓇᖅᑲ, ᐅᖃᐅᑎᒍᓐᓇᖅᐹᑎᒎᑦ ᖃᖓ ᐅᖃᐅᓯᕆᓛᕐᒪᖔᕐᒥᐅᒃ. 

ᐅᕙᓂ ᑲᑎᒻᒪᓂᕐᒥᐅᓚᖓᕙ, ᐅᕝᕙᓗ ᐅᑕᖅᑭᒋᐊᖃᕐᓂᐊᖅᐱᑕ ᕕᐅᓪᓕᐊᓕᒧᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐊᖓᔪᖅᑳ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᓂᕆᐅᒍᒪᔪᐃᓐᓇᐅᓯᒪᔪᒍᑦ ᐱᔭᕇᕋᔭᕆᐊᖓ ᐅᕙᓂ 
ᐱᓇᓱᐊᕈᓯᕐᒥ. 
 
ᑭᓯᐊᓂ ᑕᐃᒫᒃ ᐃᓘᓐᓇᑎᒃ ᖃᐅᔨᒪᒻᒪᑕ, ᑲᓇᑕᐅᑉ ᐊᖓᔪᖅᑳᕐᔪᐊᖓᑕ ᐱᓕᕆᐊᑦᓴᖏᑦ 
ᐱᑦᓯᐊᖅᑕᐅᙱᒐᓚᓐᓂᕐᒪᑕ ᐳᓛᖅᑐᒧᑦ ᐃᖅᑲᓇᐃᔭᕋᓱᐊᖅᑐᒧᑦ ᒐᕙᒪᑦᑎᓐᓂ, ᑲᓇᑕᐅᑉ ᒐᕙᒪᖓᓂ. 
ᑕᐅᑐᐸᖃᖅᑐᒍ ᐃᒻᒪᖄ ᑏᓴᒻᕙᒥᒃ, ᑕᐃᑲᓂᐅᙱᑉᐸᑦ, ᔮᓄᐊᕆᒥ ᐱᔭᕇᕐᓗᒍ ᐅᑭᐅᖅᑕᖅᑐᒥ ᑕᐅᑐᒐᕗᑦ. 
 
ᐅᖄᓚᐊᑎᒋᕋᑖᑦᓯᐊᕋᒃᑯ ᐊᖓᔪᖅᑳ ᓯᑳᑦ, ᐃᓄᓕᕆᔨᑐᖃᒃᑯᑦ ᐊᖓᔪᖅᑳᖓ, ᐱᔭᕇᕋᓱᐊᖅᑕᖓ ᐅᕙᓂ 
ᐱᓇᓱᐊᕈᓯᕐᒥ ᑕᐅᑐᒐᕆᓗᒍ ᑲᓇᑕᐅᑉ ᐊᖓᔪᖅᑳᖓ ᐃᓚᐅᑎᓪᓗᒍ ᓯᕗᓕᖅᑎᓄᑦ ᐅᑭᐅᖅᑕᖅᑐᒥ 
ᐅᖃᐅᓯᐅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ ᐅᑲᓕᖅ. ᐲᑕᓴᓐ  
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋ ᓯᕗᓕᖅᑎ ᑐᓴᖅᑎᒋᐊᕐᒫᑎᒍᑦ. 
 
ᓯᕗᓕᖅᑎ ᐅᖃᕈᓐᓇᖅᑲ ᒪᓕᒐᓕᐅᖅᑎᓄᑦ ᖃᓄᖅ ᓄᓇᕗᒻᒥᐅᑦ ᐃᓚᐅᒐᔭᕐᒪᖔᑕ ᑭᓪᓕᓯᓂᐊᕐᓂᕐᓄᑦ ᐸᕐᓇᐅᒻᒥᒃ, 
ᐅᕝᕙᓗ ᑭᓪᓕᓯᓂᐊᖅᓯᒪᓕᖅᑲᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐅᑲᓕᖅ. 
  
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᒧᑦ ᐅᖃᖃᑎᒌᖃᑦᑕᖅᓯᒪᑐᐃᓐᓇᖅᐳᒍᑦ ᐊᒻᒪᓗ 
ᐱᓕᕆᖃᑎᖃᖅᑐᑕ ᑲᑐᔾᔨᓪᓗᑕ ᑲᑎᒪᔾᔪᑎᔅᓴᓂᒃ ᖃᓄᖅ ᐱᓕᕆᖃᑎᖃᕐᓗᑕ ᐊᑐᕈᓐᓇᕐᓂᐊᕐᒪᖔᑦᑎᒍ 
ᐊᑯᓂᐅᓂᐊᙱᑦᑐᒨᖓᔪᓄᑦ, ᐊᑯᓐᓈᑎᔪᒃᑰᕐᓂᐊᖅᑐᓄᑦ ᐊᒻᒪᓗ ᐊᑯᓂᐅᓂᐊᖅᑐᒨᖓᔪᓄᑦ. 
 
ᑕᐃᒪᐃᒻᒪᑦ ᓂᕆᐅᓐᓂᖃᑦᑎᐊᖅᐳᒍᑦ ᓴᖅᑮᓚᐅᕋᑦᑕ ᑲᑎᒪᔾᔪᑎᔅᓴᕐᒥᒃᑦ ᐊᒻᒪᓗ ᓴᖅᑭᑕᐅᔪᓐᓇᕐᓂᐊᖅᑐᓂᒃ ᒫᓐᓇᒫᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᕕᒋᔭᐃᓐᓇᕆᓂᐊᖅᐸᒃᑲ ᓄᓇᕗᒻᒥᐅᑦ ᖃᐅᔨᔪᒪᓪᓗᖓ 
ᖁᕕᐊᓱᕝᕕᕈᓚᐅᙱᓐᓂᖓᓂ ᖃᓄᖅ ᑕᒪᓐᓇ ᐸᕐᓇᐅᑦ ᐃᑲᔫᑎᖃᕋᔭᕐᒪᖔᖅ ᑖᒃᑯᓄᖓ ᐊᒻᒪᓗ ᑕᒪᓐᓇ 
ᑕᑯᓐᓇᒐᐅᔪᖅ ᐃᑲᔫᑎᖃᕐᓂᐊᖅᑐᓂ ᑖᒃᑯᓄᖓ. 
 
ᐃᒻᒪᖃ ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐸᑦ ᒫᓐᓇᒧᑦ ᖃᓄᐃᓕᐅᖃᑦᑕᖅᓯᒪᒻᒪᖔᑕ ᑕᕝᕙᓂ ᒪᓕᒐᓕᐅᕐᕕᒻᒥ, 
ᓄᓇᕗᒻᒥᐅᑦ ᐱᓪᓗᒋᑦ, ᖃᓄᖅ ᓄᓇᕗᒻᒥ ᑕᑯᓐᓇᒐᐅᔪᖅ ᐸᕐᓇᐅᑦ ᐃᑲᔫᑎᖃᕐᓂᐊᕐᒪᖔᖅ ᓄᓇᕗᒻᒥᐅᓄᑦ 
ᐊᓂᒡᒎᑎᖁᓪᓗᒋᑦ ᐃᓪᓗᓕᕆᓂᕐᒧᑦ, ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ, ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ 
ᐃᓕᓐᓂᐊᖅᑐᓕᕆᓂᕐᒧᑦ, ᐊᒻᒪᓗ ᐊᓯᖏᓐᓄᑦ ᐊᒥᓱᓄᑦ ᐅᖃᓯᐅᕙᑦᑐᓄᑦ, ᑕᐃᒫᔅᓴᐃᓐᓇᖅ ᖁᕕᐊᓱᑦᑎᐊᕐᓗᑕ 
ᐊᑲᕐᕆᔮᖃᑕᐅᖁᓪᓗᑕ ᑲᓇᑕᒥᐅᑦ ᐃᓅᓯᖃᕐᓂᖏᑎᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᕗᖓ ᑕᒪᓐᓇ ᐱᓕᕆᐊᖑᕙᓪᓕᐊᒻᒪᑦ 
ᑕᐃᒪᐃᒻᒪᑦ ᓇᓗᓇᐃᖅᓱᓪᓚᑦᑖᕈᓐᓇᙱᓚᕋ ᐅᖃᐅᓯᕆᓯᒪᔭᕗᑦ ᐊᒻᒪᓗ ᐅᖃᖃᑎᒌᓐᓂᕆᖃᑦᑕᖅᓯᒪᔭᕗᑦ, ᑭᓯᐊᓂ 
ᓇᓗᓇᐃᑦᑎᐊᓚᐅᖅᐸᕋ ᐲᔭᐃᓂᖅ ᐃᓚᓕᐅᔾᔭᐅᒋᐊᖃᖅᐳᖅ ᐊᑭᓂᐅᙱᑦᑐᒨᖓᓂᐊᖅᑐᓄᑦ. 
 
ᑕᐃᒪᐃᒻᒪᑦ ᑕᒪᔾᔭᐅᕗᖅ ᐃᓚᖓᑦ ᐱᓕᕆᐊᕆᕙᓪᓕᐊᔭᑦᑕ, ᑭᓯᐊᓂ ᓱᓕ ᐊᒥᓲᕗᑦ ᐊᓯᖏᑦ, ᓲᕐᓗ ᐃᓪᓗᓕᕆᓂᖅ 
ᐊᒻᒪᓗ ᐊᓯᖏᑦ ᐸᕐᓇᐅᑏᑦ ᓄᓇᕗᒻᒥᐅᑦ ᐊᒃᓱᕈᕈᑎᒋᖃᑦᑕᖅᑕᖏᑦ, ᐊᒻᒪᓗ ᖃᐅᔨᒪᑦᑎᐊᕆᐊᕐᓂᐊᖅᐳᒍᑦ ᐸᕐᓇᐅᑦ 
ᐱᓕᕆᐊᕆᑦᑎᐊᕋᓗᐊᕐᒪᖔᑦᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐃᓚᒋᐊᕈᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᑕᒪᓐᓇ ᑕᑯᓐᓇᒐᖃᕐᓂᕐᒧᑦ ᐸᕐᓇᐅᑦ 
ᐃᓗᓕᖃᕐᓂᐊᕐᒪᖔᖅ ᒐᕙᒪᑐᖃᒃᑯᑦ ᑮᓇᐅᔭᖅᑖᕈᓯᐊᖅᑎᑦᑎᓂᖏᓐᓂᑦ ᐃᑲᔫᑕᐅᓂᐊᖅᑐᓂᒃ ᓄᓇᕗᒻᒥᐅᓂᑦ 
ᐊᑲᐅᙱᓕᐅᕈᑎᐅᔪᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ, ᐅᖃᖃᑎᒋᓯᒪᒐᒃᑯ ᒥᔅᑕ ᔅᑳᑦ ᐊᒻᒪᓗ 
ᐱᔭᕇᔭᕈᒪᓪᓗᑎᒍ ᐸᕐᓇᐅᑦ ᓇᓗᓇᐃᔭᑦᑎᐊᕐᓗᒍᓗ ᒧᑕᕕᕙᓂ ᐱᓇᓱᐊᕈᓯᐅᑉ ᓄᙳᐊᓂ ᖃᐅᔨᖁᓪᓗᑕ ᖃᓄᖅ 
ᐱᓕᕆᖃᑎᒌᒍᓐᓇᕐᒪᖔᑦᑕ ᐊᑭᖏᓐᓂᑦ ᐱᓕᕆᖃᑎᖃᕐᓗᑕ ᐅᖃᐅᓯᐅᓯᒪᔪᒧᑦ ᑲᓇᑕᒥ ᐊᖓᔪᖅᑳᕐᔪᐊᕐᒧᑦ ᐊᒻᒪᓗ 
ᐊᓯᖏᓐᓄᒃ ᒪᕐᕉᓐᓄᒃ ᓄᓇᑦᓯᐊᕐᒥ ᐊᒻᒪᓗ ᔫᑳᓐᒥ ᓯᕗᓕᖅᑏᓐᓄᒃ. 
 
ᑕᐃᒪᐃᒻᒪᑦ ᓂᕆᐅᑉᐳᖓ ᐃᒻᒪᖃ ᑕᖅᑭᐅᓂᐊᖅᑐᒥ; ᑕᐃᑲᓂᐅᙱᑉᐸᑦ ᑭᖑᓪᓕᕐᒥᑦ ᑕᖅᑭᕐᒥᑦ ᓂᕆᐅᓇᕐᓂᐊᖅᐳᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᐃᕝᔭᕈᑕᐃᓚᒃ. 
 
ᐊᐱᖅᑯᑦ 117 - 2(2): ᐸᕐᓇᐅᑏᑦ ᐊᓄᕆᒨᖅᑐᒧᑦ ᐊᐅᓚᐅᑎᓄᑦ ᓄᓇᕗᒻᒥ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᐃᓐᓇᐅᒐᑦᑕ ᐊᓄᕆᒨᖅᑐᓂᒃ ᐊᑐᖃᑦᑕᓕᕐᒪᑕ 
ᐆᒻᒪᖅᑯᑎᓂᒃ ᓯᓚᕐᔪᐊᕐᒥᑦ ᓴᖅᑭᐊᕙᓪᓕᐊᑐᐃᓐᓇᖅᑐᑎᒃ. ᐊᐱᕆᔪᒪᕙᕋ ᐸᕐᓇᐅᑎᖃᕐᒪᖔᖅ ᐊᓄᕆᒨᖅᑐᓂᒃ 
ᐆᒻᒪᖅᑯᑎᓂᒃ ᐋᖅᑮᒋᐊᖓ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 
 
ᐊᒻᒪᑦᑕᐅᖅ, ᐊᐱᖅᑯᒃᑲᓐᓂᖅ: ᖃᑦᓯᓂᒃ ᐊᓄᕆᒥ ᐆᒻᒪᖅᑯᑎᓕᐅᕐᕕᓂᒃ ᐱᖃᖅᐸ ᓄᓇᕘᒥ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐆᒻᒪᖅᑯᑎᓕᕆᓂᕐᒧᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐊᕐᕌᒎᓗᐊᒐᓛᓕᖅᑐᒥ ᑲᑎᒪᖃᑎᖃᓚᐅᕋᑦᑕ ᒐᕙᒪᑐᖃᒃᑯᓐᓂᑦ 
ᓄᓇᒦᓐᖔᖅᑐᓄᑦ ᐊᑐᖅᑕᐅᔪᓐᓇᖅᑐᓄᑦ ᐱᓕᕆᔨᒃᑯᓐᓂᑦᓱ ᑮᓇᐅᔭᖅᑖᖅᑎᑦᑎᓪᓗᑎᓪᓗ ᐅᕙᑦᑎᓐᓄᑦ 
ᐱᔭᕇᖁᓪᓗᑕ "ᐊᓄᕆᐅᑉ ᐊᖅᑯᑎᒋᕙᑦᑕᖏᓐᓂᑦ" ᑲᓇᑕᒥ ᐊᕙᑎᓕᕆᔨᕐᔪᐊᒃᑯᓐᓄᑦ, ᓇᓗᓇᐃᖅᓱᐃᓪᓗᑎᒃ 
ᐅᕙᑦᑎᓐᓄᑦ ᓇᓕᐊ ᐱᐅᓂᖅᐸᐅᒐᔭᕐᒪᖔᖅ ᐊᓄᕆᒃᑰᖅᑐᓂᒃ ᐆᒻᒪᖅᑯᑎᖃᕐᓂᒧᑦ. 
 
ᐅᖃᖅᑏ, ᐸᕐᓇᐅᑏᑦ ᐱᓕᕆᐊᖑᕙᓪᓕᐊᕗᑦ ᑕᑯᒋᐊᖅᑕᐅᓪᓗᑎᒃ ᒪᑭᒪᔾᔪᑕᐅᔪᓐᓇᕋᔭᖅᑐᑦ ᐃᓚᖏᑦ 
ᐊᓄᕆᒃᑰᖅᑐᓄᑦ ᐆᒻᒪᖅᑯᑎᖃᖅᑎᑦᑎᓂᕐᒧᑦ. ᒪᕐᕉᒃ ᑕᐃᒪᐃᑦᑐᓕᕆᔪᓐᓇᖅᐴᒃ, ᑭᕙᓪᓕᕐᒥᑦ ᐊᒻᒪᓗ ᕿᑎᕐᒥᐅᓂᑦ. 

ᐅᖃᖅᑏ, ᑕᕝᕙᓂᔅᓴᐃᓐᓇᖅ ᑲᑎᒪᖃᑎᖃᓚᐅᕋᒪ ᐊᖓᔪᖅᑳᖓᓐᓂᑦ ᐆᒻᒪᖅᑯᑎᓕᕆᓂᕐᒧᑦ ᒫᓂᑑᕙᒧᑦ, ᒫᓂᑑᕙ 
ᐃᒥᒃᑰᖅᑐᒧᑦ ᐆᒻᒪᖅᑯᑎᓕᕆᔨᒃᑯᑦ, ᐅᖃᖃᑎᒌᑦᑐᑕ ᑭᓱᑦ ᐊᑐᖅᑕᐅᔪᓐᓇᕐᒪᖔᑕ ᐊᓄᕆᒃᑰᖅᑐᓂᒃ ᐱᓕᕆᐊᕐᓄᑦ 
ᐅᖃᐅᓯᕆᓚᐅᖅᑕᖏᓐᓄᑦ. 
 
ᐅᖃᖅᑏ, ᑖᒃᓱᒪᓕ ᑲᑎᒪᔨᐅᑉ ᐅᖃᐅᓯᕆᔭᖓᓄᑦ, ᑭᖑᓂᑦᑎᓐᓂᑦ ᐃᒪᐃᔅᓯᒪᕗᒍᑦ, ᓄᓇᑦᓯᐊᕐᒥ ᒐᕙᒪᒃᑯᑦ ᐊᒻᒪᓗ 
ᐆᒻᒪᖅᑯᑎᓕᕆᔨᒃᑯᑦ ᐊᑕᐅᓯᕐᒥᑦ ᐊᐅᓚᐅᑎᖃᖅᑐᓂᒃ ᐊᓄᕆᒃᑰᖅᑐᓂᒃ ᐋᖅᑮᓪᓗᑎᒃ ᐊᑕᐅᓯᕐᒥᑦ ᒪᕐᕉᓐᓂᓪᓘᓐᓃᒃ 
ᓇᒥᑐᐃᓐᓇᖅ. 
 
ᐅᖃᖅᑏ, ᖃᐅᔨᔭᐅᓯᒪᕗᖅ ᐊᒻᒪᓗ ᑐᑭᓯᒋᐊᕈᑏᑦ ᐅᖃᖅᑲᐅᒻᒪᑦ ᑲᑎᒪᔨ ᐅᐊᑦᑎᐊᕈ ᒪᓕᒐᓕᐅᕐᕕᒻᒥ, 
ᐊᓄᕆᒃᑰᖅᑐᓂᒃ ᐆᒻᒪᖅᑯᑎᖃᕆᐊᖃᕋᑦᑕ; ᒪᑭᒪᒐᓱᐊᕐᓂᒃᑯᑦ, ᑕᐃᒫᒃ ᐸᕐᓇᐅᑎᖃᖅᐳᒍᑦ ᓴᖅᑭᕋᓱᐊᖅᑐᑎᒍᓗ.  
 
ᐅᑉᐱᕈᓱᑉᐳᖓ ᐅᖃᖅᑏ, ᒫᓐᓇᐅᔪᖅ 4 - 5-ᖑᒻᒪᑕ ᐊᓄᕆᒃᑰᖅᑐᑦ ᐆᒻᒪᖅᑯᑏᑦ ᓄᓇᕗᒻᒥ. ᐃᓚᖓᓪᓗ 
ᐆᒻᒪᖅᑯᑎᖃᖅᑎᑦᑎᓪᓗᓂ. ᑖᒃᑯᐊᓕ ᓇᓗᓇᐃᑦᑎᐊᕆᐊᖃᖅᐸᒃᑲ ᖃᑦᑎᓪᓚᑦᑖᖑᒻᒪᖔᑕ.  
 
ᐅᖃᖅᑏ, ᖁᕐᓗᖅᑐᕐᒦᑎᓪᓗᖓ ᒪᓕᒐᓕᐅᖅᑎᓗ ᐱᓇᓱᐊᕈᓯᐅᓚᐅᖅᑐᓂᑦ, ᑕᑯᓚᐅᖅᐳᖓ ᓱᓕ ᐱᑐᖃᕐᒥᑦ 
ᐊᓄᕆᒃᑰᖅᑐᒥᑦ ᐆᒻᒪᖅᑯᑎᒥᑦ ᖁᕐᓗᖅᑦᑐᕐᒥᑦ ᑐᓴᓯᒪᔪᒥᑦ ᑲᑕᔅᓯᒪᔪᒥᑦ ᑕᒪᐅᖓᑐᐃᓐᓇᖅ. ᖃᖓᑐᐃᓐᓇᒃᑯᑦ, 
ᐱᖁᔨᒐᓗᐊᖅᑯᒍᑦ ᓴᓇᔭᐅᓚᐅᖅᑎᓪᓗᒍ ᑖᓐᓇ ᐊᓄᕆᒧᑦ ᐃᑯᒪᓕᐅᕈᑎᐅᔪᖅ ᐱᔪᓐᓇᖅᓯᖁᓪᓗᒍ, ᑖᓐᓇ 
ᐱᔭᐅᒋᐊᖁᓪᓗᒍ ᐊᓄᕆᒧᑦ ᐃᑯᒪᓕᐅᕈᑎᐅᔪᒥᑦ ᓄᓇᑦᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐆᒻᒪᖅᑯᑎᓕᕆᔨᒃᑯᓐᓄ. ᐊᓄᕆᒧᑦ ᐃᑯᒪᓕᐅᕈᑎᐅᔪᖅ 
ᖁᕐᓗᖅᑑᒥ ᐊᕐᕌᒍᓂ ᒪᕐᕉᓗᐊᖅᑑᓐᓂ ᓱᕋᔅᓯᒪᓕᖅᑯ; ᖃᐅᔨᒪᓪᓚᑖᙱᓚᖓ ᖃᓄᑎᒋᓪᓚᑦᑖᖅ ᓱᕋᔅᓯᒪᓕᕐᒪᖔᖅ. 
ᑭᓯᐊᓂᓕ, ᑕᒪᓐᓇ ᑕᑯᔪᒪᔭᕋᓗᐊᕋ ᐋᖅᑭᑦᑕᐅᓗᓂ ᐊᓄᕆᒧᑦ ᐃᑯᒪᓕᐅᕈᑎᐅᔪᖅ. ᐅᖃᖅᑎ, ᐊᐱᕆᔪᒪᕙᕋ 
ᒥᓂᔅᑕᐅᔪᖅ ᐸᕐᓇᐅᑎᖃᕐᒪᖔᖅ ᐃᖅᑲᓇᐃᔮᕆᔭᐅᒐᔭᖅᑐᒥᑦ ᑖᔅᓱᒥᖓ ᐊᓄᕆᒧᑦ ᐃᑯᒪᓕᐅᕈᑎᐅᔪᒥᑦ 
ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓴᓇᔭᐅᒋᐊᕐᓂᖓᓄᑦ ᐃᓱᒫᓘᑎᑕᖃᖅᑯ ᐊᓄᕆᒧᑦ ᐃᑯᒪᓕᐅᕈᑎᓂᑦ 
ᓄᓇᕗᒻᒥ. ᐃᓚᖏᓐᓂᓪᓕ ᓄᓇᓕᓐᓂ ᖃᓪᓗᓈᓂ, ᑕᐃᒪᑦᑐᓂᑦ ᐊᓄᕆᒧᑦ ᐃᑯᒪᓕᐅᕈᑎᐅᔪᓂᑦ, ᑖᓐᓇ 
ᐃᑯᒪᓕᐅᕈᑎᐅᔪᖅ ᐊᐅᓚᓂᖃᑦᑎᐊᑎᓪᓗᒍ, ᐊᓄᕆᑎᓪᓗᒍ ᐊᒻᒪᓗ ᐃᑯᒪᓕᐅᖅᑐᓂ ᑖᒃᑯᓄᖓ ᐸᐅᑎᖏᓐᓄ, 
ᐃᑯᒪᓕᐅᕈᑎᐅᓗᐊᖅᑐ ᐊᐅᓚᐅᑎᖏᓐᓅᑕᖅᑐᖅ, ᑐᑭᖃᖅᑯ ᑎᓴᒪᐅᔪᓂᑦ ᐅᕝᕙᓘᓐᓃᑦ ᑕᓪᓕᒪᓂ ᓄᓇᓕᓐᓂ, 
ᐊᒻᒪᓗ ᐃᑯᒪᖃᕐᑎᑦᑎᒐᔭᖅᑯ 3000-4000 ᐊᔾᔨᒌᙱᑦᑐᓄᑦ ᐃᓪᓗᓄ. ᑕᐃᒪᓐᓇ, ᑖᓐᓇ ᐊᐅᓚᓂᖃᖅᑯ. 
 
ᓄᓇᕗᒻᒥ, ᐊᑲᐅᙱᓂᖅᓴᒦᑉᐳᒍᑦ. ᐱᔾᔪᑎᒋᓪᓗᒍ ᐱᕕᖃᙱᓇᑦᑕ ᐃᑯᒪᓕᐅᕈᑕᐅᓗᐊᖅᑐᑦ ᑕᕝᕘᓇᑭᓯᐊᓂ 
ᐸᑕᓖᒧᖅᑐᒋᑦ ᐸᓂᕐᑐᒃᑯᑦ ᐱᕕᖃᕐᕕᐅᔪᓂᑦ ᐸᑕᓖᓂ ᐊᑑᑎᖃᕐᑐᑦ ᑕᕝᕙᓂ ᐊᓂᕆᒃᑯᑦ ᐃᑯᒪᓕᐅᕈᑎᐅᔪᒥᑦ. 
ᐅᐊᑦᑎᐊᕈᓕ, ᓴᓇᔭᓂᒃᑯᑦ ᐋᖅᑭᔅᓯᒪᔪᓂᑦ, ᑐᑭᓯᓯᒪᔭᒃᑯᓪᓕ ᐊᐅᓚᑎᖏᓐᓂ ᖃᐅᔨᓵᖑᔪᑦ ᐊᒻᒪᓗ ᐊᓯᖏᑦ, ᑖᒃᑯᐊ 
ᐊᓄᕆᒧᑦ ᐸᐅᑎᐅᔪᑦ ᐃᑯᒪᓕᐅᖅᑐᑦ, ᑖᓐᓇ ᐃᑯᒪᓕᐅᕈᑕᐅᓗᐊᖅᑐᖅ ᑐᑭᖃᕆᕗᖅ ᐊᐅᓚᐅᑎᐅᔪᒥᑦ  

ᑖᓐᓇ ᐃᑯᒪᓕᐅᕈᑎᐅᔪᖅ ᐊᐅᓚᔭᒐᕐᓂᑦ, ᐊᒻᒪᓗ ᑖᓐᓇ ᐊᐅᓚᐅᑎᖓ ᓇᑲᑕᐅᑉᐸᑦ ᓱᕋᔅᓴᐃᒋᕗᖅ 
ᐊᐅᓚᐅᑎᓪᓚᕆᖓᓂ. 
 
ᐃᓚᖏᓪᓕ ᐅᖃᐅᓯᐅᕗᑦ, ᓴᓇᔭᐅᓯᒪᔪᒃᑯᑦ, ᖃᓄᖅ ᑕᒪᓐᓇ ᐋᖅᑭᑦᑕᐅᔪᓐᓇᕐᒪᖔᖅ. ᑕᒪᓐᓇ ᐱᔾᔪᑎᒋᓪᓗᒍ 
ᐆᒻᒪᖅᑯᑎᓕᕆᔨᒃᑯᑦ ᐅᐊᑦᑎᐊᕈ ᐋᖅᑮᓚᐅᖅᑯᑦ ᐊᓄᕆᒃᑯᑦ ᐃᑯᒪᓕᐅᕈᑎᐅᔪᒥᑦ ᑕᐃᑲᓂ ᐊᒻᒪᓗ ᐅᕙᓂ: 
ᖃᓄᓕᖓᒐᔭᕐᒪᖔᖅ ᖃᐅᔨᓵᖑᓗᑎᑦ ᓴᓇᔭᐅᒃᑲᓂᕆᐊᖃᕐᑐᑦ. ᐅᖃᖅᑎ, ᑐᑭᓯᓯᒪᔭᒃᑯᓪᓕ ᑕᒪᓐᓇ ᓴᓇᔭᓂᖓ 
ᐱᐅᓯᒋᐊᖅᓯᒪᕗᖅ ᐅᓪᓗᒥᒧᑦ ᐱᔭᐅᔭᕆᐊᖅᓯᒪᕗᖅ ᐊᒻᒪᓗ ᑕᒪᓐᓇ ᐱᔪᓐᓇᑎᑦᑎᑐᐃᓐᓇᕆᐊᖃᖅᑯ ᖃᐅᔨᓴᕐᓂᕐᒥᑦ 
ᓯᕗᒧᐊᑦᑐᒥᑦᑕᐅᖅ ᐱᔪᓐᓇᐅᑎᐅᔪᓂᑦ ᐊᓄᕆᒃᑯᑦ ᐃᑯᒪᓕᐅᕈᑎᓂ. 
 
ᓯᕗᓪᓕᖅᐹᒥ ᐋᖅᑮᒋᐊᖃᓚᐅᖅᑯᑦ ᐃᑯᒪᓕᐅᕈᑎᐅᔪᖅ ᓇᒦᕝᕕᒋᓂᐊᖅᑕᖓᓂ, ᐊᒻᒪᓗ ᑕᒪᓐᓇ ᑕᐃᒪᐃᓕᖓᒌᖅᑯ. 
ᐊᐃᑉᐸᕆᔭᖓ ᖃᐅᔨᒋᐊᕐᓂᐅᔪᖅ ᐊᖏᔪᓄᑦ ᐊᑐᖅᑐᔅᓴᓄᑦ ᑮᓇᐅᔭᓂᑦ ᐱᑕᖃᕐᒪᖔᖅ ᑲᓇᑕᒥ ᒐᕙᒪᒃᑯᖏᓐᓂ, 
ᐊᒻᒪᓗ ᐅᖃᐅᓯᕆᓚᐅᖅᑲᕗᑦ ᐱᓇᓱᐊᕈᓯᐅᓚᐅᖅᑐᒥ ᒪᓕᒐᓕᐅᕐᕕᑎᓐᓂ ᒐᕙᒪᑦᑎᓐᓂ. ᒥᓂᔅᑕᐅᓚᐅᖅᑎᓪᓗᖓ, 
ᐃᓱᒪᓚᐅᖅᑯᒍᑦ ᓯᕗᓪᓕᖅᐹᖑᓱᒋᓚᐅᖅᑯᒍᑦ ᐊᕕᑦᑐᖅᓯᒪᔪᓂᑦ ᐊᖏᖃᑎᒌᓐᓂᕐᒧᑦ ᕗᓯᓕᑎᓕ ᒍᖃᖃᓕᑭᖁ 
ᑲᓇᑕᒥ, ᐊᒻᒪᓗ ᑮᓇᐅᔭᓂᑦ ᐊᑐᐃᓐᓇᐅᔪᖅᑕᖃᖅᑯ ᑲᓇᑕᒥ ᒐᕙᒪᒃᑯᖏᓐᓂ ᐊᑐᕈᓐᓃᑎᑦᑎᓂᕐᒥᑦ, ᓱᕐᓗ, 
ᐅᖅᓱᐋᓗᒻᒥ ᐊᓯᖏᓐᓂ ᓴᓗᒪᓂᖅᓴᓂᑦ ᐆᒻᒪᖅᑯᑎᐅᔪᓂᑦ. 
 
ᑕᐃᒪᓕ, ᑕᐃᒪᓐᓇᒧᑦ ᓅᑉᐸᓪᓕᐊᖑᓱᑉᐳᒍᑦ, ᐅᖃᖅᑎ. ᐆᒻᒪᖅᑯᑎᓕᕆᓂᕐᒧᑦ ᐊᑐᖅᑕᐅᔪᔅᓴᓂᑦ ᐋᖅᑭᓱᐃᕙᓪᓕᐊᕗᑦ 
ᐊᒻᒪᓗ ᐱᔪᓐᓇᕈᒪᓪᓗᖓ, ᑕᖅᑭᐅᓂᐊᖅᑐᓂᑦ, ᓴᖅᑮᔪᓐᓇᖅᓯᖁᓪᓗᖓ ᒪᓕᒐᓕᐅᕐᕕᑎᓐᓂ ᐱᔾᔪᑎᖃᕐᑐᓂᑦ 
ᐆᒻᒪᖅᑯᑎᓕᕆᓂᕐᒥᑦ ᐊᒻᒪᓗ ᓄᑖᖑᔪᓂᑦ ᓴᓇᔭᐅᔾᔪᑎᐅᔪᓂᑦ ᓱᕐᓗ ᐊᓄᕆᒃᑯᑦ ᐃᑯᒪᓕᐅᕈᑎᐅᔪᓂᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ, ᒪᑉᓴᓛᒃ. 
 
ᐊᐱᖅᑯᑦ 118 - 2(2): ᓄᓇᓕᓐᓂ ᓇᓐᓄᒍᓐᓇᐅᑏᑦ ᖃᑦᑎᐅᓂᖏᓐᓂ 

 
ᒪᑉᓴᓛᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᑐᕌᖅᑎᔪᒪᕙᕋ ᒥᓂᔅᑕᐅᔪᒧᑦ ᑲᒪᔪᒧᑦ 
ᐆᒪᔪᓕᕆᔨᒃᑯᓐᓄᑦ. ᑭᒡᒐᑐᖅᑕᓐᓂ ᐊᒻᒪᓗ ᐊᓯᖏᑦ ᓄᓇᕗᒻᒥᐅᑕᐅᔪᑦ, ᖃᐅᔨᒍᒪᒻᒪᕆᑉᐸᑲᑦᑕ ᑐᓴᕆᐊᔅᓴᖅ 
ᓇᓐᓄᒍᓐᓇᐅᑎᐅᔪᓂᑦ ᖃᑦᑎᐅᓂᖏᓐᓂ ᓄᓇᓕᓐᓂ. ᖃᐅᔨᒍᒪᕗᖓᓕ ᒥᓂᔅᑕᐅᔪᖅ ᑲᒪᒻᒪᖔᖅᑕᐅᖅ 
ᖃᑦᑎᐅᓂᖏᓐᓂ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᐊᖓᔪᖅᑳ ᐅᓛᔪ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᐄ, ᐱᖃᑕᐅᒋᕗᖓᑦᑕᐅᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᑦ 
ᑲᑎᒪᔨᖏᓐᓄᑦ. ᐊᑐᓕᖁᔭᐅᔪᓂᑦ ᖃᐃᑦᑎᕙᑉᐳᑦ ᖃᑦᑎᐅᓂᐊᕐᓂᖏᓐᓂ ᓇᓐᓄᒍᓐᓇᐅᑎᐅᔪᑦ. ᐅᓪᓗᒥᒧᑦ, 
ᐊᑕᖏᕐᓇᑎᑦ ᓇᓄᓕᕆᓂᕐᒧᑦ ᑐᑭᓯᒋᐅᒪᑎᑦᑎᓂᕐᒧᑦ ᐊᖏᕈᑎᐅᔪᖅ ᐊᑎᓕᐅᖅᑕᐅᓯᒪᙱᒻᒪᑦ. 
ᐃᖅᑲᓇᐃᔭᖃᑎᖃᖅᑯᒍᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ ᐱᔾᔪᑎᒋᓪᓗᒍ ᓇᓐᓄᒍᓐᓇᐅᑎᐅᔪᑦ 
ᖃᑦᑎᐅᓂᐊᕐᓂᖏᓐᓂ. 
 
ᐅᖃᖅᑎ (ᑐᓵᔨᒃᑯᑦ): ᒪᑉᓴᓛᒃ. 
 
ᒪᑉᓴᓛᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᔪᖅ ᖃᐅᔨᒪᕚ ᓄᓇᕗᒻᒦᑦᑐᓕᒫᑦ ᐊᒥᓲᓂᖅᓴᓂᑦ 
ᐱᔪᓐᓇᕐᓂᐊᓕᕐᒪᖔᑕ ᓇᓐᓄᒍᓐᓇᐅᑎᐅᔪᓂᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐅᓛᔪ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᖃᐅᔨᓴᖅᑕᐅᒻᒪᑕ ᑎᑎᖅᑐᖅᑕᐅᓪᓗᑎᑦ, 
ᑕᐃᒪᐃᒻᒪᑦ ᐅᖃᐅᑎᔪᓐᓇᙱᓚᒋᑦ ᖃᓄᐃᓕᐅᖅᐸᓪᓕᐊᓂᖏᓐᓂᒃ, ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐊᑐᓕᖁᔨᔭᕆᐊᖃᕐᒪᑕ ᓂᕐᔪᑎᑦ ᐱᔭᐅᔪᓐᓇᕐᓂᖏᑦ ᓄᖅᑲᑕᕐᕕᖏᓂᒃ.  
 
ᑕᐃᒪᐃᒻᒪᑦ, ᐃᒪᐃᓛᖅᑐᒃᓴᐅᕗᒍᑦ, ᐊᐃᑉᐸᖏᓐᓂᒃ, ᖃᐅᔨᒪᑦᑎᐊᓛᕋᑦᑕ ᐊᒥᓱᕈᕆᐊᖅᑕᐅᒐᔭᕐᒪᖔᑕ ᓇᓄᑦ 
ᐱᔭᐅᔪᓐᓇᕐᓂᖏᑦ ᓄᖅᑲᑕᕐᕕᖓᑦ. ᑕᐃᒪᐃᒻᒪᑦ, ᐅᑕᖅᑭᑦᑎᐊᖁᔨᕗᖓ ᐊᑐᓕᖁᔭᐅᔪᑦ ᖃᐃᑕᐅᒐᓱᐊᕐᓂᖏᓐᓂᒃ 
ᓄᓇᕗᑦ ᐆᒪᔪᓕᕆᓂᕐᔪᐊᒃᑯᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓚᖏᑦ ᓄᓇᓕᐅᔪᑦ ᐅᑕᖅᑭᒻᒪᖓ ᓇᓄᐃᑦ ᐱᔭᐅᔪᓐᓇᖅᑐᑦ 
ᐊᒥᓲᓂᖏᑕ ᓄᖅᑲᖅᑕᕐᕕᖏᑦ ᑰᑕᓂᒃ, ᓇᓄᐃᑦ ᐊᒥᓱᕈᖅᓯᒪᓕᕐᒪᑕ ᐊᒻᒪᓗ ᓇᓄᐃᑦ ᓄᓇᓕᓐᓅᖃᑦᑕᖅᐸᓕᕐᒪᑕ. 
 
ᖃᐅᔨᔪᒪᑐᐃᓐᓇᖅᑐᖓ ᑭᓱᓪᓚᑦᑖᖅ ᐱᔾᔪᑎᒋᔭᐅᒻᒪᖔᖅ ᐊᑯᓂᐅᓗᐊᓕᕐᓂᖏᓐᓄᑦ ᐋᖅᑭᒃᓱᐃᓇᓱᐊᖅᑐᑎᒃ ᓇᓄᐃᑦ 
ᐊᒥᓲᓂᖏᑦ ᐱᔭᐅᔪᓐᓇᖅᑐᓂᒃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᕿᒥᕐᕈᔭᕆᐊᖃᕋᑦᑎᒍ ᓚᖠ!-ᖑᔪᑦ ᓇᓄᕐᓄᑦ ᐊᒻᒪᓗ 
ᓇᓄᐃᑦ ᐊᐅᓚᑕᐅᓂᖏᑕ ᐊᕕᑦᑐᖅᓯᒪᔪᖏᑦ ᕿᒥᕐᕈᒻᒥᓗᒋᑦ. ᑖᒃᑯᐊ ᐊᐅᓚᑕᐅᓂᕆᔭᖏᑕ ᐊᕕᑦᑐᖅᓯᒪᓂᖏᑦ 
ᓇᑦᑎᖅᔭᐅᕋᑖᓚᐅᖅᓯᒪᒻᒪᑕ ᓄᓇᑦᓯᐊᕐᒥᒃ ᒐᕙᒪᖃᖅᑎᓪᓗᑕ ᓱᓕ. ᑕᐃᒃᑯᓂᖓᒃᓴᐃᓐᓇᖅ ᐊᑐᐊᒐᖏᓐᓂᒃ ᒫᓐᓇ 
ᓱᓕ ᐊᑐᕋᑦᑕ. 
 
ᑕᐃᒪᐃᒻᒪᑦ, ᑖᓐᓇ ᐊᑕᐅᓯᖅ ᐱᔾᔪᑎᐅᕗᖅ ᐊᑯᓂᐅᔾᔪᑕᐅᔪᖅ. ᕿᒥᕐᕈᔭᕆᐊᖃᕋᑦᑎᒍᑦ ᓇᓄᐃᑦ ᐊᐅᓚᑕᐅᓂᖏᑕ 
ᐊᕕᑦᑐᖅᓯᒪᔪᖏᑦ. 15ᓂᒃ 20-ᓂᓪᓘᓐᓃᑦ ᐊᑯᓂᐅᑎᒋᔪᖅ ᑕᒪᓐᓇ ᐊᑐᖅᑕᐅᕙᓕᖅᑐᖅ, ᑭᓯᐊᓂᓕ 
ᕿᒥᕐᕈᔭᕆᐊᖃᕐᒪᑕ ᐊᐅᓚᑕᐅᓂᖏᑕ ᐊᕕᑦᑐᖅᓯᒪᓂᖏᓐᓂᒃ ᐅᕝᕙᓘᓐᓃᑦ ᓇᓄᐃᑦ ᐊᐅᓚᑕᐅᓂᖏᑕ 
ᐊᕕᑦᑐᖅᓯᒪᓂᖏᑦ. 
 
ᕿᒥᕐᕈᖅᑳᕆᐊᖃᕋᑦᑎᒍ ᐊᕕᑦᑐᖅᓯᒪᓂᖏᑦ, ᑲᒪᒋᓚᐅᙱᓐᓂᑦᑎᓐᓂ ᑖᒃᑯᐊ ᐊᒥᓱᕈᕆᐊᖅᑕᐅᓂᖏᑦ ᓇᓄᐃᑦ 
ᐱᔭᐅᔪᓐᓇᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎᑦ ᑭᖑᓪᓕᖅᐹᖅ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ', ᐊᑯᓂᐅᔪᖅ ᑕᒪᓐᓇ ᑲᒪᒋᔭᐅᔭᕆᐊᖃᓲᖑᒻᒪᑕ ᐱᔾᔪᑎᒋᔭᐅᔪᖅ, 
ᐊᒻᒪᓗ ᐃᓄᓐᓄᑦ ᑕᒪᓐᓇ ᐱᔭᐅᔪᒪᓪᓚᕆᑉᐸᑦᑐᓂ; ᓇᓐᓄᒐᓱᐊᕈᒪᓕᕋᓗᐊᕐᒪᑕ ᐃᓄᐃᑦ ᐊᒥᓱᕈᓗᐊᖅᑐᐊᓘᓕᕐᒪᑕ 
ᓇᓄᐃᑦ. 
 
ᑕᐃᒪᖃᐃ, ᑖᒃᑯᐊ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᓕᕆᖃᑎᒋᓗᒋᑦ, ᐊᐱᕆᔪᓐᓇᖅᑕᑎᑦ ᑐᐊᕕᕐᓂᖅᓴᐅᖁᓗᒋᑦ 
ᑕᒪᓐᓇ ᐊᐅᓚᓂᐅᔪᖅ ᐱᔭᕇᖅᓴᐃᒐᒃᓴᐅᒐᓗᐊᕐᒪ. ᖁᔭᓐᓇᒦᒃ, ᐅᖃᖅᑏ  
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᑉᐳᖓ. ᐅᔾᔨᖅᓱᑦᑎᐊᕆᐊᖃᖅᐸᑲᑦᑕ ᑕᒪᓐᓇ 
ᐊᐅᓚᓂᐅᔪᖅ ᑲᒪᒋᓕᕋᐃᒐᑦᑎᒍ ᑲᒪᒋᑦᑎᐊᕈᒪᒧᑦ ᓄᓇᕘᒥᐅᑕᓄᑦ. 
 
ᐄ', ᑕᒪᓐᓇ ᑐᐊᕕᐊᕆᑐᐃᓐᓇᕈᑦᑎᒍ, ᐅᔾᔨᖅᓱᑦᑎᐊᕆᐊᖃᕋᑦᑕ ᑭᓱᑐᐃᓐᓇᕐᒥᒃ ᖄᖐᑐᐃᓐᓇᕈᒪᓇᑕ ᑎᑎᖅᑲᓕᒫᑦ 
ᑲᒪᒋᔭᐅᔭᕆᐊᓖᑦ ᐱᔭᕇᖅᑎᐊᖅᓯᒪᒍᒪᒐᑦᑎᒍ. ᐅᖃᐅᔾᔪᕈᑎᒋᕋᑖᖅᑕᐃᑦ ᒪᓕᓐᓂᐊᖅᐸᕋ, ᐊᒻᒪᓗ ᖃᓄᓕᒫᑦᑎᐊᖅ 
ᐱᔪᓐᓇᕐᓂᕋ ᐊᑐᕐᓂᐊᖅᐸᕋ, ᐱᓇᓱᐊᑦᑎᐊᕐᓂᐊᖅᐳᖓ ᐃᓄᐃᑦ ᓄᓇᕘᒥᐅᑕ ᐱᔾᔪᑎᒋᓪᓗᒋᑦ. ᖁᔭ8ᓴᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. ᐋᕆᐊᒃ. 
 
ᐊᐱᖅᑯᑦ 119 - 2 (2): ᑭᐅᔾᔪᑎ ᒐᕙᒪᑐᖃᒃᑯᓐᓄᑦ ᐆᒪᔪᐃᑦ ᐱᕈᖅᑐᓪᓗ ᓄᖑᓕᕐᓂᖏᓐᓄᑦ 

ᐊᑦᑕᓇᖅᑐᒦᑦᑐᑦ ᑎᑎᕋᖅᑕᐅᓯᒪᓂᖏᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᑕᖅᑭᑲᐃᓐᓇᕆᑦ. ᐊᐱᕆᔪᒪᕙᕋ ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, 
ᑭᓯᐊᓂᓕ ᑖᓐᓇ ᐊᐱᖅᑯᑎᒋᔪᒐᓗᐊᕆᕙᕋ ᑕᐃᔅᓱᒪᓂ ᓄᕖᕝᕙ 24-ᖑᑎᓪᓗᒍ ᐊᒻᒪᓗ ᓈᒻᒪᒋᓗᐊᔪᙱᓐᓇᒃᑯ 
ᑭᐅᔾᔪᑎᒋᓚᐅᖅᓯᒪᔭᖓᑦ. 
 
ᒐᕙᒪᑐᖃᒃᑯᑦ ᒫᓐᓇ ᐱᓕᕆᐊᖃᕐᒪᑕ ᒪᓕᒐᕐᒥᒃ, ᓇᓗᓇᐃᕈᑎᖏᑦ 1-ᒥᒃ 3-ᒧᑦ, ᐆᒪᔪᐃᑦ ᓄᖑᓕᕐᓂᖏᓐᓄᑦ 
ᐊᑦᑕᓇᖅᑐᒦᑦᑐᑦ ᒪᓕᒐᖓᓂᒃ. ᐊᒃᑑᕝᕙ 23, 2004-ᖑᑎᓪᓗᒍ, ᒐᕙᒪᑐᖃᒃᑯᑦ ᓇᓗᓇᐃᖅᓯᓚᐅᖅᓯᒪᒻᒪᑕ 
ᐃᓚᒋᐊᖅᓯᓂᐊᕐᓂᕋᓕᖅᑐᑎᑦ ᓇᓗᓇᐃᕈᑎᖏᓐᓂᒃ 1-ᒥᒃ 3-ᒧᑦ ᑖᒃᑯᓄᖓ ᐃᓱᒫᓘᑎᒋᔭᐅᔪᓄᑦ ᐊᔾᔨᒌᙱᑦᑐᓄᑦ 
ᐆᒪᔪᓄᑦ. 
 
76-ᖑᒻᒪᑕ ᐆᒪᔪᐃᑦ ᓄᖑᓐᓂᐊᖅᑐᒋᔭᐅᓕᖅᑐᑦ ᐃᓱᒫᓘᑎᒋᔭᐅᓚᐅᖅᓯᒪᔪᖅ. ᑖᒃᑯᐊ 76-ᖑᔪᑦ ᐃᓚᓕᔾᔨᒻᒪᑕ 
ᓇᓄᕐᓂᒃ; ᓇᓄᐃᑦ ᐃᓱᒫᓘᑎᒋᔭᐅᓕᕐᒪᑕ. ᒐᕙᒪᑐᖃᒃᑯᑦ ᑎᑎᖅᑲᓕᐅᖅᓯᒪᕗᑦ ᐊᓯᔾᔨᖅᑕᐅᓛᕐᓂᐊᓂᒃ ᒪᓕᒐᑉ 
ᐊᒻᒪᓗ ᑭᐅᖁᔪᓪᓗᑎᒍᑦ ᐅᓪᓗᖅ ᐊᓂᒍᓚᐅᖅᑎᓐᓇᒍ. 
 
ᓄᓇᕗᒻᒥ ᒐᕙᒪᕗᑦ ᑭᐅᒍᓐᓇᖅᓯᓂᖅᑲ ᑭᖑᕙᙱᑦᑐᒥᒃ, ᐊᓄᕐᓗ ᑭᐅᓐᓂᖅᖁᔭᓐᓇᒦᒃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᒋᑦᓱᒋᑦ ᐆᒪᔪᐃᑦ ᓄᖑᓯᑲᓪᓚᑐᐃᓐᓇᕆᐊᓖᑦ, 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒻᒪᔨᖏᑦ ᑕᒪᑦᓱᒥᖓ ᐃᑉᐱᒍᓱᒋᐊᓖᑦ. ᐱᓕᕆᐊᕆᐊᕐᔪᒋᐊᖃᕐᓂᐊᖅᑕᕗᑦ 
ᐆᒪᔪᐃᑦ ᓄᖑᓯᑲᓪᓚᑐᐃᓐᓇᕆᐊᓖᑦ ᒥᑦᓵᓅᖓᔪᑦ, ᐊᒻᒪᓗ ᓯᑎᔫᕕᒋᒋᐊᖃᕐᓂᐊᖅᓱᑎᒍ. 
 
ᐅᖃᔪᔪᖓ ᑲᑎᒻᒪᓂᕆᕋᑖᔪᔭᑦᑎᓐᓂ, ᒪᓕᒐᓕᐅᖅᑎᐅᓗᖓ ᒪᓕᒐᓕᐅᕐᕕᒻᒥ, ᑕᐃᒃᑯᐊ ᐃᓄᐃᑦ ᐃᓱᒻᒪᓯᖏᑦ 
ᐆᒪᔪᓅᖓᔪᑦ ᐃᓕᑕᕆᔭᐅᓂᖅᓴᐅᒋᐊᖃᕆᐊᖏᑦ. ᐋᑐᕚᒥ ᑲᑎᒻᒪᑦᓱᑕ ᐱᓇᓱᐊᕈᓯᐅᓚᐅᖅᑐᒥ, ᐅᖃᐅᑎᔪᔭᒃᖃ 
ᐃᓄᐃᑦ ᐃᓱᒻᒪᓯᖏᑦ ᐆᒪᔪᓄᑦ ᐃᓕᑕᕆᔭᐅᓂᖅᓴᐅᒋᐊᖃᕆᐊᖏᑦ, ᐱᓗᐊᖅᑐᒥᒃ ᖃᐅᔨᒪᒍᓯᖏᑦ ᐆᒪᔪᓂᒃ 
ᐊᕙᑎᒥᓐᓂᓪᓗ. ᓄᓇᕗᒻᒥᐅᑦ ᐊᑦᓱᐊᓗᒃ ᐱᓕᕆᖃᑕᐅᑦᓯᐊᖅᓯᒪᔪᑦ ᓇᓄᓕᕆᑎᓪᓗᒋᑦ ᐊᒻᒪᓗ 
ᐱᓕᕆᖃᑕᐅᑦᓯᐊᖅᑐᐹᓘᓯᒪᑦᓱᑕ ᐱᔾᔪᑎᒋᑦᓱᒋᑦ ᐆᒪᔪᐃᑦ ᓄᖑᓯᑲᓪᓚᑐᐃᓐᓇᕆᐊᓖᑦ ᐱᑐᐃᓐᓇᐅᖏᑦᑐᒥᓪᓗ 
ᐃᓱᒫᓗᓐᓇᕐᓂᖏᑦ. 
 
ᐄ, ᑕᒪᓐᓇ ᐃᖅᑲᓇᐃᔮᕆᓕᕇᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐋᕆᐊᒃ. 
 



ᐊᐃᕝᕕᖅ, ᓄᕕᐱᕆ 30, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

572 

ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᙱᑦᓯᐊᖅᑐᖓ ᓱᒐᒥ ᐃᓱᒫᓘᑎᖃᕆᐊᖃᙱᒻᒪᖔᑦᑕ 
ᐃᓘᓐᓇᖏᓐᓂᒃ ᐆᒪᔪᓕᒫᓂᒃ ᐅᑭᐅᖅᑕᖅᑐᒥ. 
 
ᓇᓄᐃᑦ ᐊᑦᓱᐊᓗᒃ ᐱᒻᒪᕆᐅᒻᒪᑕ ᓄᓇᕗᒻᒥᐅᓄᑦ, ᐃᓚᒋᓕᐅᔾᔨᓯᒪᓂᐊᕈᑎᒃ ᓇᓄᕐᓂᒃ "ᐱᑐᐃᓐᓇᐅᖏᑦᑐᒥᒃ 
ᐃᓱᒫᓗᒋᓗᒋᑦ", ᐊᑦᑐᐃᓂᖃᕐᓂᐊᖅᐹ ᖃᑦᓯᐊᒋᐊᖃᕐᓂᕆᕙᑦᑕᖏᓐᓂᒃ ᓇᓐᓄᐸᑦᑕᑦᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ. ᑐᑭᓯᓂᕐᓗᐸᓪᓚᐃᔭᒥᓂᕆᔭᒋᑦ. 
ᒪᒥᐊᑦᑐᖓ ᑐᑭᓯᓐᓇᑦᓯᐊᓂᙱᒃᑯᒪ. ᑐᑭᓯᓐᓇᖅᓯᐊᓂᖅᓴᐅᒋᐊᓯᔪᖓ. ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒻᒪᔨᖏᑦ 
ᐊᒻᒪᓗ ᓄᓇᕗᑦ ᒐᕙᒪᖓ ᐃᖅᑲᓇᐃᔭᖃᑎᒌᒃ ᐱᓕᕆᖃᑎᖃᖅᓱᑎᒃ ᓄᓇᓕᓐᓂᒃ ᓇᓄᓕᕆᓂᕐᒥᒃ, ᐅᐱᓐᓇᕋᓂ 
ᐊᐅᓚᑕᐅᓂᖏᑦ ᓄᓇᑎᒍᑦ ᑭᓪᓕᓕᐅᖅᑕᐅᓯᒪᒻᒪᑕ ᓱᑯᑦᓯᕐᒦᑦᑐᑦ ᓇᓄᐃᑦ ᐃᓄᐃᓴᓪᓕᕙᓪᓕᖅᓯᒪᕕᖏᓐᓂ, ᐊᒻᒪᓗ 
ᐊᕝᕙᖏᑦ ᓇᓄᓕᒫᑦ ᓯᓚᕐᔪᐊᕐᒥ ᓄᓇᕗᒻᒦᑦᓱᑎᒃ. ᑕᒪᓐᓇ ᐱᔾᔪᑎᒋᑦᓱᒍ, ᐱᓕᕆᓚᖓᔪᒍᑦ ᐊᑦᓱᐊᓗᒃ 
ᐱᑦᓯᐊᕋᓱᐊᕐᓗᑕ, ᐅᐱᓐᓇᕋᓂ ᐃᓚᐅᔪᒍᑦ ᓄᓇᕐᔪᐊᕐᒥ ᓇᓄᕐᓂᒃ ᖃᐅᔨᓴᖃᑕᐅᑦᓱᑕ. ᐃᓚᖏᑦ ᓄᓇᓖᑦ 
ᓄᓇᕐᔪᐊᕐᒥᐅᑦ ᐃᓱᒫᓗᒻᒪᑕᑦᑕᐅᖅ ᐊᑦᓱᐊᓗᒃ ᓇᓄᐃᑦ ᖃᑦᓯᐅᓕᕐᓂᖏᓐᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᖃᑦᑕᕋᓗᐊᕐᓗᒍ ᖃᓄᐃᓕᐅᖅᑐᓂᒃ ᑎᑎᖅᑲᐃᑦ 
ᑎᑎᕋᖅᓯᒪᑦᑕᕐᓂᕐᒪᖔᑕ, ᐊᔾᔨᖏᓐᓂᒃ ᐱᒍᒪᔪᖓ ᑎᑎᖅᑲᐃᑦ ᑕᒪᑦᓱᒪ ᒥᑦᓵᓐᓅᖓᔪᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐱᑎᓛᖅᑕᒋᑦ ᐊᔾᔨᖏᓐᓂᒃ ᑎᑎᖅᑲᐃᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᒻᒧᑦ, ᓇᑦᑎᖅ. 
 
ᐊᐱᖅᑯᑦ 120 - 2(2): ᐊᓇᕐᕖᑦ ᑎᒻᒥᔫᓂ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᑦᓴᖅ ᐊᐱᖅᑯᑎᒋᓚᐅᕐᒥᔭᕋ ᐊᖓᔪᖅᑳᖓᓄᑦ ᐃᖏᕐᕋᔫᓕᕆᔩᑦ. 
 
ᐅᑎᕐᕕᒋᔪᒪᔭᕋ ᐊᐱᖅᑐᑎᒋᓚᐅᖅᑕᕋ. ᐃᓘᓐᓇᑕ ᖃᐅᔨᒪᔪᐃᓐᓇᐅᒐᑦᑕ, ᑎᒻᒦᔪᑦ ᖃᖓᑕᓗᑎᒃ ᑎᒻᒥᓚᖓᑐᐊᖅᐸᑕ 
ᐃᑲᕐᕌᒃ ᒪᕐᕉᒃ ᐅᖓᑖᓄᑦ, ᐊᓇᕐᕕᖃᕆᐊᓖᑦ. 
 
ᐊᑲᐃᓪᓕᐅᕈᑎᖃᖅᓯᒪᒐᑦᑕ ᐊᓇᕐᕕᖃᙱᓂᕐᒥᒃ. ᑐᓴᑐᐊᕈᑦᑕ ᒪᓕᒐᖓᓂᒃ ᐊᓇᕐᕕᓕᕆᓂᐅᑉ, ᐃᓛᖃᐃ ᐊᖓᔪᖅᑳ 
ᐊᔭᐅᖅᑐᕈᓐᓇᖅᑐᖅ ᑎᒻᒥᔫᓂᒃ ᐊᑐᐊᖅᓯᖁᓗᒋᑦ ᓄᑖᒥᒃ ᒪᓕᒐᕐᒥᒃ. ᑕᒪᓐᓇ ᑕᐃᒪᐃᑎᓪᓗᒍ ᑐᓴᕈᒪᔭᕋ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᖏᕐᕋᔫᓕᕆᔩᑦ, ᓯᒪᐃᓚᖅ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᒌᓯᒪᔭᕋᓗᐊᑦ ᑕᒪᓐᓇ, ᓱᓕ 
ᑭᐅᔪᖃᓚᐅᙱᒻᒪᑦ ᐱᓪᓗᒍ ᒐᕙᒪᑐᖃᒃᑯᑦ ᐸᕐᓇᐅᑎᖃᕐᒪᑕ ᖃᐅᔨᒋᐊᖅᑎᐅᓪᓗᑎᒃ ᖃᖓᑕᓲᓕᕆᓂᕐᓂᑦ. ᑕᒪᑐᒥᖓ 
ᐱᓕᕆᐊᖃᙱᓇᑦᑕ. ᒐᕙᒪᑐᖃᒃᑯᑦ ᐱᓕᕆᐊᖃᖅᐳᑦ ᒪᓕᒐᖏᒍᑦ. 
 
ᑐᑭᓯᒋᐊᕋᓱᐊᖅᐳᒍᑦ ᓱᓕ ᒐᕙᒪᑐᖃᒃᑯᓐᓂᑦ. ᑐᑭᓯᒋᐊᕈᑎᒃᓴᓂᒃ ᐱᒍᑦᑕ ᑐᑭᓯᒋᐊᖅᑎᑦᑎᒐᔭᖅᐳᒍᑦ. 
ᐅᖃᖃᑎᒌᑐᐃᓐᓇᕐᓂᒃᑯᑦ ᖃᖓᑕᓲᓕᕆᓂᕐᒧᑦ, ᐱᓕᕆᐊᖃᕈᓐᓇᖅᐳᒍᑦ ᑐᑭᓯᒋᐊᕈᑎᑖᕈᑦᑕ ᒐᕙᒪᑐᖃᒃᑯᓐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᑲᑦᑐᒃ. 
 
ᐊᐱᖅᑯᑦ 121 - 2(2): ᐊᑭᑦᑐᕆᐊᖅᓯᒐᓱᐊᕐᓂᕐᒧᑦ ᑐᒃᓯᕋᐅᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᕙᕋ ᐊᖓᔪᖅᑳ ᐆᒻᒪᖅᑯᑎᓕᕆᔨᒃᑯᓐᓄᑦ. ᒪᓕᒐᓕᐅᖅᑏᑦ 
ᑲᑎᒪᓚᐅᖅᑎᓐᓇᑕ ᓱᓕ ᐊᒃᓱᕉᑎᖃᖅᑐᒻᒪᕆᐅᓚᐅᕋᒪ ᐃᓪᓗᒥᒃ ᓇᒻᒥᓂᖁᑎᖃᖅᑐᒧᑦ ᐆᒻᒪᖅᑯᑎᖓᓗ 
ᑭᐱᔭᐅᓚᐅᕐᒪᑦ ᐊᖏᕐᕋᖓᓂ ᐅᖅᓱᐊᓗᖃᙱᓗᐊᕐᓂᕐᒧᑦ. ᒫᓐᓇᓕ ᐊᑭᑦᑐᐃᒋᐊᕋᓱᐊᕐᓂᕐᒧᑦ ᑐᒃᓯᕋᐅᑦ 
ᐊᑭᑦᑐᐃᒋᐊᕈᑕᐅᔪᒫᕐᓂᐊᖅᑐᖅ ᐆᒻᒪᖅᑯᑎᓄᑦ. 
 
ᖃᐅᔨᒪᕗᖓ ᐊᑭᑦᑐᐃᒋᐊᕐᓂᐊᕈᑦᑕ ᐆᒻᒪᖅᑯᑎᓂᒃ ᐊᑦᑐᐃᓂᕐᓗᓐᓂᐊᕐᒪᑦ ᓇᒻᒥᓂᖅ ᐃᓪᓗᖃᖅᑐᖁᑎᐅᔪᓄᑦ. 
ᓯᕗᓪᓕᖅᐹᒧᑦ ᓇᒻᒥᓂᖅ ᐊᖏᕐᕋᖃᖅᑐᒧᑦ 14%-ᖑᖅᑰᖅᐳᖅ, ᐅᓪᓗᒥᐅᔪᖅ ᓄᑖᒥᒃ ᐃᓪᓗᖃᖅᑐᑦ 
ᐊᑭᑦᑐᐃᒋᐊᕐᓂᐅᓴᒻᒪᑕ 18%-ᓂᒃ ᓴᓂᑭᓗᐊᕐᒥ. 
 
ᐊᐱᖅᑯᑎᒐᓕ ᓱᒻᒪᐅᒻᒪᖔᖅ, ᑕᕝᕙᓂ ᒪᓕᒐᓕᐅᕐᕕᒻᒥ ᑲᑎᒪᓂᖃᖅᑎᓪᓗᑕ ᑐᑭᓯᒋᐊᖅᑎᑕᐅᑦᑕᓯᓐᓇᓕᕋᑦᑕ 
ᑭᖑᓪᓕᖅᐹᕆᓂᐊᓕᖅᑰᖅᑎᓪᓗᓂᐅᒃ ᐅᓪᓗᖓ ᑲᑎᒪᓐᓇᖅᑎᓐᓂᑦ. ᐃᓱᒫᓘᑎᖃᕋᒪ ᐱᓪᓗᒍ 
ᒪᓕᒐᓕᐅᖅᑎᑐᐃᓐᓇᐃᑦ ᑐᑭᓯᒋᐊᖅᑎᑦᑎᒋᐊᖃᕐᓂᐊᕐᒪᑕ ᓂᕈᐊᖅᑎᒋᔭᖅᑎᓐᓄᑦ, ᓱᒻᒪᓪᓕ 
ᑐᑭᓯᒋᐊᖅᑎᑕᐅᑦᑕᓯᓐᓇᓕᖅᐱᑕ ᑭᖑᓪᓕᖅᐹᒥᑦ ᑲᑎᒪᓂᖃᓕᖅᑎᓪᓗᑕ ᐅᓪᓗᕐᒥᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐆᒻᒪᖅᑯᓕᕆᓂᕐᒧᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐱᓕᕆᐊᖑᕙᓪᓕᐊᕗᖅ ᒫᓐᓇᐅᔪᖅ, ᐊᒻᒪᓗ 
ᐅᖃᐅᓯᕆᖃᑦᑕᖅᓯᒪᓪᓗᑎᒍ ᑕᕝᕙᓂ ᒪᓕᒐᓕᐅᕐᕕᒻᒥ ᒪᕐᕉᓕᖅᑑᓐᓂᒃ ᐱᓇᓱᐊᕈᓰᓐᓂᒃ, ᐊᑭᑦᑐᐃᒋᐊᕋᓱᐊᕐᓂᕐᒧᑦ 
ᑐᒃᓯᕋᐅᑦ ᐆᒻᒪᖅᑯᑎᓕᕆᔨᒃᑯᓐᓄᑦ. 
 
ᐃᑲᔪᖅᓲᑕᐅᔪᑦ ᑮᓇᐅᔭᑎᒍᑦ ᑕᕝᕙᐅᓯᒪᕗᑦ 1998%ᒥᓂᒃ ᐊᒻᒪᓗ ᑭᖑᓪᓕᖅᐹᐹᐹᖅ ᑐᒃᓯᕋᐅᑎᓕᐊᖑᓚᐅᖅᑐᖅ 
ᓄᓇᑦᓯᐊᕐᒥ ᒐᕙᒪᒃᑯᓐᓄᑦ ᐊᑐᕋᑦᑎᒍ ᐅᓪᓗᒥᐅᔪᖅ. ᑕᒪᓐᓇ ᐊᖏᔫᒻᒪᑦ ᐱᓕᕆᐊᖅ ᐆᐆᒻᒪᖅᑯᑎᓕᕆᔨᒃᑯᓐᓄᑦ, 
ᓄᓇᓕᒻᒥᐅᑦ ᓇᒻᒥᓂᖁᑎᖃᖅᑐᑦ ᐊᒻᒪᓗ ᒪᓕᒐᓕᐅᖅᑏᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐅᖃᖃᑦᑕᖅᓯᒪᕗᑦ ᑮᓇᐅᔭᓕᐊᑦ 
ᖃᑦᑏᓐᓇᐅᓗᐊᕐᒪᑕᒎᖅ; ᐊᑭᑭᓗᐊᕐᒪᑕ, ᐊᑮᑦ ᐊᖑᒻᒪᑎᓯᒪᙱᒻᒪᑕ ᐊᑭᓕᕋᔅᓴᐅᔪᓄᑦ ᐃᓅᓇᓱᐊᕐᓂᕐᒥᑦ 
ᐊᑭᓕᖅᓱᖅᑕᐅᔪᓄᑦ ᐊᒻᒪᓗ ᐊᑭᑦᑐᕆᐊᕐᓂᖓᓄᑦ ᐅᖅᓱᐊᓘᑉ, ᐊᓯᖏᓐᓄᓪᓗ ᑕᐃᒪᙵᓂᑦ 1998-ᒥᓂᑦ. 
 
ᑕᐃᒪᐃᒻᒪᑦ, ᑐᒃᓯᕋᐅᑦ ᐱᓕᕆᐊᖑᕙᓪᓕᐊᓂᖓ ᑲᔪᓯᕙᓪᓕᐊᕗᖅ ᒫᒫᓐᓇᐅᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑭᓂᒃ 
ᑕᑯᒋᐊᖅᑐᑎᒃ. ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓴᖅᑎᐅᕗᑦ ᑮᓇᐅᔭᓂᒃ. ᑯᐊᐳᕋᐃᓴᒃᑯᑦ 
ᑲᔪᓯᑎᑦᑎᑐᐃᓐᓇᕆᐊᖃᙱᒻᒪᑕ ᖃᓄᑐᐃᓐᓇᖅ ᐊᑭᓕᖅᓱᐃᓗᑎᒃ ᐃᓱᒪᖅᓱᕐᓗᑎᒃ. ᐅᖃᐅᓯᖃᖅᖄᕆᐊᖃᕐᒪᑕ 
ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ, ᐊᒻᒪᓗ ᐅᖃᖅᑏ, ᑖᒃᑯᐊ ᐅᖃᐅᔾᔨᒋᐊᕈᑏᑦ ᐊᖓᔪᖅᑳᕐᓄᑦ 
ᐅᖃᐅᓯᐅᓗᑎᒃ. 

ᐊᑭᑦᑐᕆᐊᖅᑐᖃᕋᔭᙱᓚᖅ ᑭᓯᐊᓂ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑦ 
ᐱᓕᕆᐊᖃᕇᓚᐅᖅᑎᓪᓗᒋᑦ. ᐅᓂᒃᑳᓕᐅᕆᐊᖃᖅᐳᑦ ᐅᕙᓐᓄᑦ ᐊᖓᔪᖅᑳᖑᓪᓗᖓ ᐆᐆᒻᒪᖅᑯᑎᓕᕆᔨᒃᑯᓐᓄᑦ 
ᕕᕝᕗᐋᕆ 1-ᕈᕋᓱᐊᕐᓂᖓᓂ, ᐊᒻᒪᓗ ᐊᑭᑦᑐᐃᒋᐊᕋᓱᐊᕐᓂᕐᒧᑦ ᑐᒃᓯᕋᐅᑦ ᑕᕝᕙᐅᓂᐊᖅᑐᒋᔭᐅᓪᓗᓂ, 
ᑐᒃᓯᕋᐅᑎᓕᐊᖑᕙᓪᓕᐊᔪᖅ ᓄᑖᒧᑦ ᐊᑭᒧᑦ ᐊᐃᐳᒍ 1, 2005-ᕈᕋᓱᐊᕐᓂᖓᓂ ᐱᓕᕆᐊᖑᒋᐊᖃᖅᑐᓂ. 
 
ᑕᐃᒃᓱᒪᓂ ᐱᕕᔅᓴᖃᓕᓛᖅᐳᒍᑦ ᕕᕝᕗᐋᕆ-ᒥ ᑕᑯᒋᐊᕐᓗᑕ ᑭᓱᓂᒃ ᑐᑭᓯᕋᐅᑎᖃᕐᒪᖔᑕ. ᓂᕆᐅᒃᑲᔭᖅᐳᖓ 
ᑕᒪᑐᒥᖓ ᓴᖅᑮᓂᐊᕆᐊᖓ ᕕᕝᕗᐋᕆᒥ ᑲᑎᒪᓂᖃᓕᕈᑦᑕ ᐅᖃᕐᕕᐅᓗᑕᓗ ᒪᓕᒐᓕᐅᖅᑎᓄᑦ ᐊᒻᒪᓗ 
ᑎᒍᒥᐊᖅᑎᐅᖃᑕᐅᔪᓄᑦ, ᓇᒻᒥᓂᖁᑎᖃᖅᑐᓄᑦ ᐊᒻᒪᓗ ᐊᖏᕐᕋᖃᖅᑐᓄᑦ. 
 
ᑕᐃᒪᐃᒻᒪᑦ, ᐅᖃᖅᑏ, ᐅᖃᕈᓐᓇᙱᓚᖓ ᒫᓐᓇᐅᔪᖅ ᖃᓄᑎᒋ ᐊᑭᑦᑐᕆᐊᕐᓂᐊᕐᒪᖔᖅ. ᒪᓕᒃᑲᔭᖅᐳᖅ ᖃᓄᖅ 
ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑲᑎᒪᓂᖏᑦ ᖃᓄᐃᓕᖓᒻᒪᖔ, ᐅᖃᐅᔾᔨᒋᐊᕈᑏᑦ ᐊᒻᒪᓗ 
ᑭᓱᓕᒫᑦ ᐱᓕᕆᐊᖑᕙᓪᓕᐊᓂᐊᖅᑐᑦ. ᑕᒪᓐᓇ ᐱᓕᕆᐊᖅ ᑲᔪᓯᕙᓪᓕᐊᕗᖅ ᑕᐃᓐᓇ ᐅᓪᓗᖓ ᑎᑭᒐᓱᐊᕐᓂᖓᓂ 
ᐊᒻᒪᓗ ᐃᓚᓕᐅᔾᔨᓪᓗᓂ ᑏᓰᕝᕙ 17-ᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒻᒪᑦ ᐅᐊᑦᑎᐊᕈ ᑕᒪᓐᓇ ᕿᒥᕐᕈᔭᐅᒌᓚᐅᙱᓐᓂᖓᓂ 
ᐊᑭᑦᑐᐃᒋᐊᖅᑐᖃᔾᔮᙱᒻᒪᑦ. ᖃᓄᖅ ᑐᓴᖅᑎᒍᓐᓇᖅᐱᑎᒍ ᓂᕈᐊᖅᑎᒋᔭᕗᑦ ᑕᒪᑐᒥᖓ ᓂᕆᐅᒃᑲᓗᐊᖅᑎᓪᓗᒋᑦ? 
ᐅᖃᐅᔾᔭᐅᓯᒪᒐᑦᑕ ᐅᖃᐅᔾᔨᒋᐊᕈᑎᓕᐅᓚᐅᙱᓐᓂᖏᓐᓂ ᖃᐅᔨᒪᔾᔮᙱᓇᑦᑕ, ᑭᓯᐊᓂᓕ ᑕᒫᓂ ᐱᓇᓱᐊᕈᓯᕐᒥ 
ᐊᖏᕋᕐᓂᐊᕋᑦᑕ ᐊᒻᒪ ᖁᓚᕐᓇᖏᑦᑐᖅ ᑖᒃᑯᐊ ᐊᐱᖅᑯᑏᑦ ᓴᖅᑭᑲᓐᓂᓛᖅᑐᑦ ᐅᕙᖓ ᓂᕈᐊᖅᑕᐅᓯᒪᕕᒋᔭᖓᓂ. 
 
ᖃᓄᖅ ᑭᐅᔪᓐᓴᕐᐸᕗ? ᐅᖃᐅᑎᔪᓐᓇᖅᐸᕗ ᑲᑎᒪᔪᖃᓛᖅᑐᖅ ᐊᒻᒪ ᓄᓇᓕᓐᓅᓂᐊᖅᑐᑎ, ᐊᒻᒪ ᖃᖓ 
ᐊᑐᓕᖅᑎᑕᐅᒐᔭᕐᒪᖔᖅ? ᑕᐃᒪᐃᓐᓂᖓᓄ, ᖃᓄᖅ ᑭᐅᔪᓐᓇᖅᐸᕗ ᓂᕈᐊᑎᖁᑎᒋᓯᒪᔭᕐᐳᑦ ᑖᔅᓱᒥᖓ 
ᐊᐱᖅᑯᑎᐅᔪᒥ ᖁᕙᕆᐊᕐᓂᐅᔪᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐃᓚᒋᔭᐅᔪᓕᒫᑦ ᐅᕙᓂ ᒪᓕᒐᓕᐅᕐᕕᒻᒥ, ᓇᓗᖏᓐᓇᒪ, 
ᐱᖃᓯᐅᑎᓪᓗᖓ, ᐊᐱᕆᔭᐅᓯᒪᒐᑦᑕ ᓂᕈᐊᖅᑎᖁᑎᑦᑎᓐᓄ: ᐊᑭᖏ ᖃᓄᑎᒋ ᖁᕙᕆᐊᕐᓂᐊᕐᐸᑦ ᐊᒻᒪ ᖃᓄᖅ 
ᐊᑦᑐᕐᓂᖃᓂᐊᕐᐸ ᓇᒻᒥᓂᓕᓐᓄ ᐃᓪᓗᓂᑦ ᐊᑭᓖᒋᐊᖃᕐᓂᖏᓐᓄ ᐆᒻᒪᖅᑯᑎᓄ ᓄᓇᕗᒻᒥ? 
 
ᐅᖃᖅᑏ, ᓇᐃᓈᕐᓗᒍ ᑭᐅᔪᑎᒐ: ᖃᐅᔨᒪᖏᑦᑐᒍᔅᓱᓕ ᖃᓄᑎᒋ ᖁᕝᕙᕆᐊᓂᐊᕐᒪᖔᖅ. ᑲᔪᓯᑎᒋᐊᖃᕋᑦᑎᒍ 
ᐱᕙᓪᓕᐊᓂᕆᔭᖏ ᐆᒻᒪᖅᑯᑎᓄ ᐊᑭᖏᓐᓂ ᕿᒥᕈᔩᑦ ᑲᑎᒪᔨᖏᑦ. ᐱᔪᒪᔾᔪᑎᐅᓯᒪᔪᖅ ᐆᒻᒪᖅᑯᑎᓕᕆᔨᒃᑯᓐᓂ 
ᑲᔪᓯᒋᐊᖅᓯᒪᔪᖅ. 
 
ᑮᓇᐅᔭᓕᐅᕐᓂᕆᔭᖏ ᐆᒻᒪᖅᑯᑎᓕᕆᔨᒃᑯᑦ ᐊᑦᑎᓗᐊᕐᒪᑦ ᐊᒻᒪ ᐊᓯᖏᑦ ᐊᑭᖏ ᐊᑦᑎᓗᐊᕐᒪᑕ ᐊᒻᒪ ᖃᑦᑎᒥ ᐊᒻᒪ 
ᖃᑦᑎ-ᐳᓴᓐᒥ ᖁᕙᕆᐊᕐᓂᐊᕐᐸᑦᐃᒃᓯᕙᐅᑖᖅ ᐅᖃᑎᒋᐊᕈᒪᔭᒃᓯ, ᐅᖃᖅᑏ, ᑭᐅᔪᓐᓇᓂᖅᓴᐅᓂᐊᖅᑐᒍ ᕕᕗᐊᕆᒥ. 
 
ᑐᓴᕈᒥᓇᖅᑑᕙᓪᓚᐃᔪᖅ ᓄᓇᕗᒻᒥᐅᓄᓄᓇᕗᑦ ᒐᕙᒪᒃᑯᖏ ᖃᐅᔨᓯᒪᒻᒪᑕ ᐊᔅᓱᕈᓐᓇᖅᑐᖃᕐᒪᑦ. ᑮᓇᐅᔭᓕᕆᓂᕗᑦ 
ᐱᕙᓪᓕᐊᑎᓐᓇᓱᐊᖅᑕᕗ, ᐃᓪᓗᓂ ᓇᒻᒥᓂᕆᔭᐅᔪᓂ ᐱᕈᖅᐸᓪᓕᐊᑎᑦᑎᓇᓱᐊᖅᑐᒍ; ᐃᑲᔪᕈᒪᒐᑦᑎᒍ 
ᓇᒻᒥᓂᖁᑎᒋᔭᐅᔪᑦ, ᐊᒻᒪ ᐅᖃᖅᑏ, ᓯᕗᓂᑦᑎᓐᓂ ᐊᔅᓱᕈᓐᓇᓂᐊᕐᒪᑦ ᖃᓄᖅ ᐋᖅᑭᒍᓐᓇᕐᒪᖔᖅ 
ᑮᓇᐅᔭᓕᐅᕐᓂᖃᕆᐊᖃᖅᑎᓪᓗᒋ ᐆᒻᒪᖅᑯᑎᓕᕆᔨᒃᑯᑦ. 

ᑕᐃᒪᐃᓐᓂᖓᓄ, ᐅᖃᐅᑎᒋᐊᕈᒪᔭᒃᑲ ᒪᓕᒐᓕᖅᑏᑦ ᓂᕈᐊᖅᑕᐅᓯᒪᔪᖁᑎᖏᓐᓄ ᑭᐅᔪᓐᓇᓂᖅᓴᐅᓂᐊᖅᑐᒍ 
ᕿᒥᕈᓕᕈᑦᑎᒍ ᐱᕙᓪᓕᐊᓂᖓ ᐱᔭᕇᖅᑕᐅᕙᓪᓕᐊᓂᖓ ᐊᒻᒪ ᐅᓂᒃᑳ ᐆᒻᒪᖅᑯᑎᓄ ᐊᑭᖏᓐᓄ ᕿᒥᕈᔩᑦ 
ᑲᑎᒪᔨᖏ ᐊᑭᖓᓂ ᐱᔪᒪᔾᔪᑎᐅᔪᒥ ᐆᒻᒪᖅᑯᑎᓕᕆᔨᒃᑯᓐᓂ, ᐊᒻᒪ ᑕᐃᑲᓂ ᑕᑯᓂᐊᕈᓐᓇᓂᐊᖅᑐᒍ 
ᖃᓄᐃᓕᖁᔭᐅᔪᓂ. 
 
ᐅᖃᖅᑏ, ᓱᓕᒐᔭᖏᒻᒪᑦ ᒫᓐᓇᐅᔪᖅ ᐅᖃᐅᔨᓗᓂ ᖃᓄᑎᒋ ᖁᕝᕙᕆᐊᕐᓂᐊᕐᒪᖔᖅ ᐃᐳᕈ 1-ᒥ, ᐅᐱᓐᓇᕋᓂ 
ᖃᐅᔨᒪᖏᓇᑦᑕᓱᓕ. ᐱᕙᓪᓕᐊᓂᖓ ᑲᔪᓯᑎᒋᐊᖃᕋᑦᑎᒍ. ᑕᐃᒪᐃᓐᓂᖓᓄ, ᑖᓐᓇ ᓇᓗᓴᐃᖅᓯᔪᒃᓴᐅᕗᖅ 
ᐃᓚᒋᔭᐅᔫᑉ ᐊᐱᖅᑯᑎᖓᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑲᑦᑐᒃ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓱᒫᓘᑕᐅᔪᖅ ᑐᓴᖅᑎᑕᐅᔪᓐᓇᓂᐊᕐᒪᖔᑕ ᓴᓂᑭᓗᐊᕐᒥ; ᑖᔅᓱᒥᖓ 
ᑐᑭᓯᒋᐊᖅᑎᑦᑎᔪᓐᓇᕐᒪᖔᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᕙᒐ, ᒐᕙᒪᐅᓪᓗᑕ, ᐅᖃᖅᑲᐅᒐᒪ, ᓈᓚᖃᑦᑕᖅᓯᒪᒐᑦᑕ 
ᓄᓇᕗᒻᒥᐅᓂᑦ. ᑕᐃᒫᒃ ᐱᔾᔪᑎᖃᖅᑐᑕ ᐅᖓᕐᕙᕆᐊᓚᐅᖅᑕᕗ ᐃᓱᓕᒃᕕᒃᓴᖓ ᕕᕈᐊᕆ 1-ᒧ ᐆᒻᒪᖅᑯᑎᓄ 
ᐊᑭᖏᓐᓄ ᕿᒥᕈᔩᑦ ᑲᑎᒪᔨᖏ ᑐᓴᖅᑎᑦᑎᔪᓐᓇᓂᐊᕐᖓᑕ ᐅᓂᒃᑳᓂ ᐊᖓᔪᖅᑳᒧ ᐆᒻᒪᖅᑯᑎᓕᕆᓂᕐᒧ. 
 
ᐅᖃᖅᑎ. ᐊᖓᔪᖅᑳ ᐱᓕᕆᐊᖃᖅᑐᖅ ᐆᒻᒪᖅᑯᑎᓄ ᐊᑭᖏᓐᓄ ᕿᒥᕈᔩᑦ ᑲᑎᒪᔨᖏᓐᓂᑦ, ᐅᑲᓕᖅ, ᐊᖏᒪᐅᕐᒪᑦ 
ᐅᖓᕙᕆᐊᖅᑕᐅᓗᓂ ᑐᓂᔭᐅᓂᐊᖅᑐᑦ ᐊᒻᒪ ᑏᓰᐱᕆ 17ᒧ. ᐃᓚᒋᐊᒃᑲᓂᖅᓯᒪᔭᕗ ᐅᓪᓘᓐᓂ ᒪᕐᕉᓐᓂ, 
ᐆᑦᑑᑎᒋᓗᒍ, ᐱᔪᒪᓂᖃᖅᓯᒪᔪᓂ, ᓲᕐᓗ, ᒫᓂ ᐃᖃᓗᓐᓂ, ᑲᑎᒪᑎᑦᑎᑲᓐᓂᕐᓗᑎ ᐊᒻᒪ ᐅᖃᐅᔪᐃᒋᐊᒃᑲᓂᕐᓗᑎ. 
 
ᐱᕙᓪᓕᐊᓂᖓᑕ ᐃᓱᐊᓂ, ᐆᒻᒪᖅᑯᑎᓄ ᐊᑭᖏᓐᓄ ᕿᒥᕈᔩᑦ ᑲᑎᒪᔨᖏ ᐳᓚᕋᒃᑲᓐᓂᕈᒪᑐᐃᓐᓇᕆᐊᓖᑦ ᐊᒻᒪ 
ᐊᓯᖏᑦ, ᑭᓯᐊᓂᓕ ᐊᐅᓚᔪᑎᖏᓐᓄ ᒫᓐᓇᐅᔪᖅ ᐊᐅᓪᓚᕈᓐᓇᓂᖅᑲᑕ ᐊᓯᖏᓐᓄ ᓄᓇᓕᐅᔪᓄ. ᑕᐃᒪᐃᓐᓂᖓᓄ 
ᐱᔪᒪᔪᖃᒃᑲᓂᖅᓯᒪᔪᖅ ᐳᓚᕋᒃᑲᓂᕐᓗᑎ ᓄᓇᓕᐅᔪᓄ ᐊᒻᒪ ᑕᑯᓂᐊᕆᐊᖃᖅᑕᖏᑦ ᓇᓖᕌᕋᒃᓴᐃᔪᑦ ᐊᒻᒪ 
ᖃᓄᐃᓕᖓᓂᐊᕐᒪᖔᑕ. 
 
ᑕᕝᕙᓂᒃᓴᐃᓇᖅᑕᐅᖅ, ᐃᓚᒋᔭᐅᔪᑦ ᓄᓇᓕᐅᔪᓂ ᓄᓇᕗᒻᒥ ᐃᓱᒫᓘᑎᓖᑦ ᖁᕙᕆᐊᕐᓂᐊᖅᑐᓂ ᐱᔪᒪᔭᐅᓯᒪᔪᖅ 
ᐆᒻᒪᖅᑯᑎᓕᕆᔨᒃᑯᓐᓂ ᐱᔪᓐᓇᖅᓯᓂᐊᖅᑐᑦ ᑐᓂᓯᓗᑎ ᑎᑎᕋᖅᓯᒪᔪᓂ. 
 
ᑐᓂᓯᑐᐊᕐᐸᑕ ᐃᓚᒋᔭᐅᔪᑦ ᐅᕙᓐᓄ, ᐊᖓᔪᖅᑳᖑᓪᓗᖓ ᐆᒻᒪᖅᑯᑎᓕᕆᓂᕐᒧ, ᑐᓂᓂᐊᖅᑕᒃᑲ ᐆᒻᒪᖅᑯᑎᓄ 
ᐊᑭᖏᓐᓄ ᕿᒥᕈᔩᑦ ᑲᑎᒪᔨᖏᓐᓄ. ᐱᓯᒪᓕᕇᖅᑐᖓ, ᓂᕈᐊᖅᑎᐅᓯᒪᔪᓂ, ᐊᔾᔨᖏ ᐆᒻᒪᖅᑯᑎᓄ ᐊᑭᖏᓐᓄ 
ᕿᒥᕈᔩᑦ ᑲᑎᒪᔨᖏᓐᓄᑦ ᑐᓂᓯᒪᔭᒃᑲ ᐆᒻᒪᖅᑯᑎᓄ ᐊᑭᖏᓐᓄ ᕿᒥᕈᔩᑦ ᑲᑎᒪᔨᖏᓐᓂᑦ ᑎᑎᖅᑲᑎᒍ ᖃᕋᓴᐅᔭᒃᑯᑦ, 
ᐆᑦᑑᑎᒋᓗᒍ. 
 
ᑕᐃᒪᐃᓐᓂᖓᓄ. ᐱᕕᖃᕈᓐᓇᓂᐊᖅᑐᑦ ᓴᓂᑭᓗᐊᕐᒥᐅᑦ ᐅᖃᕈᓐᓇᖅᓯᓗᑎ ᐊᒻᒪ ᓄᓇᕗᒻᒥᐅᓄᑦ 
ᐅᖃᒃᑲᓐᓂᕈᓐᓇᖅᓯᓗᑎ, ᑭᓯᐊᓂᓕ ᐃᓱᓕᒃᕕᒋᓂᐊᖅᑕᖓ ᑎᓯᐱᕆ 17. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧ. ᐹᓇᐸᔅ. 
 
ᐊᐱᖅᑯᑦ 122 - 2(2): $2000 ᐊᐅᓪᓚᕈᓐᓇᐅᑦ ᑲᓇᑕᐅᑉ ᓯᓚᑖᓄ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖅᑐᖅ ᑎᑭᖃᑦᑕᖅᑐᓂ ᐊᖓᔪᖅᑳ, ᐊᖓᔪᖅᑳ ᐲᑯ. 
 
ᐅᓪᓗᒥ ᐱᓇᓱᐊᕈᑦᑕ ᑲᓇᑕᐅᑉ ᓯᓚᑖᓄ ᐊᐅᓪᓚᕈᓐᓴᐅᒻᒥᑦ, ᐊᑭᓖᔭᕿᐊᖃᕋᑦᑕ $2,000-ᓂᒃ 
ᐊᔾᔨᓕᐅᖅᑕᐅᓂᐊᕈᑦᑕ ᐊᔾᔨᙳᐊᑦ ᐱᔭᐅᕙᒻᒪᑕ ᐊᔾᔨᓕᐅᕆᔨᒻᒪᕆᒻᒧᑦ ᐃᓕᑕᕆᔭᐅᓯᒪᔪᒧᑦ. ᑕᒪᓐᓇ ᐃᓚᓕᐅᔾᔨᒋᕚ 
ᐊᓪᓛᑦ ᓄᓇᓕᕋᓛᕐᒥᐅᑕᐅᓂᖅᓴᓄᑦ ᓲᕐᓗ ᐅᕙᖓ ᓄᓇᓕᖓᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᓇᑕᒥ ᓯᓚᑖᓄᑦ ᐊᐅᓪᓚᖃᖅᑕᖅᑐᓕᕆᔨᒃᑯᓐᓄᑦ, ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᒥᓱᑲᓪᓚᐅᓕᖅᑐᓂᒃ ᑕᖅᑭᓂᒃ, ᐊᖓᔪᖅᑳᖑᓪᓗᖓ ᑲᓇᑕᒥ 
ᓯᓚᑖᓄᑦ ᐊᐅᓪᓚᖃᖅᑕᖅᑐᓕᕆᔨᒃᑯᓐᓄᑦ, ᐅᖃᖃᑎᖃᕈᓐᓇᖅᓯᓚᐅᖅᐳᒍᑦ ᒐᕙᒪᑐᖃᒃᑯᓐᓄᑦ ᐊᖓᔪᖅᑳᒥᒃ ᔫᑎ 
ᓯᒍᕈ. ᒪᕐᕉᓕᖅᑑᒃ ᐱᓇᓱᐊᕈᓰᒃ ᒐᕙᒪᑐᖃᒃᑯᑦ-ᑲᓇᑕᒥ ᓄᓇᓖᑦ ᐊᕕᑦᑐᖅᓯᒪᔪᑦ-ᓄᓇᕗᑦ, ᓄᓇᑦᓯᐊᖅ, ᔫᑳᓐ 
ᑲᑎᒪᓂᖃᓚᐅᕐᒪᑕ ᑲᓇᑕᒥ ᓯᓚᑖᓄᑦ ᐊᐅᓪᓚᖃᖅᑕᖅᑐᓕᕆᔩᑦ ᐊᖓᔪᖅᑳᖏᓐᓂᑦ ᑲᑎᒪᖃᑎᖃᖅᑐᑎᒃ. 
ᑲᑎᒪᒧᖃᑕᐅᔪᓐᓇᓚᐅᙱᓚᒍᑦ ᒪᓕᒐᓕᐅᕐᕕᒻᒥᑦ ᑲᑎᒪᓚᐅᕋᑦᑕ ᐊᓯᖏᓐᓄᓪᓗ ᑲᑎᒪᔭᖅᑐᕆᐊᖃᖅᑐᑕ. 
 
ᐅᖃᖅᑎ, ᑕᕝᕙᓂᔅᓴᐃᓐᓇᖅ ᒪᓕᒐᓕᐅᖅᑎ ᐅᖃᖅᓯᖃᖅᑎᓪᓗᒍ $2,000-ᓂᒃ. ᐊᑲᕐᕆᔮᖅᑐᒻᒪᕆᐅᕗᒍᑦ ᒫᓐᓇᐅᔪᖅ 
ᐅᑦᑑᑎᒋᓪᓗᒍ ᑕᒫᓂ ᓄᓇᕗᒻᒥ, ᓇᒻᒥᓂᖃᕐᒪᑦ ᒥᔅᑕ ᓯᑏᕙᓐ ᓘ ᑲᓇᑕᐅᑉ ᓯᓚᑖᓄᑦ ᐊᐅᓪᓚᐅᑎᓄᑦ 
ᐊᔾᔨᓕᐅᕆᔨᐅᓪᓗᓂ. ᖃᐅᔨᒪᔪᖓ ᒥᔅᑕ ᓘ ᐊᔾᔨᓕᐅᕆᑦᑎᐊᒃᑲᒻᒪᕆᐅᒻᒪᑦ ᖃᐅᔨᒪᔭᐅᓪᓗᓂᓗ ᑲᑎᒪᔨᓄᑦ. 
 
ᐅᖃᖅᑎ, ᒐᕙᒪᑐᖃᒃᑯᑦ, ᑕᐃᒪᙵᓂᑦ 9-11-ᖑᓚᐅᖅᑎᓪᓗᒍ ᐊᒥᓱᑲᓪᓚᓐᓂᑦ ᒪᓕᒐᖅᑕᖃᓕᕐᒪᑦ ᐊᒻᒪᓗ 
ᐊᓪᓚᕝᕕᓕᕆᔾᔪᓯᖏᑦ ᐊᓯᔾᔨᖅᓯᒪᓕᖅᑐᑎᒃ ᑲᓇᑕᐅᑉ ᓯᓚᑖᓄᑦ ᐊᐅᓪᓚᖅᑐᓕᕆᓂᕐᒧᑦ, ᐃᓚᓕᐅᑎᓪᓗᒋᑦ 
ᐊᔾᔨᙳᐊᖅ ᓇᓗᓇᐃᖅᓯᔪᒃ ᑭᓇᐅᒻᒪᖔᖅᐱᑦ. ᒪᓕᒐᓕᐅᖅᑏᑦ ᖃᐅᔨᒪᑐᐃᓐᓇᕆᐊᖃᖅᐳᑦ, ᐅᑦᑑᑎᒋᓪᓗᒍ, 
ᒐᕙᒪᑐᖃᒃᑯᑦ ᐊᐱᕆᓯᒪᒻᒪᑕ ᑲᓇᑕᐅᑉ ᓯᓚᑖᓄᑦ ᐊᐅᓪᓚᕈᓐᓇᕈᑎᓂᑦ ᐊᔾᔨᓕᐅᖅᑕᐅᔪᑦ ᖁᖓᖃᑦᑕᖁᔭᐅᓪᓗᑎᒃ. 
 
ᐅᖃᖅᑎ, ᐊᔾᔨᓕᐅᖅᑕᐅᓯᒪᑉᐸᑦ, ᐃᒪᐃᓐᓂᐊᖅᐳᒍᓪᓕ, ᐊᓪᓚᕝᕕᑦᑎᒍᑦ ᑖᒃᑯᑎᒎᓇ, ᐃᑲᔪᕋᓱᐊᕐᓗᑕ ᓄᓇᕗᒻᒥᐅᓂᒃ 
ᑲᓇᑕᐅᑉ ᓯᓚᑖᓄᑦ ᐊᐅᓪᓚᕈᓐᓇᕈᑎᑖᖁᓪᓗᒋᑦ ᑐᒃᓯᕋᐅᑎᒃᑯᑦ. ᐊᔾᔨᙳᐊᒥᑦ ᐱᔾᔪᑎᑕᖃᖅᐸᑦ, ᑕᒪᓐᓇ 
ᐱᓕᕆᐊᕆᔪᓐᓇᕋᔭᖅᐸᕗᑦ, ᐃᓚᖓᒍᑦ, ᐊᔾᔨᓕᐅᖅᑕᐅᔪᓐᓇᕐᓗᑎᒃ ᒪᓕᑦᑐᓂᒃ ᒪᓕᒐᕐᓂᒃ ᑲᓇᑕᒥ ᓯᓚᑖᓄᑦ 
ᐊᐅᓪᓚᖃᖅᑕᖅᑐᓕᕆᔩᑦ ᐊᑐᐊᒐᖏᓐᓂᑦ ᐊᐅᓪᓚᕈᓐᓇᕈᑎᓄᑦ. 
 
ᐅᖃᖅᑎ, ᒪᓕᒐᓕᐅᖅᑎ ᐅᖃᐅᔾᔭᐅᖃᑦᑕᖅᓯᒪᑉᐸᑦ ᓂᕈᐊᖅᑎᒋᔭᖏᓐᓄᑦ ᑕᐃᒪᐃᒍᓐᓇᕋᔭᙱᓚᒍᑦ, 
ᖁᕕᐊᒃᑲᔭᖅᐳᖓ ᐃᑲᔪᕆᐊᖓ ᑲᑎᒪᔨ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᐅᖃᖅᑎ, ᑮᓇᐅᔭᐃᕆᐊᓕᒻᒪᕆᐅᕙᒃᑲᑦᑕ ᐊᔾᔨᓕᐅᖅᑕᐅᓂᐊᕈᑦᑕ ᑲᓇᑕᐅᑉ ᓯᓚᑖᓄᑦ 
ᐊᐅᓪᓚᕈᓐᓇᕈᑎᓄᑦ. ᐃᖏᕐᕋᔪᓕᕆᔨᒃᑯᑦ  

ᓄᓇᓯᐅᑎᓕᕆᔨᖏᑦ ᐊᔾᔨᓕᐅᕆᔪᓐᓇᕆᕗᑦ. ᐃᓕᑕᕆᔭᐅᔾᔪᑎᑖᕈᓐᓇᖏᒻᒪᑖ ᐊᔾᔨᓕᐅᕆᔪᓐᓇᕐᓗᑎᒃ ᑲᓇᑕᐅᑉ 
ᓯᓚᑖᓄᑦ ᐊᐅᓪᓚᕈᓐᓇᕈᑎᓄᑦ? ᐊᑭᓖᒋᐊᓕᒻᒪᕆᐅᒐᑦᑕ ᐊᔾᔨᓕᐅᖅᑕᐅᒋᐊᖓ, ᑕᒪᓐᓇ ᐊᑲᐅᙱᓕᐅᕈᑎᓕᐅᕐᒪᑦ, 
ᐱᓗᐊᖅᑐᒥᑦ ᐅᕙᖓ ᓄᓇᓕᒻᒥᐅᖁᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐃᑉᐸᔅᓴᖅ ᑕᕝᕙᓂ ᒪᓕᒐᓕᐅᕐᕕᒻᒥ ᒪᓕᒐᓕᐅᖅᑏᑦ 
ᐅᖃᐅᓯᖃᓚᐅᕐᒪᑕ ᐊᒻᒪᓗ ᐊᖏᕈᑎᖃᖅᑐᓯᑎᒃ ᐅᑕᖅᑭᑐᐃᓐᓇᓕᖅᑐᑎᓪᓗ ᐅᐊᔭᒃᑰᑦᑐᓂᒃ ᒪᓕᒐᕐᒥᑦ. ᐅᖃᖅᑎ, 
ᐃᓚᖓᑦ ᐅᐊᔭᒃᑰᖅᑐᑦ ᒪᓕᒐᖅ ᐱᓕᕆᐊᕆᓚᐅᖅᑕᕗᑦ ᐃᑉᐸᔅᓴᖅ, ᑐᑭᓯᐅᒪᔭᒃᑯᑦ, ᐅᕙᑦᑎᓐᓄᑦ 
ᐃᒪᐃᒍᑕᐅᔪᓐᓇᖅᐳᑦᐃᑦᓯᕙᐅᑕᖅ ᐅᑦᑑᑎᒋᓪᓗᒍ ᖃᕋᓴᐅᔭᒃᑯᑦ ᑐᔪᐃᓕᑕ ᐊᔾᔨᙳᐊᕐᓂᑦ. 
 
ᐅᖃᖅᑎ, ᑕᒪᓐᓇ ᐊᑐᖅᑦᑕᐅᔪᓐᓇᖅᐳᖅ ᓄᓇᓕᒻᒥᐅᓄᑦ, ᓲᕐᓗ ᒪᓕᒐᓕᐅᖅᑎᖅ ᓄᓇᕗ7ᒥ 
ᑐᑭᓯᒋᐊᖅᑎᑦᑎᔪᓐᓇᕐᒪᑦ ᑖᒃᑯᐊ ᐊᔾᔨᙳᐊᑦ ᖃᕋᓴᐅᔭᒃᑯᑦ. ᒪᓕᒐᒃᑯᑦ ᑕᐃᒪᐃᒍᓐᓇᖅᐳᑦ. 
 
ᐋᖅᑮᓯᒪᔪᖃᖅᐳᖅ ᐊᑐᖅᑕᐅᔪᓐᓇᖅᑐᒥᒃ ᐱᓕᕆᖃᑎᖃᕈᓐᓇᖅᓯᒪᓪᓗᑕ ᑲᓇᑕᒥ ᓯᓚᑖᓄᑦ 
ᐊᐅᓪᓚᖃᖅᑕᖅᑐᓕᕆᔨᓂᑦ, ᑲᓇᑕᐅᑉ ᓯᓚᑖᓄᑦ ᐊᐅᓪᓚᕈᓐᓇᕈᑎᓕᕆᔨᒃᑯᑦ ᐊᓪᓚᕝᕕᖓᓐᓂᑦ, ᐊᒻᒪᓗ ᓈᓐᓯ 
ᖃᕆᑕᖅ ᓕᓐᑎᐅᓪ, ᐃᓕᕆᑦᑎᐊᖅᓯᒪᔪᒻᒪᕆᒃ ᐋᑐᕚᒥ ᐅᕙᑦᑎᓐᓄᑦ, ᓴᖅᑮᓪᓗᓂ ᑲᓇᑕᐅᑉ ᓯᓚᑖᓄᑦ 
ᐊᐅᓪᓚᕈᓐᓇᕈᑎᓂᒃ. 
 
ᐅᖃᖅᑲᐅᒐᒪ ᖁᕕᐊᑦᑎᐊᕋᔭᖅᐳᖓ ᐱᓕᕆᐊᑎᖃᕆᐊᖓ ᑲᑎᒪᔨᒥᓂᑦ ᐃᑲᔪᕐᓗᒍ ᓂᕈᐊᖅᑎᖏᑦ ᐱᒋᐊᖃᖅᐸᑕ 
ᑲᓇᑕᐅᑉ ᓯᓚᑖᓄᑦ ᐊᐅᓪᓚᕈᓐᓇᕈᑎᓂᒃ, ᑕᐃᒪᐃᑦᑐᖅᑖᖅᑎᓪᓗᒋᑦ. ᒪᓕᒐᖅ ᐊᖏᕈᑎᒋᓚᐅᖅᑕᕗᑦ ᐃᑉᐸᔅᓴᖅ 
ᑕᐃᒪᐃᑦᑐᓂᒃ ᐊᑐᕋᔅᓴᖃᖅᑐᐃᓐᓇᐅᒐᑦᑕ ᐊᑑᑎᖃᑦᑎᐊᕋᔭᖅᑐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᓄᖅ ᖃᓪᓗᓇᐅᔭᕈᓐᓇᖏᑦᑐᑦ ᖃᐅᔨᒪᙱᑦᑐᑦ ᖃᕋᓴᐅᔭᓕᕆᒋᐊᖓ 
ᖃᓄᖅ ᐃᑲᔪᖅᑕᐅᒐᔭᖅᐸᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᒥᓲᒻᒪᑕ ᓄᓇᕗᒻᒥᐅᑦ ᓯᓚᕐᔪᐊᕐᒧᑦ ᓇᒧᑐᐃᓐᓇᖅ 
ᐊᐅᓪᓚᖃᑦᑕᖅᑐᑦ ᐊᑐᖅᑐᑎᒃ ᑲᓇᑕᐅᑉ ᓯᓚᑖᓄᑦ ᐊᐅᓪᓚᕈᓐᓇᕈᑎᓂᒃ. ᑲᓇᑕᐅᑉ ᓯᓚᑖᓄᑦ ᐊᐅᓪᓚᕈᓐᓇᕈᑏᑦ 
ᐃᓕᑕᕆᔭᐅᓯᒪᓂᖅᐹᖑᕗᑦ ᓯᓚᕐᔪᐊᕐᒥ. 
 
ᐅᖃᖅᑎ, ᒐᕙᒪᑐᖃᒃᑯᑦ ᒪᓕᒐᖏᑦ ᐊᒻᒪᓗ ᐊᓪᓚᕝᕕᖏᑦ ᓇᓗᓇᐃᖅᓱᐃᕙᑉᐳᑦ ᑲᓇᑕᐅᑉ ᓯᓚᑖᓄᑦ 
ᐊᐅᓪᓚᕈᓐᓇᕈᑎᓂᒃ. ᑲᓇᑕᐅᑉ ᓯᓚᑖᓄᑦ ᐊᐅᓪᓚᕈᓐᓇᕈᑏᑦ ᑐᓂᔭᐅᑉᐸᑐ ᒐᕙᒪᑐᖃᒃᑯᓐᓂᑦᓱ ᐊᓪᓚᕝᕕᒃᑯᑦ ᑕᒫᓂ, 
ᐊᖓᔪᖅᑳ ᑲᓇᑕᒥ ᓯᓚᑖᓄᑦ ᐊᐅᓪᓚᖃᖅᑕᖅᑐᓕᕆᔨᑯᓐᓄᑦ, ᐃᑲᔪᕋᔭᖅᐳᒍᑦ ᓄᓇᕗᒻᒥᐅᓂᑦ, ᐃᑲᔪᕐᓗᒋᑦ 
ᓂᕈᐊᖅᑎᒋᔭᕗᑦ ᑲᓇᑕᐅᑉ ᓯᓚᑖᓄᑦ ᐊᐅᓪᓚᕈᓐᓇᕈᑎᑖᕈᓐᓇᖁᓪᓗᒋᑦ. 
 
ᐅᖃᖅᑎ, ᑕᐃᒪᓕ ᖃᓪᓗᓇᐅᔭᕈᓐᓇᙱᑦᑐᓄᑦ ᓈᔭᐃᒐᓱᐊᓕᖅᐸᑕ, ᐃᑲᔪᕈᓐᓇᕋᔭᖅᑕᕗᑦ ᑐᑭᓯᒋᐊᖅᑎᓪᓗᒋᑦ 
ᐊᒻᒪᓗ ᑕᐃᓐᓇ ᐃᓄᒃ ᐃᑲᔪᕐᓗᒍ, ᐱᔭᕆᐊᑭᓕᖅᑎᓪᓗᒋᑦ ᓈᔭᕆᐊᓕᖏᑦ ᐸᐃᑉᐹᑦ ᐊᒻᒪᓗ ᐃᑲᔪᕐᓗᒋᑦ 
ᓂᐅᕐᕈᔪᓐᓇᐅᑎᑖᕋᓱᐊᖅᑎᓪᓗᒋᑦ.  
 
ᑕᐃᒪᐃᒻᒪᑦ, ᐃᑲᔪᖃᑦᑕᕋᔭᖅᑐᒍᑦ ᑭᓇᑐᐃᓐᓇᕐᒧᑦ ᖃᓪᓗᓇᐅᔭᕈᓐᓇᙱᑦᑐᒥᒃ. ᐅᖃᒃᑲᓐᓂᕐᓗᒍ, ᐅᖃᖅᑎ, 
ᒪᓕᒐᓕᐅᖅᑎᐅᖃᑕᐅᔪᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᔪᖅ ᓂᕈᐊᖅᑎᖃᕐᓂᕈᓂ  

ᓂᐅᕐᕈᔪᓐᓇᐅᑎᑖᕋᓱᐊᖅᑐᒥᒃ, ᑐᑭᓯᒋᐊᖅᑎᒃᑲᔭᕌᖓ ᒥᓂᔅᑕᐅᓗᖓ ᖃᐅᔨᔪᓐᓇᖁᓪᓗᑕ ᖃᓄᖅ 
ᐃᑲᔪᖅᑕᐅᔭᕆᐊᖃᕐᒪᖔᖅ ᐊᒻᒪᓗ ᑕᐃᓐᓇ ᐃᓄᒃ ᐃᑲᔪᖅᑕᐅᔭᕆᐊᓕᒃ ᐃᑲᔪᕋᓱᐊᕋᔭᖅᑐᑎᒍ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 123 - 2(2): ᐃᓱᒫᓘᑎᒋᔭᐅᔪᖅ ᐆᒪᖅᑯᑎᑉ ᐊᑭᖏᑦ ᐊᒥᓱᕈᕆᐊᖅᑕᐅᖁᔭᐅᓂᖏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᒥᓂᔅᑕᒧᑦ ᐆᒻᒪᖅᑯᑎᓕᕆᔨᒧᑦ. 
 
ᑖᓐᓇ ᓇᐃᑦᑑᑎᒐᓱᐊᕐᓂᐊᖅᐸᕋ, ᐊᒻᒪᓗ ᑭᐅᔾᔪᓯᖓᑦ ᓇᐃᑦᑑᖁᒥᓇᕋᓗᐊᕆᕗᖅ, ᐊᖏᑐᐃᓐᓇᕐᓗᓂ 
ᐋᒡᒑᑐᐃᓐᓇᕐᓗᓂᓘᓐᓃᑦ ᑭᐅᔪᓐᓇᖅᑐᖅ. ᒥᓂᔅᑕᐅᔪᖅ ᐃᓱᒫᓘᑎᖃᖅᐸ ᖃᐅᔨᒪᙱᒻᒪᑦ ᑕᒪᒃᑯᓂᖓᑦ 
ᐊᓯᔾᔨᕐᓂᐅᓛᖅᑐᓂᒃ ᐊᑭᓂᒃ ᐆᒻᒪᖅᑯᑎᓄᑦ ᐱᑦᑎᐊᖅᓯᒪᓐᓂᙱᒻᒪᑕ ᐊᒥᓱᕈᕆᐊᖅᑕᐅᖁᔭᐅᔪᓂᑦ? 
 
ᐃᓱᒫᓘᑎᖃᖅᐸ, ᐊᖏᕐᓗᓂ ᑭᐅᒍᓐᓇᖅᑐᖅ ᐋᒡᒑᕐᓗᓂᓘᓐᓃᑦ, ᑕᒪᒃᑯᓂᖓᑦ ᖃᐅᔨᒃᑲᖅᑕᐅᓐᓂᙱᒻᒪᑦ 
ᐊᓯᔾᔨᖅᑕᐅᒻᒪᑕ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᓕ�ᑦ ᑕᕝᕙᓃᑦᑐᑦ ᑲᑎᒪᕕᒻᒥ, ᐊᒻᒪᓗ ᐃᓄᓕᒫᑦ, 
ᐃᓱᒫᓘᑎᖃᕋᔭᙳᐊᖅᑑᒐᓗᐊᑦ ᑐᑭᓯᒋᐊᖅᑎᑕᐅᓐᓂᕈᑎᑦ ᐱᔪᒪᔾᔪᑎᑉ ᐊᐅᓚᓂᖓᑦ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳ4ᑯᓴᓐᑯᖏᓐᓂᒃ ᑕᒻᒪᖅᓯᒪᓐᓂᖅᐸᑦ. 
 
ᐅᖃᖅᑎ, ᑐᑭᓯᐅᒪᒐᒪ, ᐅᖃᐅᓯᕆᖅᑲᐅᒐᓗᐊᕐᒥᔭᕋ, ᑕᒪᓐᓇ ᖃᐅᔨᒪᑐᐃᓐᓇᕋᒃᑯᑦ ᖃᕋᓴᐅᔭᒃᑯᑎᒍᑦ 
ᑎᑎᖅᑲᓕᐊᕆᔭᒥᓂᕐᒥᒃ ᐅᓪᓛᖑᖅᑲᐅᔪᖅ, ᑕᐃᓐᓇ ᐊᐅᓚᑦᑎᔨᒻᒪᕆᒋᔭᖅ, ᐊᒻᒪᓗ ᐃᒃᓯᕙᐅᑕᐅᑲᐃᓐᓇᖅᑐᖅ, 
ᑯᕌᐳᑦ... . ᑲᑎᒪᔨᐅᔪᓂᒃ ᐅᖃᐅᓯᖃᖅᑲᐅᒻᒪᑦ ᑭᒡᒐᖅᑐᐃᓪᓗᓂ ᓇᒻᒥᓂᖃᖅᑑᔪᓂᒃ ᓄᓇᓕᓐᓂ; ᐅᖃᐅᔾᔨᖅᑲᐅᒻᒪᑕ 
ᑕᒻᒪᖅᓯᒪᔪᖃᖅᑐᒥᓂᐅᒋᐊᖓᓂᒃ ᑐᑭᓯᒋᐊᕈᑎᓂᒃ ᐆᒻᒪᖅᑯᑎᓕᕆᔨᒃᑯᓐᓃᓐᖔᖅᑐᒥᓂᕐᓂᒃ, ᑕᐃᒫᒃ ᒪᓕᒐᓕᐅᑎ 
ᐅᖃᖅᑲᐅᒻᒪᑦ. 
 
ᒫᓐᓇᐅᔪᕐᓕ, ᐊᐅᓚᑦᑎᔨᒻᒪᕆᖓᑦ ᐊᖓᔪᖅᑳ, ᑯᕌᐳᑦ, ᐅᖃᖅᓯᒪᒻᒪᑦ ᑕᒪᓐᓇ ᑕᒻᒪᖅᑕᒥᓂᐅᔪᖅ 
ᐋᖅᑭᒋᐊᕐᓂᐊᕐᓂᕋᖅᑐᓂᐅᒃ. ᑐᑭᓯᐅᒪᒐᒃᑯᓕ ᑕᒪᓐᓇ ᐋᖅᑭᒋᐊᖅᑕᐅᓯᒪᓕᕇᕐᒪᑦ. ᖃᐅᔨᒪᙱᑦᑐᖓ 
ᖃᑦᑎᓪᓚᑦᑖᖑᒻᒪᖔᑕ ᐊᒥᓲᓂᖏᑕ ᑕᒻᒪᖅᑕᒥᓂᐅᔪᑦ. ᐅᖃᖅᑎ, ᕿᑲᑲᐃᓐᓇᓕᕈᑦᑕ, 5-ᒥᓂᔅ ᐊᓂᒍᓚᐅᖅᑎᓪᓗᒋᑦ, 
ᑯᕌᐳᑦ ᖃᐃᓂᐊᕐᒪᑦ ᑕᒪᓐᓇ ᐅᖃᐅᓯᕆᓂᐊᕋᑦᑎᒃᑯ ᐱᔾᔪᑎᐅᔪᖅ ᐆᒻᒪᖅᑯᑎᓄᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 
ᐊᒻᒪᓗ ᑐᑭᓯᒋᐊᕈᑎᐅᔪᖅ ᑐᓂᔭᒥᓃ ᐆᒻᒪᖅᑯᑎᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᙱᑦᑐᖓ ᑭᐅᔾᔪᑎᒋᕋᑖᖅᑕᖓᑦ ᐊᖏᑐᐃᓐᓇᕋᑖᕐᒪᖔᖅ 
ᐋᒡᒑᑐᐃᓐᓇᕋᑖᖅᐸᓪᓘᓐᓃᑦ. 
 
ᑭᓯᐊᓂᓕ, ᑕᐃᒪᐃᑦᑐᒥᓂᐅᓚᐅᖅᑎᓪᓗᒍ, ᓂᕆᐅᓈᕋᑖᙱᓚᖓ ᒥᓂᔅᑕᐅᔪᖅ ᑐᓴᖅᑎᑕᐅᓯᒪᓐᓂᙱᒻᒪᑦ, 
ᒥᓂᔅᑕᐅᓪᓗᓂ ᑖᓐᓇ ᐅᖃᖃᑦᑕᖅᓯᒪᓪᓗᓂ ᐅᐊᑦᑎᐊᕈ ᑖᓐᓇ ᒥᓂᔅᑕᐅᔪᖅ ᓇᒻᒥᓂᖅ ᐅᖃᐅᓯᕆᖃᑦᑕᕐᓂᑰᒻᒪᑦ 
ᓄᖅᑲᕐᕕᐅᓂᕋᖅᑐᓂ. ᑕᐃᒪᐃᒻᒪᑦ ᑖᓐᓇ ᒥᓂᔅᑕ ᑲᒪᒋᐊᖃᖅᓯᒪᕗᖅ. ᑖᓐᓇ ᒥᓂᔅᑕᐅᔪᖅ ᑐᑭᓯᒋᐊᕈᑎᒥᒃ 
ᑐᒃᓯᕌᕆᔭᓐᓂ ᑐᓴᖅᑎᑕᐅᔭᕆᐊᖃᖅᑐᒥᓂᐅᒐᓗᐊᖅ. 
 
ᐅᖃᖅᑎ, ᖃᐅᔨᒪᔪᖓ ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᓇᓗᓇᐃᕈᑎᓂᒃ ᒪᓕᒐᖅᑎᒎᖅᑐᓂᒃ 
ᐊᑎᓕᐅᖅᑐᒥᓂᐅᓂᕋᖅᑐᓂ. ᑕᒪᓐᓇ ᐅᖃᐅᓯᕆᒌᖅᑲᐅᒻᒪᒍ ᑕᒻᒪᖅᑐᖃᖅᑐᒥᓂᐅᓂᕋᐃᓪᓗᓂ, ᑕᒪᓐᓇ 
ᐅᕙᑦᑎᓐᓂᓪᓕ ᖃᐅᔨᑎᑉᐹᑎᒍᑦ ᑖᓐᓇ  

ᓇᓗᓇᐃᕈᑎᐅᔪᖅ ᒪᓕᒐᖅᑎᒍᑦ... . ᒪᓕᓪᓗᒋᑦ ᐱᔪᓐᓇᕐᓂᓕᒫᖏᑦ... . ᑭᓯᐊᓂᓕ ᑐᑭᓯᒋᐊᕈᑎᓂᒃ ᐱᑦᑎᐊᖅᓯᒪᔪᓂᒃ 
ᐱᓯᒪᑦᑎᓐᓂᙱᒻᒪᑕ. 
 
ᑕᒪᓐᓇ ᑐᑭᓯᒋᐊᕈᑎᐅᔪᖅ, ᐅᖃᖅᑎ, ᑐᓂᔭᐅᓚᐅᕐᒪᑦ ᐆᒻᒪᖅᑯᑎᓄᑦ ᐊᑭᖏᓐᓂᒃ ᕿᒥᕐᕈᔨᓄᑦ ᓯᕗᓪᓕᖅᐹᒥᒃ 
ᑲᑎᒪᓚᐅᖅᑎᓪᓗᒋᑦ ᑕᒫᓂ ᐃᖃᓗᓐᓂ ᒥᓂᔅᑕᐅᔪᖅ ᐊᔾᔨᖓᓂᒃ ᑎᑎᖅᑲᒥᒃ ᑐᓂᓯᒍᓐᓇᕐᓂᐊᖅᐸ ᑎᑎᕋᖅᓯᒪᓪᓗᑎᑦ 
ᓄᑖᑦ ᐊᑭᖏᑦ, ᐊᓯᔾᔨᖅᑕᐅᓯᒪᔪᑦ ᐊᑭᖏᑦ, ᓄᓇᓕᓕᒫᓄᑦ ᖃᐅᔨᒋᐊᕐᕕᒋᖃᑦᑕᖅᑕᒥᓂᖏᓐᓄᑦ ᐊᒻᒪᓗ 
ᒪᒥᐊᓐᓂᕋᕐᓗᓂ ᑯᐊᐳᕇᓴᓐᑯᑦ ᑕᒻᒪᖅᓯᒪᔪᓂᒃ ᑐᓂᓯᔭᓐᓂᕐᒪᑕ ᑲᑎᒪᑎᑦᑎᑎᓪᓗᒋᑦ ᑭᓇᒃᑯᑐᐃᓐᓇᕐᓂᒃ, 
ᖃᐅᔨᒪᔪᒥᓂᐅᓕᕋᓗᐊᖅᑐᑎᒃ ᐊᓯᔾᔨᖅᑕᒥᓂᐅᔪᓂᒃ ᐊᑭᖏᓐᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪ, ᐊᐱᖅᑯᑎᒃᑲᓐᓂᕆᖅᑲᐅᔭᖓᓂᒃ ᒪᓕᒐᓕᐅᖅᑎᑉ, 
ᐅᖃᖅᑎ, ᑐᓴᖅᑎᑕᐅᓯᒪᓂᑐᐊᕋ ᒪᓕᓪᓗᒎᒻᒪᑦ. ᑕᒪᓐᓇ ᑲᒪᒋᔭᐅᓯᒪᔭᕇᖅᑐᖅ ᑲᑎᒪᑎᓪᓗᒋᑦ. 
 
ᐅᓪᓛᖅ ᑲᑎᒪᑎᓪᓗᒋᑦ, ᐅᓪᓛᖅ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᖅᑲᐅᒻᒪᑕ, ᖃᕋᓴᐅᔭᒃᑯᑎᒍᑦ 
ᑎᑎᖅᑲᐅᑯᓯᐊᖅᑲᐅᒐᒪ. ᐊᐅᓚᑦᑎᔨᒻᒪᕆᒃ ᐊᖓᔪᖅᑳ ᖃᐃᖁᑦᑕᑲᐅᑎᒋᖅᑲᐅᔭᕋ ᓄᖅᑲᑲᐃᓐᓇᑐᐊᕈᑦᑕ, 
ᑐᑭᓯᑎᑎᑕᐅᒋᐊᒃᑲᓐᓂᕈᒪᓪᓗᖓ ᖃᓄᐃᓕᐅᓪᓚᕆᓐᓂᕐᒪᖔᑕ. ᒪᓕᒐᓕᐅᖅᑎᐅᔪᑉ ᐅᖃᐅᓯᑐᐃᓐᓇᖏᓐᓂᒃ 
ᒪᓕᔾᔮᙱᓇᒪ. ᑐᓴᐅᒪᑐᐃᓐᓇᕐᒪᒍ ᑕᒪᓐᓇ ᑐᑭᓯᒋᐊᕈᑎᐅᔪᖅ. ᑲᑎᒪᖃᑕᐅᖅᑲᐅᙱᒻᒪᑦ. ᑐᓴᖃᑦᑕᕐᒪᑦ ᑖᒃᑯᐊ 
ᓈᓴᐅᑏᑦ ᐊᒻᒪᓗ ᐊᑭᒋᔭᐅᔪᑦ ᑕᒻᒪᖅᓯᒪᓂᕋᖅᑕᐅᓪᓗᑎᒃ. 
 
ᑐᓴᒃᑲᓐᓂᓚᐅᙱᑦᑐᖓ ᒧᓱ-ᒥᒃ ᐃᒃᓯᕙᐅᑕᕆᔭᐅᔪᖅ ᐆᒻᒪᖅᑯᑎᓄᑦ ᐊᑭᖏᓐᓂᒃ ᕿᒥᕐᕈᔨᓂᒃ ᐊᓯᐊᓂᓪᓘᓐᓃᑦ 
ᑲᑎᒪᔨᐅᖃᑕᐅᔪᒥᒃ ᕿᒥᕐᕈᔨᓂᒃ ᐅᖃᖅᑐᒥᓂᐅᓪᓗᑎᒃ ᑕᒪᓐᓇ ᐊᐅᓚᓂᐅᔪᖅ ᑕᒻᒪᖅᓯᒪᔪᐃᓐᓇᐅᓂᕋᖅᑕᓗᓂ. 
 
ᐅᖃᖅᑎ, ᖃᐅᔨᒪᙱᒻᒪᕆᑦᑐᖓ ᖃᓄᓪᓚᑦᑖᖅ ᑕᒪᓐᓇ ᑐᑭᓯᒋᐊᕈᑎᐅᔪᖅ ᒪᓕᒐᓕᐅᖅᑎᑉ ᐅᖃᐅᓯᖓᑦ ᖃᓄᖅ 
ᑐᑭᖃᕋᓗᐊᕐᒪᖔ, ᑕᒪᓐᓇ ᐱᔾᔪᑎᐅᒐᓗᐊᕐᒪᖔᕐᓘᓐᓃᑦ ᖃᐅᔨᒪᓪᓚᕆᙱᓚᒍᑦ. ᑕᐃᒪᐃᒻᒪᑦ, ᐅᖃᖅᑎ, 
ᐅᖃᓕᒫᖅᑳᕆᐊᖃᕋᒪ, ᑲᒪᑦᑎᐊᕐᓗᖓ, ᕿᒥᕐᕈᓗᖓ ᖃᓄᐃᓕᐅᖅᑐᒥᓂᐅᔪᓂᒃ ᐊᒻᒪᓗ ᐃᖅᑲᓇᐃᔭᖅᑎᐅᔪᑦ 
ᐃᑯᒪᐅᓯᕆᔩᑦ ᑯᐊᐳᕋᐃᓴᖏᑦ ᖃᐅᔨᒋᐊᕐᓗᒋᑦ ᖃᓄᐃᑦᑐᐃᑦ ᑐᓴᕈᑏᑦ ᐊᓯᕈᖅᑕᐅᓐᓂᕐᒪᖔᑕ ᐋᖅᑦᑕᐅᓗᑎᓪᓘᓐᓃᑦ 
ᐋᖅᑭᒋᐊᖅᑕᐅᓗᑎᓪᓘᓐᓃᑦ ᑕᑯᓂᐊᕐᓗᒋᑦ ᐊᒻᒪᓗ ᐋᕼᐊᓘᓇ, ᐊᑦᑐᓂᖃᖅᓱᓂ ᑐᓴᖅᑎᑕᐅᒍᑎᓂᒃ ᐅᓪᓗᒥᒧᑦ. 
 
ᑕᐃᒪ, ᐅᖃᖅᑎ, ᑕᐃᒪᐃᓐᓂᐊᖅᐳᖓ ᐊᖓᔪᖅᑳᖑᓂᒃᑯᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐃᓛᖃᐃ ᐊᖓᔪᖅᑳ ᖃᐅᔨᑎᒍᓐᓇᖅᑕᕋ ᑲᑎᒻᒪᐅᑎᑦᓴᒥ 13 ᐊᓚᒃᑲᕐᓂᐊᕋᒃᑭᑦ 
ᑕᐃᒃᑯᐊ ᓄᑖᑦ ᐊᑮᑦ ᐱᔭᒥᓃᑦ ᐃᑯᒪᐅᓯᕆᔨᒃᑯᑦ ᑯᐊᐳᕋᐃᓴᖓᓂᒃ ᐃᓄᐃᑦ ᑲᑎᒻᒪᑎᑕᐅᑎᓪᓗᒋᑦ ᐃᑉᐸᑦᓴᖅ, 
ᐊᖓᔪᖅᑳ ᖃᐅᔨᒪᖁᓪᓗᒍ ᐊᒻᒪᓗ ᐃᓘᓐᓇᑎᒃ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ ᖃᐅᔨᒪᖁᓪᓗᒋᑦ. 
 
ᐅᖃᖅᑎ, ᑐᓴᖅᑎᑕᐅᒍᑎᒋᓗᒍ 68-ᐳᓴᒥᒃ ᑕᒻᓴᖅᓯᒪᓂᖓᓂᒃ, ᑕᐃᒫᒃ ᑕᐃᒍᒪᒍᕕᐅᒃ, ᓱᓇᐅᒻᒪᖔᑕ ᐊᑮᑦ, 
ᐊᖓᔪᖅᑳ, ᑕᒪᓐᓇ ᑕᐃᒪᐃᓪᓚᕆᓐᓂᖅᐸᑦ,  

ᐃᓱᒪᒍᓐᓇᖅᐸ ᑐᙵᕕᒋᓗᓂᐅᒃ ᐊᔾᔨᒋᙱᒋᐊᖓᒍ ᐋᖅᑭᑦᓱᖅᓯᒪᔭᖏᓐᓄᑦ ᐃᑯᒻᒪᐅᓯᕆᔩᑦ ᑯᐊᐳᕋᐃᓴᖓᑕ? 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐃᓘᓐᓇᖓᓄᑦ ᐱᕙᓪᓕᐊᓂᖓᓄᑦ ᐱᓕᕆᖃᑕᐅᒍᑎᕗᑦ ᐊᑐᖅᓱᒋᑦ 
ᐃᑯᒪᐅᑎᓄᑦ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᑦ ᓇᓗᓇᐃᕐᓗᒍ ᐱᕙᓪᓕᐊᓂᖓ, ᐊᔨᒌᓂᒃ ᐊᑭᓕᖅᑐᐃᓂᐅᖁᔭᖓᑦ 
ᐃᑯᒪᐅᓯᕆᔩᑦ ᑯᐊᐳᕋᐃᓴᖓᑕ ᐊᒻᒪᓗ ᑎᑎᖅᑲᖏᑦᑕ ᖃᓄᐃᓕᓂᖏᑦ, ᑕᒻᒪᖅᓯᒪᙱᑦᑐᑦ ᐊᒻᒪᓗ 
ᑕᐃᒫᑦᓯᐊᕐᓂᖏᑉᐸᑕ ᐃᑯᒪᐅᓯᕆᔩᑦ ᑭᙴᒪᒋᔭᖏᓐᓂ. 
 
ᐅᖃᖅᑎ, ᐃᓚᖏᑦ ᑐᓴᕈᑏᑦ ᑕᒻᒪᖅᓯᒪᓐᓂᖅᐸᑕ, ᑕᐃᒪ ᐃᑯᒪᐅᑎᓄᑦ ᐊᑭᒥᒃ ᕿᒥᕐᕈᔩᑦ ᑲᑎᒻᒪᔨᐅᓚᕿᕗᑦ: 
ᖃᐅᔨᒋᐊᖅᐸᓐᓂᐊᖅᓱᑎᒃ ᑕᒻᒪᐃᔾᔮᕐᓗᒋᓪᓗ. ᑕᐃᑦᓱᒨᓇᑦᓴᐃᓐᓇᖅ, ᐅᖃᖅᑎ, ᑐᙵᕕᒋᓗᒋᑦ ᖃᑦᓯᐅᓂᖏᑦ 
ᐊᓯᖏᓪᓗ, ᑕᐃᒪ ᖔᖅᑭᒋᐊᖅᑕᐅᒋᐊᖃᕋᔭᖅᑐᑦ ᐱᕙᓪᓕᐊᓂᖓᓂ. 
 
ᐱᕙᓪᓕᐊᓂᖓ ᐱᑦᓯᐊᖅᑐᕆᔭᕋ. ᑕᐃᒃᑯᐊ ᐃᑯᒪᐅᓯᕆᔩᑦ ᑕᒻᒪᑲᓪᓚᑦᑐᒥᓂᐅᑉᐸᑕ, ᐊᒻᒪᓗ ᖃᐅᔨᒪᙱᑦᑐᖓ 
ᓱᔪᖃᑦᑕᓕᕐᓂᕐᒥᒻᒪᖔᖅ... .ᒪᓕᒐᓕᐅᖅᑎ ᐊᓚᒃᑲᐃᓈᕐᓂᕋᕐᒪᑦ ᑎᑎᖅᑲᓂᒃ ᐊᓯᕈᖅᑕᐅᓯᒪᔪᓂᒃ; 
ᐅᖃᐅᓯᕆᖅᑕᐅᔭᖓ 68-ᐳᓴᐃᑦ. 
 
ᐅᓪᓗᖅ ᓈᒻᒥᑉᐸᑦ, ᐅᖃᖅᑎ, ᑎᑭᑎᑕᐅᓯᒪᔪᑦ ᐃᑯᒻᒪᐅᓯᕆᔩᑦ ᑯᐊᐳᕋᐃᓴᖓᓄᑦ ᑐᑦᓯᕋᐅᑦ. ᐊᕿᓂᒃ ᕿᒥᕐᕈᔩᑦ 
ᖃᑎᒻᒪᔨᖏᑦ ᐊᖏᕈᓐᓇᖅᑐᑦ, ᐊᖏᙱᒍᓐᓇᖅᓱᑎᓪᓗ, ᐋᖅᑭᒋᐊᕐᓗᒍᓘᓐᓃᑦ ᑐᑦᓯᕋᐅᑦ ᐊᓱᐃᓪᓛᑦ 
ᑕᑯᒋᐊᖃᓯᒐᔭᑦᑕᖅᑲᐅᖅ ᒥᖓᑕ ᐆᒻᒪᖅᑯᓯᕆᔩᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐊᐱᖅᑯᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᑎᕐᕕᒋᓗᒍᖃᐃ ᐅᖃᐅᓯᕆᖅᑲᐅᔭᕋ. ᖃᐅᔨᒍᒪᖅᑲᐅᔪᖓ ᖃᖓ ᐊᖓᔪᖅᑳ 
ᖃᐅᔨᑦᑕᕋᑕᕐᓂᕐᒪᖔᖅ ᑖᒃᑯᓂᖓ ᐊᓯᕉᑎᖏᓐᓂᒃ ᐊᒻᒪᓗ ᖃᐅᔨᒪᔪᒥᓂᐅᒻᒪᖔᖅ ᑯᐊᐳᕋᐃᓴᒃᑯᑦ ᑖᒃᑯᐊ 
ᑐᓂᓐᓂᕆᐊᖏᑕ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᓐᓄᑦ ᐊᒥᓲᓂᖅᓴᐃᑦ ᓄᓇᓖᑦ ᑭᓪᓕᓯᓂᐊᖅᑕᐅᓚᐅᖅᑎᓐᓇᒋᑦ ᓱᓕ, 
ᐊᒻᒪᓗ ᖃᐅᔨᓕᑐᐊᕋᒥᒋᑦ ᑕᐃᒃᑯᐊ ᑕᓴᕈᑏᑦ ᐊᓯᔾᔨᕐᓂᙱᒋᐊᖏᑦ ᓄᓇᓕᓐᓂ ᑭᓪᓕᓯᓂᐊᖅᑐᖃᖅᐸᓪᓕᐊᑎᓪᓗᒍ, 
ᐅᓐᓃᑦ ᐱᔭᕇᖅᑕᐅᓚᐅᕋᓗᐊᖅᑎᓪᓗᒋᑦ ᓯᕗᓂᖓᒍᑦ ᑕᒪᑐᒪ, ᑐᓂᑎᐅᖅᑲᐃᒍᓐᓇᖅᖄ ᓄᑖᓂᒃ ᑐᓴᕈᑎᓂᒃ 
ᐃᓄᓐᓄᑦ ᑲᑎᒻᒪᒋᐊᖅᑐᒥᓂᓕᒫᓄᑦ? 
 
ᖃᐅᔨᒪᑦᓯᐊᖅᑐᖓ ᐱᓯᒪᒋᐊᖏᑦ ᑎᑎᖅᑲᓂᒃ; ᐃᓛᖃᐃ ᒪᓕᒐᕐᓅᖓᔪᓂᒃ ᑎᑎᕋᖅᓯᒪᔪᑦ. ᐃᓛᖃᐃ 
ᒥᐊᓂᖅᓯᑦᓯᐊᕈᓐᓇᖅᑐᑦ ᑎᑎᖅᑲᓂᒃ ᒪᓕᒐᓕᐅᖅᑎᓂᓪᓗ, ᓇᓗᓇᐃᖅᓯᑦᓯᐊᕈᓐᓇᖅᑳ ᑕᐃᒃᑯᐊ ᑐᓴᕋᑦᓴᐃᑦ ᓄᑖᑦ 
ᐱᔭᐅᓛᕋᓗᐊᕆᐊᖏᑦ, ᒪᒥᐊᕝᕕᒋᓗᒋᑦ ᑐᓴᕋᑦᓴᑕᖃᕐᓂᙱᒋᐊᖓ ᑕᐃᑦᓱᒨᓇ ᑲᑎᒻᒪᑎᑕᐅᑎᓪᓗᒋᑦ? ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑕᐃᒫᒃ ᐅᖃᖅᑲᐅᒐᒪ ᐅᕙᑦᓯᐊᕈᒋᐊᖅ, ᐃᑯᒻᒪᐅᓯᕆᔩᑦ 
ᑯᐊᐳᕋᐃᓴᖏᑦ ᐃᓛᓂᐅᙱᑦᑐᖅ ᑕᒻᒪᖅᑐᒥᓃᑦ ᑎᑎᖅᑲᓂᒃ ᑐᖅᑯᑎᖅᓯᒪᔪᓂ ᐊᒻᒪᓗ ᖃᐅᔨᒃᑲᐃᓯᒪᑦᓱᑎᒃ 
ᒪᓕᒐᓕᐅᖅᑎᓂᒃ ᕿᒥᕐᕈᔭᐅᓯᒪᙱᒋᐊᖏᑦ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᓐᓄᑦ. 

ᐅᖃᖅᑎ, ᐃᒪᐃᓐᓂᐊᖅᐳᖓ, ᑕᐃᒫᒃ ᒪᓕᒐᓕᐅᖅᑎ ᐅᖃᑲᐃᓐᓇᕐᒪᑦ, ᓇᓗᓇᐃᕐᓗᒍ ᑕᐃᒃᑯᐊ ᑲᑲᑎᒻᒪᒋᐊᖅᑐᒥᓃᑦ, 
ᐃᓄᐃᑦ, ᕼᐊᒻᓚᐃᑦ, ᐊᒻᒪᓗ ᓄᓇᑖᖅᓯᒪᔪᑦ ᖃᐅᔨᑎᓪᓗᒋᑦ ᐊᑭᖏᓐᓂᒃ. ᑕᐃᒪ ᒪᒥᐊᒍᑎᑕᖃᕆᐊᑐᑉᐸᑦ 
ᑎᑎᕋᖅᓯᒪᔪᓄᑦ, ᑕᐃᒪᐃᓐᓂᐊᕆᕗᖅ. 
 
ᓈᒻᒥᑉᐸᑦ ᐅᓪᓗᖅ, ᑕᐃᒫᒃ ᐅᖃᕋᓱᐊᖅᓯᒪᒐᑦᑕ, ᐅᕗᙵᖅᓯᒪᙱᑦᑐᖓ ᑕᓯᐅᑲᒻᒪᓂᐊᕐᓗᒋᑦ ᒪᓕᒐᓕᐅᖅᑏᑦ 
ᓴᓪᓗᒋᐊᖅᑐᖅᓯᒪᓇᖓᓗ, ᐅᖃᖅᑎ. ᐊᑲᐃᓪᓕᐅᑐᐃᓐᓇᖅᑐᖓ ᐊᓪᓛᑦᖃᐃ ᐊᑲᐃᓪᓕᐅᓂᖅᓴᐅᔪᖓ 
ᒪᓕᒐᓕᐅᖅᑎᒥᒃ. ᓈᑉᐸᑦ ᐅᓪᓗᖅ, ᒪᓕᑐᐃᓐᓇᕈᓐᓇᖅᑐᖓ, ᐊᒻᒪᓗ ᒪᓕᒐᓕᐅᖅᑏᑦ ᒪᓕᑐᐃᓐᓇᕈᓐᓇᖅᑐᑦ, 
ᑐᓴᖅᑎᑦᓯᒍᑎᖏᒍᑦ ᐊᖓᔪᖅᑳᑉ. ᐊᖓᔪᖅᑳ ᐊᑐᐊᖅᓯᑐᐃᓐᓇᕈᓐᓇᖅᑐᖅ ᑐᓂᔭᖏᓐᓂᒃ ᑯᐊᐳᕋᐃᓴᐅᑉ, ᐊᒻᒪᓗ 
ᐊᑭᓂᒃ ᕿᒥᕐᕈᔩᑦ ᖃᑎᒻᒪᔨᖏᑦ ᐊᑐᐊᖅᓯᑐᐃᓐᓇᕈᓐᓇᖅᑐᑦ ᕿᒥᕐᕈᔭᐅᑦᓯᐊᕆᐊᖃᕐᓂᖏᒍᑦ ᑭᐅᔪᓐᓇᖅᓯᓯᒪᔭᒥ. 
 
ᑕᐃᒪ, ᐅᖃᖅᑎ, ᐅᓪᓗᖅ ᓈᑉᐸᑦ, ᑕᒻᒪᖅᑐᖃᓲᖅ. ᑕᐃᒪ, ᑕᕝᕗᖓ, ᓇᓗᓇᐃᖅᓯᒋᐊᖃᖅᑐᖓ. ᐃᓄᐃᓴᓪᓗᑎᒃ 
ᐃᑲᕐᕋᕈᓰᑦ ᓈᑉᐸᑕ, ᑲᑲᑎᒻᒪᖃᑎᒋᓂᐊᖅᑕᕋ ᐊᖓᔪᖅᑳᖓ ᐃᑯᒪᐅᓯᕆᔩᑦ ᑯᐊᐳᕋᐃᓴᖓᑕ ᖃᐅᔨᒋᐊᕐᓗᖓ 
ᖃᓄᐃᓕᔪᖃᑦᑕᓂᕐᒪᖔᖅ ᑎᑎᖅᑲᓂ ᑐᖅᑯᑎᖅᓯᒪᔪᓂ. 
 
ᑐᑭᓯᔭᒃᑯᑦ ᑕᐃᓐᓇ ᐊᖓᔪᖅᖄᖓ ᐃᑉᐸᑦᓴᖅ ᐋᖅᑭᒋᐊᕆᓚᐅᖅᑐᖅ ᑎᑎᖅᖃᓂᒃ. ᓱᓕ, ᑐᓴᕐᕕᒋᓚᐅᙱᑕᕋ ᒨᓴ 
ᐊᓯᐊᓂᒃ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᑕ ᐅᖃᕐᓗᑎᒃ ᐊᑦᑐᐃᓂᖓᓂᒃ ᐱᓕᕆᐊᖑᓂᖓᑕ ᐱᔭᕇᖅᓯᒪᔭᒥ ᐊᒻᒪᓗ 
ᓇᓗᓇᐃᕆᐊᖃᕐᓂᐊᖅᑕᕋ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎ.  
  
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐃᐊᑦ ᐲᑯ. 
 
ᐅᖃᐅᓯᒃᑯᑦ ᐊᐱᖅᑯᑎᖃᕈᓐᓇᕐᓂᖅ ᓄᖑᑉᐳᖅ. ᐅᑎᕆᐊᕐᓗᑕ ᑲᑎᒪᔾᔪᑎᔅᓴᕆᔭᑦᑎᓐᓄᑦ. ᑲᑎᒪᔾᔪᑎᔅᓴᖅ 7. 
ᑎᑎᕋᖅᓯᒪᔪᓂᑦ ᐊᐱᖅᑯᑎ. ᑐᑐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 

ᑎᑎᖅᑲᒃᑯᑦ ᐊᐱᖅᑯᑎᒃ 023 - 2(2): ᖃᓄᐃᓕᐅᕈᑕᐅᔪᑦ ᐃᑭᑎᑦᑎᑎᑦᑕᐃᓕᒪᓂᕐᒧᑦ ᐱᖁᔭᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑎᑎᕋᖅᓯᒪᔪᖅ ᐊᐱᖅᑯᑎᐅᔪᖅ ᒥᓂᔅᑕᐅᔪᒧᑦ ᓄᓇᓕᓐᓄᑦ ᐊᒻᒪᓗ ᒐᕙᒪᓕᕆᔨᒃᑯᑦ 
ᐱᔨᑦᑎᕋᖅᑐᓕᕆᔨᑯᖏᓐᓄᑦ. 
 
ᐊᐱᖅᑯᑎ ᓯᕗᓪᓕᖅ, ᐅᖃᖅᑎ, ᐱᔾᔪᑎᖃᖅᑯ ᖃᓄᐃᓕᐅᕈᑎᐅᔪᑦ ᑕᕝᕙᓂ ᐃᑭᑎᑦᑎᑎᑦᑕᐃᓕᒪᓂᕐᒧᑦ ᐱᖁᔭᒧ. 
 
1) ᐊᕐᕌᒎᒧᑦ ᑮᓇᐅᔭᓕᕆᓂᕐᒧᑦ 2003-04 ᐊᒻᒪᓗ 2004-05 ᐅᓪᓗᒥᒧᑦ, ᑕᕝᕙᓂ ᑐᑭᖃᕐᑐᓂᑦ 

ᐃᑭᑎᑦᑎᑎᑦᑕᐃᓕᒪᓂᕐᒧᑦ ᐱᖁᔭᖅ, ᖃᑦᑎᐅᓚᐅᖅᑲᑦ ᖃᓄᐃᓕᐅᕈᑕᐅᔪᑦ ᐱᒋᐊᖅᑎᑕᐅᓯᒪᔪᑦ 
ᐊᓪᓚᕝᕕᖃᕐᑐᒧᑦ ᖃᑦᑎᕆᔨᒃᑯᑦ ᐊᖏᔪᖅᑳᖓᑕ; 

 
i) ᐃ) ᖃᐅᔨᒐᓱᐊᕐᓂᖅ ᐃᓗᐊᓂ 3(ᐅ) 
ii) ᐱ) ᖃᐅᓴᕐᓂᖅ ᐃᓗᐊᓂ 3(ᐊ) 
iii) ᑎ) ᕿᒥᕐᕈᓂᖅ ᐃᓗᐊᓂ 3(ᐱ) 
iv) ᑭ) ᐅᓂᒃᑳᓕᐊᑦ ᐃᓗᐊᓂ 3(ᐳ) 
v) ᒋ) ᐊᑐᓕᖁᔭᐅᔪᑦ ᐃᓗᐊᓂ 3(ᐸ)? 

 
2) ᐊᕐᕌᒎᒧᑦ ᑮᓇᐅᔭᓕᕆᓂᕐᒧᑦ 2003-04 ᐊᒻᒪᓗ 2004-05 ᐅᓪᓗᒥᒧᑦ, ᖃᑦᑎᐅᕙᑦ ᐸᔅᓯᔭᔅᓴᕈᓚᐅᖅᑐᑦ 

ᒪᓕᓪᓗᒍ ᐱᖁᔭᐅᔪᖅ? 

3) ᐃᓪᓗᐋᓃᑦᑐᖅ ᑎᑎᕋᖅᓯᒪᔪᖅ 3(ᕿ) ᐱᖁᔭᒥ, ᖃᖓᒃᑯᑦ ᓴᖅᑭᑕᐅᒐᔭᖅᑲᑦ ᐊᕐᕌᒎᑕᒫᖅᓯᐅᑎᐅᔪᑦ 
ᐅᓂᒃᑳᓕᐊᖑᔪᑦ ᐊᓪᓚᕝᕕᒻᒦᖔᖅᑐᓂᑦ ᖃᑦᑎᕆᔨᒃᑯᑦ ᐊᖏᔪᖅᑳᖓᓐᓂ ᐊᕐᕌᒎᓄᑦ 1999-2000, 2000-
2001, 2001-02, 2002-03, 2003-04 ᐊᒻᒪᓗ 2004-05 ᓴᖅᑭᑕᐅᒐᔭᖅᑲᑦ ᒪᓕᒐᓕᐅᕐᕕᑎᓐᓄᑦ? 

 
4) ᑕᕝᕙᓂ ᐃᓗᐊᓃᑦᑐᖅ ᑎᑎᕋᖅᓯᒪᔪᒥᑦ 3(ᕿ) ᐱᖁᔭᒥ, ᑕᕝᕙᓂᔅᓴᐃᓐᓇᖅ ᑎᑎᕋᖅᓯᒪᔪᒥ (ᖑ) ᐱᖁᔭᐅᔪᒥᑦ, 

ᖃᑦᑎᐅᓚᐅᖅᑲᑦ ᐃᑭᑦᑐᑦ ᐃᓪᓘᔪᓄᑦ ᖃᐅᔨᓴᖅᑕᐅᒌᖅᓯᒪᔪᓄᑦ ᐊᓪᓚᕝᕕᖃᕐᑐᒧᑦ ᖃᑦᑎᕆᔨᒃᑯᑦ 
ᐊᖏᔪᖅᑳᖓᓐᓂ ᑕᕝᕙᓃᑦᑐᒥᑦ ᑎᑎᕋᖅᓯᒪᔪᒥᑦ 3(ᖃ) ᐱᖁᔭᒥᑦ? 

 
5) ᐊᕐᕌᒍᓄᑦ 2003-04 ᐊᒻᒪᓗ 2004-05 ᐅᓪᓗᒥᒧᑦ, ᓄᓇᓕᑦᑎᒍᑦ, ᖃᑦᑎᐅᕙᑦ ᖃᐅᔨᓴᕐᓂᐅᔪᑦ ᒐᕙᒪᒃᑯᑦ 

ᓄᓇᕗᒻᒥ ᐱᖁᑎᒋᔭᖏᑦ, ᒐᕙᒪᒃᑯᑦ ᓄᓇᕗᒻᒥ ᐊᑐᖅᑐᐊᖅᑕᖏᑦ, ᐃᓪᓘᔪᑦ ᑲᑎᙵᐅᖅᑐᑦ, ᐃᓕᓐᓂᐊᕐᕕᐅᔪᑦ, 
ᐊᒻᒪᓗ ᐸᐃᕆᕕᐅᔪᑦ ᓄᓇᕗᒻᒥ? 

 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᕋᖅᓯᒪᔪᓂᑦ ᐊᐱᖅᑯᑎ. ᑐᑐ. 
 
ᑎᑎᖅᑲᒃᑯᑦ ᐊᐱᖅᑯᑎᒃ 024 - 2(2): 2004 ᐅᖅᓴᑦᑕᐅᓂᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᒻᒪᓗᑦᑕᐅᖅ, ᐅᓇ ᑎᑎᖅᑲᒃᑯᑦ ᐊᐱᖅᑯᑎᐅᔪᖅ ᒥᓂᔅᑕᐅᔪᒧᑦ 
ᓄᓇᓕᓐᓄᑦ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ. ᐱᔾᔪᑎᖃᖅᑯ ᐅᖅᓴᑦᑕᐅᓂᐅᔪᖅ 
2004. 
 
1. ᐱᔾᔪᑎᖃᕐᑐᖅ 2004 ᐅᖅᓴᐃᓂᕐᒧᑦ, ᓄᓇᓕᑦᑎᒍᑦ, 
 ᐃ) ᖃᖓᒃᑯᑦ ᐅᖅᓴᐃᓂᖃᕐᓂᐊᓚᐅᖅᑲᑦ ᓄᓇᓕᓐᓄᑦ? 
 ᐅ) ᓄᓇᓕᓐᓂ ᖃᑦᑎᐅᓚᐅᖅᑲᑦ ᐸᕐᓇᐅᑎᐅᔪᑦ ᐅᖅᓴᐃᓂᖅ ᖃᓄᐃᑦᑑᓂᖏᓐᓂ? 
 
2. ᐱᔾᔪᑎᖃᕐᑐᖅ 2004 ᐅᖅᓴᐃᓂᕐᒧᑦ, ᓄᓇᓕᑦᑎᒍᑦ, 
 ᐃ) ᖃᖓᒃᑯᑦ ᐅᖅᓴᐃᓂᖃᓚᐅᖅᑲᑦ ᓄᓇᓕᓐᓄᑦ? 
 ᐅ) ᓄᓇᓕᓐᓂ ᖃᑦᑎᐅᓚᐅᖅᑲᑦ ᐅᖅᓴᐃᓂᖅ ᖃᓄᐃᑦᑑᓂᖏᓐᓂ? 
 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᕋᖅᓯᒪᔪᓂᑦ ᐊᐱᖅᑯᑎ. ᐅᑎᕐᓗᑕ ᑲᑎᒪᔾᔪᑎᔅᓴᑎᓐᓄᑦ ᐅᓪᓗᒥᒧᑦ. 
ᑲᑎᒪᔾᔪᑎᔅᓴᖅ 8. ᑭᐅᔾᔪᑎᐅᔪᑦ ᑎᑎᕋᕐᓯᒪᔪᒃᑯᑦ ᐊᐱᖅᑯᑎᐅᔪᓂᑦ. ᐊᖓᔪᖅᑳ ᐃᐊᑦ ᐲᑯ. 
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 001 - 2(2): ᐆᒻᒪᖅᑯᑏᑦ ᐊᐅᓚᐅᑎᖏᑦ ᐃᖃᓗᐃᑦ ᐊᒻᒪᓗ ᐊᓯᖏᑦ 
ᐊᐱᖅᑯᑎᐅᔪᑦ 

 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑭᐅᔾᔪᑎᖃᖅᑯᖓ ᑎᑎᕋᖅᓯᒪᔪᒃᑯᑦ ᐊᐱᖅᑯᑎᐅᓚᐅᖅᑐᒥ ᑐᑐᒧᑦ 
ᓅᕖᕝᕙ 16-ᖑᑎᓪᓗᒍ. 

ᐅᖃᖅᑎ, ᑭᐅᔾᔪᑎᒋᔭᕋ ᑎᑎᕋᖅᓯᒪᔪᒃᑯᑦ ᐊᐱᖅᑯᑎᐅᔪᒥᑦ ᑭᐅᓂᐊᖅᑲᕋ ᐅᖃᐅᓯᒃᑯᑦ. ᐅᖃᖅᑎ, ᐃᖃᓗᐃᑦ 
ᐊᑐᓚᐅᖅᑯᑦ 17-ᕌᖅᑎ ᖃᐅᒻᒪᖅᑯᑏᑦ ᖃᒥᙵᓚᐅᖅᑯᑦ ᐱᒋᐊᖅᑐᒍ ᐊᐃᐳᕈᓪ 1, 2001 ᑕᕝᕗᖓ ᒫᑦᓯ 31, 
2004 ᐱᖃᓯᐅᑎᓪᓗᒍ. 
 
ᑎᑎᕋᖅᓯᒪᑦᑎᐊᖅᑯᑦ ᖃᒥᓐᓂᑰᓚᐅᖅᑐᑦ, ᐱᖃᓯᐅᑎᓪᓗᒋᑦ ᖃᓄᑎᒋᐅᓐᓂᕐᒪᖔᑕ, ᒪᒃᐱᖅᑐᒐᖓᓂ, ᐊᒻᒪᓗ ᑭᓱᒥᑦ 
ᐱᔾᔪᑎᖃᕐᒪᖔᑕ ᑎᑎᕋᖅᓯᒪᔪᖅ ᓴᖅᑭᑕᐅᔪᖅ ᑭᐅᔾᔪᑎᐅᔪᒥᑦ. ᑕᕝᕙᓂ ᐱᖓᓱᓂ ᐊᕐᕌᒎᔪᓂᑦ ᐊᐱᖅᑯᑕᐅᓚᐅᖅᑐᒧᑦ 
ᑐᑐᒧᑦ, ᑲᑎᓐᓂᖃᓚᐅᖅᑯᑦ 473-ᒥᓂᔅᓯᒥᑦ, ᐅᕝᕙᓘᓐᓃᑦ 7-ᓂᑦ ᐃᑲᕐᕋᓂᑦ ᐊᒻᒪᓗ 50-ᒥᓂᔅᓯᒥᑦ, ᖃᒥᙵᓂᕐᒥᑦ, 
ᑕᒪᒃᑮ ᐸᕐᓇᐅᑕᐅᔪᑦ ᐊᒻᒪᓗ ᑐᐊᕕᕐᓇᖅᑐᑦ. 
 
ᐸᕐᓇᐅᑕᐅᔪᑦ ᖃᒥᙵᓃᑦ, ᐅᖃᖅᑎ, ᐃᖅᑲᓇᐃᔮᖃᕐᑎᓪᓗᒋᑦ ᐆᒻᒪᖅᑯᑎᓂᑦ. ᐊᑯᓂᐅᓂᖓ ᖃᒥᙵᓂᖅ 27-
ᒥᓂᔅᓯᐅᑐᐃᓐᓇᓚᐅᖅᑯ. ᑲᑎᑦᑐᒋᑦ ᐱᔪᓐᓇᐅᑎᐅᔫᒃ ᐊᐅᓚᐅᑏᓐᓄᒃ ᐃᖃᓗᓐᓂ ᐃᒪᐃᑦᑑᕘᒃ 15,460 ᐃᑯᒪᐅᑏᑦ 
ᐃᑲᕐᕋᖏᑦ.  
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒪᓕᒐᖃᙱᒻᒪᑕ ᓇᓗᓇᐃᓯᒪᔪᒥᑦ ᑲᓇᑕᒥ ᒐᕙᒪᒃᑯᑦ ᒪᓕᒐᖁᑎᖏᓐᓂ 
ᐊᕕᑦᑐᖅᓯᒪᔪᓂᓪᓘᓐᓃᑦ ᐱᔾᔪᑎᓕᓐᓂ ᓴᓂᕐᕙᖅᑕᐅᓯᒪᖁᔭᐅᔪᓂᑦ; ᑭᓯᐊᓂᓕ, ᐅᖃᖅᑎ, ᖁᓪᓕᖅ ᐆᒻᒪᖅᑯᑎᓕᕆᔩᑦ 
ᑯᐊᐳᕋᐃᓴᒃᑯᑦ ᖃᐅᔨᒪᒋᐊᖅᑎᐅᕗᑦ ᒫᓐᓇᐅᔪᖅ ᐱᔪᓐᓇᕐᓂᖏᓐᓂᑦ ᐊᒻᒪᓗ ᐱᕕᖃᕐᓂᖏᓐᓂᑦ ᐊᑐᐃᓐᓇᐅᔪᓄᑦ 
ᐊᑐᓂᑦ ᐊᐅᓚᐅᑎᖃᕐᕕᓐᓄᑦ 110%-ᖑᓪᓗᑎᒃ ᐃᓱᓕᕝᕕᖏᑦ ᐊᖏᓂᖅᐹᓂᒃ ᐊᑐᕐᓗᑎᒃ ᐊᐅᓚᐅᑎᓂᒃ. 
 
ᐃᖃᓗᓐᓂᑦ ᐊᑭᑐᔪᓄᑦ ᐱᓕᕆᐊᖅ, ᓯᕗᓪᓕᖅᐹᖏᓐᓂᑦ 3 ᐊᕐᕌᒍᓂᑦ ᑭᓇᐅᔭᑎᒍᑦ ᐊᕐᕌᒍᓂᒃ, ᐃᓚᓕᐅᑎᕗᑦ 
ᐅᖃᓕᒫᖅᑕᐅᔪᓂᒃ. ᐊᒻᒪᓗ ᐅᖃᖅᑎ, ᑎᑎᖅᑲᐃᑦ ᐃᓚᓕᐅᔾᔭᐅᓯᒪᕗᑦ ᑭᓯᐊᓂ ᐅᑦᑑᑎᒋᔭᐅᑐᐃᓐᓇᖅᐳᑦ, 
ᐱᓕᕆᐊᖃᓚᐅᖅᐳᑦ ᐅᖅᓱᐊᓗᓕᕆᓂᕐᒥᑦ ᐋᖅᑮᒋᐊᕐᓂᕐᒥᑦ, ᓂᓪᓚᕈᑎᓂᒃ, 99-ᓄᑦ ᐊᑐᖅᑐᓄᑦ, 99-ᓄᑦ 
ᐳᔫᕈᑎᓄᑦ, ᐆᒻᒪᖅᑯᑎᖃᖅᑎᑦᑎᔾᔪᑎᓄᑦ, ᐊᒻᒪᓗ ᒐᕙᒪᑐᖃᒃᑯᑦ ᐊᕐᓇᐅᑎᖏᓐᓄᑦ. 
 
ᐅᖃᖅᑎ, ᖁᓪᓕᖅ ᐆᒻᒪᖅᑯᑎᓕᕆᔩᑦ ᑯᐊᐳᕋᐃᓴᒃᑯᑦ ᐋᖅᑮᓯᒪᕗᑦ ᑐᐊᕕᕐᓇᖅᑐᖅᓯᐅᑎᓂᒃ ᐸᕐᓇᐅᒻᒥᑦ 25-ᓄᑦ 
ᓄᓇᓕᓐᓄᑦ ᓂᕆᐅᓇᙱᑦᑐᓂᒃ ᖃᒥᑦᑐᖃᕐᓂᖅᐸᑦ ᐊᐅᓚᐅᑎᓂᒃ ᐊᑯᓂᐅᓂᐊᖅᑐᒧᑦ, ᐊᒥᓱᓕᐅᖅᓯᒪᔪᖅ 
ᐃᖃᓗᓐᓂ ᑐᐊᕕᕐᓇᖅᑐᖅᓯᐅᑦ ᐃᓚᓕᐅᔾᔭᐅᕗᖅ, 99 ᐊᖏᕈᑕᐅᓯᒪᙱᑦᑐᖅ ᑎᑎᖅᑲᐅᕗᖅ ᐅᑕᖅᑭᓪᓗᑕ ᖃᓄᖅ 
ᓄᓇᓕᒻᒥᐅᑦ ᐃᓱᒪᒋᔭᖃᕐᒪᖔᑕ ᐊᖏᕈᑕᐅᒐᓱᐊᕐᓂᖓᓂ ᑎᑎᖅᑲᖅ. 
 
ᐅᖃᖅᑎ, ᓇᐃᓈᖅᓯᒪᔪᓂᒃ ᐅᖃᓕᒫᖅᓯᒪᒋᕗᖓ ᐃᖃᓗᓐᓂ ᑐᐊᕕᕐᓇᖅᑐᒧ ᐸᕐᓇᐅᒻᒧᑦ ᑲᑎᒪᔨᒧᑦ 
ᑐᓂᓂᐊᖅᑕᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖑᑎᖅᑐᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᐊᑭᓱᒃ. 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 011 - 2(2): ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑕ 

ᑮᓇᐅᔭᓕᐅᕐᓂᕐᒧᑦ ᒪᓕᒐᖏᑦ ᐊᒻᒪᓗ ᐊᑐᖅᐸᑦᑕᖏᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. (ᑐᓵᔨ ᓄᖅᑲᖅᐳᖅ) ᐊᐱᖅᑯᑕᐅᓚᐅᖅᑐᒧᑦ ᑐᑐᒧᑦ 
ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᑦ ᑲᑎᒪᔨᖏᑦ ᑮᓇᐅᔭᓕᐅᕐᓂᕐᒧᑦ ᐆᒻᓂᒪᖅᑯᑎᓂᒃ ᐊᑐᖅᑕᐅᔪᑦ. 
 
ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᑦ ᑲᑎᒪᔨᖏᑦ ᑕᖅᑲᒃᑯᓄᖓ ᓴᖅᑮᕙᑦᑎᓐᓇᒋᑦ ᓇᓗᓇᐃᖅᓱᖅᓯᒪᔪᓂᑦ 
ᑮᓇᐅᔭᓕᐊᓄᑦ ᐋᓐᓂᖅᑐᒥᓂᕐᓄᑦ ᑮᓇᐅᔭᓂᒃ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᑦ ᑲᑎᒪᔨᖏᑦ ᒪᓕᒐᖃᖅᐳᑦ 
25%-ᓄᑦ ᐸᕐᓇᐅᑎᖏᓐᓂᑦ ᑲᓇᑕᒥ. ᐊᖏᔫᔫᔫᑕᐅᓂᖏᑦ ᑮᓇᐅᔭᒃᑯᕖᑦ ᑲᓇᑕᒥ ᐱᐅᓂᖅᐹᒃᑯᑦ ᑲᓇᑕᒥ 
ᑮᓇᐅᔭᓕᐅᖅᑎᑦᑎᕗᑦ, ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᑦ ᑲᑎᒪᔨᖏᑦ ᐊᑐᒃᑲᔪᑉᐳᑦ ᒪᓐᑐᕆᐊ 
ᑮᓇᐅᔭᒃᑯᕕᖓᓂᑦ. 
 



ᐊᐃᕝᕕᖅ, ᓄᕕᐱᕆ 30, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᐊᑐᐊᒐᓕᕆᔩᑦ ᑲᑎᒪᔨᖏᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑕ 
ᐃᓱᒪᓕᐊᖏᑦ ᓂᐅᖅᑯᑎᖃᕐᓂᕐᒧᑦ ᐅᕝᕙᓘᓐᓃᑦ ᓂᐅᕕᖃᑦᑕᕐᓂᕐᒧᑦ ᑲᒻᐸᓪᓂᐅᔪᓂᑦ. ᑕᒪᓐᓇ 
ᐱᔪᓐᓇᕐᓂᖃᖅᑎᑦᑎᓂᖅ ᐱᓕᕆᐊᖑᕗᖅ ᑮᓇᐅᔭᓕᐅᖅᑎᓄᑦ ᐃᖅᑲᓇᐃᖅᔭᑎᓪᓚᕆᓐᓄᑦ, ᐃᓕᓐᓂᐊᖅᓯᒪᔪᓄᑦ 
ᖃᐅᔾᔨᑎᖃᖅᑐᓄᑦ ᐃᓱᒪᓕᐅᖅᑎᒻᒪᕆᓐᓄᑦ ᐊᑐᓂᑦ ᑲᒻᐸᓂᓄᑦ. ᐊᑐᐊᒐᓕᕆᔩᔩᑦ ᑲᑎᒪᔨᖏᑦ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᐱᓕᕆᖃᑎᖃᑦᑎᐊᖅᐳᑦ ᑮᓇᐅᔭᓕᐅᖅᑎᒻᒪᕆᓐᓂᒃ. 
 
ᐅᖃᐅᔾᔨᒋᐊᕈᑎᓪᓚᑦᑖᖅᑕᖃᖅᓯᒪᙱᓚᖅ ᑐᓂᔭᐅᔪᓂᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᑦ ᑲᑎᒪᔨᖏᓐᓄᑦ 
ᑮᓇᐅᔭᓕᐅᖅᑎᓄᑦ ᑮᓇᐅᔭᓕᐅᖅᑐᑦ ᒥᔅᓵᓄᑦ ᑲᒻᐸᓂᓂᑦ ᐱᓕᕆᐊᖃᖅᑐᓂᒃ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ. 
 
ᒫᓐᓇᐅᔪᖅ ᐊᑐᐊᒐᓕᕆᔩᑦ ᑲᑎᒪᔨᖏᑕ ᑮᓇᐅᔭᓕᐅᕐᓂᕐᒧᑦ ᐊᑐᐊᒐᐃᑦ ᑮᓇᐅᔭᓕᐅᖅᑎᓅᖓᕗᑦ ᐅᖃᐅᓯᖃᖅᑐᑎᒃ 
ᐅᓗᕆᐊᓇᕈᓐᓇᖅᑐᓂᒃ, ᐊᕝᕙᓯᓐᓂᖏᓐᓂᑦ, ᐊᒻᒪᓗ ᐱᐅᓂᖏᓐᓂᑦ ᑮᓇᐅᔭᓕᐊᖏᑕ.  
 
ᐊᑐᐊᒐᓕᕆᔨᒃᑯᑦ ᑲᑎᒪᔨᖏᑕ ᑮᓇᐅᔭᓕᐊᖑᔪᓐᓇᖅᑕᖏᓐᓂᑦ ᒪᓕᑉᐸᑦᑕᖏᑦ ᑮᓇᐅᔭᓕᐊᖑᔪᓐᓇᖅᑐᓄᑦ 
ᐃᖅᑲᓇᐃᔭᖅᑎᓪᓚᑦᑖᑦ ᓱᓂᐊᖅᑐᖃᑐᐃᓐᓇᕆᐊᓕᓐᓂᑦ, ᐊᔾᔨᒌᓐᖏᑦᑐᓂᑦ, ᐱᐅᓂᖏᓐᓂᓪᓗ ᐱᓕᕆᕙᒻᒪᑕ. 
 
ᐱᓇᓱᐊᖅᑕᖏᑦ ᐊᑐᐊᒐᓕᕆᔨᒃᑯᑦ ᑲᑎᒪᔨᖏᑕ ᑮᓇᐅᔭᓕᐊᖏᑕ ᒪᓕᒐᖏᓐᓄᑦ ᒥᑭᓪᓕᒋᐊᖅᑎᑦᑎᓇᓱᐊᖅᑐᑎᒃ 
ᐅᓗᕆᐊᓇᕈᓐᓇᖅᑐᓂᒃ ᐊᒻᒪᓗ ᐊᖏᓪᓕᒋᐊᖅᑎᑕᐅᓗᑎᒃ ᑮᓇᐅᔭᓕᐊᖑᔪᓐᓇᖅᑐᑦ ᐊᑯᓂᐅᓂᐊᖅᑐᒨᖓᔪᓂᑦ 
ᐱᑕᖃᖁᔭᐅᔪᓂᒃ ᓴᖅᑮᖁᓪᓗᒋᑦ ᑎᒍᒥᐊᖅᑎᐅᖃᑕᐅᔪᓄᑦ - ᐋᓐᓂᖅᑐᒥᓂᕐᓄᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ 
ᐃᖅᑲᓇᐃᔭᖅᑎᓄᑦ ᓄᓇᑦᓯᐊᕐᒥ ᓄᓇᕗᒻᒥᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᑎᕐᓗᑕ ᑎᑎᖅᑲᒃᑯᑦ ᐊᐱᖅᑯᑦᑎᓄᑦ. ᐅᑎᕐᓗᑕ ᑎᑎᖅᑲᒃᑯᑦ ᐊᐱᖅᑯᑎᓄᑦ. ᐅᑎᕐᓗᑕ 
ᑲᑎᒪᔾᔪᑎᔅᓴᕐᓄᑦ. ᑲᑎᒪᔾᔪᑎᔅᓴᖅ 9. ᑲᑎᒪᔾᔪᑎᔅᓴᖅ 10. ᑲᑎᒪᔾᔪᑎᔅᓴᖅ 11. ᑲᑎᒪᔾᔪᑎᔅᓴᖅ 12. ᑲᑎᒪᔾᔪᑎᔅᓴᖅ 
13. ᐅᖃᓕᒫᕐᓂᖅ ᑎᑎᖅᑲᓂᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 

ᓴᖅᑭᖅᑎᑕᐅᔪᖅ ᑎᑎᖅᑲᒃ 038 - 2(2): ᐊᑭᑦᑐᐃᒋᐊᕋᓱᐊᕐᓂᕐᒧᑦ ᑐᒃᓯᕋᐅᑦ  
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᓕᒫᒫᕈᒪᒐᒪ ᐱᖓᓱᓂᑦ ᒪᑉᐱᖅᑐᒐᕐᓂᑦ. ᒪᑉᐱᖅᑐᒐᖅ 1 ᐊᓯᔾᔨᖅᑕᐅᓯᒪᕗᖅ 
ᑮᓇᐅᔭᓕᐅᖅᑐᓄᑦ ᐊᑭᐅᔪᓄᑦ ᓄᓇᓕᒻᒥᐅᑎᒎᖅᑐᓂᒃ. ᐊᐃᑉᐸᖓ ᐊᓯᔾᔨᖅᑕᐅᓯᒪᔪᖅ ᓄᓇᓕᒻᒥᐅᓄᑦ ᐊᑭᖏᓐᓄᑦ 
ᓄᓇᓕᒻᒥᐅᑎᒎᖅᑐᓄᑦ ᐆᒻᒪᖅᑯᑎᓕᕆᔨᒃᑯᓐᓂᓂᑦ ᐊᖓᔪᖅᑳ ᐊᒻᒪᓗ ᐊᖓᔪᖅᑳᑦ ᑲᑎᒪᔨᖏᓐᓄᑦ 
ᑕᑯᒋᐊᖅᑕᐅᓂᐊᖅᑐᓂᒃ. 
 
ᐊᒻᒪᓗ, ᐅᖃᖅᑎ, ᓯᕗᓪᓕᖅᐹᖓᓂᑦ ᒪᑉᐱᖅᑐᒐᕐᒥ ᐊᒡᒍᖅᓯᒪᕗᑦ ᖃᐅᔨᓴᖅᑕᐅᓯᒪᔪᑦ ᐃᖃᓗᓐᓂᑦ ᐱᓗᐊᖅᑐᒥᑦ 
ᓴᖅᑮᔪᓂᒃ ᐊᓯᔾᔩᓂᖏᓐᓄᑦ ᐊᑭᑦᑐᕆᐊᕈᒪᔾᔪᑎᓄᑦ ᑐᒃᓯᕋᐅᒻᒧᑦ ᓴᖅᑭᑕᐅᓚᐅᖅᑐᒧᑦ ᑭᒃᑯᓕᒫᓪᓗ ᑐᓂᔭᐅᓚᐅᖅᐳᑦ 
ᐊᓯᔾᔨᖅᑕᐅᓪᓗᑎᒃ 6%-ᓂᒃ ᑮᓇᐅᔭᓕᐅᕋᓱᐊᖅᑐᓄᑦ ᐊᑭᑦᑦᑐᕆᐊᕐᓂᖏᓐᓄᑦ ᐊᒻᒪᓗ 6% ᓄᓇᓕᒻᒥᐅᓄᑦ. ᐊᒻᒪᓗ 
ᓴᖅᑮᒋᕗᑦ ᐊᑭᓕᐅᑎᒃᑲᓐᓂᐅᓂᐊᖅᑐᑦ ᑐᒃᓯᕋᐅᒻᒧᑦ ᐃᓚᓕᐅᔾᔭᐅᔪᓄᑦ ᐊᑭᑦᑐᕆᐊᕋᔭᖅᑐᓄᑦ. 106%-ᖑᒻᒪᑕ ᐊᒻᒪᓗ 
82% ᓄᓇᓕᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᓕᒫᕐᓂᖅ ᑎᑎᖅᑲᓂᒃ. ᐹᓇᐸᔅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 039 - 2(2): ᐊᑭᑐᓗᐊᕐᓂᖏᑦ ᓄᓇᕋᖅᓯᐅᑏᑦ ᐊᒻᒪᓗ ᓂᕿᑦᑎᐊᕙᐃᑦ 

ᓄᓇᓕᓐᓂᑦ ᓂᐅᕕᕐᕕᓐᓂᑦ 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᕙᖓ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᑦ ᐅᖃᖅᑲᐅᒐᒪ 
ᓂᕿᑦᑎᐊᕙᐃᑦ ᐊᑭᑐᔪᒻᒪᕆᐅᒻᒪᑕ ᓄᓇᕗᒻᒥ. ᐅᖃᓕᒫᕈᒪᕗᖓ ᑎᑎᖅᑲᒥᒃ ᐅᖃᐅᓯᕆᖅᑲᐅᔭᕐᓄᑦ ᐅᐊᑦᑎᐊᖃᕈ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᓕᒫᕐᓂᖅ ᑎᑎᖅᑲᓂᒃ. ᑕᐹᖅᔪᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 040 - 2(2): ᑭᒡᒐᖅᑐᐃᓂᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᒃ: 

ᖃᓄᐃᖃᑦᑕᕐᓂᑯᐃᑦ ᓰᑏᕝᕙ 30, 2004-ᒧᑦ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᓕᒫᕈᒪᕗᖓ ᒪᕐᕉᓐᓂᒃ ᑎᑎᖅᑳᓐᓂᒃ. ᓯᕗᓪᓕᖅ 
2003-04 ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᓄᐃᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 041 - 2(2): 2003-2004 ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐅᓂᒃᑳᓕᐊᖓᑦ 

ᐊᕐᕌᒍᑕᒫᓯᐅᑦ 
 
ᑭᖑᓪᓕᖅ ᐅᖃᓕᒫᕈᒪᔭᕋ ᐃᓄᐃᑦ ᐃᖅᑲᓇᐃᔭᖅᑏᑦ ᖃᓄᐃᓕᖓᓂᖏᑦ. ᐅᖃᓕᒫᖃᑦᑕᕆᐊᖃᕋᑦᑎᒍ 
ᓯᑕᒪᐃᕋᖅᑎᕐᓗᑕ ᐊᕐᕌᒎᑉ ᐃᓗᐊᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᓕᒫᕐᓂᖅ ᑎᑎᖅᑲᓂᒃ. ᐸᕋᐅᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 042 - 2(2): ᖁᓕᓄᑦ ᐊᕐᕌᒍᓄᑦ ᖃᓄᐃᓕᖓᓂᖓ ᐋᓐᓂᐊᖅᑖᖃᑦᑕᖅᑐᑦ 

ᐋᖅᑭᑦᑕᐅᔪᓐᓇᖏᑦᑐᒥᑦ (ᑳᓐᓱᒥᑦ) ᓄᓇᕗᒻᒥ 1992-2001 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐅᖃᓕᒫᕈᒪᒐᒪ ᒪᕐᕉᓐᓂᒃ ᑎᑎᖅᑳᓐᓂᒃ. ᓯᕗᓪᓕᖅ ᓄᓇᕗᒻᒥ 
ᐅᓂᒃᑳᓕᐊᖅ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᖃᐅᔨᓴᖅᑕᐅᓯᒪᔪᓄᑦ ᐋᓐᓂᐊᖅᑐᓕᕆᓂᕐᒧᑦ 2004-ᒧᑦ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 043 - 2(2): ᓄᓇᕗᒻᒥ ᐅᓂᒃᑳᓕᐊᖅ ᐋᓐᓂᐊᖅᑐᓂᒃ ᖃᐅᔨᓴᖃᑦᑕᓂᕐᒧᑦ 2004 
 
ᐊᒻᒪᓗ ᐊᐃᑉᐸᖓ ᑎᑎᖅᑲᖅ ᐅᖃᓕᒫᕈᒪᔭᕋ. ᖁᓕᓄᑦ ᐊᕐᕌᒍᓄᑦ, ᑕᐃᒃᑯᐊ ᐋᓐᓂᐊᖃᖅᑐᑦ 
ᐋᖅᑭᑦᑕᐅᔪᓐᓇᖏᑦᑐᒥᑦ ᐱᒋᐊᖅᑐᒍ 1992 2001-ᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑎᑎᖅᑲᓂᒃ ᐅᖃᓕᒫᖅᑐᓄᑦ, ᐅᖃᓪᓚᕝᕕᒻᒥᑦ ᐅᖃᓪᓚᐅᓯᕆᖃᑦᑕᕐᓗᓯᐅᒃ. ᐅᖃᓕᒫᕐᓂᖅ 
ᑎᑎᖅᑲᓂᒃ. ᐊᑭᓱᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 044 - 2(2): 2002-ᒥᑦ ᓴᖅᑭᓚᐅᖅᑐᑦ ᑎᑎᖅᑲᐃᑦ ᐊᒻᒪᓗ 2002-ᒧᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᓕᒫᕈᒪᕗᖓ ᐅᑯᓂᖓ ᑎᑎᖅᑲᓂᒃ 2002-ᒧᑦ 
ᐊᑦᑐᐊᔪᓂᑦ ᑎᑎᖅᑲᐃᑦ ᐊᒻᒪᓗ 2002 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔩᑦ 
ᑲᑎᒪᔨᖏᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᓕᒫᕐᓂᖅ ᑎᑎᖅᑲᓂᒃ ᐃᓕᓯᓂᖅ ᐸᐃᑉᐹᓂᑦ. ᐅᑲᓕᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 045 - 2(2): ᒥᑭᓛᖑᔪᓐᓇᖅᑐᑦ ᑮᓇᐅᔭᒃᓵᓂ ᐊᕐᕌᒍᑕᒫᑦ ᐅᓂᒃᑳᓕᐊᑦ 2004 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑎᑎᖅᑲᓂ ᓴᖅᑮᔪᒪᔪᖓ ᐱᓕᕆᕕᐅᔪᒥ ᐃᖅᑲᖅᑐᐃᕕᓕᕆᓂᕐᒧ 
ᒥᑭᓛᖑᔪᓐᓇᖅᑐᑦ ᑮᓇᐅᔭᒃᓵᓂ ᐊᕐᕌᒍᒧ 2004 ᑭᖑᓪᓕᕆᓪᓗᓂᐅ ᐊᕐᕌᒍᑕᒫᑦ ᐅᓂᒃᑳᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᑎᑎᖅᑲᑦ ᓴᖅᑭᖅᑎᑕᐅᓂᖏ. ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 046 - 2(2) ᒪᕐᕉᓐᓂ ᐅᖃᐅᓯᖃᕐᓂᖅ ᐃᓕᓐᓂᐊᓂᕐᒧ ᐋᖅᑭᒃᑕᐅᓯᒪᔪᑦ 

ᓄᓇᕘᒧᑦ 2004-2008 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᕙᖓᑦᑕᐅᖅ ᓴᖅᑭᑎᑦᑎᔪᒪᒻᒥᔪᖓ ᑎᑎᖅᑲᓂ ᐊᑎᖃᖅᑐᖅ 
ᒪᕐᕉᓐᓂ ᐅᖃᐅᓯᖃᕐᓂᖅ ᐃᓕᓐᓂᐊᓂᕐᒧ ᐋᖅᑭᒃᑕᐅᓯᒪᔪᑦ ᓄᓇᕗᒻᒧ ᐃᐅᕖᑎᑐ, ᐃᓄᐃᓐᓇᖅᑐᑦ, ᐃᓄᑦᑎᑐᑦ ᐊᒻᒪ 
ᖃᓪᓗᓈᑎᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑎᑎᖅᑲᑦ ᓴᖅᑭᖅᑕᐅᓂᖏ. ᓯᒪᐃᓚᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 047 - 2(2): ᓄᓇᕗᒻᒥ ᓇᒻᒥᓂᓕᓐᓂ ᐊᑮᑦᑐᓂᕐᒧ ᑯᐊᐳᕇᓴᓐ ᐊᕐᕌᒍᑕᒫᑦ 

ᐅᓂᒃᑳᓕᐊᑦ ᐊᕐᕌᒍᒧ ᑮᓇᐅᔭᓕᕆᓂᕐᒧ ᓄᖑᓐᓂᓕ ᒫᑦᓯ 31, 2003 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᓴᖅᑭᑎᑦᑎᒍᒪᔪᖓ ᑎᑎᖅᑲᓂ, ᓄᓇᕗᒻᒥ ᓇᒻᒥᓂᓕᓐᓂ 
ᐊᑮᑦᑐᓂᕐᒧ ᑯᐊᐳᕇᓴᓐ ᐊᕐᕌᒍᑕᒫᑦ ᐅᓂᒃᑳᓕᐊᑦ ᐊᕐᕌᒍᒧ ᑮᓇᐅᔭᓕᕆᓂᕐᒧ ᓄᖑᓐᓂᓕ ᒫᑦᓯ 31, 
2003ᐃᒃᓯᕙᐅᑖᖅ. ᑕᕝᕙᓂ ᐃᖅᑲᓴᐃᔭᖅᑎᕗ ᐊᖏᓪᓕᒋᐊᕈᓐᓇᒪᐅᖅᑕᕗ ᐊᑐᖅᑐᐊᑎᑦᑎᓂᕆᖃᑦᑕᖅᑕᕗ 
30ᐳᓴᓐᒥ ᐊᒻᒪ ᒥᑭᓪᓕᒋᐊᖅᑐᒋ ᑮᓇᐅᔭᖅᑐᓗᐊᕈᑎᐅᔪᑦ $698,000-ᒥ $235,000-ᒧ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 048 - 2(2): ᐊᕐᕌᒍᑕᒫᑦ ᐅᓂᒃᑳᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧ ᑯᐊᐳᕇᓴᓐ 
ᐊᕐᕌᒍᒧ ᑮᓇᐅᔭᓕᕆᓂᕐᒧ 2003-04 
 
ᓴᖅᑭᖅᑎᒍᒪᔭᒃᑲ ᑎᑎᖅᑲᑦ, ᐊᕐᕌᒍᑕᒫᑦ ᐅᓂᒃᑳᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧ ᑯᐊᐳᕇᓴᓐ ᐊᕐᕌᒍᒧ 
ᑮᓇᐅᔭᓕᕆᓂᕐᒧ 2003-04. 
 
ᖁᕕᐊᑦᑐᖓ ᑐᓴᖅᑎᑦᑎᒋᐊᒃᓴᖅ ᑯᐊᐳᕇᓴᐅᔪᖅ ᐃᖅᑲᓇᐃᔭᖅᑎᑦᑎᓚᐅᕐᒪᑦ 154-ᓂ ᓄᓇᕗᒻᒥᐅᓂ, 
ᑐᕌᓪᓚᕆᑦᑐᑎ ᐅᕝᕙᓘᓐᓃᑦ ᑐᕌᔾᓚᕆᒐᑎ, ᑭᓯᐊᓂᓕ, ᓇᓗᓴᐃᖅᓯᖏᑦᑐᖅ ᕼᐊᓐᓇᓚᑦ ᖃᑦᑎᑦ 
ᑮᓇᐅᔭᓕᐅᕈᑕᐅᓚᐅᕐᒪᖔᑕ ᐱᓇᓱᐊᖃᑦᑕᖅᑐᓄ ᐆᒪᔪᕋᓱᓐᓂᒃᑯᑦ, ᐃᖃᓗᒐᓱᓐᓂᒃᑯᑦ, ᒥᖅᓱᓂᒃᑯᑦ ᐊᒻᒪ 
ᓴᓇᖑᐊᓂᒃᑯᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑎᑎᖅᑲᓂ ᓴᖅᑭᖅᑎᑕᑦ. ᐊᔾᔨᖏᓐᓂ ᐱᑕᖃᖅᑎᑦᑎᒋᔅᓯ ᑎᑎᖅᑲᓂ ᓴᖅᑭᖅᑎᑕᓐᓂ 
ᒪᑉᐱᑦᑐᒐᕐᓄᑦ. ᑎᑎᖅᖃᓂᑦ ᓴᖅᑭᑎᑦᑎᓂᖅ. ᐊᒡᓗᖄᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 049 - 2(2): ᒫᓐᓇᐅᔪᒥ ᑮᓇᐅᔭᓕᕆᓂᕐᒧ ᐅᓂᒃᑳᑦ (ᖃᐅᔨᓴᖅᑕᐅᓯᒪᖏᑦᑐᑦ) 

ᒫᑦᓯ 31, 2004 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐅᖃᖅᑎ. ᓴᖅᑭᑎᑦᑎᒍᒪᔪᖓ ᑎᑎᖅᑲᓂ, ᒫᓐᓇᐅᔪᒥ ᑮᓇᐅᔭᓕᕆᓂᕐᒧ 
ᐅᓂᒃᑳᑦ (ᖃᐅᔨᓴᖅᑕᐅᓯᒪᖏᑦᑐᑦ) ᒫᑦᓯ 31, 2004. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑎᑎᖅᑲᑦ ᓴᖅᑭᖅᑎᑕᑦ. ᑐᑐ. 

ᓴᖅᑭᖅᑎᑕᐅᔪᖅ ᑎᑎᖅᑲᒃ 050 - 2(2): ᐃᓄᑑᓪᓗᓂ ᑳᓐᑐᕌᑦ ᐅᓂᒃᑳᑦ ᓄᓇᕗᑦ ᒐᕙᒪᒃᑯᖏᓐᓄ 
ᑳᓐᑐᕌᖅᑕᐅᕙᑦᑐᑦ 2000-ᒥ ᐅᓪᓗᒥᒧ 

 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐃᑉᐸᒃᓴᖅ ᒪᓕᒐᓕᐅᕐᕕᒻᒥ ᐊᖓᔪᖅᑳ ᐅᖃᓚᐅᕐᒪᑦ ᐊᕐᕌᒍᐃᑦ ᑕᓪᓕᒪᐅᓗᐊᓕᖅᑐᑦ 
ᐊᓪᓚᕕᒻᒦᓐᓂᖓᓂ, ᒐᕙᒪᒃᑯᑦ ᓴᖅᑭᑎᑦᑎᔪᓐᓇᖏᒻᒪᑕ ᐊᒻᒪ ᓴᖅᑭᑎᑦᑎᓗᑎ ᑎᑎᖅᑲᓂ 
ᑳᓐᑐᕌᖅᓯᓯᒪᖃᑦᑕᕐᓂᖏᓐᓂ. 
 
ᐅᖃᖅᑎ, ᐱᒋᐊᖅᑎᒋᐊᕐᓗᒍ ᑖᓐᓇ ᐅᓪᓗᒥ ᓴᖅᑭᑎᑦᑎᓂᐊᖅᑐᖓ ᑎᑎᖅᑲᓂ ᐃᓄᑐᐊᓄ ᑳᓐᑐᕌᖅᓯᒪᕙᑦᑐᓄ 
ᒐᕙᒪᒃᑯᓐᓄ ᑐᓂᔭᐅᓚᐅᖅᑐᑦ ᐅᕙᓐᓄ ᐃᓱᒫᓗᑦᑐᒧ ᐃᓄᒻᒧ. ᕿᒥᕈᖃᓂᐊᖅᑕᒃᑲ ᒐᕙᒪᒃᑯᑦ ᑖᔅᓱᒥᖓ ᐊᒻᒪ 
ᑕᖃᐅᖓᑐᐃᓐᓇᖅ ᓇᓗᓴᐃᖅᓯᓗᑎ, ᓱᓕᔪᓂ, ᑕᒻᒪᖅᓯᒪᔪᓂ. 
 
ᐅᖃᖅᑎ, ᒐᕙᒪᐅᔪᖅ ᓈᓚᒍᓐᓇᕐᐸᑦ ᐊᒻᒪ ᓴᖅᑭᖅᑎᑕᐅᓗᑎ ᑎᑎᖅᑲᖅ, ᐊᕐᕌᒍᑕᒫᑦ, ᐊᐱᕇᓐᓇᖃᑦᑕᕋᔭᖏᑦᑐᒍ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑎᑎᖅᑲᑦ ᓴᖅᑭᖅᑎᑕᑦ. ᑎᑎᖅᑲᑦ ᓴᖅᑭᖅᑎᑕᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᐅᑎᕈᓐᓇᕐᒪᖔᑦᑕ ᐃᓚᖓ 5 
ᑲᑎᒪᒃᔪᑎᒃᓴᓂ ᐅᓪᓗᒥ. ᐃᓕᓴᖅᓯᓂᖅ ᐳᓛᖅᑐᓂ ᒪᓕᒐᓕᐅᕐᕕᒻᒥ  
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᔭᐅᔪᖅ ᐊᖏᖅᑐᐃᓐᓇᐅᖁᔨᔪᖅ ᐅᑎᕐᓗᑕ ᐅᓪᓗᒥ ᑲᑎᒪᔾᔪᑎᒃᓴᓂ ᐃᓚᖓ 5. 
ᐋᒡᒑᖅᑐᖃᑉᐹ? ᐋᒡᒑᖅᑐᖃᖏᑦᑐᖅ. ᓯᒪᐃᓚᒃ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᐃᓕᓴᖅᓯᒍᒪᔪᖓ 
ᐅᑯᓂᖓ ᑕᓗᕐᔪᐊᒦᖔᖅᑐᑦ; ᐹᑦᑐᕆᒃ ᐊᖑᔾᔪᐊᖅ, ᔪᕋᐃᔭᔅ ᐊᒪᕈᖅ, ᐳᕋᐃᔭᓐ ᐸᐅᙵᓐ, ᓗᐊᕋᓐᔅ ᐊᕕᙵᔮᖅ ᐊᒻᒪ 
ᑕᓪᓕᒪᖓᑦ ᓴᓪᓕᕐᒥᐅᖅ. 
 
(ᑐᓵᔨᒃᑯᑎᒍᕈᓐᓃᖅᑐᖅ): ᑖᒃᑯᐊ ᑕᓪᓕᒪᑦ ᐊᖑᑏᑦ ᒪᒃᑯᑦᑐᑦ ᒫᓃᒻᒪᑕ ᐱᓇᓱᐊᕈᓯᐅᑉ ᓄᙳᐊᓂ 
ᐱᙳᐊᕆᐊᖅᑐᖅᑐᑎ ᐹᔪᓂ. ᖃᐅᔨᒪᔪᖓ ᐊᑐᐃᓐᓇᕈᕐᐸᓕᐊᒻᒪᑕ ᐊᖏᓂᖅᓴᓄ ᐊᒻᒪ ᐱᐅᓂᖅᓴᓄ 
ᐹᖃᑦᑕᕐᓂᐅᔪᓂ ᐅᑭᐅᑕᖅᑐᒥ ᐱᙳᕕᒃᔪᐊᕐᓂᐅᒐᓗᐊᖅᑲᑦ ᐅᕝᕙᓘᓐᓃᑦ ᖃᓪᓗᓈᓂ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᓯ ᒪᓕᒐᓕᐅᕐᕕᒻᒧᑦ. ᑲᑎᒻᒪᐅᑎᑦᓴᖅ 5, ᑐᙵᓱᑦᑎᑦᓯᓂᖅ ᐳᓛᖅᑐᓂᒃ 
ᒪᓕᒐᓕᐅᕐᕕᒻᒧᑦ. ᐅᑎᕐᕕᒋᓗᒋᑦ ᖃᑎᒻᒪᐅᑎᑦᓴᐃᑦ ᐅᓪᓗᒥ. ᑲᑎᒻᒪᐅᑎᑦᓴᖅ 13. ᖃᑎᒻᒪᐅᑎᑦᓴᖅ 14. 
ᖃᐅᔨᔭᐅᒃᑲᐃᓂᖅ ᐱᖁᔨᒍᑎᓂᒃ. ᑐᑐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 4 - 2(2): ᐅᖓᕙᕆᐊᕐᓗᒍ ᑲᑎᒻᒪᓇᐅᑉ ᐃᓱᓕᓐᓇᖓ - ᖃᐅᔨᒃᑲᐃᓂᖅ 

ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒃᑲᐃᕗᖓ ᑏᓴᒻᕙ 2-ᒥ, ᐱᒋᐊᖅᑎᓛᖅᑕᕋ ᐅᓇ ᐱᐅᔨᕗᖔᕈᑦ: 
ᐱᒋᐊᖅᑎᑦᓯᕗᖓ, ᐊᐃᑉᐱᖅᑕᐅᑦᓱᖓ ᒪᓕᒐᓕᐅᖅᑎᓄᑦ ᓇᑦᓯᓕᒻᒥ, ᖄᖏᙱᓪᓗᒍ ᐊᓱᐊᒐᖅ 4, ᒪᓕᒐᓕᐅᖅᑏᑦ 
ᐱᔭᕇᖅᐸᑕ ᑲᑎᒻᒪᓂᕐᒥᓐᓂᒃ ᐃᖃᓗᓐᓂ, ᑲᑎᒻᒪᓐᓇᐅᓛᙱᑦᑐᖅ ᑎᑭᐅᑎᓚᐅᖅᑎᓐᓇᒍ ᕕᐅᓪᓗᐊᓕ 2, 2005 
ᐊᒻᒪᓗ ᐅᖃᖅᑎ, ᐊᑲᐅᓈᓕᖅᐸᑦ, ᐱᓕᕆᐊᕆᓂᐊᕈᒪᔭᕋ ᐱᖁᔨᕗᖔᕈᑎᒐ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖃᐅᔨᒃᑲᐅᑕᐅᓂᖏᑦ ᐱᖁᔨᕗᖔᕈᑏᑦ. ᖁᔭᓐᓇᒦᒃ. ᑲᑎᒻᒪᖁᑎᑦᓴᖅ 15. ᑲᑎᒻᒪᐅᑎᑦᓴᖅ 16. 
ᐱᖁᔨᕗᖔᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᖏᖅᑕᐅᒋᐊᒃᑲᓐᓂᕈᒪᔪᖓ ᐅᕙᓂ ᒪᓕᒐᓕᐅᕐᕕᒻᒥ ᐱᓕᕆᐊᕆᔪᒪᑦᓱᒍ 
ᐱᖁᔨᕗᖔᕈᑎᒐ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐊᖏᖅᑕᐅᒍᒪᔪᖅ ᐃᓘᓐᓇᖏᓐᓄᑦ ᐱᓕᕆᐊᕆᔪᒪᑦᓱᓂᐅᒃ 
ᐱᖁᔨᕗᖔᕈᑎᓂ ᐅᓪᓗᒥ. ᐊᖏᙱᑦᑐᖃᖅᖂᔭᓐᓇᒦᒃ ᐊᖏᙱᑦᑐᖃᙱᑦᑐᖅ. ᑐᑐ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 004 - 2(1): ᐅᖓᕙᕆᐊᕐᓗᒍ ᑲᑎᒻᒪᓇᐅᑉ ᐃᓱᓕᓐᓂᖓ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᓯᕗᖓ, ᐊᐃᑉᐱᖅᑕᐅᑦᓱᖓ ᒪᓕᒐᓕᐅᖅᑎᓄᑦ ᓇᑦᓯᓕᒻᒥ, ᖄᖏᙱᓪᓗᒍ 
ᐊᓱᐊᒐᖅ 4, ᒪᓕᒐᓕᐅᖅᑏᑦ ᐱᔭᕇᖅᐸᑕ ᑲᑎᒻᒪᓂᕐᒥᓐᓂᒃ ᐃᖃᓗᓐᓂ, ᑲᑎᒻᒪᓐᓇᐅᓛᙱᑦᑐᖅ 
ᑎᑭᐅᑎᓚᐅᖅᑎᓐᓇᒍ ᕕᐅᓪᓗᐊᓕ 2, 2005, ᐊᒻᒪᓗ ᖃᖓᑐᐃᓐᓇᖅ ᓯᕗᓂᖓᒍᑦ ᕕᐅᓪᓗᐊᓕ 22, 2005, 
ᑕᐃᓐᓇ ᐅᖃᖅᑎ ᓈᒻᒪᑦᓴᓕᖅᐸᑦ ᑭᓪᓕᓯᓂᐊᕐᓂᖏᓐᓂᒃ ᐊᖓᔪᖅᑲᐅᑏᑦ ᑲᑎᒻᒪᔨᖏᑕ ᐊᒻᒪᓗ ᒪᓕᒐᓕᐅᖅᑎᖏᑕ 
ᒪᓕᒐᓕᐅᕐᕕᐅᑉ, ᐃᓄᐃᑦ ᑕᐃᒪᐃᖁᔨᓐᓂᖅᐸᑕ ᒪᓕᒐᓕᐅᖅᑏᑦ ᑲᑎᒻᒪᒋᐊᖃᕋᔭᖅᑐᑦ ᐃᖃᓗᓐᓂ 
ᑎᑭᐅᑎᓚᐅᖅᑎᓐᓇᒍ ᑲᑎᒻᒪᕕᑦᓴᒫᖓᑦ. ᐅᖃᖅᑎ, ᐅᖃᔾᔨᒍᓐᓇᖅᑐᖅ ᑕᐃᒃᑯᐊ ᒪᓕᒐᓕᐅᖅᑏᑦ 
ᖃᑎᒻᒪᒋᐊᖃᕆᐊᖏᑦ ᑲᑎᒻᒪᕕᐅᖁᔭᕐᒥ ᐅᓪᓗᕐᒥ ᐊᒻᒪᓗ ᐱᓕᕆᐊᕆᓗᒋᑦ ᐱᓕᕆᐊᓂ ᓱᓕᔪᕐᓇᖅᑐᒥᒃ ᑲᑎᒻᒪᓂᖅ 
ᒪᑐᒪᑲᐃᓐᓇᓚᐅᕋᓗᐊᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. . 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᒋᐊᖅᑎᑦᓯᒍᑦ ᑕᐃᒫᑦᓯᐊᖅᑐᖅ. ᐅᖃᐅᓯᑦᓴᐃᑦ ᐱᒋᐊᖅᑎᑦᓯᒍᒻᒧᑦ. ᓂᕈᐊᖅᑐᑦ. 
ᐊᖏᙱᑦᑐᑦ. ᓂᕆᐊᙱᑦᑐᑦ. ᖃᔪᓯᔪᖅ ᐱᒋᐊᖅᑎᑦᓯᒍᑦ. ᐱᒋᐊᖅᑎᑦᓯᒍᑏᑦ. ᑲᑲᑎᒻᒪᐅᑎᑦᓴᖅ 17. ᑲᑎᒻᒪᐅᑎᑦᓴᖅ 
18. ᑲᑎᒻᒪᐅᑎᑦᓴᖅ 19. ᐃᓱᒪᒋᓯᒪᔭᖏᑦ ᖃᑎᒻᒪᔨᑐᐃᓐᓇᐃᑦ ᒪᓕᒐᑦᓴᓄᑦ ᐊᓯᖏᓐᓄᓪᓗ. ᒪᓕᒐᑦᓴᖅ 1, 
ᑮᓇᐅᔭᓄᑦ ᐃᓚᒋᐊᕈᑏᑦ, ᐊᐅᓚᑦᓯᓂᕐᓄᑦ ᒪᑭᒪᑦᓯᓂᕐᓄᓪᓗ ᒪᓕᒐᖅ 2003-04. ᒪᓕᒐᑦᓴᖅ 2, ᑮᓇᐅᔭᓄᑦ 
ᐃᓚᒋᐊᕈᑏᑦ, ᐊᐅᓚᑦᓯᓂᕐᓄᑦ ᒪᑭᒪᑦᓯᓂᕐᓄᓪᓗ ᒪᓕᒐᖅ 2004-05. ᒪᓕᒐᔅᓴᖅ 3, ᐃᓚᒋᐊᕈᑦ ᑮᓇᐅᔭᓄᑦ 
ᓴᓂᕐᕙᖅᑕᐅᓯᒪᔪᓄᑦ ᐊᑭᑐᔪᓄᑦ ᒪᓕᒐᖅ ᓈᓴᐅᑖ 2, 2004-05 ᐃᕝᔭᕈᑕᐃᓚᒃ ᐃᒃᓯᕙᐅᑕᐅᓪᓗᓂ. 
 
ᒪᓕᑦᑐᒍ ᐱᔪᓐᓇᖅᑎᑕᐅᓂᕋ ᐱᖁᔨᕗᖔᒃᑯᑦ 3-2(2) ᑲᑎᒪᔨᕋᓛᑐᐃᓐᓇᐃᑦ ᑲᑎᒪᓂᐊᕐᒪᑕ ᐅᓂᒃᑳᓕᐊᒥᓐᓂᒃ 
ᐅᖃᓕᒫᕇᕋᓱᐊᕐᓂᖏᓐᓂᑦ. ᑲᔪᓯᓚᐅᙱᓂᑦᑐᓐᓂᑦ ᑲᑎᒪᔨᕋᓛᑐᐃᓐᓇᕐᓄᑦ ᓄᖅᑲᖓᑲᐃᓐᓇᕐᓂᐊᖅᐳᒍᑦ 20-
ᒥᓂᔅᓯᓂᒃ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᓚᐅᖅᑐᑦ 15:41 ᑲᔪᓯᓪᓗᑎᒃ 16:08 

 ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

  
ᐃᑦᓯᕙᐅᑕᖅ (ᐃᕝᔭᕈᑕᐃᓚᒃ): ᑲᑎᒪᓐᓇᖅ ᒪᑐᐃᕈᒪᕙᕋ ᑲᑎᒪᔨᕋᓛᑦ ᑲᑎᒪᓐᓇᖓ. 
 
ᑲᑎᒪᔨᕋᓛᑐᐃᓐᓇᐃᑦ, ᐅᑯᓂᖓ ᐱᓕᕆᐊᒃᓴᖃᕐᓂᐊᕋᑦᑕ. ᒪᓕᒐᔅᓴᖅ 1, ᐃᓚᒋᐊᕈᑦ ᑮᓇᐅᔭᓄᑦ 
ᓴᓂᕐᕙᖅᑕᐅᓯᒪᔪᓄᑦ, ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᒪᓕᒐᖅ ᓈᓴᐅᑖ 4 2003-04. ᒪᓕᒐᔅᓴᖅ ᑉ, ᐃᓚᒋᐊᕈᑦ 
ᑮᓇᐅᔭᓄᑦ ᓴᓂᕐᕙᖅᑕᐅᓯᒪᔪᓄᑦ, ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᒪᓕᒐᖅ ᓈᓴᐅᑖ 4 2004-04. ᒪᓕᒐᔅᓴᖅ 3, 
ᐃᓚᒋᐊᕈᑦ ᑮᓇᐅᔭᓄᑦ ᓴᓂᕐᕙᖅᑕᐅᓯᒪᔪᓄᑦ, ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᒪᓕᒐᖅ ᓈᓴᐅᑖ 4 2004-05. 
 
ᖃᓄᐃᒍᒪᕙᒃ ᑲᑎᒪᔨᕋᓛᑦ? ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒪᕗᒍᑦ ᕿᒥᕐᕈᓂᖅᒥᕐ ᐃᓚᒋᐊᕈᑎᓂᒃ ᒪᓕᒐᔅᓴᕐᓄᑦ ᐊᒻᒪᓗ 
ᐃᑲᔪᖅᓱᖅᑐᓄᑦ ᑎᑎᖅᑲᓄᑦ ᐱᒋᐊᕈᑎᖃᕐᓗᑕ ᒪᓕᒐᔅᓴᖅ 1, ᒪᓕᒐᔅᓴᖅ 2 ᐃᓱᓕᓪᓗᑕ ᒪᓕᒐᔅᓴᖅ 3-ᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐋᕆᐊᒃ. ᐊᖏᕈᔅᓯ, ᐱᒋᐊᕈᑎᖃᕈᓐᓇᖅᐳᒍᑦ ᒪᓕᒐᔅᓴᖅ 1-ᒥᑦ. ᖁᔭᓐᓇᒦᒃ. 
 
ᐊᐱᕆᔪᒪᕙᕋ ᐊᖓᔪᖅᑳ ᐊᒡᓘᒃᑲᖅ ᑮᓇᐅᔭᓕᕆᕕᒃᑯᓐᓄᑦ ᒪᑐᐃᖅᓯᓂᕐᒧᑦ ᐅᖃᐅᓯᖃᖁᓪᓗᒍ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑉᐳᖓ ᐅᕙᓃᖃᑕᐅᔪᓐᓇᕋᒪ ᑲᑎᒪᔨᕋᓛᓂᒃ 
ᐅᖃᐅᓯᖃᕐᓂᐊᕐᓗᖓ ᐱᖓᓱᓂᑦ ᒪᓕᒐᔅᓴᓂᒃ. 
 

• ᒪᓕᒐᔅᓴᖅ 1. 2003-04 ᐃᓚᒋᐊᕈᑦ ᑮᓇᐅᔭᓄᑦ ᓴᓂᕐᕙᖅᑕᐅᓯᒪᔪᓄᑦ, ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ ᓈᓴᐅᑖ 4; ᑖᓐᓇ ᐃᓚᒋᐊᕈᑦ ᑮᓇᐅᔭᓄᑦ ᓴᓂᕐᕙᖅᑕᐅᓯᒪᔪᓄᑦ 
ᑮᓇᐅᔭᖅᑖᕈᑕᐅᒃᑲᓂᕐᓂᐊᖅᐳᖅ $20,000.27-ᓂᒃ ᐊᑭᐅᔪᓄᑦ ᓄᑖᕐᒧᑦ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 
ᐊᖏᕈᑎᓄᑦ ᐊᒻᒪᓗ ᐊᕐᕌᒍᖓ ᐃᓱᓕᓪᓗᒍ ᑯᓇᐅᔭᓕᕆᓂᕐᒧᑦ ᐊᑐᖅᑕᐅᓲᓄᑦ. 

• ᒪᓕᒐᔅᓴᖅ 2. 2004-05 ᐊᕐᕌᒎᓐᓄᒃ ᐃᓚᒋᐊᕈᑎ ᑮᓇᐅᔭᓄᑦ ᐊᑐᖅᑐᒃᓴᓄᑦ. ᐊᐅᓚᓂᖏᓐᓄᑦ ᐊᒻᒪᓗ 
ᐋᖅᑭᐅᒪᑎᑕᐅᔾᔪᑎᖏᑦ ᑮᓇᐅᔭ ᓈᓴᐅᑎᓕᒃ 2; ᑖᓐᓇ ᐃᓚᒋᐊᕈᑎᐅᕗᖅ ᑮᓇᐅᔭᓄᑦ ᐊᑐᖅᑐᒃᓴᓄᑦ 
ᐃᓚᑎᑦᑎᔪᓐᓇᕋᔭᕐᒪᑦ ᑮᓇᐅᔭᖃᖅᑎᑕᐅᓗᑎᑦ ᐊᒥᓲᓂᖏᓐᓂᒃ $45,000,502 ᐅᑯᓄᖓ: $13579,000 
ᐊᑭᖏᑦ ᐅᑎᕆᐊᖅᓯᒪᓗᑎᑦ ᐊᑭᓕᐅᑕᐅᓕᑕᐃᓐᓇᕋᔭᕐᓗᑎᑦ ᓄᑖᕐᒧᑦ ᓄᓇᕗᑦ ᐃᖅᑲᓇᐃᔭᖅᑎᖏᓐᓄᑦ 
ᐊᖏᕈᑎᓕᐊᕆᔭᐅᓯᒪᔪᖅ; $10,000,000 ᑮᓇᐅᔭᑦ ᐊᒥᓱᕈᖅᑎᑕᐅᖁᓪᓗᒋᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑮᓇᐅᔭᑦ ᐊᑭᓕᕆᐊᖃᓲᓄᑦ; $9,000,700 ᑖᒃᑯᓄᖓ ᐃᒡᓗᓄᑦ 
ᓱᓇᒃᑯᑖᖏᓐᓄᑦ ᓄᓇᕗ ᐃᒡᓗᓕᕆᔨᕐᔪᐊᒃᑯᖏᓐᓄᑦ ᐊᒻᒪᓗ ᓄᓇᓕᖏᓐᓂᒃ ᐊᒻᒪᓗ ᒐᕙᒪᒃᑯᓐᓄᑦ 
ᐱᔨᑦᑎᖅᑏᑦ; ᐊᒻᒪᓗᑦᑕᐅᖅ, $3,000,113 ᑖᒃᑯᓄᖓ ᓄᓇᕘᒥ ᐋᓐᓂᐊᔪᓄᑦ ᐅᖓᓯᑦᑐᒃᑯᑦ ᐃᑲᔫᑎᒧᑦ. 

• ᐱᖁᔭᒃᓴᖅ 3. 2004-05 ᐃᓚᒋᐊᕈᑎ ᑮᓇᐅᔭᓄᑦ ᐊᑐᖅᑐᒃᓴᓄᑦ ᑖᒃᑯᓄᖓ ᐊᑐᖅᑐᒃᓴᓄᑦ ᓈᓴᐅᑎᓕᒃ 2; 
ᑖᓐᓇ ᐃᓚᒋᐊᕈᑎᐅᔪᖅ ᐊᑐᖅᑐᒃᓴᓄᑦ ᑮᓇᐅᔭᖃᖅᑎᑦᑎᒃᑲᓐᓂᕋᔭᕐᒪ ᐃᒪᓐᓇᓂᒃ $56,000,537-ᓂᒃ 
ᑖᒃᑯᐊ $54,000,844 ᐊᑭᑐᔫᑎᓄᑦ ᑮᓇᐅᔭᑦ ᐊᑐᖅᑐᒃᓴᐅᔪᑦ ᑕᕝᕙᙵᑦ ᐊᕐᕌᒎᓐᓂᒃ 2003-04-ᓂᒃ 
ᐊᒥᐊᒃᑯᒥᓂᕐᓂᒃ. ᑖᒃᑯᐊ ᐊᑭᑐᔫᑎᓄᑦ ᑮᓇᐅᔭᑦ ᐊᑐᖅᑕᐅᔪᒫᕐᓂᐊᖅᓯᒪᔪᑦ ᐱᓕᕆᐊᓄᑦ 
ᐱᔭᕇᖅᑕᐅᓂᑰᙱᑦᑐᓄᑦ 2003-04-ᒥᒃ ᐊᒻᒪᓗ ᑮᓇᐅᔭᑦ ᐊᑦᑐᐃᓂᖃᕐᓂᙱᑦᑐᓄᑦ ᒐᕙᒪᒃᑯᑦ 
ᐊᐅᓚᓂᖏᓐᓂᒃ ᑮᓇᐅᔭᖏᑦ ᐊᐅᓪᓛᖅᑎᑕᐅᒻᒪᑕ ᐊᕐᕌᒍᖓᑕ ᓯᕗᓂᐊᓂᒃ ᑮᓇᐅᔭᑦ ᐊᖏᔫᑎᓄᑦ 
ᐊᑐᖅᑐᒃᓴᓂᒃ. 

 
ᐃᒃᓯᕙᐅᑕᖅ, ᑭᐅᔪᓐᓇᕆᐊᖅ ᖁᕕᐊᒃᑲᔭᖅᐳᖓ ᑲᑎᒪᔨᕋᓛᑦ ᐊᐱᖅᑯᑎᖏᓐᓂᒃ, ᐊᒻᒪᓗᑦᑕᐅ ᒪᕐᕉᓐᓂᒃ 
ᐃᖅᑲᓇᐃᔭᖅᑎᓐᓂᒃ ᐅᖃᐅᓯᖃᖁᒋᕚᒃᑲ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᑐᐃᓐᓇᐅᕙᑦ ᐃᖅᑲᓇᐃᔭᖅᑎᖏᒃ ᐅᖃᕈᓐᓇᖁᓪᓗᒋᑦ? ᐃᓚᖏᑦ 
ᒪᓕᒐᓕᐅᖅᑏᑦ ᐊᖏᖅᐳᑦ. ᖁᔭᓐᓇᒦᒃ. ᐃᖅᓱᒃᑎ, ᑖᒃᑯᐊ ᐃᖅᑲᓇᐃᔭᖅᑎᒋᔭᐅᔫᒃ ᐊᐱᖅᓱᖅᑕᐅᔪᓐᓇᖁᓪᓗᒋᑦ 
ᐅᖃᕆᐊᖅᑐᕐᕕᒻᒨᖅᑎᒃᑭᒃ.  
 
ᑎᑎᕋᖅᑕᐅᖁᓪᓗᒍ, ᐊᕐᓇᖅ ᒥᓂᔅᑕ, ᐊᑎᖏᒃ ᐃᖅᑲᓇᐃᔭᖅᑎᕕᑦ ᐅᖃᐅᓯᕆᒃᑭᒃ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᑕᓕᖅᐱᓐᓃᑦᑐᖅ, ᕚᕝ ᕚᑎ, ᒥᓂᔅᑕ ᑐᖏᓕᖓᑦ ᑮᓇᐅᔭᓕᕆᔨᑯᓐᓄᑦ; 
ᓴᐅᒥᓐᓃᑦᑐᖅ ᐹᓪ ᐳᕋᑎ, ᐊᐅᓚᑦᑎᔨ ᑮᓇᐅᔭᓂᒃ ᐅᐊᑐᖅᑐᒥᓂᕐᓂᒃ ᐊᐅᓚᓂᖏᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑐᙵᓱᒋᔅᓯ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᓕᐅᖅᑏᑦ. ᑲᔪᓯᓚᐅᙱᓐᓂᑦᑎᓐᓂᒃ, 
ᐃᖅᑲᐃᑎᒋᐊᕈᒪᕙᒃᑲ ᑲᑎᒪᔨᕋᓛᑦ ᐅᑯᓂᖓ: 
 
ᒪᓕᑦᑐᒋᑦ ᒪᓕᒐᕋᓛᕗᑦ 77 (1), 10-ᒥᓂᔅᓯᓂᒃ ᐊᑯᓂᐅᑎᒋᔪᖅ ᓂᓪᓕᐊᒍᓐᓇᕋᒃᓯ ᐊᒻᒪᓗ ᒪᓕᑦᑐᒍ ᒪᓕᒐᕋᓛᕗᑦ 
77(2) ᐊᓯᔾᔨᕐᓂᐊᙱᑉᐸᒍ ᐃᒃᓯᕙᐅᑕᑉ, ᑲᑎᒪᔨᕋᓛᖑᔪᖅ ᓂᓪᓕᐊᒃᑲᓐᓂᕈᓐᓇᕐᓂᐊᖅᐳᖅ ᐅᖃᐅᓯᕆᔭᐅᔪᒧᑦ, 
ᑭᓯᐊᓂᓕ ᑲᑎᒪᔨᕋᓛᑦ ᐊᑐᓂ ᐅᖃᐅᓯᕆᒌᓚᐅᖅᑎᓪᓗᓂᐅᒃ ᐱᔾᔪᑎᐅᔪᖅ. 
 
ᒪᓕᒐᓕᐅᖅᑏᑦ ᐅᖃᐅᑎᒋᐊᖅᐸᒃᑲ, ᐱᔪᓐᓇᑐᐊᕈᑎᒃ, ᓇᓗᓇᐃᔭᖅᓯᒪᑦᑎᐊᖅᑕᓯ ᐊᐱᖅᓱᖃᑦᑕᕐᓂᐊᖅᐳᓯ ᒪᑉᐱᒐᑦ 
ᒪᓕᑐᐃᓐᓇᖅᑎᓪᓗᑎᒍᑦ ᐱᓕᕆᕝᕕᑉ ᑮᓇᐅᔭᑦ ᐊᑐᖅᑐᒃᓴᖁᑎᖏᓐᓂᒃ. 
 
ᑲᑎᒪᔨᕋᓛᑦ ᐅᖃᐅᓯᒃᓴᖃᕆᐊᙵᕈᒪᕚᑦ? ᒪᒥᐊᓇᖅ. ᐃᓚᒋᐊᕈᑎᓃᒃᑲᑦᑕ ᑮᓇᐅᔭᑦ ᐊᑐᖅᑐᒃᓴᓂᒃ, ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ ᓈᓴᐅᑎᓕᒃ 4 2003-04-ᒧᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᒃᓴᖃᕐᓂᓐᓂ ᐅᖃᕈᒪᕗᖓ, ᐃᖅᑲᓇᐃᔭᖅᑎᒋᔭᐅᔪᒃ 
ᑲᑎᒪᕕᒻᒦᑦᑎᓪᓗᒋᒃ, ᓯᕗᓪᓕᖅᐹᒥᒃ ᑐᙵᓱᖁᓪᓗᒋᒃ. ᑐᑭᓯᐅᒪᒐᒪ ᑎᑭᓐᓇᓱᐊᖅᑐᑎᒃ 
ᐅᖓᕙᕆᐊᖅᑕᐅᖃᑦᑕᑐᐃᓐᓇᕐᓂᕐᒪᑦ. ᑕᐃᒪᐃᒻᒪᑦ, ᖁᕕᐊᑉᐳᖓ ᑎᑭᒍᓐᓇᖅᑲᐅᒻᒪᑎᒃ. 
 
ᑭᓯᐊᓂᓕ ᐊᑕᐅᓯᕐᒥᒃ ᖃᐅᔨᒪᒐᒪ ᑕᒪᓐᓇᓗ ᐊᔭᐅᕆᐊᖏᓐᓇᓲᕆᓪᓗᒍ ᐊᑯᓂᐅᓕᖅᑐᖅ ᐅᑭᐅᓂᒃ ᐊᒻᒪᓗ 
ᖃᐅᔨᒪᒐᒪ ᒥᓂᔅᑕᐅᓚᐅᖅᓯᒪᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᐱᑯ, ᐊᒻᒪᓗ ᐊᓯᖏᓐᓂᓪᓗ ᖃᐅᔨᒪᔪᒍᑦ 
ᐱᓕᕆᐊᕆᔭᐅᔪᓂᒃ ᑲᒪᒋᔭᐅᕙᑦᑐᒥᓂᕐᓂᒃ ᑮᓇᐅᔭᑦ ᐋᖅᑭᒃᓱᖅᑕᐅᕙᓪᓕᐊᓂᖏᓐᓂᒃ ᐱᑦᑎᐊᖅᓯᒪᔪᓂᒃ 
ᐊᐅᓚᓂᖃᙱᒻᒪᑕ. 
 
ᑕᒪᓐᓇᓕ ᑭᓯᐊᓂ ᐋᖅᑭᐸᓪᓕᐊᓂᖃᖅᐳᖅ, ᐱᕚᓪᓕᕈᓐᓇᖅᑑᒐᓗᐊᑦ ᐊᒻᒪᓗ ᐃᓱᒪᕗᖓ ᒐᕙᒪᒃᑯᓐᓄᑦ 
ᐊᐅᓚᔾᔪᓯᖓᑦ ᐊᑐᖅᑕᐅᒃᑲᓐᓂᑐᐃᓐᓇᖃᑦᑕᖅᐸᑦ, ᐱᓕᕆᕝᕕᐅᔪᑉ ᐋᖅᑭᒃᓱᐃᓂᖏᓐᓂᒃ ᑮᓇᐅᔭᓂᒃ ᒪᓕᓲᖑᒻᒪᑕ 
ᐅᐊᑦᑎᐊᕈᕐᓂᓴᓂᒃ. 
 
ᖃᐅᔨᒪᙱᓚᖓ ᑲᑎᒪᔨᕋᓛᑦ ᐃᖅᑲᐅᒪᒻᒪᖔᑕ, ᐊᒻᒪᓗ ᖃᐅᔨᒪᑦᑎᐊᖅᐳᖓ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ, 
ᑖᒃᑯᐊ ᑮᓇᐅᔭᑎᒍᑦ ᐸᕐᓇᐅᑏᑦ ᐱᓚᐅᖅᑕᓄᑦ ᓄᓇᑦᓯᐊᕐᒥ ᒐᕙᒪᒃᑯᓐᓂᑦ ᐋᖅᑭᓱᖅᑕᐅᓯᒪᓚᐅᖅᐳᑦ ᑮᓇᐅᔭᑎᒍᑦ 
ᐸᕐᓇᐅᑎᓕᐊᖑᑐᐃᓐᓇᖅᑐᒥᓂᐅᓪᓗᑎᒃ. 
 
ᑕᐃᒪᐃᒻᒪᑦ ᑖᒃᑯᐊ ᐱᓚᐅᖅᑕᕗᑦ ᑕᐃᑲᙵᑦ, ᐊᑦᑐᐃᓂᖃᓪᓚᑦᑖᙱᒻᒪᑕ ᑕᒫᓂ ᐱᑕᖃᖁᔭᐅᔪᓂᑦ. 
 
ᑐᐊᕕᐅᑎᒋᐊᖃᖅᑐᒋᙱᓇᒃᑭᑦ, ᐊᑕᐅᑦᑎᒃᑯᐃᓐᓇᖅ ᐱᓕᕆᐊᖑᙱᓪᓗᑎᒃ, ᑭᓯᐊᓂ ᐃᓛᒃᑰᖅᑕᕐᓗᒋᑦ ᖃᓄᑭᐊᖅ 
ᐱᓕᕆᐊᕆᓗᑎᒍ, ᑭᓱᓂᑦ ᐱᑕᖃᕆᐊᖃᓪᓚᑦᑖᖅᐱᑕ ᐊᒻᒪᓗ ᖁᔭᓈᕐᓗᒋᑦ ᓈᓴᐅᑏᑦ ᑕᐃᑲᓐᖔᕐᓗᑕ 
ᐱᒋᐊᕐᕕᒋᓚᐅᖅᑕᑎᓐᓂᑦ. 

ᓂᕆᐅᓇᖅᐳᖅ ᑕᐃᒪᐃᑦᑐᑦ ᐃᑲᔫᑎᖃᕐᓂᐊᕆᐊᖏᑕ ᑲᔪᓯᓂᕐᒧᑦ ᐋᖅᑮᒋᐊᖅᓯᕙᓪᓕᐊᖏᓐᓇᓂᕐᒥᑦ 
ᐱᓕᕆᐊᖑᕙᓪᓕᐊᔪᓂᑦ, ᑮᓇᐅᑎᒍᑦ ᐸᕐᓇᐅᑎᑦᑎᓐᓂᑦ ᐱᓕᕆᐊᕆᕙᓪᓕᐊᔭᕗᑦ ᒐᕙᒪᒃᑯᓐᓄᑦ ᐊᒻᒪᓗ 
ᐱᓕᕆᖃᑎᖃᕐᓂᐊᖅᑐᑕ ᑲᑎᒪᔨᕋᓛᑐᐃᓐᓇᕐᓂᑦ ᑕᑯᒋᐊᕐᓗᑕ ᐃᓚᒋᐊᕈᑦ ᑮᓇᐅᔭᓄᑦ ᓴᓂᕐᕙᖅᑕᐅᓯᒪᔪᓄᑦ 
ᐱᓕᕆᐊᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐅᖃᐅᓯᔅᓴᖃᖅᑐᖃᒃᑲᓂᖅᐹ, ᑲᑎᒪᔨᓂᑦ? ᐊᑎᖅᑕᖃᕈᓐᓃᕋᒪ 
ᐅᖃᕈᒪᓯᒪᔪᓂᑦ ᐅᖃᐅᓯᔅᓴᑐᐃᓐᓇᕐᓄᑦ. 
 
ᑲᔪᓯᓂᐊᖅᐳᒍᑦ ᒪᑉᐱᖅᑐᒐᒃᑰᕐᓗᑕ ᕿᒥᕐᕈᓗᑕ ᐃᓚᒋᐊᕈᑎᓂᒃ, ᐱᒋᐊᕈᑎᖃᕐᓗᑕ ᒪᑉᐱᖅᑐᒐᖅ 4-ᒥᑦ. 2003-04 
ᐃᓚᒋᐊᕈᑦ ᑮᓇᐅᔭᓄᑦ ᓴᓂᕐᕙᖅᑕᐅᓯᒪᔪᓄᑦ ᐊᒻᒪᓗ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᓈᓴᐅᑖ 4. 
ᒪᓕᒐᓕᐅᕐᕕᒻᒧᑦ, ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, ᐊᒡᒍᖅᓯᒪᔪᑦ ᐊᑭᓕᕋᔅᓴᐃᑦ, $12, ᑲᑎᒪᔩᑦ ᐱᓯᒪᑦᑎᕚᑦ 
2003-04 ᐃᓚᒋᐊᕈᑦ ᑮᓇᐅᔭᓄᑦ ᓴᓂᕐᕙᖅᑕᐅᓯᒪᔪᓄᑦ, ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᓈᓴᐅᑖᓄᑦ 4? 
 
ᐱᓯᒪᙱᑦᑐᖅᑕᖃᖅᐹ? ᐲᑕᓴᓐ. ᐃᓚᖓᑦ ᐃᖅᑲᓇᐃᔭᖅᑎ ᒪᒥᐊᓇᖅ. ᐲᑕᓴᓐ. ᒪᒥᐊᓇᐅᒐᓗᐊᖅ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᖓᔪᖅᑳᕐᒧᑦ ᐊᒻᒪᓗ ᒥᔅᑕ ᕗᕋᑎᒧᑦ ᒥᕝᑕ ᕚᑎᒧᓪᓗ. 
ᖁᔭᓐᓇᒦᑦᑎᐊᖅᐸᒋᑦ ᒥᕝᑕ ᕚᑏ ᕼᐋᑭᖅᑐᖅᓯᐅᑎᖏᑦ ᐊᑐᕋᔅᓴᐅᓚᐅᕐᒪᑕ ᓈᑦᑎᐅᖑᔭᐅᓚᐅᖅᑐᒥᑦ ᑕᒫᓂ. 
ᐅᐱᑦᑎᑦᑎᐊᓚᐅᖅᐸᕋ. ᒪᕐᕈᐊᖅᑎᖅ ᐴᖅᓯᓚᐅᕋᒪ ᐊᑐᖅᑐᖓ ᕼᐋᑭᖅᑐᖅᓯᐅᑎᖏᓐᓂᑦ. 
ᐱᒃᑲᕈᒃᑲᓐᓂᑐᐃᓐᓇᕆᐊᖃᓕᖅᐳᖓᓕ. 
 
ᓇᓗᓇᐃᖅᓯᔪᒪᑐᐃᓐᓇᖅᑐᖓ ᐃᒃᓯᕙᐅᑖᖅ, ᑕᒪᓐᓇ ᑕᑯᖃᑦᑕᕐᓂᐊᕋᑦᑎᒍ. ᑭᓲᕙᑦ ᐊᔾᔨᒌᙱᓐᓂᖏᑦ ᐅᖃᐅᓯᕐᒥᑦ 
ᑭᖑᒨᖅᑐᑦ ᐊᑭᖏᓐᓄᑦ ᐃᑲᔪᖅᓲᑕᐅᔪᓄᑦ, ᐅᑭᐅᖅᑕᖅᑐᒥᐅᑕᐅᓂᕐᒧᑦ? 
 
ᐊᒻᒪᓗ ᑕᑯᓐᓇᖅᑐᒍ ᒪᑉᐱᖅᑐᒐᖓ 2 ᐊᕐᕌᒎᑕᒫᕐᒧᑦ ᐋᖅᑭᒋᐊᕈᑏᑦ ᐃᖅᑲᓇᐃᖅᔭᑏᑦ 
ᓄᖅᑲᖓᑲᐃᓐᓇᕆᐊᖃᖅᑎᓪᓗᒋᑦ ᐃᑲᔫᑎᐅᔪᑦ. ᖃᓄᖅ ᐊᔾᔨᒌᙱᓂᖃᖅᐸ ᐅᖃᐅᓯᖓ ᑕᒪᑐᒪ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᒨᖅᑐᑦ ᐊᑮᑦ ᑐᕌᖓᕗᑦ 2003-04-ᒧᑦ ᐊᖏᕈᑎᒧᑦ 
ᐊᑎᓕᐅᑕᐅᓚᐅᖅᑐᒧᑦ. ᐊᑎᓕᐅᖅᑕᐅᓚᐳᖅᑐᖅ ᔫᓂᒥᐅᖅᑰᖅᑐᖅ, ᐅᐱᕐᖔᖑᓚᐅᖅᑐᒥ, ᐅᑎᖅᑐᒍ 2003-04. 
 
ᑕᐃᒪᐃᒻᒪᑦ ᓴᖅᑭᔮᖅᑎᑦᑎᒋᐊᖃᖅᐳᒍᑦ ᐊᑭᓕᕆᐊᓕᓐᓂᒃ ᑕᐃᑲᓂ ᑭᓇᐅᔭᑎᒍᑦ ᐊᕐᕌᒍᒥᑦ ᐃᓚᒋᐊᕈᑎᒃᑯᑦ 
ᒪᓕᒐᔅᓴᒃᑯᑦ. ᐊᒻᓗᒪ ᑮᓇᐅᔭᐃᑦ ᐊᑭᓕᐅᑕᐅᓚᐅᖅᑐᑦ ᐃᖅᑲᓇᐃᔭᙱᑲᐃᓐᓇᖃᑦᑕᖅᑐᓄᑦ ᐊᒻᒪᓗ 
ᓄᖅᑲᖅᑎᑕᐅᔪᓄᑦ ᑮᓇᐅᓕᕆᔾᔪᓯᕐᓂᒃ ᒪᓕᒐᕐᓂᒃ ᒪᓕᑦᑐᑕ. ᓱᓕᒃᑲᓐᓂᖅ ᑖᒃᑯᐊ ᐊᑭᐅᔪᑦ ᑎᑎᕋᖅᓯᒪᕗᑦ 
ᐊᑭᓕᕋᔅᓴᓕᐊᖑᓚᐅᖅᑐᓂᑦ. 
 
ᑕᐃᒪᐃᒻᒪᑦ ᐅᑎᕆᐊᖃᖅᐳᒍᑦ ᑕᒪᑐᒥᖓ ᓇᓗᓇᐃᖅᓯᓗᑕ. ᐃᓚᖏᒍᑦ ᐊᔾᔨᒌᙱᓂᖅᑕᖃᖅᐸᑦ 
ᐊᖓᔪᖅᑳᕐᕕᑐᐃᓐᓇᕐᓂᑦ, ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑖᒃᑯᓄᖓ ᐊᑭᐅᔪᓄᑦ ᑭᓯᐊᓂ ᑖᒃᑯᐊ ᐊᑭᐅᔪᑦ 
ᐃᖅᑲᓇᐃᔭᙱᑲᐃᓐᓇᖃᑦᑕᖅᑐᓄᑦ ᐊᒻᒪᓗ ᐃᖅᑲᓇᐃᔭᖃᑦᑕᖅᑐᓄᑦ ᑭᓇᐅᔭᑎᒍᑦ ᐊᕐᕌᒍᒥᑦ, ᑕᒪᒃᑮᓐᓄᑦ 
ᐃᖅᑲᓇᐃᔭᕈᓐᓃᖅᑎᑦᑎᓂᕐᒧᑦ ᐅᕝᕙᓘᓐᓃᑦ ᐃᓕᓴᐃᔨᓂᑦ ᐋᔩᖃᑎᖃᕐᓂᕐᒧᑦ, ᐃᓚᓕᐅᑎᓪᓗᒋ ᓄᐊᔅᓯᒪᔪᑦ 
ᐃᖅᑲᓇᐃᔭᙱᑲᐃᓐᓇᖃᑦᑕᖅᑐᒥᓂᕐᓄᑦ ᐊᒻᒪᓗ ᐃᖅᑲᓇᐃᔭᖃᑦᑕᖅᑐᒥᓂᕐᓄᑦ ᑕᕝᕙᓂ ᑭᓇᐅᔭᑎᒍᑦ ᐊᕐᕌᒍᒥᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕈᒪᑐᐃᓐᓇᖅᑕᕋ ᑖᓐᓇ ᐅᐱᓐᓇᕋᓂ ᐃᓱᒪᕋᑖᕋᒪ ᓯᕗᓪᓕᖅᐹᖓᓅᕐᓗᑕ 
ᒪᑉᐱᖅᑐᒐᐅᑉ. ᐊᑯᕋᑖᖏᓇᒃᑯ 4 ᐅᕝᕙᓘᓐᓃᑦ 5 ᐊᓯᖏᓐᓂ ᒪᑉᐱᖅᑐᒐᕐᓂ. ᑖᓐᓇ ᓇᓗᓴᐃᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒪᓕᒐᓕᐅᕐᕕᒃ, ᐊᐅᓚᔾᔪᑎᖏᓐᓄ ᓴᓇᒋᐊᖅᑕᐅᓂᖏᓐᓄ, ᑎᑎᕋᕐᕕᒃ, 
ᐊᖏᖅᑕᐅᓯᒪᓚᐅᖏᑦᑐᖅ, ᐊᔾᔨᒌᖏᑦᑐᓄ ᑲᑎᑦᑐᒋ ᐱᓕᕆᕕᒻᒧ, $295,000, ᑲᑎᒪᔨᕋᓛᑦ ᐊᖏᖅᐹ? ᑐᓵᖏᑦᑐᖓ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑖᖅ: ᖁᔭᓐᓇᒦᒃ. ᒪᑉᐱᖅᑐᒐᖅ 5. ᓯᕗᓕᖅᑏᑦ ᐊᒻᒪ ᒐᕙᒪᓕᕆᓂᕐᒧ, ᐊᐅᓚᔾᔪᑎᖏᓐᓄ 
ᓴᓇᒋᐊᖅᑕᐅᓂᖏᓐᓄ, ᑎᑎᕋᕐᕕᒃ, ᐊᖏᖅᑕᐅᓯᒪᓚᐅᖏᑦᑐᖅ, ᐊᔾᔨᒌᖏᑦᑐᓄ ᑲᑎᑦᑐᒋ ᐱᓕᕆᕕᒻᒧ, $420,000, 
ᑲᑎᒪᔨᕋᓛᑦ ᐊᖏᖅᐹ? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᐅᓇᓱᒋᒐᒃᑯ ᑖᔅᓱᒥᖓ ᐊᐱᖅᑯᑎᖃᕈᑦᑕ. ᐊᑖᓃᑦᑐᑦ ᒪᑉᐱᖅᑐᒐᓕᒫᐸᓗᓐᓂ 
ᑕᐃᔭᐃᓯᒪᒻᒪᑦ ᐃᑲᔫᓯᐊᑦ. 
 
ᑕᐃᒪᐃᓐᓂᖓᓄ, ᖃᐅᔨᔪᒪᔪᖓ ᐊᖏᓂᕆᔭᖓ $6,000 ᐊᖏᓪᓕᕙᓪᓕᐊᒻᒪᑦ ᒪᑉᐱᖅᑐᒐᐅᔪᓂ ᐊᒻᒪ ᕚᑎ 
ᐅᕝᕙᓘᓐᓃᑦ ᐊᖓᔪᖅᑳᖅ ᓇᓗᓴᐃᖅᓯᔪᓐᓇᖅᑲ ᑭᓱᒧ ᐃᑲᔫᓯᐊᖑᒻᒪᖔᑕ, ᐊᒻᒪ ᑎᑎᕋᖅᓯᒪᔪᕐᑕᖃᕐᒪᖔᖅ 
ᐃᑲᔫᓯᐊᖑᔪᓄ ᑖᒃᑯᓇᓂ ᒪᑉᐱᖅᑐᒐᕐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑖᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳᖅ ᓕᐅᓇ ᐊᒡᓗᖄᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐃᓚᒋᔭᖓ ᐃᑲᔫᓯᐊᓄ ᑮᓇᐅᔭᐃᑦ 
ᐱᔭᐅᔭᕆᐊᓖᑦ ᐱᔪᓐᓇᓂᐊᖅᑐᒋᖏᑕᕗ ᐊᔾᔨᒌᖏᑦᑐᓂ ᑎᒥᐅᔪᓂ ᐊᔾᔨᒌᖏᑦᑐᓂ ᐱᔾᔪᑎᓕᓐᓂ. 
ᐱᓕᕆᕕᓕᒫᐸᓘᔪᓂ ᓇᓗᓇᐃᖅᓯᒪᔪᓂ ᐱᑕᖃᕐᓂᐊᕐᑐᑦ. 
 
ᖃᐅᔨᒃᑲᕈᒪᑐᐃᓐᓇᖅᑕᕋ ᒪᓕᒐᓕᐅᕐᕕᐅᔪᖅ ᐱᒋᐊᕈᑎᖏᓐᓃᑦᑐᖃᕐᐸᒻᒪᑦ ᐱᓇᓱᐊᖃᑦᑕᖅᑕᕗ ᐊᒻᒪ ᓄᐊᒐᓱᐊᖅᑐᒋ, 
ᑭᓯᐊᓂᓕ, ᑎᑎᖅᓯᒪᒋᐊᖃᕐᒪᑕ ᐸᐃᑉᐹᓂ ᐊᒻᒪ ᑖᒃᑯᐊ ᓄᐊᒍᓐᓇᕐᓂᐊᕋᓱᒋᖏᑕᕗ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐊᓯᖏᓐᓂ ᐊᐱᖅᑯᑎᑕᖃᕐᐹ ᐲᑕᓴᓐ? 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳᖑᔪᖅ ᐅᖃᐅᔨᔪᓐᓇᖅᑲ ᑎᑎᕋᖅᓯᒪᔪᓂ ᐱᕕᖅᓴᐅᒻᒪᖔᖅ 
ᐃᑲᔫᓯᐊᓄᑦ. ᒥᑭᔪᕈᓘᒻᒪᑦ ᐅᕙᓂ ᒪᑉᐱᖅᑐᒐᕐᒥ, ᑭᓯᐊᓂᓕ ᐊᖏᓪᓕᕙᓪᓕᐊᒻᒪᑦ ᒪᑉᐱᖅᑐᒐᐃᑦ ᒪᓕᑦᑐᒋ. 
 
ᑕᐃᒪᐃᓐᓂᖓᓄ ᐃᓱᒪᒐᒪᓕ ᐱᔪᓐᓇᕐᒪᖔᑦᑕ ᑐᑭᓯᒋᐊᕐᕕᒃᓴᓂ. ᐊᒻᒪᓗᑦᑕᐅᖅ, ᐊᖓᔪᖅᑳ ᐊᒻᒪ ᐃᖅᑲᓇᐃᔭᖅᑎᖏ 
ᓇᓗᓴᐃᖅᓯᔪᓐᓇᕐᒪᖔᖅ ᐊᑐᖅᑕᐅᔪᓂ ᐃᓕᓯᒪᔭᖏᓐᓂ ᖃᐅᔨᓴᖅᑕᐅᓂᐊᕐᒪᑕ ᐃᑲᔫᓯᐊᑦ ᐊᒻᒪ ᓄᐊᑦᑕᐅᔪᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 

ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᖓᑐᐃᓐᓇᒃᑯᑦ ᓄᓇᕗᑦ ᒐᕙᒪᖏ ᐲᖅᓯᒐᐃᒻᒪᑕ 
ᐃᑲᔫᓯᐊᓂ, ᑖᓐᓇ ᑐᑭᓯᒋᐊᕐᕕᒃᓴᐅᔪᖅ ᑎᑎᖅᖃᓂ ᓴᖅᑭᑕᐅᕙᒻᒪ ᒪᓕᒐᓕᐅᕐᕕᒻᒥ ᐊᒻᒪ ᑎᒥᐊᔪᑦ ᑎᑎᕋᖅᓯᒪᓪᓗᑎ, 
ᑕᒪᒃᑯᐊ ᓄᐊᖏᓐᓇᕋᓱᐊᖅᐸᑦᑕᕋᓗᐊᕗᑦ ᐱᔪᓐᓇᖃᐃᒐᑦᑕ. 
 
ᐱᑕᖃᖅᑎᓂᐊᕐᓗᒍ ᑐᑭᓯᒋᐊᕐᕕᒃᓴᐅᔪᑦ, ᐱᑕᖃᖅᑎᑦᑎᓯᒪᑎᓐᓇᑕ ᐲᖅᑕᐅᔪᓂ ᓇᓗᓴᐃᖅᓯᒪᔪᒥ ᐊᖏᓂᖓᓂ, 
ᑎᑎᕋᖅᓯᒪᔪ ᐊᑐᕋᔭᖅᑕᕗ ᐊᒻᒪ ᐊᑐᕐᓗᒋ ᐱᔪᒪᔾᔪᑎᐅᔪᑦ ᓴᖅᑭᑎᑦᑎᓂᕐᒥ ᑐᑭᓯᒋᐊᕐᕕᒃᓴᓂ. 
 
ᑭᓯᐊᓂᓕ, ᐊᐃᑉᐸᖓ ᐊᐱᖅᑯᑎᐅᔪᖅ ᕚᑉ ᕚᑎ ᓇᓗᓇᐃᖅᓯᖁᓂᐊᖅᑕᕋ ᐱᕙᓪᓕᐊᔭᐅᓂᖓᓂ ᐊᐃᐸᖓ 
ᐊᐱᖅᑯᑎᐅᑉ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᕚᑎ. 
 
ᕚᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᐊᑦᑎᓇᓱᐊᕐᓂᕐᒥ ᐊᑐᖅᑕᐅᕙᑦᑐᖅ ᐱᓕᕆᕕᐅᔪᒥ ᑮᓇᐅᔭᓕᕆᓂᕐᒧ, 
ᐱᔭᐅᔭᕆᐊᓖᑦ ᑎᑎᖅᑕᐅᕙᑦᑐᑦ ᐊᒻᒪ ᓄᐊᑦᑕᐅᒐᓱᐊᖅᑐᑎ ᐃᖅᑲᓇᐃᔭᖅᑎᓄ ᐅᖃᖃᑎᒋᕙᑦᑕᖏ ᑎᒥᐅᔪᑦ 
ᐊᑭᓕᒃᓴᓖᑦ ᒐᕙᒪᒃᑯᓐᓄ ᐊᒻᒪ ᖃᓄᑐᐃᓐᓇᖅ ᐱᔭᐅᒐᒧᑉᐸᑦᑐᑦ ᑮᓴᐅᔭᐃᑦ. 
 
ᐃᓚᓐᓂᒃᑯᑦ ᐱᔭᐅᖃᑦᑕᖅᑐᑦ ᐅᖄᓚᕕᒋᓪᓗᒋ, ᐊᒻᒪ ᑎᑎᖅᑲᑎᒍ, ᐃᓛᓐᓂᒃᑯᑦ ᐲᖅᑕᐅᕙᑦᑐᑦ 
ᐊᑭᓕᕆᐊᖃᓕᕋᐃᒻᒪᑕ ᐃᓅᔪᑦ ᐅᕝᕙᓘᓐᓃᑦ ᑎᒥᐅᔪᑦ ᒥᑭᓪᓕᒋᐊᕐᓂᐊᕐᒪᑦ ᐊᑭᓕᒃᓴᕆᔭᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕚᑎ. ᐲᑕᓴᓐ 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐅᖃᐅᓯᕆᑦᑎᐊᕋᕕᐅᒃ. ᐱᔾᔪᑎᒋᓪᓗᒍ ᑕᒪᓐᓇ ᐅᖃᐅᓯᕆᕙᕋ, ᑖᒃᑯᐊ 
ᐃᓚᔭᐃᓐᓇᕆᓗᒋᑦ ᖁᓚᕐᓇᖅᑐᑦ ᐊᑭᓕᖅᑕᐅᓂᐊᖅᑐᒋᔭᐅᙱᑦᑐᑦ, ᐃᒪᓐᓇᐸᓘᕗᑦ $1,000,000 ᑖᔅᓱᒧᖓ 
ᐊᕐᕌᒍᒧᑦ ᐊᒻᒪᓗ ᐅᖃᐅᓯᖃᖅᑯᒍᑦ ᐅᖓᑖᓂ ᐊᕐᕌᒎᑉ. 
 
ᑖᒃᑯᐊ ᐃᓄᐃᑦ ᐊᑭᓕᔅᓴᖃᕐᑐᑦ ᖁᓚᕐᓇᖅᑐᓂᑦ ᐊᑭᓕᖅᑕᐅᓂᐊᙱᑦᑐᓂᑦ, ᑮᓇᐅᔭᓂᑦ ᐱᓯᒪᒻᒪᑖ ᒐᕙᒪᒃᑯᓐᓂ 
ᐃᑲᔫᑎᐅᔪᒃᑯᑦ ᒐᕙᒪᒃᑯᓐᓂ ᐅᕝᕙᓘᓐᓃᑦ ᖃᓄᖅ ᑮᓇᐅᔭᓂᑦ ᐱᕙᑉᐸᑦ ᐊᑭᓕᔅᓴᖃᓕᕐᑐᑎᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᑖᓐᓇ ᑭᐅᔪᒪᕕᐅᒃ? 
 
ᐃᒃᓯᕙᐅᑕᖅ: ᕚᑎ.  
 
ᕚᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓈᓴᐅᑎᐅᔪᖅ ᑲᑎᑦᑐᒍ ᐊᑭᓕᔅᓴᐅᔪᑦ ᑎᑎᖅᓯᒪᔪᒧᑦ, ᒫᑦᓯ 31,2004-
ᒨᖓᔪᒧᑦ. 
 
ᐊᒥᓱᒻᒪᕇᑦ ᐊᑭᓕᔅᓴᐃᑦ ᐅᑎᕆᐊᕐᓂᑰᕗᑦ ᓄᓇᕗᑦᑖᓚᐅᖅᑎᓪᓗᑕ. ᐊᒥᓲᔪᑦ ᓇᒻᒥᓂᕆᔭᐅᔪᑦ ᑎᑎᖅᓯᒪᔪᑦ 
ᐅᓪᓗᒥᐅᔪᒧᑦ ᐱᑕᖃᕈᓐᓃᕐᖓᑕ. ᐃᓚᖏᑦ ᑮᓇᐅᔭᖃᕐᓇᑎᑦ ᐃᖅᑲᕐᑐᐃᕕᒃᑰᖅᓯᒪᕗᑦ. ᐃᓚᖏᑦ ᐃᓄᐃᑦ 
ᓄᓇᕗᒻᒦᒍᓐᓃᖅᑐᑎᑦ ᐊᒻᒪᓗ ᐱᒡᒐᓇᖅᑐᒻᒪᕆᐅᓪᓗᓂ ᓇᓂᒐᓱᒋᐊᔅᓴᖅ. 

ᐃᒪᑦᑑᒍᓇᖅᑯᑦ ᐊᒥᓲᔪᑦ ᓯᕗᒧᑦ ᓴᖅᑭᕐᑎᑕᐅᒋᐊᖃᕐᓂᐊᖅᑯᑦ ᖁᔭᓈᖅᑕᐅᖁᔭᐅᓪᓗᑎᑦ, ᑭᓯᐊᓂᓕ ᑕᒪᓐᓇ, 
ᑮᓇᐅᔭᐃᑦ ᐊᑭᓕᔅᓴᐅᕗᑦ ᒐᕙᒪᒃᑯᓐᓄᑦ, ᐃᓱᒪᒋᒐᑦᑎᒍ ᐱᒻᒪᕆᐅᓱᒋᓪᓗᒍ ᐊᒻᒪᓗ ᐱᓇᓱᐊᖃᑦᑕᖅᑲᕗᑦ. 
 
ᓇᒥᑐᐃᓐᓇᖅ ᒐᕙᒪᑦᑎᑐᑦ ᑲᑐᔾᔨᖃᑎᒌᖑᔪᑦ, 100%-ᖏᓐᓂ ᐊᑭᓕᔅᓴᐅᔪᑦ ᐊᑭᓕᖅᑕᐃᓇᐅᔾᔮᖏᒻᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕚᑎ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖ. ᒐᕙᒪᒃᑯᑦ ᖃᐅᔨᓇᓱᐊᖅᐸᑉᐹᑦ ᑖᒃᑯᐊ ᐃᓚᖏᑦ ᐊᑭᓕᔅᓴᐅᔪᑦ, ᐃᒪᓐᓇ 
ᐅᖃᕋᓱᑉᐳᖓ, ᐱᓇᓱᐊᕆᐊᔅᓴᖅ ᐱᐅᓂᐊᖅᑲ ᐅᕝᕙᓘᓐᓃᑦ ᐱᐅᓂᖅᓴᐅᓂᐊᖅᑳ ᐱᓇᓱᐊᙱᓪᓗᒋᑦ 
ᐊᑭᓕᖅᑎᑦᑎᓇᓱᓪᓗᓂ ᐃᒪᐃᓕᖓᓂᐊᕋᔅᓯ, ᓱᕐᓗ ᐊᒥᓲᔪᑦ ᓄᓇᕗᒻᒥ ᓅᔅᓯᒪᓂᖏᓐᓄᑦ, ᐊᒥᓲᔪᑦ 
ᑮᓇᐅᔭᖃᕈᓐᓃᕐᖓᑕ? ᖃᖓᒃᑯᑦ ᐃᓱᒪᓕᐅᕆᕙᑉᐱᓯ ᐱᓇᓱᐊᙱᑎᐊᒻᒪᕆᓕᕐᓗᒋᑦ ᑖᒃᑯᓇᙵᑦ ᐃᓄᓐᓂᑦ 
ᐊᑭᓕᔅᓴᖃᕐᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᓪᓚᑖᒃᑯᑦ, ᐃᓱᒪᓕᐅᕈᑎᖃᕐᐸᑉᐳᑦ 
ᐱᓇᓱᐊᙱᑎᐊᒻᒪᕆᓕᕐᓗᒋᑦ ᐊᒻᒪᓗ ᑖᒃᑯᐊ ᖁᔭᓈᖅᑎᑕᐅᖁᓕᖅᑐᒋᑦ ᒪᓕᒐᓕᐅᕐᕕᑎᒍᑦ ᑕᑯᓐᓇᕐᑐᒋᑦ 
ᖃᑦᑎᐅᓂᖏᓐᓂ ᐊᒻᒪᓗ ᐃᖅᑲᓇᐃᔭᖅᑏᑦ ᐱᓇᓱᐊᕐᓂᖏᓐᓂ. ᐃᒻᒪᖃ ᐹᑉ ᑭᐅᔪᓐᓇᑎᐊᕐᓂᖅᓴᐅᕗᖅ ᑖᔅᓱᒧᖓ 
ᐊᐱᖅᑯᑎᐅᔪᒧᑦ. 
 
ᑭᓯᐊᓂᓕ, ᐃᒻᒪᖃ ᖃᓄᐃᓕᖓᓂᖏᓐᓂ ᐃᓄᒃ ᐃᓅᒍᓐᓃᓂᖅᑲᑦ, ᑖᓐᓇ ᐊᑕᐅᓯᖅ ᐆᑦᑑᑎᒋᔭᕋ ᖃᖓᒃᑯᑦ 
ᓄᖅᑲᐅᑎᒋᒍᓐᓇᕋᔭᕐᒪᖔᑦᑎᒍ ᑮᓇᐅᔭᐃᑦ ᐊᑭᓕᔅᓴᐅᔪᑦ ᐱᓇᓱᐊᕐᓗᒋᑦ ᐊᒻᒪᓗ ᑎᑎᕋᖅᑕᐅᑎᓕᕐᓗᒋᑦ 
ᖁᔭᓈᖅᓯᒪᔪᑎᒍᑦ ᑎᑎᖅᑲᒃᑯᑦ, ᑭᓯᐊᓂᖃᐃ ᐹᑉ ᐅᖃᐅᓯᖃᒃᑲᓐᓂᕈᓐᓇᖅᑯ ᑖᔅᓱᒪ ᒥᔅᓵᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᕚᑎ. 
 
ᕚᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᑉ ᐅᖃᐅᓯᕆᔭᐃᓐᓇᕆᔫᔮᖅᑕᕋᓗᐊᖏᑦ. ᐊᔾᔨᒌᙱᑐᐃᓐᓇᐅᒻᒪᑕ ᑖᒃᑯᐊ 
ᐊᑭᓕᔅᓴᖃᐅᕐᑐᑦ ᐊᒻᒪᓗ ᑕᕝᕗᖓ ᓅᑉᐸᓕᐊᓂᖏᑦ ᑎᑎᕋᖅᓯᒪᔪᓂᑦ ᑮᓇᐅᔭᐃᑦ ᐊᑭᓕᖅᑕᐅᓚᐅᙱᑐᔅᓱᓕ, 
ᑕᕝᕙᖓᕐᓗᑎᑦ ᑮᓇᐅᔭᑦ ᐊᑐᖅᑐᔅᓴᓂᑦ ᐊᒻᒪᓗ ᑮᓇᐃᔭᐃᑦ ᖃᓄᐃᓕᖓᓕᕐᓂᖏᓐᓂ ᐅᓂᒃᑳᓕᐊᖑᔪᓂᑦ 
ᓴᖅᑭᑕᐅᑎᓚᐅᖅᑐᒋᑦ ᐊᒻᒪᓗ ᑎᑎᖅᓯᒪᔪᖃᕋᔭᖅᑯ ᖁᓚᕐᓇᖅᑐᓂᑦ ᐊᑭᓕᖅᑕᐅᔭᕆᐊᓕᓐᓂ, ᐊᒻᒪᓗ 
ᑕᕝᓄᙵᕆᐊᖃᕈᓐᓃᕋᔭᖅᑯᑦ ᑮᓇᐅᔭᐃᑦ ᐃᓚᒋᐊᕈᑏᑦ ᐊᑐᖅᑐᔅᓴᓄᑦ. 
 
ᑭᓯᐊᓂᓕ ᐊᐱᕆᓯᒪᕙᒃᑲ ᒐᕙᒪᒃᑯᑦ ᑮᓇᐅᔭᓕᕆᔨᖏᑦ, ᐊᐱᖅᑯᑎᐅᓚᐅᖅᑎᓪᓗᒍ ᒪᓕᒐᓕᐅᖅᑎᑐᐃᓐᓇᐅᔪᓄᑦ 
ᐃᑉᐸᔅᓴᖅ, ᖃᐅᔨᒋᐊᕈᓐᓇᕐᒪᖔᑕ ᐱᔪᓐᓇᖏᒃᑲᓗᐊᕐᒪᖔᑦᑕ ᑎᑎᕋᑦᑎᐊᖅᓯᒪᓂᖅᓴᐅᔪᓂᑦ ᑕᕝᕙᓃᑦᑐᓂᑦ 
ᖁᓚᕐᓇᖅᑐᑦ ᐊᑭᓕᖅᑕᐅᔭᕆᐊᓖᑦ ᐊᒻᒪᓗ ᐱᔭᓕᕐᒋᑦ ᑖᒃᑯᐊ ᐊᑭᓕᐅᑎᖃᕈᓐᓇᖅᑑᔮᖅᑐᓂᑦ ᓇᑭᑐᐃᓐᓇᖅ 
ᖃᐅᔨᒪᔭᑎᒍᑦ ᖁᔭᓈᖅᑕᐅᔪᓐᓇᑳᓪᓚᒃᑲᔭᖅᑐᖅ ᐅᕝᕙᓘᓐᓃᑦ ᐊᑐᓕᖁᔭᐅᔪᑦ ᖁᔭᓈᖅᑕᐅᖁᔭᐅᓗᑎᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕚᑎ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᕚᑎ. ᓇᒻᒥᓂᕆᔭᐅᔪᖅ ᐅᕝᕙᓘᓐᓃᑦ ᐃᓄᒃ ᑮᓇᐅᔭᓂᑦ 
ᐃᑲᔫᑎᑖᖅᑐᖅ ᒐᕙᒪᒃᑯᓐᓂ, ᐆᑦᑑᑎᖃᕐᓗᑕ $100,000, ᐊᑐᐃᓐᓇᑎᑦᑎᑎᐊᙱᑉᐸᑕ ᑖᒃᑯᓄᖓᓕᒫᖅ $100,000,  

ᑕᒪᓐᓇ ᐊᑭᓕᖅᑕᐅᔪᐃᓐᓇᐅᓱᒋᔭᐅᓪᓗᓂ ᐊᒻᒪᓗ ᐅᐊᑦᑎᐊᕉᓕᖅᑲᑦ ᐋᖅᑭᑦᑕᐅᓯᒪᓕᕐᓗᓂ ᑖᓐᓇ ᑮᓇᐅᔭᐅᔪᖅ 
ᖁᓚᕐᓇᖅᑐᓂᑦ ᐊᑭᓕᖅᑕᐅᔭᕆᐊᖃᕐᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᑭᐅᑎᓐᓂᐊᖅᑲᕋ ᐊᐱᖅᑯᑎᐅᔪᒥᑦ. 
 
ᐃᒃᓯᕙᐅᑕᖅ: ᕚᑎ. 
 
ᕚᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᔪᖅ ᐱᔾᔪᑎᖃᕐᐸᓪᓚᐃᕗᖅ ᐃᑲᔫᑎᐅᔪᓂᑦ ᐊᖏᕈᑎᒃᑯᑦ. 
 
ᐊᒥᓲᔪᑦ ᑕᕝᕙᖔᕐᖓᑕ ᐊᓯᖏᓐᓂ ᒐᕙᒪᒃᑯᑦ ᐱᓕᕆᕕᓐᓂᑦ. ᑮᓇᐅᔭᐃᑦ ᑎᑎᖅᑕᐅᓯᒪᑎᓐᓇᒋᑦ ᐊᑭᓕᐅᑎᓄᑦ 
ᑕᕝᕙᓂ ᖃᓄᐃᑦᑑᖁᔭᐅᔪᓂᑦ, ᐱᓇᓱᐊᑦᑎᐊᕆᐊᖃᖅᑯᒍᑦ, ᐃᓛᓐᓂ ᐱᓕᕆᖃᑎᖃᕆᐊᖃᓲᖑᒐᑦᑕ ᐱᓕᕆᔨᓂᒃ 
ᐋᖅᑭᑦᓱᕆᐊᕐᓗᒋᑦ ᐅᓂᒃᑳᓕᐊᕆᓯᒪᔭᖏᑦ ᐅᐱᓐᓇᕋᓂ ᐃᓛᓂᐅᙱᑦᑐᖅ ᐃᓚᒋᐊᕈᑎᓕᐅᑦᓯᐊᙱᒐᓱᐊᕋᑎᒃ 
ᑮᓇᐅᔭᓄᑦ ᑕᐃᒃᑯᐊ ᐱᖓᔪᑦᓯᐅᑎᓯᒪᔪᑦ ᐱᓕᕆᔩᑦ, ᑎᑎᕋᑦᓯᐊᖅᓯᒪᙱᑐᐃᓐᓇᕆᐊᓖᑦ ᑮᓇᐅᔭᓕᕆᓂᕐᓂ.  
 
ᑕᐃᒪ ᑮᓇᐅᔭᐃᑦ ᐊᑐᕐᓂᖅᐸᑕ ᐊᑐᕈᑎᒋᔭᑦᓴᒫᕆᙱᑕᒥᓐᓄᑦ, ᑕᐃᒪ ᖔᖅᑭᒋᐊᖅᑕᐅᓇᓱᐊᖅᐳᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᕚᑎ. ᖁᔭᓐᓇᒦᒃ, ᐲᑕᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳ ᐅᖃᑲᐃᓐᓇᖅᑐᖅ. ᐃᖅᑲᓇᐃᔭᓪᓚᕆᓚᖓᓂᕋᖅᑐᖃᓚᐅᖅᑐᖅ 
ᐃᑉᐸᑦᓴᖅ, ᖃᐅᔨᒪᙱᑦᑐᖓ ᑖᓐᓇᐅᑦᑕᓂᕐᒪᖔᖅ, ᐃᖅᑲᓇᐃᔭᖅᑎᐅᓂᕐᒪᖔᑕᓘᓐᓃᑦ, ᑐᓂᓯᒐᔭᕐᓂᕋᖅᓱᑎᒃ 
ᑎᑎᖅᑲᖏᓐᓂᒃ. 
 
ᑐᑭᓯᑎᑕᐅᑦᓯᐊᓂᖅᓴᐅᒍᓐᓇᐸᓪᓚᐃᔪᖓ ᓱᒐᒥ ᑎᑎᕋᖅᓯᒪᔪᖏᓐᓂᒃ ᐱᓯᒪᔾᔭᖏᒻᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᖅᑲᐃᑦ ᑐᓴᕈᒪᓚᐅᖅᑕᖏᑦ ᐃᑉᐸᑦᓴᖅ ᐊᓚᒃᑲᐅᒪᔪᑦ, 
ᖃᑦᓯᐅᒐᓗᐊᒃᑭᐊᖅ ᒪᑉᐱᒐᖏᑦ. ᓱᓕ ᐃᓄᑦᑎᑑᓕᖅᑕᐅᒋᐊᓖᑦ. ᑲᑎᒻᒪᑎᓪᓗᑕ ᐃᑉᐸᑦᓴᖅ ᐅᓪᓛᒃᑯᑦ, 10-ᒥ ᑕᐃᒪ 
ᐱᒋᐊᕐᕕᒋᓚᐅᖅᑕᖏᑦ, ᑕᐃᒪ ᐊᑐᐃᓐᓇᐅᖏᓪᓚᑦ ᑐᓂᑎᐅᖅᑲᕐᓂᐊᕐᓂᖏᑦ ᒪᓕᒐᓕᐅᕐᕕᒻᒥ ᐅᓪᓗᒥ, ᑭᓯᐊᓂᓕ, 
ᑎᑎᕋᖅᓯᒪᒧᒍᑦ ᑭᐅᔭᓐᓂᐊᕋᑦᑎᒍ ᒪᓕᒐᓕᐅᖅᑏᑦ ᐱᓕᕆᐊᓅᖓᔪᓄᑦ ᐱᑐᐃᓐᓇᐅᖏᑦᑐᓂᒃ ᐱᒋᐊᖅᓯᒪᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᑕᐃᒪᐃᑉᐸᑦ, ᐃᒃᓯᕙᐅᑖᖅ, ᐊᐱᕆᓂᐊᖅᑐᖓ ᑕᐃᒃᑯᐊ ᐊᑐᓂᑦ, ᐊᖓᔪᖅᑲᐅᑏᑦ ᐊᒻᒪ ᐃᓚᖓᑦ 
ᐅᖃᕐᓂᐊᖅᑐᖅ ᖁᓚᕐᓇᖅᑑᕗᑦ ᑮᓇᐅᔭᐃᑦ $6000-ᐃᑦ, ᖃᐅᔨᒪᔪᖓ ᐊᒥᓱᐊᓘᙱᒋᐊᖏᑦ. 

ᓱᒐᒥ ᐲᖅᑕᐅᒋᐊᖃᑦᑕᕋᔭᖅᐸᑦ? ᑕᑯᔪᓐᓇᖅᑐᖓ ᑮᓇᐅᔭᓕᕆᓂᕐᓂ ᐊᑭᓕᐅᑕᐅᓐᓂᕆᐊᖏᑦ ᐃᔾᓗᓄᑦ ᐅᕝᕙᓗ 
ᐊᓯᖏᓐᓄᑦ ᐊᑐᕐᓗᒋᑦ ᖃᑎᑎᖅᑦᓯᒪᔪᑦ ᑮᓇᐅᔭᐃᑦ ᐃᑖᓂᑯᐃᑦ. ᓱᓇᒧᓂᒃᑯᐊ $6000-ᐃᑦ? ᐊᒻᒪ ᖄᒃᑲᓐᓂᖓᒍᑦ 
ᑕᒪᑐᒪ ᖃᖓ ᐊᖓᔪᖅᑳ ᑎᑎᕋᖅᓯᒪᔪᓂᒃ ᐊᑐᐃᓐᓇᕈᐃᓛᖅᑲ ᒪᓕᒐᓕᐅᖅᑎᓄᑦ ᑕᑯᔭᑦᓴᐅᑎᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᓯᒪᔪᑦ ᑐᓂᒍᒪᓯᒪᔭᒃᑲ, ᑕᐃᑦᓱᒨᓇ 
ᑲᑎᒻᒪᓇᑐᐃᓐᓇᖅᓯᐅᑎᓪᓗᒋᑦ ᐊᖓᔪᖅᑲᐅᑏᑦ ᑐᓴᕈᑕᐃᓐᓂ ᒪᓕᒐᐃᑦ ᒪᓕᒐᖏᓐᓂᒃ, ᐃᑉᐸᑦᓴᖅ ᐅᓪᓛᒃᑯᑦ 
ᐊᑕᓚᐅᖅᑐᖅ ᐊᑭᑐᔫᑎᓕᕆᓂᐅᑦᓱᓂ. ᐊᑕᓚᐅᙱᑦᑐᖅ ᐊᖏᖃᑎᒌᒍᑎᓄᑦ ᐱᒋᐊᕈᑎᓂᒃ. 
 
ᐱᓇᓱᐊᖅᑐᐃᓐᓇᐅᔪᒍᑦ ᐃᓚᒋᐊᕈᑎᖏᓐᓂᒃ ᐱᓯᒪᓯᒪᔭᑦᑎᓐᓂᒃ ᑎᑎᖅᑲᐃᑦ ᑐᖅᑯᑎᖅᓯᒪᕕᖏᓐᓂ 
ᐃᓄᑦᑎᑑᓕᖅᑕᐅᒃᑲᕋᓱᐊᖅᓱᒋᑦ. ᐊᑐᐊᕐᓂᓕᐅᖅᓯᒪᔪᒦᒻᒪᑕ, ᑮᓇᐅᔭᓂᒃ ᓈᓴᐃᕕᓐᓂ. ᐱᔭᕇᖅᑕᐅᓂᐊᙱᑦᑐᑦ 
ᐅᓪᓗᒥ, ᖃᐅᑉᐸᐅᔪᑦᓴᐅᔪᕐᓗ. 
 
ᐊᓯᐊᒎᖅᑐᓂ ᐅᖃᐅᓯᕆᔭᖏᑦ $6000-ᐃᑦ ᒪᑉᐱᒐᕐᒥ 5-ᒥ, ᑐᑭᓯᓐᓇᖅᑎᒋᐊᒃᑲᓐᓂᕈᓐᓇᑐᑦᓴᐅᔭᒃᑲ, ᐊᒻᒪᓗ ᑖᒃᑯᐊ 
ᓇᓕᖅᑲᖏᑦ ᐲᖅᑕᐅᖁᓇᓱᐊᙱᑕᕗᑦ ᑖᒃᑯᓇᓂ ᑎᑎᕋᖅᓯᒪᔪᓂ. 
 
ᐅᖃᖅᑲᐅᔪᖓ ᐲᑕᓴᓐ ᑭᐅᒍᑎᖏᓐᓄᑦ ᑕᐃᒃᑯᐊ ᖁᓚᕐᓇᖅᑐᑦ ᐊᑭᓕᕆᐊᓖᑦ, ᐲᖅᑕᐅᒃᑲᓕᑐᐊᕋᐃᒐᑦᑎᒍ, 
ᑎᑎᕋᖅᑕᐅᓯᒪᓲᑦ ᐊᓚᒃᑲᖅᑕᐅᑦᓱᑎᓪᓗ ᒪᓕᒐᓕᐅᕐᕕᒻᒥ. ᑕᐃᒪ ᑐᕌᕐᕕᒋᒋᐊᓕᕗᑦ ᒪᓕᒐᐃᑦ ᒪᓕᒐᖏᓐᓂ 
ᑕᑯᑦᓴᐅᑎᓪᓗᒋᑦ ᐊᑭᓕᖅᑕᐅᔾᔪᑎᒋᒋᐊᓕᕗᑦ ᐊᑭᓕᖅᑕᐅᓂᐊᖅᑑᔮᕈᓐᓃᖅᑐᑦ ᑮᓇᐅᔭᐃᑦ ᐊᕐᕌᒍᐊᑕ ᐃᓗᐊᓂ 
ᐊᑭᓕᑦᓴᓕᐊᖑᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓚᐅᖅᐸᓪᓚᐃᖏᑦᑐᖓ, ᐅᖃᓯᕆᓚᐅᖅᐸᓪᓚᐃᙱᑕᒃᑲ ᑖᒃᑯᐊ 
ᐲᖅᑕᐅᒐᔭᕆᐊᖏᑦ. ᐅᖃᖅᑲᐅᔪᖓ ᓱᒐᒥ ᑕᐃᖃᓃᑦᑕᕐᒪᖔᑕ ᖁᓚᕐᓇᖅᑐᓂ ᑮᓇᐅᔭᓂ. ᐃᓱᒪᔪᖓ 
ᓱᓇᒨᑦᑕᕐᒪᖔᑕ. ᖃᐅᔨᒪᔪᖓ ᐊᑭᓕᖅᑕᐅᔾᔪᑎᒋᓇᓵᕆᐊᑦᑎᒍ ᑭᓯᐊᓂ ᓱᓇᒨᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓗᒋᑦ ᑎᑎᕋᖅᑕᐅᓂᖏᑦ ᑕᐃᒃᑯᐊ ᓱᓇᐅᒻᒪᖔᑕ. 
ᓱᓇᒧᑦ ᐊᑑᑎᖃᕋᔭᖅᖁᔭᓐᓇᒦᒃ ᑎᑎᕋᖅᓯᒪᙱᑕᕗᑦ ᐊᑐᓂᑦ ᐱᓕᕆᕕᓐᓄᑦ. ᐅᖃᖅᑕᐅᔪᖓ ᐅᕙᑦᓯᐊᕈᒋᐊᖅ 
ᑕᑯᑦᓴᐅᒋᐊᖃᕆᐊᖏᑦ ᒪᓕᒐᐃᑦ ᒪᓕᒐᖏᓐᓂ ᑕᐃᒃᑯᐊ ᑮᓇᐅᔭᐃᑦ ᐊᑭᓕᑦᓴᕆᔭᐃᑦ ᓄᐊᒍᓐᓇᓂᙱᑦᑕᕗᑦ 
ᑮᓇᐅᔭᐃᑦ ᐊᕐᕌᒍᐊᓂ ᒪᓕᒐᐃᑦ ᒪᓕᒐᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓕᕐᒥᔪᖓ ᑎᑎᕋᖅᓯᒪᙱᑯᑦᓯᐅᒃ ᐊᑐᓃᖅᑎᑎᖅᓯᒪᓗᑎᒃ ᐱᓕᕆᕖᑦ ᓱᒐᒥᓕ 
ᓇᓕᖅᑲᓕᐅᖅᓯᒪᕙᑦ ᐱᓕᕆᕕᒨᖓᑎᓪᓗᒋᑦ? ᓱᒐᒥᓕ ᓇᓕᖅᑲᖏᑦ ᑕᑯᑦᓴᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᑐᓂᔭᐅᕙᑉᐳᑦ ᐊᖓᔪᖅᑳᖃᕐᕕᓐᓂᑦ. ᐅᖃᖅᑲᐅᕗᖓ 
ᐅᐊᑦᑎᐊᕈ ᐃᓚᒋᐊᕈᑎᓃᙱᒻᒪᑦ. ᓇᓪᓕᐅᒃᑯᒫᖃᖅᐳᒍᑦ ᑎᑎᖅᑲᓂᒃ ᑖᒃᑯᓄᖓ ᓈᓴᐅᑎᓄᑦ ᑕᐃᒫᔅᓴᐃᓐᓇᖅᑕᐅᖅ 
ᑮᓇᐅᔭᓕᕆᔾᔪᑎᑎᑐᑦ ᐱᓕᕆᐊᕆᕙᑦᑕᑎᒍᑦ. ᑐᑭᓯᒋᐊᕈᑎᖃᑦᐳᒍᑦ ᖃᓄᐃᓐᓂᓪᓚᑦᑖᖑᔪᓄᑦ ᒐᕙᒪᒃᑯᑦ 
ᑮᓇᐅᔭᓕᕆᔾᔪᑎᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᒃᑲᓐᓂᖅ, ᑕᒪᓐᓇ ᐊᒥᓲᓗᐊᖅᑐᓂᒃ ᐊᕐᕌᒍᓂᑦ ᐊᔭᐅᕈᑎᒋᖃᑦᑕᖅᓯᒪᓕᕋᒃᑯ 
ᑕᕝᕙᓂ. ᐱᓯᒪᒍᔅᓯᐅᒃ ᓱᒻᒪᑦ ᐅᖃᐅᓯᕆᔪᓐᓇᙱᓚᓯᐅᒃ? ᑐᓴᖅᑕᐅᑦᑕᐃᓕᔪᒻᒪᕆᐅᒻᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐃᒃᓯᕙᐅᑖᖅ ᑕᒪᓐᓇ ᑭᐅᖅᑲᐅᒐᓗᐊᕆᕙᕋ ᐅᐊᑦᑎᐊᕈ ᐲᑕᓴᓐᒧᓪᓗ 
ᑭᐅᖅᑲᐅᓪᓗᒍ. 
 
ᐅᖃᐅᓯᕆᕙᑉᐸᕗᑦ ᑐᓴᕋᔅᓴᐃᑦ ᐲᖅᑕᐅᖃᑦᑕᖅᓯᒪᔪᑦ ᑮᓇᐅᔭᓕᕆᔾᔪᑎᓂᒃ ᑕᕝᕙᓂ ᒪᓕᒐᓕᐅᕐᕕᒻᒥ. 
ᐅᖃᐅᓯᕆᓪᓗᑎᒍ ᑎᑎᕋᖅᓯᒪᔪᑦ ᐃᓄᐃᑦ ᑮᓇᐅᔭᓂᒃ ᐊᑭᓕᔅᓴᖃᖅᑐᑦ ᓄᓇᕗᒻᒥ ᒐᕙᒪᒃᑯᓐᓄᑦ, ᐃᓚᒋᓪᓗᓂᐅᒃ 
ᐱᓕᕆᐊᕆᕙᑦᑕᑦᑕ, ᐸᕝᕕᒍᑕᐅᒐᔭᕐᒪᑕ ᑮᓇᐅᔭᓂᒃ ᓄᐊᑦᑎᒐᓱᐊᕐᓂᕐᒧᑦ ᐊᑭᓕᔅᓴᐅᔪᓂᑦ ᐱᓇᓱᐊᖅᑕᖏᓐᓂᑦ 
ᓄᓇᕗᒻᒥ ᒐᕙᒪᒃᑯᑦ. 
 
ᐊᓯᖏᑦ ᑲᙳᓇᖅᑐᓕᕆᓂᕐᒨᖓᕗᑦ. ᑕᑯᓐᓇᕆᐊᖃᕋᑦᑎᒍ ᐃᓛᒃᑰᕐᓗᒋᑦ. ᑭᓯᐊᓂ ᑕᒪᒃᑯᐊ ᑐᑭᓯᒋᐊᕈᑏᑦ 
ᐃᓗᐊᓃᑦᑐᑦ ᐅᕝᕙᓘᓐᓃᑦ ᓄᐊᑕᐅᕙᑦᑐᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂᑦ ᐱᕙᑉᐳᑦ ᑖᒃᑯᓇᙵᑦ 
ᖃᑦᑎᐅᒻᒪᖔᑕ.  
 
ᑕᐃᒫᑐᐃᓐᓇᖅ ᐱᔭᐅᕙᙱᓚᑦ. ᓇᑭᓐᖔᖅᓯᒪᒻᒪᖔᑕ ᓇᓗᓇᐃᖅᓯᒪᕙᑉᐳᑦ ᑎᑎᖅᑲᐃᑦ ᐊᑐᓂᒃ ᑖᒃᑯᓄᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᕗᖓ ᑕᒪᓐᓇ ᑲᖐᒋᓚᐅᕋᒃᑯ ᖃᐅᔨᒪᓪᓗᒍᓗ. ᖃᐅᔨᒪᕗᖓ 
ᑐᑭᓯᒋᐊᕈᑎᒃᓴᖅᑕᖃᕐᒪᑦ ᓇᑮᓐᖔᖅᓯᒪᒻᒪᖔᑕ ᑕᒪᑯᒧᖓ. ᐅᖃᕋᓱᐊᖅᐳᖓᓕ, ᐊᑲᐅᙱᓕᐅᕈᑎᑕᖃᙱᒻᒪᑦ 
ᑕᐃᒃᑯᓄᖓ ᑎᑎᕋᖅᐸᑕᑦᑎᓐᓄᑦ ᐃᓄᐃᑦ ᐊᑎᖏᓐᓂᑦ ᑮᓇᐅᔭᖅᑖᖅᑎᑉᐸᑦᑕᑎᓐᓄᑦ. ᐃᓕᓐᓂᐊᖅᑏᑦ ᑮᓇᐅᔭᓂᒃ 
ᐊᑭᓕᔅᓴᓖᑦ ᐅᕙᑦᑎᓐᓄᑦ, ᑭᒃᑯᓐᓄᑦ ᐃᓕᓐᓂᐊᖅᑎᓄᑦ ᑮᓇᐅᔭᖅᑖᖅᑎᑦᑎᓯᒪᒻᒪᖔᑕ ᐊᑐᖅᑐᐊᖅᑎᑦᑎᓂᒃᑯᑦ 
ᐃᓕᓐᓂᐊᖅᑎᓄᑦ, ᑕᒪᒃᑯᐊ ᓴᖅᑭᑕᐅᒋᐊᖃᖅᑐᒋᒐᒃᑭᑦ. 
 
ᑭᓯᐊᓂ ᐊᖓᔪᖅᑳ ᐅᖃᕋᑖᕐᒪᑦ ᐲᖅᑕᐅᔪᑦ ᓴᖅᑭᑕᐅᒋᐊᖃᖅᐸᒻᒪᑕ. ᑐᑭᓯᙱᓐᓇᒪ ᓱᒻᒪᑦ ᐱᒻᒪᕆᐅᑎᑕᐅᒻᒪᖔᑕ 
ᓇᓗᓇᐃᖅᓱᖅᓯᒪᑦᑎᐊᖅᑐᓂᒃ ᓴᖅᑭᔮᑦᑎᐊᖅᑐᓂᒃ ᐊᒻᒪᓗ ᑐᑭᓯᒋᐊᖅᑎᑦᑎᓂᕐᒧᑦ ᖃᓄᖅ ᑕᖅᑲᒃᑯᐊ ᑮᓇᐅᔭᖏᑦ 
ᐊᑐᖅᑕᐅᕙᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐅᐊᑦᑎᐊᕈ, ᐱᓯᒪᑦᑎᖏᓐᓇᑦᑕ 
ᑭᓱᓕᒫᓅᖓᔪᓂᑦ ᐊᑭᓕᖅᓱᖅᑕᐅᕙᓪᓕᐊᙱᑦᑐᓂᒃ ᒪᓕᒐᓕᐅᕐᕕᒻᒥᑦ. ᑕᐃᒪᐃᓐᓂᐊᕐᓂᕈᒪ ᒐᕙᒪᒃᑯᓐᓄᑦ 
ᑮᓇᐅᔭᓕᕆᔨᓂᑦ ᐃᖅᑲᓇᐃᔭᖅᑎᓂᒃ ᑎᑎᖅᑲᓂᒃ ᐅᖃᓕᒫᖅᑎᑦᑎᒋᐊᖃᕋᔭᖅᐳᒍᑦ ᐃᓛᒃᑰᖅᑕᖅᑐᓂᒃ. 

ᐊᓯᐊ ᐱᒻᒪᕆᐅᓱᒋᔭᕋᑦᑕᐅᖅ ᖃᐅᔨᒪᒋᐊᕆᐊᖃᕐᓂᕗᑦ ᑎᑎᕋᖅᓯᒪᔪᑦ ᐸᕝᕕᒍᑕᐅᒐᔭᕐᒪᑕ ᐱᓇᓱᐊᕐᓂᑎᓐᓂᑦ 
ᓄᐊᑦᑎᓪᓗᑕ ᐊᑭᓕᔅᓴᐅᔪᓂᑦ ᑭᒃᑯᑐᐃᓐᓇᕐᓂᑦ. ᐅᖃᖅᑲᐅᒐᒪ ᐅᐊᑦᑎᐊᕈ, ᐅᖃᒃᑲᓂᕐᓂᐊᖅᑐᖓᓗ, ᐲᖅᓯᒐᐃᒐᑦᑕ 
ᐊᑭᓕᔅᓴᒥᓂᕐᓂᑦ, ᑐᑭᓯᒋᐊᕈᑏᑦ ᐅᖃᐅᓯᐅᕙᑉᐳᑦ ᒪᓕᒐᓕᐅᕐᕕᒻᒥ. 
 
ᐅᖃᐅᓯᖃᖅᑰᕋᕕᑦ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔫᑎᓂᒃ, ᑖᒃᑯᐊ ᐃᓚᓕᐅᑎᕗᑦ ᑎᑎᕋᖅᓯᒪᔪᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᖁᔭᓐᓇᒦᒃ, ᑐᑐ. 
 
ᒐᕙᒪᓕᕆᔨᒃᑯᑦ, ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᐊᒡᒍᖅᓯᒪᔪᑦ. ᐊᖏᕈᑕᐅᒌᖅᓯᒪᙱᑦᑐᑦ. ᑲᑎᑦᑐᒋ5 
ᐊᔾᔨᒌᙱᑦᑐᑦ ᒥᓂᔅᑕᐅᕝᕕᓐᓂᑦ, $420-ᑕᐅᓴᓐ. ᑲᑎᒪᔨᕋᓛᑦ ᐊᖏᖅᐹᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒪᑉᐱᖅᑐᒐᖅ 6, ᑮᓇᐅᔭᓕᕆᓂᕐᒧᑦ, ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 
ᐊᐱᖅᑯᑎᒃᓴᖅᑕᖃᖅᐹ? ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᒐᒪ ᐱᔾᔪᑎᒋᓪᓗᒍ $8-ᒥᓕᐊᓐ ᑐᒃᓯᕌᖑᓯᒪᔪᑦ ᒐᕙᒪᒃᑯᓐᓄᑦ ᐊᕐᕌᒎᑉ 
ᓄᙳᐊᓂ ᓄᐊᔅᓯᒪᔪᓄᑦ ᐊᑭᓕᕋᔅᓴᓕᐊᖑᑐᐃᓐᓇᕆᐊᓕᓐᓄᑦ ᖁᓄᔪᓐᓂᐊᖅᑕᐅᓯᒪᔪᓄᑦ. ᑖᒃᑯᐊ ᑕᕝᕙᖓᔅᓴᐃᓐᓇᖅ 
ᐱᓕᕆᐊᕐᒦᓐᖔᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑭᐅᔾᔪᑎᒐ, ᐄ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓ ᑮᓇᐅᔭᐃᑦ ᐊᑭᓕᐅᑎᐅᒌᓛᖅᐸᑦ ᑖᔅᓱᒧᖓ 
ᐊᑭᓕᐅᑕᐅᓂᐊᑦᑐᑦ? ᑕᒪᓐᓇ ᑲᔪᓰᓐᓇᖅᑰᔨᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐊᕐᓇᖅ ᒥᓂᔅᑕ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅ ᐃᖅᑲᖅᑐᐃᕕᒃᑯᑎᒎᖅᑎᑕᐅᓯᒪᔪᖅ ᑖᔅᓱᒧᖓ 
ᐃᖅᑲᖅᑐᖅᑕᐅᔾᔪᑕᐅᔪᒧᑦ 70-ᓂᒃ ᐅᖓᑖᓄᓪᓘᓐᓃᑦ ᐱᕋᔭᒃᑕᒥᐅᔫᒻᒪᑕ ᐃᖅᑲᖅᑐᐃᕕᒃᑯᑎᒍᑦ ᑎᑎᕋᖅᑕᒥᓂᐅᓪᓗᓂ 
ᔮᓐᓄᐊᕆ 2004-ᖑᑎᓪᓗᒍ. ᐅᑕᖅᑭᔭᕆᐊᖃᕋᑦᑕ ᐃᖅᑲᖅᑐᐃᕕᒃᑯᑎᒍᑦ ᐊᐅᓚᓂᕆᔭᖓᒎᕆᐊᖃᖅᑳᕐᒪᑦ 
ᐃᓱᒪᓕᐊᖑᒍᓐᓇᖅᓯᑕᐃᓐᓇᕋᔭᖅᑐᓂ. ᐃᖅᑲᖅᑐᐃᕕᒃᑯᑎᒎᖅᑳᕆᐊᖃᕐᒪᑦ ᑕᒪᓐᓇ ᑲᒪᒋᒌᕈᓐᓇᖁᕐᓗᑎᒍᑦ. 
ᖃᐅᔨᒪᙱᑦᑐᖓ ᖃᖓ ᑕᒪᓐᓇ ᐊᓂᒍᕋᔭᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᓇᑦᑎᖅ. ᐊᓚᕋᓚᒃ  
 

ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᒐᒪ. ᖃᖓᓕ ᓄᓇᕘᒥ ᐃᖅᑲᓇᐃᔭᖅᑎᖏᓐᓄᑦ 
(ᔫᓂᐊᓐᑯᑦ) ᑲᑐᔾᔨᖃᑎᒌᖏᑦ ᐋᔩᕋᒃᑲᓐᓂᓛᓕᕆᕙᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐊᕐᓇᖅ ᒥᓂᔅᑕ. 
 



ᐊᐃᕝᕕᖅ, ᓄᕕᐱᕆ 30, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

599 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᑏᕝᕙ 2005-ᖑᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᑮᓇᐅᔭᑦ ᐊᒥᓱᒻᒪᕆᐊᓘᒻᒪᑕ ᐃᖅᑲᓇᐃᔭᖅᑎᓄᑦ 
ᔫᓂᐊᒃᑯᑦ ᒪᓕᒐᖓᓄᑦ. 
 
ᐱᒡᒐᓇᖅᑑᒻᒪᑦ ᖃᐅᔨᓇᓱᐊᕐᓗᓂ ᖃᖓ ᐅᕝᕙᓘᓐᓃᑦ ᖃᑦᑎᓂᒃ ᐊᖏᕈᑎᖃᓛᕐᒪᖔᑕ. ᑮᓇᐅᔭᑦ 
ᐊᑐᐃᓐᓇᐅᑦᑕᐅᑎᒋᕙᒐᑎᑦ. ᖃᐅᔨᒪᔪᖓ ᑕᒪᓐᓇ ᐱᔭᕇᖅᑕᐅᔪᓐᓇᙱᒻᒪᑦ ᐊᕐᕌᒍᒥ ᐊᑕᐅᓯᕐᒥᒃ. 
ᖃᐅᔨᒪᑦᑎᐊᖅᑐᖓ, ᐊᒻᒪᓗ ᐃᖅᑲᓇᐃᔭᖅᑏᑦ ᖃᐅᔨᒪᓪᓗᑎᓪᓗ ᑮᓇᐅᔾᔭᒃᓵᖏᑦ ᐊᒥᓱᕈᕆᐊᖅᑕᐅᒃᑲᓐᓂᓛᕐᒪᑕ. 
 
ᔫᓂᐊᓐᑯᑦ ᑮᓇᐅᔾᔭᒃᓵᖏᑦ ᐊᒥᓱᕈᕆᐊᖅᑕᐅᓂᐊᕆᐊᖏᑕ ᓂᕆᐅᓐᓂᖃᕐᒪᑕ ᐊᒻᒪᓗ ᐋᔩᕋᖃᑎᖃᕆᐊᖃᖅᑐᑎᑦ 
ᐊᖏᕈᑎᖏᓐᓂᒃ. ᑭᖑᓂᐊᒍᑦ ᐊᖏᕈᑎᓕᐅᓚᐅᖅᑎᓪᓗᒋᑦ, ᑐᓴᓚᐅᖅᓯᒪᕖᑦ ᖃᓄᑎᒋᑦ ᑕᒪᓐᓇ ᐊᖏᕈᑕᐅᒐᔭᖅᑐᖅ 
ᐊᑯᓂᐅᓂᖃᕋᔭᕐᒪᖔᖅ. ᐃᓄᒃᑎᑐᑦ ᑕᐃᒎᓯᖅᑕᖃᙱᒻᒪᑦ. 
 
ᖃᑦᑎᓂᒃ ᐳᓴᓐᑎᓂᒃ, ᐆᑦᑑᑎᒋᓗᒍ. ᓯᕗᓪᓕᖅᐹᒥᒃ ᐊᕐᕌᒍᒥᒃ 10-ᐳᓴᓐᑎᓂᒃ ᑮᓇᐅᔾᔭᒃᓵᖏᑦ 
ᐊᒥᓱᕈᕆᐊᖅᑕᐅᒃᑲᓐᓂᕐᓂᕈᑎᑦ ᐊᒻᒪᓗ ᐊᕐᕌᒍᑉ ᑭᖑᓂᑦᑎᐊᖓᓂᒃ, 2005-06-ᖑᓕᖅᐸᑦ, 3-ᐳᓴᓐᑎᓂᒃ 
ᑮᓇᐅᔾᔭᒃᓵᖏᑦ ᐊᒥᓱᕈᕆᐊᖅᑕᐅᒃᑲᓐᓂᕋᔭᖅᑐᑎᒃ. ᐊᖏᕈᑎᑕᖃᖅᐸᖃᐃ ᓯᕗᓂᑦᑎᓐᓄᑦ ᐅᑭᐅᓄᑦ 
ᐊᑐᖅᑕᐅᒐᔭᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐊᕐᓇᖅ ᒥᓂᔅᑕ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᒋᓚᐅᖅᓯᒪᔭᓐᓄᑦ ᐅᑎᕐᓗᖓ ᑕᒫᓂ 
ᐊᕐᕌᒍᑦᑎᓐᓂ ᓯᑏᕝᕙ 2006-ᒨᖓᕗᖅ, 2005-ᒨᖓᙱᓚᖅ. 
 
ᐊᖏᕈᑎᓕᐊᕆᔭᐅᓚᐅᖅᓯᒪᔪᖅ ᐊᑎᓕᐅᖅᑕᐅᓯᒪᔪᖅ ᑖᒃᑯᓄᖓ ᓄᓇᕘᒥ ᐃᖅᑲᓇᐃᔭᖅᑏᑦ ᔫᓂᐊᓐᑯᖏᓐᓄᑦ, 
ᐱᖓᓱᓄᑦ ᐊᕐᕌᒍᓄᑦ ᐊᕝᕙᒃᑲᓐᓂᖓᓄᓪᓗ ᐊᕐᕌᒍᑉ ᐊᑯᓂᐅᓂᖃᕐᓂᐊᖅᓯᒪᔪᕗᖅ. ᐳᓴᓐᑎᖏᑦ ᑖᒃᑯᓄᖓ ᐊᕐᕌᒍᓄᑦ 
3-ᐳᓴᓐᑎᐅᔪᓄᑦ ᐊᕐᕌᒍ ᐊᓂᒍᕋᐃᑉᐸᑦ ᐊᒻᒪᓗ ᑭᖑᓪᓕᖅᐹᖏᓐᓂᒃ ᐱᖓᓲᔪᖅᑐᓄᑦ ᑕᖅᑭᓄᑦ ᑕᖅᑭᓪᓗᑉ 
ᐊᕝᕙᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᖃᐃ ᐊᖏᕈᑎᓕᐊᕆᔭᐅᓚᐅᖅᓯᒪᕗᖅ 1999-ᖑᑎᓪᓗᒍ. 
 
ᑖᓐᓇ ᑭᖑᓪᓕᖅᐹᒥᒃ ᐊᖏᕈᑎᓕᐊᕆᔭᐅᓯᒪᓱᒋᕙᕋ. ᖃᐅᔨᒪᔪᖓ ᐊᑭᑐᔪᒻᒪᕆᐅᔪᒻᒪᑦ ᐊᖏᕈᑎᓕᐅᓚᐅᖅᑎᓪᓗᒋᑦ 
ᐊᒻᒪᓗ ᐊᖏᖃᑎᒌᒃᑲᓐᓂᖅᑐᒥᓂᐅᓚᐅᖅᑎᓪᓗᒋᑦ, ᐃᓚᒋᐊᕈᑎᑕᖃᓚᐅᖅᓯᒪᒻᒪᑦ ᑮᓇᐅᔭᓄᑦ ᐊᑐᖅᑐᒃᓴᓄᑦ 
ᑖᒃᑯᓄᖓ ᔫᓂᐊᓐ-ᑯᑦ ᐊᖏᕈᑎᖏᓐᓄᑦ. 
 
2006-ᒥ, ᖃᐅᔨᒪᔪᖓ ᔫᓂᐊᓐᑯᑦ ᑮᓇᐅᔾᔭᒃᓵᕆᔭᐅᔪᓂᒃ ᐊᒥᓱᕈᕆᐊᖅᑕᐅᒃᑲᓐᓂᖁᔨᓛᕐᒥᒻᒪᑕ. 
ᓇᓚᐅᑦᑕᐃᓇᓱᐊᖅᐸᑉᐳᒍ ᖃᑦᑎᓂᒃ ᐊᑭᖃᕋᔭᙳᐊᕐᒪᖔᖅ ᓯᕗᓂᒃᓴᑎᓐᓂ. ᓲᕐᓗᖃᐃ ᒥᓂᔅᑕᐅᔪᖅ ᑖᒃᑯᓄᖓ 
2005 ᐊᑭᑐᔫᑎᓄᑦ ᑮᓇᐅᔭᑦ ᐊᑐᖅᑐᒃᓴᖏᓐᓂᒃ 2006-ᒨᖓᓗᒋᑦ, ᒥᓂᔅᑕᐅᔪᖅ ᓇᓚᐅᑦᑕᐃᔪᓐᓇᖅᐸ ᑕᕝᕙᓂ 
ᑲᑎᒪᕕᒻᒥ, ᖃᑦᑎᕌᕋᔭᙳᐊᖅᑑᑎᒋᒻᒪᖔᕐᒥᒋᑦ ᑮᓇᐅᔾᔭᒃᓵᕆᔭᐅᔪᑦ ᐊᒥᓱᕈᕆᐊᖅᑕᐅᓂᖏᑦ. 
 
ᑕᐃᒪᖃᐃ ᑭᖑᓪᓕᕐᒥᒃ ᑲᑎᒪᒃᑲᓐᓂᓕᕐᒥᒍᑦᑕ ᑕᒪᒃᑯᐊ ᓴᖅᑭᖅᑎᔪᓐᓇᕋᔭᖅᐸᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐊᕐᓇᖅ ᒥᓂᔅᑕ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᑕᒪᓐᓇᖃᐃ ᐊᐅᓚᓂᕆᔭᖓᑦ ᓇᓗᓇᐃᔭᑲᐃᓐᓇᕈᒃᑯ. ᐃᓚᒋᐊᕈᑎᐅᔪᖅ ᐱᖁᔭᒃᓴᖅ ᓵᖕᓃᑦᑐᖅ ᑎᑎᖅᑲᑦ 2003-
04-ᒨᖓᔪᑦ, ᑕᒪᓐᓇ ᐱᒋᐊᕐᕕᖃᖅᓯᒪᔪᖅ ᐊᑎᓕᐅᕈᑎᒋᔭᕗᓐᓂ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑏᑦ. ᑕᐃᒃᑯᐊ 
ᐊᖏᖃᑎᒌᒍᑏᑦ, ᐅᖃᖅᑲᐅᒐᒪ, ᐱᖓᓱᑦ ᓇᑉᐸᕐᓗ ᐊᕐᕌᒍᐃᑦ. 
 
ᐊᕐᕌᒎᓂᐊᖅᑑᑉ ᐊᐅᓚᑕᐅᓂᕐᓄᑦ ᒪᑭᒪᑕᐅᓂᕐᓄᓪᓗ ᐊᑭᓕᕋᑦᓴᐃᑦ ᐱᖃᓯᐅᔾᔨᓛᖅᑐᑦ ᑐᙵᕕᖏᓐᓂᒃ, 
ᐊᑭᑦᑐᕆᐊᕈᑎᐅᒋᐊᖃᖅᓯᒪᔪᑦ ᐱᒋᐊᕐᕕᒋᒋᐊᓕᖏᓐᓂᒃ ᐱᒋᐊᕐᓗᑎᒃ, ᐊᖏᖅᑕᐅᓗᑎᓪᓗ. ᐅᑎᕆᐊᖃᖅᑐᒍᑦ 2003-
04 ᐅᐱᓐᓇᕋᓂ ᑕᐃᑦᓱᒪᓂ ᐊᖏᖃᑎᒌᒍᑦ ᐊᑎᓕᐅᕐᕕᐅᓯᒪᔪᖅ, ᖄᖏᖅᓯᒪᓕᖅᑕᕗᑦ 2003-04 ᑮᓇᐅᔭᐃᑦ 
ᐊᕐᕌᒍᖏᒃ. 
 
ᑕᐃᒪ, ᑐᙵᕕᒋᒋᐊᖃᖅᐸᕗᑦ ᑮᓇᐅᔭᐃᑦ ᐊᕐᕌᒍᖓᓂ ᐊᑭᓕᖅᑐᑦᓴᓕᐊᖑᓯᒪᓂᖏᑕ. ᑕᐃᒪ, ᐅᑎᒧᑦ ᑐᔾᔭᐃᕗᒍᑦ 
ᑮᓇᐅᔭᓕᕆᓂᑦᑎᓐᓂ. ᐅᖃᕋᓱᐊᕐᓂᐊᕐᓗᒍ ᓯᕗᓂᖅ ᑐᖔᓂ ᐊᕐᕌᒍᐊᑕ 2006, ᓱᓇᐃᑦ ᓂᕆᐅᓇᕐᒪᖔᑕ, 
ᐅᖃᕈᓐᓇᖏᑦᑐᖓ ᓂᕆᐅᒋᓂᐊᖅᑕᑎᓐᓂᒃ. 
 
ᑕᐃᒃᑯᐊ ᓇᓕᖅᖃᖏᑦ ᐊᖏᖃᑎᒌᒍᑕᐅᓯᒪᔪᑦᐊᖏᖃᑎᒌᓐᓇᓱᐊᖅᑎᓄᑦ. ᐊᑐᓚᐅᖅᑎᓐᓇᒍ ᐊᖏᖃᑎᒌᒍᑦ, 
ᐊᐅᓚᑦᓯᔨᓂᒃ ᐱᑕᓕᒃ ᕿᒥᕐᕈᓲᓂᒃ ᓱᓇᑐᐃᓐᓇᕐᓄᑦ ᐊᐅᓚᓂᐅᓯᒪᔪᓂᒃ ᐊᖏᖃᑎᒌᒍᑎᒃᑰᕆᐊᓕᓐᓂᒃ. 
 
ᒫᓐᓇᐅᓂᖓᓂ, ᐅᖃᕈᓐᓇᖏᑦᑐᖓ ᓯᕗᓂᕐᒥ ᖃᓄᐃᓛᕐᒪᖔᑕ ᐊᑦᑐᐃᓂᕆᓛᖅᑕᖏᑦ ᐊᖏᖃᑎᒌᒍᑏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ. ᐊᓚᕋᓚᒃ. 
 
ᐊᓚᕋᓚᒃ: (ᑐᓵᔨᒃᑯᑦ): ᑕᐃᒪᐃᒃᑲᓗᐊᖅᑎᓪᓗᒍ, ᖃᐅᔨᒪᔪᖓ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐊᑭᑦᑐᕆᐊᓛᖅᑐᑦ 
ᑮᓇᐅᔾᔭᑦᓵᖏᑦ. 
 
ᐊᖏᖃᑎᒌᓐᓇᓱᐊᖅᑏᑦ, ᔪᑦᓴᐅᔪᑦ, ᓴᙱᓗᐊᖅᓯᒪᙱᑦᑐᑦ. ᐊᒥᓱᐊᓘᒻᒪᑕ ᑮᓇᐅᔭᐃᑦ ᑕᕝᕙᓃᑦᑐᑦ ᐊᒻᒪᓗ 
ᓇᓗᓇᙱᑦᓱᓂ ᑕᑯᑐᐃᓐᓇᖅᓱᒋᑦ ᐃᖅᑲᓇᐃᔮᑦ ᓄᑦᑎᖅᑕᐅᓯᒪᔪᑦ ᓄᓇᓕᓐᓄᑦ, ᓱᓇᖁᑎᖏᑦ ᑕᐅᑐᓪᓗᒋᓪᓗ 
ᓴᓇᒻᒪᐅᓯᖏᑦ, ᐊᒥᓱᐊᓗᐃᑦ ᐋᒥᓯᒪᔪᑦ.  
 
ᓂᕆᐅᑦᑎᓪᓗᑕ ᐊᖏᓪᓕᕙᓪᓕᕈᑎᓂᒃ ᑐᖔᓂ ᐊᖏᖃᑎᒌᒍᑎᐅᑉ ᐊᑎᓕᐅᖅᑕᐅᓚᐅᖅᑎᓪᓗᒍ, ᖃᐅᔨᒪᔪᖓ 
ᓯᕗᓂᕐᒥᒃ ᐅᖃᕋᓱᐊᕆᐊᖅ ᐊᔪᕐᓇᖅᑐᖅ ᖃᓄᑎᒋ ᐊᑭᖃᑦᑕᓛᕐᒪᖔᑕ, ᖃᐅᔨᒪᔪᖓ. ᐊᔪᕐᓇᖅᑐᖅ 
ᐅᖃᐅᓯᖃᕋᓱᐊᕆᐊᖅ ᓯᕗᓂᕐᒥᒃ ᑭᓯᐊᓂ ᓱᓕᔪᖅᓴᖅᑐᖓ ᐱᕕᖃᕆᐊᖓ ᐱᐅᓯᕚᓪᓕᖅᑎᑦᓯᒋᐊᕐᕕᑦᓴᖅ. 
 
ᐊᑭᓕᑦᓴᐅᑐᐃᓐᓇᕆᐊᓕᓐᓄᑦ ᐸᕐᓇᐅᒻᒥ, ᒪᓕᒐᓕᐅᖅᑎᐅᓂᑦᑎᒍᑦ ᒪᓕᒐᓕᐅᕐᕕᒻᒥ, ᐊᑐᕈᒪᒐᑦᑎᒍ ᐃᓚᖏᑦ 
ᑮᓇᐅᔭᐃᑦ ᐊᓯᖏᓐᓄᑦ ᐱᓕᕆᐊᓄᑦ. ᖃᐅᔨᒪᔪᖓ ᑕᒪᓐᓇ ᐱᔭᕆᐊᑐᔪᐹᓘᒋᐊᖓ, ᑭᓯᐊᓂ ᓱᓕᔪᖅᓴᕋᒪ ᐊᒻᒪ 
ᐊᔭᐅᖅᑐᖅᓱᒍ ᒐᕙᒪ ᓄᑭᑖᖅᑎᑦᓯᖁᑦᓱᒍ ᓱᓕᔪᕐᓇᖅᓯᑎᑦᓯᖁᓗᒍᓗ ᐊᖏᖃᑎᒌᓐᓇᓱᐊᖅᑎᓂᒃ. 
 
ᑕᒪᓐᓇ ᐃᑲᔪᖅᑐᖅᑕᕋ. ᓱᓕᔪᖅᓴᖅᑐᖓ ᐱᔾᔪᑎᒋᑦᓱᒍ ᐊᖏᖃᑎᒌᒍᒻᒥᒃ ᐊᑎᓕᐅᖅᓯᒪᓂᖅ, ᑮᓇᐅᔭᐃᑦ ᐊᓯᖏᓐᓄᑦ 
ᐊᑐᖅᑕᐅᒍᓐᓇᑐᐃᓐᓇᕆᐊᓕᒥᓃᑦ ᐊᑐᖅᑕᐅᓯᑐᐃᓐᓇᖅᑐᑦ ᑖᒃᑯᓄᖓ. ᑕᒪᒃᑯᐊ ᐅᖃᐅᓯᕆᔪᒪᑐᐃᓐᓇᖅᑲᐅᔭᒃᑲ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. 
 
ᑮᓇᐅᔭᐃᑦ, ᐊᐅᓚᑦᓯᓃᑦ ᒪᑭᒪᑦᓯᓃᑦ, ᐱᓕᕆᕕᖓ. ᐱᔪᓐᓇᖅᑎᑕᐅᓯᒪᙱᑦᑐᖅ ᒫᓐᓇᒃᑯᑦ. ᖃᓄᐃᑦᑐᑐᐃᓐᓇᑦ 
ᐱᓕᕆᕖᑦ. ᖃᑎᑦᓱᑎᒃ ᐱᓕᕆᕕᓐᓄᑦ, $8-ᒥᓕᐊᓐ 823-ᑕᐅᓴᓐ. ᑖᒃᑯᐊ ᑲᑎᒻᒪᔩᑦ ᐊᖏᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖅ 7, ᐃᖅᑲᓇᐃᔮᖅᑖᖅᑎᑦᓯᔩᑦ ᐊᐅᓚᓂᖏᓐᓄᑦ ᒪᕿᒪᒍᑎᖏᓐᓄᓪᓗ. 
ᐊᐱᖅᑯᑎᑕᖃᖅᑳ. 
 
ᐃᖅᑲᓇᐃᔮᖅᑖᖅᑎᑦᓯᔩᑦ, ᐊᐅᓚᒍᑎᖏᓐᓄᑦ ᒪᑭᒪᒍᑎᖏᓐᓄᓪᓗ. ᐱᔪᓐᓇᖅᑎᑕᐅᓯᒪᙱᑦᑐᖅ. ᓱᓇᑐᐃᓐᓇᕐᓄᑦ 
ᐊᑮᑦ. ᐱᓕᕆᕕᒃ, $1-ᒥᓕᐊᓐ 368 ᑕᐅᓴᓐ. ᑕᒃᑯᐊ ᑲᑎᒻᒪᔩᑦ ᐊᖏᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᑲᖅᑐᐃᕕᓕᕆᔩᑦ, ᐊᐅᓚᒍᑎᖏᓐᓄᑦ ᒪᑭᒪᒍᑎᖏᓐᓄᓪᓗ. ᐊᐱᖅᑯᑎᑕᖃᖅᑳ. 
 
ᐃᖅᑲᖅᑐᐃᕕᓕᕆᔩᑦ, ᐊᐅᓚᒍᑎᖏᓐᓄᑦ ᒪᑭᒪᒍᑎᖏᓐᓄᓪᓗ. ᐱᔪᓐᓇᖅᑎᑕᐅᓯᒪᙱᑦᑐᖅ. ᓱᓇᑐᐃᓐᓇᕐᓄᑦ ᐊᑮᑦ. 
ᐱᓕᕆᕕᒃ, $459 ᑕᐅᓴᓐ. ᑕᒃᑯᐊ ᑲᑎᒻᒪᔩᑦ ᐊᖏᖅᑲᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓴᓇᔪᓕᕆᔩᑦ. ᐊᐅᓚᒍᑎᖏᓐᓄᑦ ᒪᑭᒪᒍᑎᖏᓐᓄᓪᓗ. ᐊᐱᖅᑯᑎᑕᖃᖅᑳ. 
 
ᓴᓇᔪᓕᕆᔩᑦ, ᐊᐅᓚᒍᑎᖏᓐᓄᑦ ᒪᑭᒪᒍᑎᖏᓐᓄᓪᓗ. ᓱᓇᑐᐃᓐᓇᕐᓄᑦ ᐊᑮᑦ. ᐱᓕᕆᕕᒃ, $1-ᒥᓕᐊᓐ 179 ᑕᐅᓴᓐ. 
ᑕᒃᑯᐊ ᑲᑎᒻᒪᔩᑦ ᐊᖏᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 10, ᓄᓇᓕᓐᓂ ᒐᕙᒪᓕᕆᔨᒃᑯᑦ. ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ ᐊᐱᖅᑯᑎᔅᓴᖅᑕᖃᖅᐹ? ᐊᐱᖅᑯᑎᔅᓴᖅᑕᖃᖅᐹ? ᓄᓇᓕᓐᓂ ᒐᕙᒪᓕᕆᔨᒃᑯᑦ, ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ ᐃᓛᒃᑰᖅᓯᒪᔪᑦ. ᐊᖏᕈᑕᐅᒌᖅᓯᒪᙱᑦᑐᑦ. ᐊᔾᔨᒌᖏᑦᑐᑦ ᑲᑎᑦᑐᒋ5 ᒥᓂᔅᑕᐅᕝᕕᒻᒧᑦ, $546-
ᑕᐅᓴᓐ. 
 
ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᓕᖅᑯᓯᑐᖃᓕᕆᔨᒃᑯᑦ. ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 
ᐊᐱᖅᑯᑎᔅᓴᖅᑕᖃᖅᐹ? ᐊᐱᖅᑯᑎᔅᓴᖅᑕᖃᖅᐹ?  
 
ᐃᓕᖅᑯᓯᑐᖃᓕᕆᔨᒃᑯᑦ. ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. ᐊᒡᒍᖅᓯᒪᔪᑦ. ᐊᖏᕈᑕᐅᓯᒪᙱᑦᑐᑦ. ᐊᔾᔨᒌᙱᑦᑐᑦ. 
ᑲᑎᑦᑐᒋᑦ ᒥᓂᔅᑕᐅᕝᕕᒻᒧᑦ, $312-ᑕᐅᓴᓐ. 
 
ᑲᑎᒪᔨᕋᓛᑦ ᐊᖏᖅᐹᑦ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑖ 12, ᒪᑉᐱᖅᑐᒐᖓ 12, ᐃᓕᓐᓂᐊᖅᑐᓕᕆᔨᒃᑯᑦ. ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ. ᐊᐱᖅᑯᑎᔅᓴᖅᑕᖃᖅᐹ? ᐊᐱᖅᑯᑎᔅᓴᖅᑕᖃᖅᐹ?  
 
ᐃᓕᓐᓂᐊᖅᑐᓕᕆᔨᒃᑯᑦ, ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. ᐊᕕᑦᑐᖅᓯᒪᔪᑦ. ᐊᖏᕈᑕᐅᒌᖅᓯᒪᙱᑦᑐᑦ. 
ᐊᔾᔨᒌᙱᑦᑐᓄᑦ. ᑲᑎᑦᑐᒋᑦ ᒥᓂᔅᑕᐅᕝᕕᒻᒧᑦ, $4-ᒥᓕᐊᓐ 104-ᑕᐅᓴᓐ. ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 13, ᐋᓐᓂᐊᖅᑐᓕᕆᔨᒃᑯᑦ, ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 
ᐊᐱᖅᑯᑎᔅᓴᖅᑕᖃᖅᐹ? ᐊᐱᖅᑯᑎᔅᓴᖅᑕᖃᖅᐹ?  
 
ᐋᓐᓂᐊᖅᑐᓕᕆᔨᒃᑯᑦ, ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. ᐊᕕᑦᑐᖅᓯᒪᔪᑦ. ᐊᖏᕈᑕᐅᒌᖅᓯᒪᙱᑦᑐᑦ. 
ᐊᔾᔨᒌᒌᙱᑦᑐᓄᑦ. ᑲᑎᑦᑐᒋᑦ ᒥᓂᔅᑕᐅᕝᕕᒻᒧᑦ, $1-ᒥᓕᐊᓐ 753-ᑕᐅᓴᓐ. ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᑯᐱᕝᕕᓕᕆᔨᒃᑯᑦ. ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ 
ᐊᐱᖅᑯᑎᔅᓴᖅᑕᖃᖅᐹ?  
 
ᐃᑯᐱᕝᕕᓕᕆᔨᒃᑯᑦ, ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. ᐊᕕᑦᑐᖅᓯᒪᔪᑦ. ᐊᖏᕈᑕᐅᒌᒌᖅᓯᒪᙱᑦᑐᑦ. ᑲᑎᑦᑐᒋᑦ 
ᒥᓂᔅᑕᐅᕝᕕᒻᒧᑦ, $588-ᑕᐅᓴᓐ. ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓄᓇᕗᒥ ᐃᒡᓗᓕᕆᔨᖅᔪᐊᒃᑯᑦ. ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ 
ᐊᐱᖅᑯᑎᔅᓴᖅᑕᖃᖅᐹ?  
 
ᓄᓇᕗᒥ ᐃᒡᓗᓕᕆᔨᖅᔪᐊᒃᑯᑦ, ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 
ᐊᕕᑦᑐᖅᓯᒪᔪᑦ. ᐊᖏᕈᑕᐅᒌᒌᖅᓯᒪᙱᑦᑐᑦ. ᑲᑎᑦᑐᒋᑦ ᒥᓂᔅᑕᐅᕝᕕᒻᒧᑦ, $180-ᑕᐅᓴᓐ. ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 3-ᒧᑦ, ᐅᑎᕐᓗᑕ ᒪᑉᐱᖅᑐᒐᖅ 3-ᒧᑦ. ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ ᐊᒡᒍᖅᓯᒪᔪᑦ ᐊᖏᕈᑕᐅᒌᖅᓯᒪᙱᑦᑐᑦ. ᐊᔾᔨᒌᒌᙱᑦᑐᓄᑦ. ᑲᑎᑦᑐᒋ5 ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ, $20-ᒥᓕᐊᓐ 27-ᑕᐅᓴᓐ. ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᔅᓴᖅ 1. ᒪᓕᒐᔅᓴᖅ 1. ᐃᓚᒋᐊᕈᑦ ᑮᓇᐅᔭᓄᑦ ᓴᓂᕐᕙᖅᑕᐅᓯᒪᔪᓄᑦ. 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᒪᓕᒐᖅ ᓈᓴᐅᑖ 4, 2003-04, ᓇᓗᓇᐃᒃᑯᑎᖓ 1. 
 
ᐃᓚᖓ 1, ᐊᖏᖅᐱᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 2, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 3, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 4, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒪᒥᐊᓇᖅ. ᑲᔪᓯᒃᑲᓂᕐᓂᐊᖅᐳᖓ. ᐃᓚᖓᓄᑦ 3. ᒪᒥᐊᓇᖅ. ᐃᓚᖓ 3, ᐃᓚᖓᓄᑦ, 
ᒪᑉᐱᖅᑐᒐᖓ 2, ᓂᕈᐊᕐᓂᖅ 1, ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ, $20-ᒥᓕᐊᓐ 27-ᑕᐅᓴᓐ. ᐃᓚᖓ 1, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋ5 ᐃᓚᒋᐊᕈᑦ ᑮᓇᐅᔭᓄᑦ ᓴᓂᕐᕙᖅᑕᐅᓯᒪᔪᓄᑦ, $20-ᒥᓕᐊᓐ 27-ᑕᐅᓴᓐ. 
ᐃᓚᖓ 1, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᓚᖓ 3, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᓚᖓ 4, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 5, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 6, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓᑦ 7, ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐸᑦ ᐱᖁᔭᒃᓴᒧᑦ 1 ᑕᒪᐃᓐᓂᒃ. 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᖏᖅᐱᓯ. 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐸᑦ ᐱᖁᔭᒃᓴᒧᑦ 1 ᐱᖓᔪᐊᓐᓂ ᐅᖃᓕᒫᖅᑕᐅᓂᖏᓐᓂᒃ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᒋᐊᕈᑎᑦ ᑮᓇᐅᔭᓄᑦ ᐊᑐᖅᑐᒃᓴᓄᑦ ᐱᖁᔭᖅ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 
ᓈᓴᐅᑎᓕᒃ 2, 2004-05. ᑲᑎᒪᔨᕋᓛᑦ ᑎᑎᖅᑲᓂᒃ ᐱᓯᒪᑦᑎᕙᑦ. ᑕᒪᐃᓐᓂ. ᖁᔭᓐᓇᒦᒃ. 
 
ᒪᑉᐱᒐᖅ 4, ᒪᓕᒐᓕᐅᕐᕕᒃ. ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. ᐱᓕᕆᕝᕕᒻᒥ ᓯᕗᓂᐊᒍᑦ 
ᐊᖏᖅᑕᐅᒌᖅᓯᒪᙱᑦᑐᑦ. ᐊᒡᓚᕝᕕᖓᑦ ᒪᓕᒐᓕᐅᕐᕕᒻᒥ ᑎᑎᕋᖅᑎᑉ. ᑲᑎᑦᑐᒋᑦ ᐊᒡᓚᕝᕕᖓᑦ ᑎᑎᕋᖅᑎᑉ, $102 
ᑕᐅᓴᓐ ᑮᓇᐅᔭᑦ. ᑲᑎᒪᔨᕋᓛᑦ ᐊᖏᖅᐸᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑮᓇᐅᔭᑦ ᐊᑐᖅᑐᒥᓃᑦ ᑭᒡᒐᑐᕐᓗᒋᑦ ᒪᓕᒐᓕᐅᖅᑏᑦ. ᑲᑎᑦᑐᒋᑦ ᑮᓇᐅᔭᑦ ᐊᑐᖅᑐᒥᓃᑦ 
ᑭᒡᒐᑐᕐᓗᒋᑦ ᒪᓕᒐᓕᐅᖅᑏᑦ, $90 ᑕᐅᓴᓐ ᑮᓇᐅᔭᑦ. ᑲᑎᒪᔨᕋᓛᑦ ᐊᖏᖅᐸᑦ. 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒡᓚᕝᕕᖓᑦ ᐅᖃᖅᑎᑉ. ᑲᑎᑦᑐᒋᑦ ᑮᓇᐅᔭᑦ ᐊᒡᓚᕝᕕᖓᓄᑦ ᐅᖃᖅᑎᑉ, $5 ᑕᐅᓴᓐ 
ᑮᓇᐅᔭᑦ. ᑲᑎᒪᔨᕋᓛᑦ ᐊᖏᖅᐸᑦ. 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᓕᕆᕝᕕᒃ. ᓯᕗᓂᑦᑎᓐᓂ ᐊᖏᖅᑕᐅᒌᖅᓯᒪᙱᑦᑐ. ᐊᐱᖅᑯᑎᒃᓴᖃᖅᐱᓯ. ᒪᑉᐱᒐᖅ 5. 
ᐊᐱᖅᑯᑎᒃᓴᖃᖅᐱᓯ ᒪᑉᐱᒐᖅ 5-ᒧᑦ. 
 
ᐱᓕᕆᕝᕕᒃ ᐊᖏᖅᑕᐅᒌᖅᓯᒪᙱᑦᑐᑦ. ᐊᒡᓚᕝᕕᖓᑦ ᓂᕈᐊᖅᑐᓕᕆᔨᓄᑦ ᐊᖓᔪᖅᑳ. ᑲᑎᑦᑐᒋᑦ ᐊᒡᓚᕝᕕᖓᓄᑦ 
ᓂᕈᐊᖅᑐᓕᕆᔨᓄᑦ ᐊᖓᔪᖅᑳ. $14 ᑕᐅᓴᓐ ᑮᓇᐅᔭᑦ. ᑲᑎᒪᔨᕋᓛᑦ ᐊᖏᖅᐸᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒡᓚᕝᕕᖓᑦ ᑲᒥᓯᓇᑉ. ᑲᑎᑦᑐᒋᑦ ᐊᑭᖏᑦ ᐊᒡᓚᕝᕕᖓᑦ ᑲᒥᓯᓇᑉ, $13 ᑕᐅᓴᓐ 
ᑮᓇᐅᔭᑦ. ᑲᑎᒪᔨᕋᓛᑦ ᐊᖏᖅᐸᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᑲᑎᑦᑐᒋᑦ ᐱᓕᕆᕕᒃ, $224 ᑕᐅᓴᓐ. ᑲᑎᒪᔨᕋᓛᑦ ᐊᖏᖅᐸᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒪᑉᐱᒐ 6, ᐊᐅᓚᑦᑎᔩᑦ ᒐᕙᒪᓕᕆᔨᒃᑯᓪᓗ. ᐊᐅᓚᓂᖏᑦ ᐋᖅᑭᐅᒪᐃᓐᓇᕈᑎᖏᓪᓗ.  
ᐊᐱᖅᑯᑎᒃᓴᖃᖅᐱᓯ. 
 
ᐊᐅᓚᑎᔩᑦ ᒐᕙᒪᓕᕆᔩᓪᓗ, ᐊᐅᓚᓂᖏᑦ ᐋᖅᑭᐅᒪᐃᓐᓇᕈᑎᖏᓪᓗ. ᐱᓕᕆᕝᕕᒃ ᓯᕗᓂᑦᑎᓐᓂ 
ᐊᖏᖅᑕᐅᒌᖅᓯᒪᙱᑦᑐᖅ. ᐊᐅᓚᑦᑎᔨᖏᑦ.  ᑲᑎᑦᑐᒋᑦ ᐊᑭᖏᑦ ᐊᐅᓚᑦᑎᔨᖏᓐᓄᑦ $39 ᑕᐅᓴᓐ.  ᑲᑎᒪᔨᕋᓛᑦ 
ᐊᖏᖅᐸᑦ? 
 
ᐃᓚᖏᑦ ᑲᑎᒪᔨᕋᓛᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ:  ᑐᓴᐅᒪᖃᑦᑕᐅᑎᓕᕆᔨᒃᑯᑦ ᐊᑐᐊᒐᓕᐅᖅᑎᖏᑦ, ᐸᕐᓇᑦᑎᔨᑦ ᖃᐅᔨᓴᖅᑎᖏᓪᓗ.  ᑲᑎᑦᑐᒋᑦ 
ᑐᓴᐅᒪᖃᑦᑕᐅᑎᓕᕆᔨᒃᑯᑦ ᐊᑐᐊᒐᓕᐅᖅᑎᖏᑦ, ᐸᕐᓇᑦᑎᖏᑦ, ᖃᐅᔨᓴᖅᑎᖏᓪᓗ, $75 ᑕᐅᓴᓐ ᑮᓇᐅᔭᑦ.  
ᑲᑎᒪᔨᕋᓛᑦ ᐊᖏᖅᐸᑲ 
 
ᐃᓚᖏᑦ ᑲᑎᒪᔨᕋᓛᑦ:  ᐊᖏᖅᑐᑦ. 
 
ᐃᒃᓯᕙᐅᑕᖅ: ᑭᒡᓕᓯᓂᐊᖅᑎᒃᑯᑦ. ᑲᑎᑦᑐᒋᑦ ᑭᒡᓕᓯᓂᐊᖅᑎᒃᑯᑦ ᓈᓴᐃᔩᑦ, $13 ᑕᐅᓴᓐ ᑮᓇᐅᔭᑦ. ᑲᑎᒪᔨᕋᓛᑦ 
ᐊᖏᖅᐸᑦ. 
 
ᐃᓚᖏᑦ ᑲᑎᒪᔨᕋᓛᑦ:  ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᓕᕆᕝᕕᒃ. ᒪᑉᐱᒐᖅ 7.  ᓄᓇᕘᒥ ᐊᖓᔪᖅᑲᐅᑏᑦ. ᐊᐱᖅᑯᑎᒃᓴᖃᖅᐱᓯ. ᐱᓕᕆᕝᕕᒃ. 
ᓯᕗᓂᐊᓂ ᐊᖏᖅᑕᐅᒌᖅᓯᒪᙱᑦᑐᑦ. ᓄᓇᕘᒥ ᐊᖓᔪᖅᑲᐅᑎᖏᑦ. ᑲᑎᑦᑐᒋᑦ ᓄᓇᕘᒥ ᐊᖓᔪᖅᑲᐅᑎᖏᑦ, $123 
ᑕᐅᓴᓐ ᑮᓇᐅᔭᑦ. ᑲᑎᒪᔨᕋᓛᑦ ᐊᖏᖅᐸ. 
 
ᐃᓚᖏᑦ ᑲᑎᒪᔨᕋᓛᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᒥᓯᓇᖓᑦ ᓄᓇᕗᑦ. ᑲᑎᑦᑐᒋᑦ ᑲᒥᓯᓇᖓᑦ ᓄᓇᕗᑦ, $5 ᑕᐅᓴᓐ ᑮᓇᐅᔭᑦ.  
ᑲᑎᒪᔨᕋᓛᑦ ᐊᖏᖅᐸᑦ. ᑐᓴᙱᓐᓇᔅᓯᒃ. 
 
ᐃᓚᖏᑦ ᑲᑎᒪᔨᕋᓛᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒐᕙᒪᓕᕆᔨᒃᑯᑦ. ᑲᑎᑦᑐᒋᑦ ᒐᕙᒪᓕᕆᔨᒃᑯᑦ, $25 ᑕᐅᓴᓐ ᑮᓇᐅᔭᑦ.  ᑲᑎᒪᔨᕋᓛᑦ ᐊᖏᖅᐸᑦ. 
 
ᐃᓚᖏᑦ ᑲᑎᒪᔨᕋᓛᑦ: ᐊᖏᖅᑐᑦ. 
 
ᐃᒃᓯᕙᐅᑖᖅ: ᑎᑎᕋᕐᕕᒃ, ᓄᓇᖃᖅᑳᖅᓯᒪᔪᓄ ᐊᒻᒪ ᐅᑭᐅᖅᑕᖅᑐᒥ ᐱᓕᕆᐊᑦ. ᐊᐱᖅᑯᑎᑕᖃᕐᐹ. ᑲᑎᑦᑐᒋ 
ᓄᓇᖃᖅᑳᖅᓯᒪᔪᓄ ᐊᒻᒪ ᐅᑭᐅᖅᑕᖅᑐᒥ ᐱᓕᕆᐊᑦ, $28ᑕᐅᓴᓐ. ᑲᑎᒪᔨᕋᓛᑦ ᐊᖏᖅᐹ. 
 
ᐃᓚᖏ ᐃᓚᒋᔭᐅᔪᑦ: ᐊᖏᖅᑐᑦ. 
 
ᐃᒃᓯᕙᐅᑖᖅ: ᑲᑎᑦᑐᒋ ᐱᓕᕆᕕᒻᒧ, $308ᑕᐅᓴᓐ. ᑲᑎᒪᔨᕋᓛᑦ ᐊᖏᖅᐹ. 
 
ᐃᓚᖏ ᐃᓚᒋᔭᐅᔪᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᒪᑉᐱᒐᖅ 9ᒥ, ᑮᓇᐅᔭᓕᕆᔩᑦ, ᐊᐅᓚᑦᑎᒍᑎᑦ ᑲᒪᒋᔭᐅᔾᔪᑎᓪᓗ. ᐊᐱᖅᑯᑎᒃᓴᐃᑦ. 
 
ᐱᓕᕆᕕᒃ, ᐊᖏᖅᑕᐅᓯᒪᓐᖏᑦᑐ ᓯᕗᓂᐊᓂ. ᐊᐅᓚᑦᑎᔨᖃᕐᕕᒃ. ᑲᑎᓪᓗᒋᑦ ᐊᐅᓚᑦᑎᔨᖃᕐᕕᒃ, $111 ᑕᐅᓴᓐ. 
ᑲᑎᒪᔨᕋᓛᑦ ᐊᖏᖅᐹᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑮᓇᐅᔭᓂᑦ ᐊᐅᓚᑦᑎᓂᖅ. ᑲᑎᒪᓪᓗᒋᑦ ᑮᓇᐅᔭᓂᑦ ᐊᐅᓚᑦᑎᓂᖅ, $149 ᑕᐅᓴᓐ. 
ᑲᑎᒪᔨᕋᓛᑦ ᐊᖏᖅᐹᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᒥᐅᔪᒥ ᖃᐅᔨᒋᐊᖅᑏᑦ. ᑲᑎᓪᓗᒋᑦ ᑎᒥᐅᔪᒥ ᖃᐅᔨᒋᐊᖅᑏᑦ, $39 ᑕᐅᓴᓐ. 
ᑲᑎᒪᔨᕋᓛᑦ ᐊᖏᖅᐸᑦ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑮᓇᐅᔭᓕᕆᔩᑦ, ᐊᐅᓚᑦᑎᒍᑎᑦ ᑲᒪᒋᔭᐅᔾᔪᑎᓪᓗ. ᐊᒡᒍᑐᖅᓯᒪᔪᓂ. ᐊᐱᖅᑯᑎᒃᓴᐃᑦ. 
 
ᐊᒡᒍᑐᖅᓯᒪᔪᓂ, ᓯᕗᓂᐊᓂ ᐊᖏᖅᑕᐅᓯᒪᓐᖏᑦᑐᑦ. ᐲᑕᓴ. 
 
ᐲᑕᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑖᓂ ᐱᖃᑖᐹᑦᑕᑐᖅᑐᑦ ᐊᐅᓚᑕᐅᔪᑦ ᑮᓇᐅᔭᐃᑦ, ᐊᖏᓂᖃᕐᒪᑦ $3ᒥᓕᐊᓐ 
159ᑕᐅᓴᓐ ᓇᓗᓇᐃᖅᑕᐅᓯᒪᔪᖅ ᑮᓇᐅᔭᖅᑐᓗᐊᕈᑎᐅᓪᓗᓂ ᓄᓇᕗᑦ ᒐᕙᒪᒃᑯᓕᒫᖏᓐᓂ ᐊᐅᓚᑕᐅᔪᑦ 
ᐱᓕᕆᕕᐅᔪᓂ. 
 
ᐃᓱᒪᔪᖓᓕ ᐃᔅᓯᕙᐅᑖᖅ, ᐊᖓᔪᖅᑳᖅ ᐅᖃᐅᔨᔪᓐᓇᕐᒪᖔᖅ ᓱᒻᒪᑦ ᑮᓇᐅᔭᖅᑐᓗᐊᕈᑎᐅᕙ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑮᓇᐅᔭᖅᑐᓗᐊᕈᑕᐅᔪᑦ, ᐃᓚᖏ ᐱᔾᔪᑎᖃᓗᐊᖅᑐᑦ 
ᐊᖏᓪᓕᒋᐊᕐᓂᖏᓐᓂ ᓄᓇᕗᒻᒥ ᐃᖅᑲᓇᐃᔭᖅᑎᓄ ᐊᖏᕈᑎᒥ ᐱᕙᓪᓕᐊᓂᖓᓄ. ᐃᓚᖏᑦ 
ᐱᑕᖃᕆᐊᖃᓪᓚᕆᑦᑐᑦ ᐱᓕᕆᐊᑦ ᐱᖃᓯᐅᑎᒻᒪᑕ ᐃᖅᑲᓇᐃᔭᖅᑎᓂ ᐋᓐᓂᖅᑐᓕᕆᓂᕐᒧ ᐊᑭᓕᕆᐊᓖᑦ, 
ᑭᒍᓐᓂᐊᖅᑎᓕᕆᓂᕐᒧ ᐊᑭᓕᕆᐊᓖᑦ, ᐃᖅᑲᓇᐃᔭᖅᑏᑦ ᐋᓐᓂᐊᕕᓕᐊᕐᓂᕐᒧ ᐊᐅᓪᓚᕈᑏᑦ 
ᐊᖏᓪᓕᒋᐊᖅᑎᑦᑎᓚᐅᕐᑐᑦ ᑕᕝᕙᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖓᔪᖅᑳᖅ ᓇᓗᓇᐃᖅᓯᔪᓐᓇᖅᑲ ᐅᕙᓐᓄ, ᐊᑭᖓ ᐊᓐᓂᐊᓂᕐᒧ ᐊᐅᓪᓚᕈᑏᑦ 
ᖁᕙᐸᓪᓕᐊᕙ ᐅᕝᕙᓘᓐᓃᑦ ᐊᑭᖓ ᐱᓕᕆᐊᓂ ᖁᕝᕙᐸᓪᓕᐊᕙ. ᑐᑭᓯᑦᑎᐊᕋᑖᖏᓐᓇᒪ ᑭᐅᔾᔪᑎᓐᓂ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ 

ᐊᖓᔪᖅᑳᖅ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑎᑎᕋᖅᓯᒪᔭᒃᑲ ᐊᐅᓚᑕᐅᓂᖏᓐᓄ 
ᐱᑕᖃᕆᐊᖃᓪᓚᕆᑦᑐᑦ. 
 
ᑮᓇᐅᔭᖅᑐᓗᐊᕈᑎᖃᕐᑐᑦ ᐋᓐᓂᐊᓂᕐᒧ ᐊᐅᓪᓚᕈᑏᑦ. ᐱᔾᔪᑎᖃᖅᑐᑦ ᐃᓄᐃᑦ ᐊᑐᖃᑦᑕᓂᖅᓴᕆᓕᖅᑕᖏᓐᓄ 
ᐋᓐᓂᐊᓂᕐᒧ ᐊᐅᓪᓚᕈᑏᑦ, ᐊᐅᓪᓚᖃᑦᑕᕆᐊᖃᕐᓂᖏᓐᓄ ᓄᓇᓕᒋᔭᖏᓐᓂ ᐋᓐᓂᐊᕕᓕᐊᖅᑐᑎ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᑖᖑᒐᓚᑦᑐᖓ ᒐᕙᒪᓕᕆᓂᕐᒧ, ᐊᖓᔪᖅᑳᖅ ᐅᖃᔨᔪᓐᓇᖅᑲ, ᐱᓕᕆᕕᐅᔪᑦ 
ᓇᒻᒥᓂᖅ ᐊᑭᓖᖃᑦᑕᖏᒻᒪᖔᑕ ᐅᕝᕙᓘᓐᓃᑦ ᐃᓚᖏ ᐅᑎᖅᑎᐸᑉᐸᑦ ᐊᐅᓪᓛᖅᑕᐅᓂᖏ ᐱᓕᕆᕕᐅᔪᓄ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᓕᕆᐊᖑᔪᓪᓕ, ᐅᐱᓐᓇᕋᓂ, ᐊᐅᓚᑕᐅᔪᑦ 
ᐋᓐᓂᐊᖅᑐᓕᕆᓂᕐᒧ ᐱᓕᕆᕕᒻᒥ. 
 
ᒐᕙᒪᑦᑕ ᐃᖅᑲᓇᐃᔭᖅᑎᖏᓐᓄ, ᐊᑭᓕᕆᐊᓖᑦ ᐊᑦᑐᐊᓂᓖᑦ ᐋᓐᓂᐊᓂᕐᒧ ᐊᐅᓪᓚᕐᓂᖅ ᐃᖅᑲᓇᐃᔭᖅᑎᓄ 
ᐊᐅᓚᑕᐅᔪᖅ ᐱᓕᕆᕕᒻᒥ ᑮᓇᐅᔭᓕᕆᓂᕐᒧ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᖁᔭᓐᓇᒦᒃ, ᐲᑕᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᔪᒪᑐᐃᓐᓇᖅᑐᖓ ᐊᖓᔪᖅᑳᖅ ᓇᓗᓇᐃᖅᓯᔪᓐᓇᕐᒪᖔᖅ ᑖᒃᑯᐊ 
3.159ᒥᓕᐊᓐ ᐃᖅᑲᓇᐃᔭᖅᑎᓄ ᐋᓐᓂᖅᑐᓕᕆᔨᒃᑯᓅᕐᐸᒻᒪᖔᑕ, ᖃᑦᑎᑦ ᐃᖅᑲᓇᐃᔭᖅᑎᓄ ᐊᐅᓪᓚᓂᕐᒨᒻᒪᖔᑕ 
ᐊᒻᒪ ᖃᑦᑎᑦ ᑭᒍᑎᓕᕆᓂᕐᒨᖓᒻᒪᖔᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐃᖅᑲᓇᐃᔭᖅᑎᓄ ᐋᓐᓂᖅᑐᓕᕆᓂᕐᒧ ᐊᑭᓕᕆᐊᓖᑦ 
1ᒥᓕᐊᓐ 161ᑕᐅᓴᓐ; ᑭᒍᑎᓕᕆᓂᕐᒧ $158ᑕᐅᓴᓐ; ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄ ᐋᓐᓂᐊᓂᕐᒧ ᐊᐅᓪᓚᕈᑏᑦ 
$1ᒥᓕᐊᓐ 940ᑕᐅᓴᓐ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᙱᓚᖓᓕ ᑕᒪᓐᓇ ᐱᐅᒻᒪᖔᖅ ᐊᒥᓲᓂᖅᓴᐅᔪᑦ ᐃᓄᐃᑦ 
ᐊᑐᕐᓂᖅᓴᐅᖃᑦᑕᓕᕐᒪᖔᑕ ᐋᓐᓂᐊᕕᓕᐊᖅᑐᓂᑦ ᐊᐅᓪᓚᖃᑦᑕᖅᑐᑦ. 
 
ᖃᐅᔨᒍᒪᑐᐃᓐᓇᖅᑯᖓᓕ ᑕᒪᓐᓇ ᑕᑯᔅᓴᐅᒻᒪᖔᖅ ᐊᒥᓲᓂᖅᓴᐅᔪᓂᑦ ᐃᖅᑲᓇᐃᔭᖅᑎᖃᓕᕐᖓᑕ ᒐᕙᒪᒃᑯᓕᒫᒥᑦ 
ᐊᒻᒪᓗ ᑕᑯᓂᖅᓴᐅᓕᖅᑯᒍᑦ ᐊᑐᖅᑕᐅᓂᖅᓴᐅᔪᓂᑦ ᑕᒪᔅᓱᒥᖓ ᐅᖃᐅᓯᕆᔭᑦᑎᓐᓂ ᐊᒻᒪᓗᑦᑕᐅᖅ, ᑕᐃᒪᓐᓇᐅᑉᐸᑦ, 
ᑕᑯᕙᓪᓕᐊᑐᐃᓐᓇᓂᐊᖅᑭᑖ ᑮᓇᐅᔭᐃᑦ ᐊᒥᓲᓂᖅᓴᐅᔪᓂᑦ ᐊᑐᖅᑕᐅᔪᔅᓴᐅᑦ ᓯᕗᓂᕆᓂᐊᖅᑕᑎᓐᓂ 
ᐊᕐᕌᒎᓂᐊᖅᑐᓂᑦ ᑕᒪᒃᑯᐊ ᐊᑲᐅᙱᓕᐅᕈᑎᐅᔪᑦ ᐊᑐᖅᐸᓪᓕᐊᓂᐊᙱᓇᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᕐᓇᖅ ᐊᖓᔪᖅᑳ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᒥᓲᓂᖅᓴᐅᓂᖅ 2001-ᒥᓂᑦ 20%-ᐸᓗᓐᓂ 
ᖁᕝᕙᐸᓪᓕᐊᓯᒪᒻᒪᑦ ᑖᒃᑯᓇᓂᓕᒫᖅ ᐊᑐᖅᑕᐅᔪᓂᑦ. ᑕᕝᕙᓂᓕ ᐊᑐᕐᓂᖅᓴᐅᓕᖅᑐᓂᑦ ᐋᓐᓂᐊᕕᓕᐊᖅᑐᓂᑦ 
ᐊᐅᓪᓚᖃᑦᑕᕐᓂᐅᔪᑦ. ᐃᓱᒪᕗᖓᓕ ᐱᔭᕆᐊᖃᕐᓂᖏᓐᓄᑦ ᐋᓐᓂᐊᕕᒨᕆᐊᖃᕐᓂᖏᓐᓄᑦ ᖃᓪᓗᓈ ᓄᓇᖓᓐᓄᑦ 
ᓄᓇᕗᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ ᐊᓯᖏᓐᓂᓪᓗ. 
 
ᐃᒪᐃᒍᒥᓇᖅᑯ, ᓄᓇᕗᒻᒥ ᐊᕕᑦᑐᖅᓯᒪᔪᓂᑦ, ᑕᒪᒃᑯᐊ ᐊᐅᓪᓚᖃᑦᑕᕐᓂᐅᔪᑦ ᖃᑦᑏᓐᓇᕈᓐᓂᖅᓴᐅᖁᓪᓗᒋᑦ 
ᓯᕗᓂᑦᑎᓐᓂ. ᑕᒪᓐᓇ ᖃᐅᔨᓴᖅᐸᑉᐸᕗᑦ. ᐊᒻᒪᓗ ᑐᖏᓕᕋ ᐃᓐᓇᑐᖃᕈᑉᐸᓪᓕᐊᓪᓗᓂ. ᑕᐃᒪᓕ, ᑕᒪᒃᑯᐊ 
ᖃᐅᔨᓵᕆᕙᕗᑦ. 
 
ᐊᒥᓱᕈᕆᐊᖅᓯᒪᒻᒪᑕ 20%-ᒥᑦ ᓇᒥᓕᒫᖅ ᐊᒻᒪᓗ ᐃᓚᖏᑦ ᑐᑭᓯᒋᐊᕈᑎᐅᔪᑦ ᐅᖃᐅᓯᕆᕋᑖᖅᑕᓐᓂ 
ᐊᒥᓲᓂᖅᓴᐅᓕᕐᓂᖏᓐᓄᑦ ᐃᖅᑲᓇᐃᔭᖅᑎᖏᑦ ᒐᕙᒪᑦᑎᓐᓂ, ᐃᑲᔫᑎᖃᕐᖓᑕᑦᑕᐅᖅ ᑕᐃᒪᓐᓇᓪᓗᐊᖅ ᐊᓯᖏᑎᒍᑦ 
ᐃᖅᑲᓇᐃᔭᖅᑎᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᔅᓴᐅᓚᐅᖅᑐᖅ, ᒥᓂᔅᑕᐅᑉ ᑐᖏᓕᖓ ᐅᖃᓚᐅᕐᖓᑦ ᐅᕕᒃᑲᖅᑎᑐᑦ 
ᐃᑉᐱᒍᓱᓐᓂᕋᖅᑐᓂ ᐊᒻᒪᓗ ᖃᐅᔨᑎᑦᑎᔪᓐᓇᕐᓂᕋᖅᑐᓂ ᑕᑯᔅᓴᐅᔪᒥᑦ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑖᖅ, ᖁᕕᐊᑉᐳᖓ ᑕᐃᒪᒻᒪᑦ ᐱᔾᔪᑎᒋᓪᓗᒍ ᐃᓄᐃᑦ ᐊᒥᓲᓂᖅᓴᐃᑦ ᐊᑐᕐᓂᖅᓴᐅᓕᕐᖓᑕ 
ᐱᓕᕆᐊᕆᔭᐅᔪᒥᑦ ᐊᒥᓲᓂᖅᓴᓂᑦ ᐃᖅᑲᓇᐃᔭᖅᑎᖃᓕᕋᑦᑕ ᐊᒻᒪᓗ ᑖᔅᓱᒧᖓᐅᙱᑦᑐᖅ ᑭᓇᑐᐃᓐᓇᖅ 
ᐃᖅᑲᓇᐃᔭᖅᑐ ᒐᕙᒪᒃᑯᓐᓄ ᖃᕗᑉᐸᒻᒪᑕ. ᑕᐃᒪᓐᓇ ᐅᖃᐅᓯᖃᖅᐸᓪᓕᐊᕗᖓ. 
 
ᖁᕕᐊᓇᖅ ᐊᒥᓲᓂᖅᓴᓂᑦ ᐃᖅᑲᓇᐃᔭᑎᖃᓕᕋᑦᑕ. ᐃᒃᓯᕙᐅᑖᖅ, ᐊᐱᖅᑯᑎᒋᓂᐊᖅᑕᕋ ᐱᔾᔪᑎᖃᖅᑯ ᐊᓯᐊᓄᑦ 
ᑕᕝᕙᓃᑦᑐᒥᑦ ᒪᒃᐱᖅᑐᒐᐅᔪᒥᑦ. ᑖᓐᓇ ᐃᒥᐊᓗᓕᕆᓂᕐᒧᑦ ᐊᐅᓚᑎᑦᑎᓂᕐᒥᑦ. ᑕᕝᕙᓃᑉᐳᑦ ᐊᕝᕙᓪᓗᐊᖏᑦ ᒥᓕᐊᓐ 
ᑮᓇᐅᔭᐃᑦ ᑐᔅᓯᕌᕆᔭᐅᔪᑦ ᐊᐅᓚᑎᑦᑎᓂᕐᒥᑦ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐃᒥᐊᓗᓕᕆᔨᒃᑯᑦ 
ᓚᐃᓴᑖᖅᑎᑦᑎᔨᒃᑯᑦ ᑲᑎᒪᔨᖏᓐᓄᑦ ᑲᖏᖅᖠᓂᕐᒥ. 
 
ᖃᐅᔨᒍᒪᑐᐃᓐᓇᖅᑯᐊ ᒥᓂᔅᑕᐅᔪᖅ ᐅᖃᐅᓯᖃᕆᐊᒃᑲᓐᓂᕈᓐᓇᕐᒪᖔᖅ ᑕᔅᓱᒪ ᒥᔅᓵᓄᑦ ᖃᓄᐃᑦᑑᓂᖏᓐᓄᑦ 
ᖃᓄᐃᓕᐅᕈᑕᐅᓂᖏᓐᓄᑦ ᑖᒃᑯᐊ ᐊᐅᓚᑕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᐃᑦ $524 ᑕᐅᓴᓐ ᐊᐅᓚᑦᑎᓂᕐᒥᑦ 
ᐃᒥᐊᓗᓕᕆᔨᒃᑯᑦ ᓚᐃᓴᑖᖅᑎᑦᑎᓂᕐᒧᑦ ᑲᑎᒪᔨᐅᔪᑦ ᐊᓪᓚᕕᖓᓄᑦ ᑲᖏᖅᖠᓂᕐᒥ. 
 
ᑮᓇᐅᔭᐃᑦ ᐊᑐᕋᔭᖅᑯᑦ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗᑦᑕᐅᖅ ᓚᐃᓴᑖᖅᑎᑦᑎᓂᕐᒧᑦ ᐊᒻᒪᓗ 
ᐊᐅᓚᑦᑎᓂᕐᒧᑦ. ᐅᐊᑦᑎᐊᕈᓕ, ᑕᒪᓐᓇ ᐱᓕᕆᐊᖑᔪᖅ ᐊᐅᓚᑕᐅᓚᐅᖅᑯ ᓄᓇᕗᒻᒥ ᒐᕙᒪᒃᑯᓐᓄᑦ 
ᐊᐅᓚᑕᐅᓂᖓᓄᑦ. ᑕᒪᓐᓇ ᐋᖅᑭᑦᑕᐅᓯᒪᓂᖅ ᓄᖑᓚᐅᖅᑯ ᐊᕐᕌᒎᓚᐅᖅᑐᒥ ᐊᒻᒪᓗ ᓇᓗᓇᐃᖅᓯᒋᐊᖃᓚᐅᖅᑯᒍᑦ 
ᑎᑎᕋᖅᓯᒪᔭᑦᑎᓐᓂ ᐊᑭᖏᓐᓂ ᐊᐅᓚᑦᑎᓂᕐᒥᑦ ᑲᖏᖅᖠᓂᕐᒦᑦᑐᒥᑦ ᐊᑐᓂᐅᑎᑦᑐᒍ, ᑖᓐᓇ ᓄᑖᖅ ᑕᕝᕙᓃᑉᐳᖅ 
ᐱᓕᕆᕕᐅᔪᒥᑦ ᑮᓇᐅᔭᓕᕆᔨᒃᑯᓐᓂ. 

ᐅᐊᑦᑎᐊᕈ, ᐊᑑᑎᐅᕙᓚᐅᖅᑯᑦ ᒐᕙᒪᒃᑯᑦ ᓄᓇᑦᓯᐊᕐᒥ ᐊᑐᐃᓐᓇᐅᑎᑦᑎᓂᕐᒥᑦ ᐱᔨᑦᑎᕋᕐᓂᐅᔪᖅ ᐅᕙᑦᑎᓐᓄ 
ᐊᒻᒪᓗ ᑕᒪᓐᓇ ᐃᑲᔫᑎᑐᐃᓐᓇᐅᑎᑦᑐᒍ ᐋᖅᑭᔅᓯᒪᓚᐅᖅᑯ. ᑕᐃᒪᓕ, ᑕᒪᓐᓇ ᐃᓛᒃᑯᑦ ᑕᑯᔅᓴᐅᑎᒋᐊᖃᕈᓐᓃᖅᑲᕗᑦ. 
 
ᑕᒫᓂ ᐊᕐᕌᒎᒥ, ᐊᐅᓚᑦᑎᓂᖅᓴᐅᓕᖅᑯᒍᑦ ᑕᔅᓱᒥᖓ ᐱᓕᕆᐊᖑᔪᒥᑦ ᒫᓐᓇᐅᔪᖅ, ᑕᒪᓐᓇ ᓄᑖᖑᓕᕐᖓᑦ 
ᐱᓕᕆᕕᖓᓂ ᑮᓇᐅᔭᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓇᖅᑯᑦ ᑖᒃᑯᐊ ᐱᓕᕆᐊᖑᔪᑦ ᐱᔨᑦᑎᕋᐅᑎᐅᔪᑦ ᓅᑦᑕᐅᓂᖏᓐᓂ 
ᒐᕙᒪᒃᑯᓐᓂ ᓄᓇᑦᓯᐊᕐᒥ ᐅᕝᕙᓘᓐᓃᑦ ᐊᓯᐊᓂ ᐊᕕᑦᑐᖅᓯᒪᔪᓂᑦ, ᓇᓕᐊᓐᓂᑐᐃᓐᓇᖅ. 
 
ᐃᒃᓯᕙᐅᑖᖅ, ᑖᓐᓇ ᐊᖏᕈᑎᐅᔪᖅ ᓄᖑᓐᓂᐅᓴᒻᒪᑦ ᐊᕐᕌᒍᓂᐊᖅᑐᒥ. ᖃᐅᔨᒍᒪᑐᐃᓐᓇᖅᑯᖓᓕ ᐃᖅᑲᓇᐃᔭᖅᑏᑦ 
ᐋᖅᑭᑦᑕᐅᓯᒪᒻᒪᖔᑕ ᑕᒪᒃᑯᐊ ᐱᓕᕆᐊᖑᓂᐊᖅᑐᑦ ᐱᔭᐅᔪᓐᓇᓂᐊᕐᖓᑕ ᐅᕝᕙᓘᓐᓃᑦ ᖃᓄᐃᓕᖓᓕᖅᑲ 
ᐃᖅᑲᓇᐃᔭᕐᕕᒋᓂᐊᖅᑕᖓ ᑕᐃᑲᓂ ᐊᓪᓚᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐃᖅᑲᓇᐃᔭᖅᑎᑖᖅᐸᓪᓕᐊᕗᑦ ᑲᖏᖅᖠᓂᕐᒥ. 
ᑐᑭᒧᐊᖅᑎᑕᖃᓕᖅᑐᓂ. ᐃᖅᑲᓇᐃᔭᖅᑎᑕᖃᖅᑐᓂᓗ ᐃᒥᐊᓗᑦᑖᕐᕕᒻᒥ ᑕᒫᓂ. ᑲᑎᒪᔨᑕᖃᓕᖅᑐᓂ. ᐃᓚᖏᑦ 
ᐃᓐᓄᔅᓯᒪᙱᑦᑑᒐᓗᐊᑦ, 7-ᖑᓪᓗᑎᒃ ᐃᓐᓄᔅᓯᒪᙱᑦᑐᑦ, ᐊᕝᕙᒋᖅᑰᖅᑕᖏᑦ ᐃᓐᓄᔅᓯᒪᙱᓚᑦ. 
 
ᐃᖅᑲᓇᐃᔭᖅᑎᓯᐅᕋᓱᐊᖅᐳᒍᑦ ᑖᒃᑯᓄᖓ ᐃᓐᓄᔅᓯᒪᙱᑦᑐᓄᑦ. ᐃᖅᑲᓇᐃᔭᑲᐃᓐᓇᖅᑐᖃᖅᑐᓂ ᑲᖏᑦᖠᓂᕐᒥ 
ᐅᑦᑑᑎᒋᓪᓗᒍ, ᐃᖅᑲᓇᐃᔭᖅᑎᑕᐅᑲᐃᓐᓇᖅᑐᖅ ᐱᔨᑦᓯᖅᑐᖅ. ᐃᖅᑲᓇᐃᔭᓕᖅᑎᑦᑎᕙᓪᓕᐊᕗᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᕗᖓ ᐊᖓᔪᖅᑳ ᐱᓇᓱᐊᖅᑕᖏᓐᓂᑦ, ᐃᖅᑲᐅᒪᒐᒪ ᒥᓂᔅᑕᐃᑦ 
ᐅᖃᐅᓯᔅᓴᖏᓐᓂᑦ ᓇᒦᓐᓂᐊᕐᒪᖔᖅ ᐃᒥᐊᓗᑦᑖᕐᕕᒃ ᑲᖏᖅᖠᓂᕐᒥ ᐊᒻᒪᓗ ᐅᖃᖅᓯᒪᓪᓗᓂ ᒪᕐᕉᓐᓂᒃ 
ᐃᖅᑲᓇᐃᔭᖅᑎᖃᕐᓂᐊᕆᐊᖓ ᖃᐅᔨᔪᒪᑐᐃᓐᓇᖅᐳᖓ ᓄᑖᑦ ᖃᑦᑎᐅᒻᒪᖔᑕ ᐃᖅᑲᓇᐃᔮᔅᓴᐃᑦ ᑕᐃᑲᓂ 
ᑕᒪᒃᑯᓂᖓ ᐊᐅᓚᑦᑎᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ,. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓕᕆᓂᕐᒧᑦ ᐊᖓᔪᖅᑳᖑᓚᐅᖅᑐᖅ ᓱᓕᕗᖅ 
ᑖᒃᑯᓄᖓ ᒪᕐᕉᒻᒪᑎᒃ ᐃᖅᑲᓇᐃᔮᔅᓵᒃ. ᐃᓘᓐᓇᖏᑦ ᐊᒥᐊᒃᑯᐃᑦ ᓄᑦᑎᖅᑕᐅᓪᓗᑎᒃ ᐅᖅᓱᖅᑑᕐᒥᑦ ᑲᖏᖅᖠᓂᕐᒧᑦ. 
ᑭᖑᓂᑦᑎᓐᓂᑦ ᓇᓗᓇᐃᖅᓯᓯᒪᕗᑦ ᐃᒥᐊᓗᑦᑖᕐᕕᒃ ᐊᐅᓚᑕᐅᒐᔭᕆᐊᖓ ᐅᖅᓱᖅᑑᕐᒥ, ᑭᓯᐊᓂ ᐱᓪᓗᒍ ᖃᐅᔨᒪᒐᑦᑕ 
ᐅᖅᓱᖅᑑᖅ ᐃᒥᐊᓗᖃᕆᐊᖃᙱᒻᒪᑦ ᐊᓯᐊᒍᑦ ᐋᖅᑮᒋᐊᖃᓕᓚᐅᕋᑦᑕ. 
 
ᑲᖏᖅᖠᓂᖅ ᓂᕈᐊᖅᑕᐅᓚᐅᖅᑐᓂ, ᑕᐃᒪᐃᒻᒪᑦ ᑖᒃᑯᐊᖑᕗᑦ 7 ᐃᖅᑲᓇᐃᔮᔅᓴᐃᑦ ᐅᖃᐅᓯᕆᖅᑲᐅᔭᒃᑲ, 7 
ᐅᕝᕙᓘᓐᓃᑦ 8. ᖁᔭᓐᓇᒦᒃ , ᐃᒃᓯᕙᐅᑖᖅ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᑕᐃᒪᐃᓕᖓᔾᔮᖃᑦᑕᖅᓯᒪᒻᒪᑦ. ᑕᑯᔪᒥᓇᖅᐳᖅ 
ᐃᓱᒪᒋᔭᐅᑦᑎᐊᖅᓯᒪᔪᓂᑦ. 
 
ᐃᒃᓯᕙᐅᑖᖅ, ᐃᓪᓗᒥᑦ ᐅᖃᐅᓯᖃᑲᐃᓐᓇᕈᒪᓪᓗᖓ, ᓇᒦᑉᐸᑦ ᐊᓪᓚᕝᕖᑦ, ᒐᕙᒪᒃᑯᑦ ᐃᓪᓗᖁᑎᖏᑦ, ᓄᓇᕗᒻᒥ 
ᒐᕙᒪᒃᑯᑦ ᐱᖁᑎᒋᕙᐃᑦ ᐅᕝᕙᓘᓐᓃᑦ ᐊᑐᖅᑐᐊᖅᑕᐅᕙᑦ ᓇᑭᑐᐃᓐᓇᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗ ᐊᑐᖅᑐᐊᖅᑕᐅᕗᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑭᐅᔪᑦ ᐃᓚᓕᐅᔾᔭᐅᕚᑦ ᑖᒃᑯᓇᓂ $500-ᑕᐅᓴᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᖅᓯᒪᔪᖁᑎᒃᑲ ᐃᓪᓗᐊᓃᓐᖔᖅᐳᑦ 
ᓇᓗᓇᐃᖅᓱᖅᓯᒪᔪᑦ, ᑭᓯᐊᓂ ᐅᖃᐅᓯᕆᒍᒪᓪᓗᒍ ᐊᑭᖏᑦ, ᑮᓇᐅᔭᐃᑦ ᐊᑐᖅᑐᐊᕈᑕᐅᔪᑦ ᐊᑭᓕᐅᑕᐅᕗᑦ 
ᐃᒥᐊᓗᒻᒥᑦ ᓂᐅᖅᑯᑎᖃᕐᓂᕐᒧᑦ ᑲᐃᕙᑦᑐᓂᒃ ᑮᓇᐅᔭᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᖅᑲᐅᒐᒪ ᑕᒪᓐᓇ ᑐᑭᓯᒋᐊᕈᑦ ᐊᑐᐃᓐᓇᐅᖁᓪᓗᒍ ᑲᑎᒪᔨᓄᑦ 
ᖃᖓᑐᐃᓐᓇᖅ ᐃᓪᓗᒥᑦ ᐊᑐᖅᑐᐊᕐᓂᕋᐃᒻᒪᑕ. ᑕᒪᓐᓇ ᓂᕆᐅᒋᙱᑕᕋᓗᐊᕋ ᒫᓐᓇᑦᑕᐅᑎᒋ ᑭᓯᐊᓂ 
ᑐᑭᓯᒋᐊᖅᑎᑦᑎᔪᓐᓇᕐᓂᖅᐸᑦ ᐱᐅᒋᒐᔭᖅᐸᕋ. ᑲ ᑲ, ᐃᒃᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᐱᕆᖅᑰᙱᒻᒪᑦ. ᐅᖃᐅᓯᖃᑐᐃᓐᓇᕋᑖᕐᒪᑦ 
ᖃᖓᑐᐃᓐᓇᒃᑯᑦ ᑐᑭᓯᒋᐊᖅᑎᑕᐅᔪᒪᓪᓗᓂ ᑕᑯᒋᐊᓛᖅᐸᕗᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᔪᒪᑐᐃᓐᓇᖅᑐᖓ, ᕿᑎᕐᒥᐅᓂᑦ, ᑕᐃᒃᑯᐊ ᑎᑭᓴᐃᒋᐊᖃᖃᑦᑕᕐᒪᑕ 
ᔭᓗᓇᐃᒃᑯᑎᒍᑦ ᐱᓪᓗᒍ ᐃᒥᐊᓗᑦᑖᕐᕕᖃᙱᓇᑦᑕ. ᖃᓄᖅ ᓄᓇᕗᒻᒥ ᐃᒥᐊᓗᓂᒃ ᓚᐃᓴᓕᕆᔨᒃᑯᑦ ᑲᑎᒪᔨᖏᑦ, 
ᑲᖏᖅᖠᓂᕐᒦᓐᓂᐊᖅᐸᑕ ᖃᓄᖅ ᐱᔨᑦᓯᕐᓂᐊᖅᐸᑦ ᕿᑎᕐᒥᐅᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᕋᒃᑯ ᑐᖏᓕᕋ ᕚᑎ ᑖᓐᓇ ᑭᐅᔭᓂᐊᕐᒪᑦ 
ᐊᐃᓂᐊᕋᒃᑭᑦ ᐊᐃᑉᐸᖏᑦ ᐸᐃᑉᐹᑦ ᐸᕐᓇᒍᑎᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᒥᓂᔅᑕ ᑐᖏᓕᖓᑦ, ᕚᑎ. 
 
ᕚᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒥᐊᓗᖃᕐᕕᒃ ᑲᖏᖅᖠᓂᕐᒥᒃ ᐱᔨᑦᑎᕋᑦᑎᐊᕐᓂᖅᓴᐅᒐᔭᕐᒪᑦ ᓄᓇᓕᓐᓂ 
ᕿᑭᖅᑖᓗᒻᒥᐅᑕᓄᑦ, ᐊᒻᒪᓗ ᑭᕙᓪᓕᕐᒥᒃ ᓄᓇᓕᐅᔪᑦ ᐃᒥᐊᓗᖃᕈᓐᓇᕐᒪᑕ. ᖃᐅᔨᒪᙱᓚᖓ ᖃᓄᖅ 
ᐸᕐᓇᒍᑎᖃᑦᑕᐅᑎᒋᒻᒪᖔᑕ ᑕᒪᒃᑯᐊ ᐱᔨᑦᑎᕋᖅᑕᐅᒐᔭᕐᒪᖔᑕ ᕿᑎᕐᒥᐅᑕᑦ ᐅᖓᓯᓐᓂᖏᑦ ᐱᔾᔪᑎᒋᓪᓗᒋᑦ. ᑕᒪᓐᓇ 
ᖃᐅᔨᒋᐊᕐᕕᒋᓂᐊᖅᑲᕗᑦ ᐊᑐᖅᑕᐅᔪᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕚᑎ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᕚᑎ. ᐃᓚᖓᑦ ᐱᔾᔪᑎᐅᔪᖅ ᕿᑎᕐᒥᐅᓂᒃ, ᐊᒻᒪᓗ ᑕᒪᓐᓇ 
ᑐᓴᖅᐸᑦᑐᒍᓗ ᐃᖃᓗᑦᑑᑦᓯᐊᕐᒥᒃ, ᐱᔾᔪᑎᐅᕙᑦᑐᖅ ᐃᓄᐃᑦ ᐸᐃᑉᐹᓂᒃ ᓈᔭᐃᔭᕆᐊᖃᓲᖑᒻᒪᑕ, ᑎᑭᓴᐃᓗᑎᑦ 
ᐃᒥᐊᓗᓕᕆᔨᒃᑯᑎᒍᑦ ᔭᓗᓇᐃᑉ-ᒥᒃ. ᖁᕐᓗᖅᑐᒃᑰᖅᑳᕆᐊᖃᓲᖑᒻᒪᑕ ᐃᒥᐊᓗᖃᕈᓐᓇᐅᑎᑖᕋᓱᐊᕐᓗᑎᑦ. ᑕᒪᓐᓇ 
ᐃᓱᒫᓘᑎᒋᔭᐅᓲᖑᒻᒪᑦ ᐸᐃᑉᐹᓕᕆᒋᐊᖃᖅᐸᑦᑐᑦ ᐊᒻᒪᓗ ᒐᕙᒪᒃᑯᑎᒍᑦ ᐸᐃᑉᐹᓕᕆᒋᐊᖃᖅᐸᑦᑐᑎᑦ, 
ᐱᔭᕆᐊᑭᓐᓂᖅᓴᐅᕙᒻᒪᑦ ᐃᓄᓐᓄᑦ ᐃᒥᐊᓗᖃᕈᓐᓇᐅᑎᖃᙱᑦᑐᓂᒃ ᐃᒥᐊᓗᓂᒃ ᓂᐅᕕᐊᒃᓴᖃᓲᓂᒃ 
ᐃᒥᐊᓗᑦᑖᖅᐸᑦᑐᑎᑦ. 
 
ᐃᓄᐃᑦ ᐃᓚᖏᑦ ᐊᐱᖅᓱᐸᒻᒪᑕ ᓱᒻᒪᑦ ᐃᒥᐊᓗᓕᕆᔨᒃᑯᓐᓂᒃ ᑲᑎᒪᔨᖃᙱᒻᒪᖔᑦᑕ, ᐃᒥᐊᓗᖃᕐᕕᒻᒥᓘᓐᓃᑦ 
ᐱᑕᖃᙱᒻᒪᖔᖅ ᕿᑎᕐᒥᐅᓂᒃ, ᓇᒥᑐᐃᓐᓇᖅ. ᑕᐃᒪᐃᒻᒪᑦ ᑕᒪᓐᓇ ᓴᖅᑭᖅᑎᒍᒪᖅᑲᐅᔭᕋ ᒥᓂᔅᑕᐅᔪᖅ 
ᐅᖃᐅᓯᖃᖁᓪᓗᒍ ᑕᒪᔅᓱᒪ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᐱᕆᓂᐅᓴᕋᑖᕐᒥᔭᕋ ᕚᑎ ᐅᖃᐅᓯᖃᖁᓪᓗᒍ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑯᓂᐊᓗᒃ ᐱᓇᓱᐊᕈᓯᐅᓕᕐᒪᑕ ᑕᖃᓇᖅᑐᓂ. 
ᐱᔪᓐᓇᖅᐸᙱᓐᓂᕗᑦ ᐊᑐᐃᓐᓇᐅᒪᑎᑦᑎᓪᓗᑕ ᐱᔨᑦᑎᕋᐅᑎᓂᒃ ᓄᓇᕘᒥᐅᓄᑦ, ᐃᓕᓴᖅᓯᓯᒪᒐᑦᑕ ᐊᒻᒪᓗ ᑕᒪᓐᓇ 
ᖁᕝᕙᐹᓪᓕᖅᑎᓇᓱᑉᐸᑦᑐᑎᒍᑦ ᐱᔨᑦᑎᕋᕐᓂᐅᔪᖅ ᐃᓄᓐᓄ ᐊᑐᓂ ᓄᓇᓕᐅᔪᓄᑦ, ᐃᒥᐊᓗᑖᖃᑦᑕᕐᓗᑎᑦ ᔭᓗᓇᐃᑉ-
ᒥᒃ, ᑲᖏᖅᖠᓂᕐᒥᒃ ᒫᓂᓘᓐᓃᑦ. 
 
ᐃᒪᐃᒍᒪᕗᖓ, ᐲᑕᓴᓐ ᐅᐊᑦᑎᓗᓂᖓ, ᐄ', ᑕᒪᓐᓇ ᐱᕚᓪᓕᕆᐊᒃᑲᓐᓂᕋᒃᓴᐅᔪᖅ ᐊᒻᒪᓗ ᑕᒪᓐᓇ 
ᖁᕝᕙᐹᓪᓕᖅᑎᓇᓱᐃᓐᓇᙳᓱᑦᑐᑎᒍᑦ ᐃᒥᐊᓗᖃᕈᓐᓇᕐᓂᑉ ᐱᔨᑦᑎᕋᖅᑕᐅᓂᖓᑦ. ᐊᑕᐅᓯᕐᓕ ᐅᕙᑦᑎᓐᓄ 
ᐊᑲᕐᕆᔮᕈᑕᐅᔪᖅ ᐱᔨᑦᑎᕋᖅᑕᐅᓲᖑᒐᑦᑕ ᑖᒃᑯᓇᙵᑦ ᓄᓇᕗᑦ ᒐᕙᒪᒃᑯᖏᓐᓂᒃ, ᓄᓇᑦᓯᐊᑉ ᒐᕙᒪᒃᑯᖏᓐᓄᑦ 
ᑕᒪᓐᓇ ᑲᒪᒋᔭᐅᕙᓚᐅᖅᓯᒪᓪᓗᓂ. ᑕᒪᒃᑯᐊ ᑲᒪᒋᔪᓐᓇᖅᑕᕗᑦ ᐱᔾᔪᑎᐅᔪᑦ ᐱᓕᕆᐊᕆᒍᓐᓇᙳᓱᑦᑕᕗᑦ, ᑕᐃᒫᒃ 
ᑕᒪᓐᓇ ᐃᑲᔪᕐᓂᖃᕈᓐᓇᙳᓱᑉᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᖁᔭᓐᓇᒦᒃ, ᐲᑕᓴᓐ. 
 
ᑮᓇᐅᔭᓕᕆᓂᖅ. ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᐱᓕᕆᕝᕕᒃ ᓯᕗᓂᐊᒍᑦ ᐊᖏᖅᑕᐅᒌᖅᓯᒪᙱᑦᑐᖅ. 
ᑮᓇᐅᔭᓕᕆᔨᒃᑯᑦ ᐊᐅᓚᔾᔪᑎᓄᑦ. ᑲᑎᑦᑐᒋᑦ. ᑮᓇᐅᔭᓕᕆᔨᒃᑯᑦ. ᑮᓇᐅᔭᓕᕆᔨᒃᑯᑦ ᐊᐅᓚᔾᔪᑎᖏᑦ $529,000. 
ᑲᑎᒪᔨᕋᓛᑦ ᐊᖏᖅᐸᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᑲᑎᑦᑐᒋᑦ ᐊᓚᕝᕕᖓᓂᒃ ᑲᒪᒋᔭᐅᔪᑦ ᑮᓇᐅᔭᑦ. $3,159,000. ᑲᑎᒪᔨᕋᓛᑦ ᐊᖏᖅᐸᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᒥᐊᓗᓕᕆᓂᕐᒧᑦ ᐊᐅᓚᑦᑎᔩᑦ. ᑲᑎᑦᑐᒋᑦ. ᐃᒥᐊᓗᓕᕆᓂᕐᒧᑦ ᐊᐅᓚᔾᔪᑎᖏᑦ ᑮᓇᐅᔭᑦ. 
$524,000. ᑲᑎᒪᔨᕋᓛᑦ ᐊᖏᖅᐸᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᐱᓕᕆᕝᕕᒻᒥ. $4,511,000. ᑲᑎᒪᔨᕋᓛᑦ ᐊᖏᖅᐸᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ: ᒪᑉᐱᒐᖅ 11. ᐃᖅᑲᓇᐃᔭᕐᓂᓕᕆᔨᒃᑯᑦ. ᐊᐅᓚᓂᖏᑦ ᐋᖅᑭᐅᒪᐃᓐᓇᕈᑏᓪᓗ. ᐊᐱᖅᑯᑎᒃᓴᖃᖅᐱᓯ? 
ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᒪᑉᐱᒐᕐᒥᒃ ᑎᑎᖅᓯᒪᒻᒪᑕ $30,000-ᓂᒃ ᐱᓕᕆᕝᕕᑉ ᐃᓗᐊᓂ 
ᐊᐅᓪᓛᖅᑕᐅᓂᖏᑦ ᑕᕝᕙᙵᑦ ᐊᐅᓚᓂᖏᑦ ᐋᖅᑭᐅᒪᐃᓐᓇᕈᑎᖏᓐᓂᓪᓗ ᑕᕝᕗᖓ ᑮᓇᐅᔭᑦ ᐊᑐᖅᑐᒃᓴᓄᑦ, 
ᐊᒡᓚᕝᕕᒃ ᐋᖅᑭᒋᐊᖅᑕᐅᖁᓪᓗᒍ ᐃᖅᑲᓇᐃᔭᕐᓂᓕᕆᔨᒃᑯᑦ ᐃᒡᓗᖓ. 
 
ᖃᐅᔨᔪᒪᑐᐃᓐᓇᖅᑐᖓ ᓇᑭᓪᓚᑦᑖᖅ ᑮᓇᐅᔭᑦ ᐱᔭᐅᓐᓂᕐᒪᖔᑕ, ᐱᓕᕆᕝᕕᐅᔪᖅ ᖃᓄᐃᓕᐅᓲᖑᒻᒪᖔᖅ 
ᐱᔨᑦᑎᕋᐅᑎᓅᖓᔪᑦ ᑮᓇᐅᔭᑦ ᐊᐅᓪᓛᖅᑕᐅᔪᓐᓇᕐᓂᖏᓐᓂᒃ ᐊᑐᖅᑐᒃᓴᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᐅᖃᐅᓯᕆᓂᐊᕋᒃᑭᑦ ᑎᑎᖅᑲᐃᑦ ᒫᓐᓇᕈᓗᒃ. 
ᑐᑭᓯᒋᐊᕈᑏᑦ ᒥᓂᔅᑕᐅᕝᕕᒻᒥᑦ $30,000 ᓂᐅᕕᖅᑎᑦᑎᓂᕐᒧᑦ ᐱᔨᑦᓯᕐᓂᕐᓃᓐᖔᖅᐳᑦ, ᐃᓗᐊᓂ ᐃᖅᑲᓇᐃᔭᖅᑎᓄᑦ 
ᐊᕕᑦᑐᖅᓯᒪᔪᓂᑦ, ᐊᓯᒃᑲᓐᓂᖏᑦ $30,000  ᐊᐅᓪᓚᖃᑦᑕᕐᓂᕐᒧᑦ, ᐸᐃᑉᐹᓄᑦ ᐊᓪᓚᕝᕕᒻᒦᑦᑐᖅᓯᐅᑎᓄᓪᓗ, 
ᐃᖅᑲᓇᐃᔭᖅᑎᓂᒃ ᖃᐅᔨᓴᕐᓂᕐᒧᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ $40,000 ᓂᐅᕕᖅᑎᑦᑎᓂᕐᒧᑦ ᐱᔨᑦᓯᕐᓂᕐᓂᑦ 
ᐃᓗᐊᓂ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᕆᐊᖅ ᐊᒡᒍᖅᓯᒪᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ ᑕᐃᒪᐃᖃᑦᑕᕐᒪᑕ ᑖᒃᑯᐊ ᒥᓂᔅᑕᐅᕝᕖᑦ, ᐅᖃᐅᓯᑐᖃᐅᒻᒪᑦ ᑮᓇᐅᔭᑎᒍᑦ 
ᐸᕐᓇᐅᑎᓂᒃ ᐊᑐᕐᓂᐊᖅᐳᑦ ᐊᓯᐅᓂᐊᙱᒻᒪᑕ. ᑕᒪᓐᓇ ᐅᑦᑑᑎᑦᑎᐊᕙᐅᕗᖅ ᐲᖅᑕᐅᓪᓗᑎᒃ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ ᐊᑭᑐᔪᓅᖅᑕᐅᓗᑎᒃ. ᐱᑕᖃᕆᐊᖃᓪᓚᕆᒻᒪᑕ ᑕᕝᕙᓂ. 
 
ᐊᐱᕆᔪᒪᑐᐃᓐᓇᖅᐸᕋ ᐊᖓᔪᖅᑳᖅ ᖃᓄᐃᒋᐊᕈᑎᖃᕐᓂᐊᕐᒪᖔᖅ ᐃᖅᑲᓇᐃᔭᖅᑎᖏᓪᓗ ᑕᑯᒋᐊᕐᓗᑎᒃ 
ᐆᑦᑐᕋᓱᐊᕐᓗᑎᒃ, ᐃᒻᒪᖃ ᐃᑲᔫᑎᖃᕐᓂᖅᓴᐅᒐᔭᖅᐳᖅ ᓇᓚᐅᑦᑕᖅᓯᒪᓂᖅᓴᓂᒃ ᐊᒻᒪᓗ ᐊᑦᑐᐊᓂᖅᓴᓂᒃ 
ᑮᓇᐅᔭᑎᒍᑦ ᐊᕐᓇᐅᑎᓄᑦ ᒥᓂᔅᑕᐅᕝᕕᓐᓄᑦ ᓯᕗᓂᔅᓴᖅᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᖏᖃᑎᒋᕙᕋ ᑲᑎᒪᔨᐅᑉ ᐅᖃᐅᓯᖏᑦ ᐊᒻᒪᓗ 
ᐃᓱᒫᓘᑎᖏᑦ. ᑲᔪᓯᒋᐊᖃᕋᑦᑕ ᖃᐅᔨᓴᖃᑦᑕᕐᓂᖅᑎᓐᓂᑦ ᑕᒪᑐᒥᖓ. ᑕᐃᒪᐃᒃᑲᔪᙱᒻᒪᑦ. ᐃᒻᒪᖃ ᐊᕐᕌᓂ ᐱᖓᓱᑦ 
ᐅᕝᕙᓘᓐᓃᑦ ᑎᓴᒪᑦ ᑕᐃᒪᐃᑦᑑᓚᐅᖅᐳᑦ ᓄᑦᑎᖅᑕᐅᔪᑦ. ᓈᓴᐅᑏᑦ ᐊᔾᔨᒌᓐᓇᑎᒃ, ᑭᓯᐊᓂ ᐊᖏᖃᑦᒋᕙᕋ 
ᐅᖃᐅᓯᖏᒧᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓ ᐊᐱᖅᑯᑎᒋᔪᒪᖅᑲᐅᔭᕐᒪ ᐃᖅᑲᐅᒪᒐᒪ ᐊᕐᕌᓂ, ᐅᕝᕙᓘᓐᓃᑦ ᐊᕐᕌᓂᓕᖅᑭᒃ, 
ᑕᑯᒋᐊᓚᐅᕋᑦᑕ ᐃᓚᒋᐊᕈᑎᓂᒃ ᐃᓚᖏᓐᓄᑦ ᐋᖅᑮᒋᐊᕐᓂᕐᒧᑦ ᑐᕋᐃᒍᕌᒻ ᐃᓪᓗᒧᑦ, ᓄᑦᑎᖅᑕᐅᓂᖏᓐᓄᑦ ᐃᓚᖏᑦ 
ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓗᐊᖅᑐᒥᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᕆᐊᒃᑯᑦ 
ᐃᖅᑲᓇᐃᔮᑦ ᐃᓪᓗᐊᓗᒻᒦᑦᑐᓄᑦ, ᓄᑦᑎᖅᑕᐅᓪᓗᑎᒃ ᑐᕋᐃᒍᕌᒻᒧᑦ, ᐃᓚᒋᐊᕈᑕᐅᓚᐅᖅᐳᑦ ᐊᑭᓕᕋᔅᓴᐃᑦ 
ᑖᒃᑯᓇᙵᑦ ᐋᖅᑮᒋᐊᕐᓂᕐᒧᑦ ᐃᓪᓗᒥᑦ. 
 
ᖃᐅᔨᔪᒪᑐᐃᓐᓇᖅᐳᖓ ᑖᒃᓱᒧᖓᔅᓴᐃᓐᓇᐅᒻᒪᖔᑕ. ᖃᑦᑎᐅᕙᑦ ᑲᑎᑦᑐᒋᑦ ᓴᓇᒋᐊᕐᓂᕐᒧᑦ ᐃᓪᓗᒥᑦ 
ᐊᑭᓕᖅᑕᐅᓚᐅᖅᑐᑦ ᒐᕙᒪᒃᑯᓐᓄᑦ ᑐᕋᐃᒍᕌᒻᒥ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᒻᒪᕆᐅᓱᒋᕙᕋ ᐃᓕᑕᕆᔭᐅᒋᐊᖓ 
ᒥᓂᔅᑕᐅᕝᕕᐅᒻᒪᑕ ᓯᓚᑖᓐᓂᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐃᑲᓃᑦᑐᑦ ᑐᕋᐃᒍᕌᒻᒥ. ᑮᓇᐅᔭᖅᑕᖃᕆᐊᖃᕐᒪᑦ 
ᐊᑭᓕᐅᑕᐅᓂᐊᖅᑐᓄᑦ ᑕᐃᑯᖓ ᐃᓪᓗᒧᑦ, ᐃᓕᖅᑯᓯᑐᖃᓕᕆᔨᒃᑯᑦ, ᐅᑦᑑᑎᒋᓪᓗᒍ, ᐃᖅᑲᓇᐃᔭᖅᑐᓕᕆᔨᒃᑯᑎ 
ᑕᐃᑲᓃᑦᑐᑎᓪᓗ. ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ ᐃᓪᓗᓕᕆᔨᕐᔪᐊᒃᑯᑦ 
ᑕᐃᑲᓃᖃᑦᑕᖅᓯᒪᒻᒥᒻᒪᑕ. 
 
ᑖᓐᓇ ᓄᑖᖅ ᐊᕕᑦᑐᖅᓯᒪᔪᖅ ᓴᖅᑭᑕᐅᓚᐅᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᕙᓪᓕᐊᑎᑕᐅᔪᓐᓇᖁᓪᓗᒍ ᑖᓐᓇ 
ᐊᕕᑦᑐᖅᓯᒪᔪᖅ; ᐋᖅᑮᒋᐊᕆᐊᖃᓚᐅᕋᑦᑕ ᐃᓪᓗᒥᑦ. 
 
ᑕᐃᒪᐃᒻᒪᑦ ᒥᓂᔅᑕᐅᕝᕕᒃ ᑐᓂᓯᒃᑲᓐᓂᖅᓯᒪᕗᖅ ᐊᕕᑦᑐᖅᓯᒪᔪᓄᑦ ᐊᑭᓕᐅᑕᐅᓪᓗᑎᒃ ᑖᒃᑯᓄᖓ 
ᐊᑭᓕᖅᑕᐅᒃᑲᓐᓂᕆᐊᖃᓕᓚᐅᖅᑐᓄᑦ. ᐊᒥᓲᙱᑦᑐᓂᒃ ᐊᕐᕌᒍᓂᑦ 2003 ᑲᑎᑦᑐᒋᑦ ᐊᑭᓕᐅᑕᐅᓚᐅᖅᐳᑦ 
$756,999 ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᕆᐊᕐᒧᑦ ᐊᕕᑦᑐᖅᓯᒪᔪᖅ ᓴᖅᑭᑕᐅᓚᐅᖅᑎᓐᓇᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ $756,000 ᐃᓚᓕᐅᔾᔨᕚᑦ ᑮᓇᐅᔭᓂᒃ ᑕᕝᕙᓃᑦᑐᓂᒃ? ᑕᑯᓐᓇᖅᑕᑎᓐᓂᒃ. 
ᑭᓲᕙᑦ ᑲᑎᑦᑐᒋᑦ ᐃᖅᑲᓇᐃᔭᖅᑐᓕᕆᓂᓕᒫᕐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑭᐅᔪᑦ ᐱᓚᐅᖅᐸᒃᑲ ᐊᕐᕌᒎᓚᐅᖅᑐᓂᑦ, 
ᑮᓇᐅᔭᖅᑑᑕᐅᓯᒪᔪᑦ ᓴᓇᒋᐊᕈᑕᐅᑦᓱᑎᒃ ᐃᖅᑲᓇᐃᖕᔭᖅᖕᑕᖅᑎᑦᓯᔩᑦ ᐃᓪᓗᖁᑎᖓᓂᒃ ᐃᓚᒋᓕᐅᑎᓯᒪᒐᑎᓪᓗ 
ᒪᓕᒐᐃᑦ ᒪᓕᒐᖏᓐᓄᑦ, ᐊᒻᒪᓗ ᑮᓇᐅᔭᖅᑑᑕᐅᓯᒪᔪᑦᑕᐅᖅ ᐊᕐᕌᒍᓂ ᐋᖏᖅᑐᓂ ᐊᖏᖅᑕᐅᓯᒪᔪᑦ  

ᐱᓕᕆᕕᓐᓅᖓᓚᖓᑎᓪᓗᒋᑦ, ᐅᑯᓄᖓᐅᕙᓪᓚᐃᔪᖅ ᐱᓕᕆᕕᖓᓐᓄᑦ ᐃᓕᖅᑯᓯᓕᕆᔩᑦ, ᐅᖃᐅᓯᓕᕆᔩᑦ, 
ᐃᓄᑐᐊᓕᕆᔩᑦ ᐅᕕᒃᑲᓕᕆᔩᓪᓗ ᐃᓚᒋᔭᐅᑦᓱᓂ, ᐊᐃᑉᐸᖓᓗ ᐃᖅᑲᓇᐃᔮᖅᑖᖅᑎᑦᓯᔩᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᐱᓕᕆᕕᖓᑦ ᐃᓕᖅᑯᓯᓕᕆᔩᑦ, ᐅᖃᐅᓯᓕᕆᔩᑦ, ᐃᓄᑐᐊᓕᕆᔩᑦ 
ᐅᕕᒃᑲᓕᕆᔩᓪᓗ ᐃᓚᒋᔭᖅ, ᐃᓕᓐᓂᐊᖅᑐᓕᕆᔩᑦ ᑯᓛᒥᐅᑕᐅᑲᐃᓐᓇᒐᓛᔪᔪᑦ. ᐃᓪᓗᓕᕆᔨᕐᔪᐊᒃᑯᑦ ᑕᐃᖃᓃᑉᐸᔪᔪᑦ. 
ᐋᓐᓂᖅᑐᓕᕆᔩᑦ ᓇᓪᓕᐅᒃᑯᒫᓕᕆᔨᖏᑦ ᑕᐃᖃᓃᔪᒻᒥᔪᑦ.  
 
ᐃᓱᒪᑐᐃᓐᓇᖅᑐᖓ ᐱᓕᕆᕕᖓ ᐃᖅᑲᓇᐃᔮᖅᑖᖅᑎᑦᓯᔩᑦ, ᖃᑦᓯᐅᓪᓚᕆᑉᐸᑦ ᓴᓇᔭᐅᒋᐊᕈᑎᒥᓂᖏᑦ ᐱᓕᕆᕕᖓᑕ 
ᐃᖅᑲᓇᐃᔮᖅᑖᖅᑎᑦᓯᔩᑦ ᑕᐃᖃᓃᓕᔪᒻᒪᑕᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᖅᑲᖏᑦ ᐱᓯᒪᙱᑕᕗᑦ, $756,000 
ᐊᒡᒍᖅᑕᐅᓯᒪᔪᖅ ᐱᓕᕆᕕᖓᓐᓄᑦ ᐃᓕᖅᑯᓯᓕᕆᔩᑦ, ᐅᖃᐅᓯᓕᕆᔩᑦ, ᐃᓄᑐᐊᓕᕆᔩᑦ ᐅᕕᒃᑲᓕᕆᔩᓪᓗ ᐊᒻᒪᓗ 
ᐃᖅᑲᓇᐃᔮᖅᑖᖅᑎᑦᓯᔩᑦ, ᕙᓪᓚᐃᔪᑦ, ᑐᖓᓕᕆᔭᐅᓚᐅᖅᓯᒪᔪᖓ ᐊᖓᔪᖅᑳᒧᑦ ᑕᐃᑦᓱᒪᓂ ᐃᒃᑯᓄᖓ 
ᐃᓕᖅᑯᓯᓕᕆᔩᑦ, ᐅᖃᐅᓯᓕᕆᔩᑦ, ᐃᓄᑐᐊᓕᕆᔩᑦ ᐅᕕᒃᑲᓕᕆᔩᓪᓗ, ᐱᓕᕆᐊᖅ ᐃᖏᕐᕋᐊᑎᐊᓚᐅᖅᓯᓚᔪᖅ 
ᐱᓕᕆᕕᖓᓂᒃ ᐃᖅᑲᓇᐃᔮᖅᑖᖅᑎᑦᓯᔩᑦ. ᑕᐅᑐᓚᐅᖅᓯᒪᔪᒍ ᐱᓕᕆᕕᒻᒥᒃ ᐃᓪᓗᒥᒃ ᐊᑕᐅᓯᕐᒥᒃ 
ᒪᕐᕉᓈᖅᓯᒪᑎᓐᓇᒋᒃ ᐱᓕᕆᕖᒃ, ᑕᐃᒪ ᐊᑕᐅᓯᕐᒥᒃ ᑳᓐᑐᕌᑦᑖᖅᑐᖃᓚᐅᖅᓯᒪᕗᖅ, ᕙᓪᓚᐃᔪᖅ, ᐃᖅᑲᐅᒪᔭᒃᑰᕙᖓ. 
 
ᖃᐅᔨᒍᑏᑦ ᑎᑎᕋᖅᓯᒪᑦᓯᐊᖅᑕᐅᓂᖅᓴᐅᑐᐃᓐᓇᕆᐊᓖᑦ ᐃᖅᑲᓇᐃᔭᖅᑎᓕᕆᔨᓄᑦ, ᑭᓯᐊᓂ ᐃᖅᑲᐅᒪᔭᒃᑰᕙᖓ, 
ᐊᑕᐅᓯᐅᓈᖅᓯᒪᑦᓱᓂ ᐃᖅᑲᓇᐃᔮᖑᓚᐅᖅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᖁᔭᓐᓇᒦᒃ ᑐᑐ. ᐃᖅᑲᓇᐃᔮᖅᑖᖅᑎᑦᓯᔩᑦ. ᐊᐅᓚᑕᐅᖁᓂᖏᓐᓄᑦ 
ᒪᑭᒪᑕᐅᓂᖏᓐᓄᓪᓗ. ᐱᓕᕆᕕᒃ ᐱᔪᓐᓇᖅᓯᑎᑕᐅᓯᒪᙱᑦᑐᖅ. ᐱᓕᕆᕕᒻᒧᑦ. ᐱᓕᕆᕕᒻᒧᑦ ᓇᓕᖅᑲᖏᑦ. $51,000. 
ᑲᑎᒻᒪᔩᑦ ᐊᖏᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᑲᓇᐃ.ᖅᑎᑖᖅᑐᓂᕐᓄᑦ. ᓇᓕᖅᑲᖏᑦ ᐃᖅᑲᓇᐃ.ᖅᑎᑖᖅᑐᓂᕐᓄᑦ. $20,000. 
ᑲᑎᒻᒪᔩᑦ ᐊᖏᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᑲᔪᖅᑎᖓ ᑐᖓᓕᖓᑕ ᐊᖓᔪᖅᑳᑉ. ᓄᓇᓕᓐᓂ ᐊᐅᓚᒍᑎᓄᑦ. ᓇᓕᖅᑲᖏᑦ 
ᐃᑲᔪᖅᑎᖓᓄᑦ ᑐᖓᓕᖓᑕ ᐊᖓᔪᖅᑳᑉ. ᓄᓇᓕᓐᓂ ᐊᐅᓚᒍᑎᓄᑦ. $89,000. ᑲᑎᒻᒪᔩᑦ ᐊᖏᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᑐᐃᓐᓇᖅᑐᖓ ᓱᒐᒥ ᑕᑯᑦᑕᕐᒪᖔᑦᑎᒍ ᐅᑯᐊ ᐱᓕᕆᕕᒻᒨᖓᔪᑦ, ᑭᓯᐊᓂ 
ᑕᑯᙱᑕᕗᑦ ᑎᑎᕋᖅᓯᒪᑎᓪᓗᒋᑦ ᐃᒻᒥᒃᑯᑦ ᐊᓯᖏᓐᓂ ᐱᓕᕆᕕᓐᓂ, ᐅᕗᖓ ᐃᑲᔪᖅᑎᖓᓄᑦ ᑐᖓᓕᖓᑕ 
ᐊᖓᔪᖅᑳᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ ᐊᐅᓚᒍᑏᑦ ᐊᑕᔪᑦ ᐃᑲᔪᖅᑎᖓᓄᑦ 
ᑐᖓᓕᖓᑕ ᐊᖓᔪᖅᑳᑉ, ᑕᐃᒫᖃᐃ ᓇᓗᓇᐃᖅᑕᐅᓯᒪᑐᐃᓐᓇᖅᑐᑦ ᑮᓇᐅᔭᓂ ᑎᑎᕋᕐᕕᒻᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᖁᔭᓐᓇᒦᒃ, ᑐᑐ. ᐃᑲᔪᖅᑎᖓᓄᑦ ᑐᖓᓕᖓᑕ ᐊᖓᔪᖅᑳᑉ. ᓄᓇᓕᓐᓂ 
ᐊᐅᓚᒍᑏᑦ. ᓇᓕᖅᑲᖏᑦ ᐃᑲᔪᖅᑎᖓᓄᑦ ᑐᖓᓕᖓᑕ ᐊᖓᔪᖅᑳᑉ. ᓄᓇᓕᓐᓂ ᐊᐅᓚᒍᑏᑦ. $89,000. ᑲᑎᒻᒪᔩᑦ 
ᐊᖏᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖅ 12. ᐊᐱᖅᑯᑎᖃᕐᕕᐅᕚ ᒪᑉᐱᒐᖅ 12? ᐱᓕᕆᕕᒃ 
ᐱᔪᓐᓇᖅᓯᑎᑕᐅᓯᒪᙱᑦᑐᖅ. ᐃᖅᑲᓇᐃᔭᑦᓯᐊᓂᖅᓯᐅᕐᓃᑦ ᑎᒥᖁᑏᓪᓗ ᓴᓇᒻᒪᖏᑦ. ᐃᖅᑲᓇᐃᔭᑦᓯᐊᓂᖅᓯᐅᕐᓃᑦ 
ᑎᒥᖁᑏᓪᓗ ᓴᓇᒻᒪᖏᑦ. $1000. ᑲᑎᒻᒪᔩᑦ ᐊᖏᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓄᓐᓂᒃ ᐃᖅᑲᓇᐃᔭᖅᑎᑖᖅᑐᓂᕐᒧᑦ ᐸᕐᓇᐅᑦ. ᑲᑎᑦᓱᒋᑦ ᐃᓄᓐᓂᒃ 
ᐃᖅᑲᓇᐃᔭᖅᑎᑖᖅᑐᓂᕐᒧᑦ ᐸᕐᓇᐅᒻᒧᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓪᓗᒋᑦ ᐃᖅᑲᓇᐃᔭᑦᓯᐊᓂᖅᓯᐅᕐᓃᑦ ᑎᒥᖁᑏᓪᓗ ᓴᓇᒻᒪᖏᑦ $30,000-ᐃᑦ 
ᐲᖅᓯᒪᔪᑦ, ᑕᐃᒫᒃ ᐅᖃᖅᑲᐅᒻᒪᑦ ᐊᖓᔪᖅᑳᖅ ᐅᖃᐅᓯᕆᔭᑦᓯᓐᓂ ᑖᒃᑯᓇᓂ, $40,000-ᐃᑦ ᐃᓄᓐᓂᒃ 
ᐃᖅᑲᓇᐃᔭᖅᑎᑖᖅᑐᓂᕐᒧᑦ ᐸᕐᓇᐅᒻᒥ. 
 
ᖃᓄᓪᓗᐊᑦᓯᐊᖅ ᑕᐃᖃᓂ, ᐅᐱᓐᓇᕋᓂ ᐃᖅᑲᓇᐃᔭᑦᓯᐊᕐᓂᖅᓯᐅᕆᙱᑦᑐᑦ, ᐅᕝᕙᓗ ᐊᒥᓱᓂᒃ ᐱᔭᕇᖅᓯᒪᓕᖅᖃᑦ. 
ᐃᓐᓄᑦᓯᒪᐅᙱᒻᒪᑕ ᐃᖅᑲᓇᐃᔭᕐᕖᑦ ᑕᒪᒃᑮᓐᓂ. 
 
ᐃᓱᒪᑐᐃᓐᓇᖅᑐᖓ ᐅᖃᐅᔾᔭᐅᔾᔪᑎᒋᒋᐊᕈᓐᓇᕐᒪᖔᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐅᖃᓕᒫᖅᑲᐅᔭᒃᑲ ᑖᒃᑯᐊ ᓯᐊᕈᒋᐊᖅ. $100,000-ᐃᑦ 
ᓂᐅᕕᐅᑎᒋᑦᓱᒋᑦ, ᐃᖅᑲᓇᐃᔭᖅᑎᑖᖅᑐᕈᑎᓂ, ᐊᐃᑉᐸᖏᑦ $30,000-ᐃᑦ ᐊᐅᓪᓚᕈᑎᓄᑦ, $4,000, 
ᓱᓇᑐᐃᓐᓇᐃᑦ ᐊᒻᒪ ᓱᓇᒃᑯᑖᑦ $9,000, ᓂᐅᕕᕈᑎᓄ, $11,000, ᐊᑭᓕᕆᐊᓖᑦ ᐊᒻᒪ ᐊᑭᓕᐅᑏᑦ, $6,000 
ᐊᖏᓪᓕᒋᐊᓚᐅᕐᑐᖅ ᐃᖅᑲᓇᐃᔮᓂ ᖃᐅᔨᓴᕐᓂᕐᒧ ᐊᒻᒪ ᐊᑖᓂ ᐃᓄᓐᓂ ᐃᖅᑲᓇᐃᔭᖅᑎᖃᓂᕐᒧ ᐱᓕᕆᐊᖅ, 
$40,000ᖑᔪᖅ ᓂᐅᕕ!ᓂᔅᑕᐅᕝᕕᒃᓃᖔᓚᐅᕐᑐᖅ ᐊᑖᓂ ᐃᓄᓐᓂ ᐃᖅᑲᓇᐃᔭᖅᑎᖃᓂᕐᒧ ᑎᑎᕋᕐᕕᒃ, ᐊᒻᒪ 
ᑲᑎᑦᑐᒋ $100,000. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ,ᐊᖓᔪᖅᑳᖅ. ᖁᔭᓐᓇᒦᒃ, ᑐᑐ. ᐃᓄᓐᓂ ᐃᖅᑲᓇᐃᔭᖅᑎᖃᓂᕐᒧ ᐸᕐᓇᑕᐃᓯᒪᔪᖅ. 
ᑲᑎᑦᑐᒋ ᐃᓄᓐᓂ ᐃᖅᑲᓇᐃᔭᖅᑎᖃᓂᕐᒧ ᐸᕐᓇᑕᐅᓯᒪᔪᑦ $60,000. ᑲᑎᒪᔨᕋᓛᑦ ᐊᖏᖅᐹ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᖅᑐᒐᖅ 13. ᐃᖅᑲᓇᐃᔭᖅᑐᓕᕆᓂᕐᒧ. ᐊᐅᓚᓂᖏᓐᓄ ᐊᒻᒪ ᓴᓇᔭᐅᓂᖏᓐᓄ. 
ᐊᐱᖅᑯᑎᑕᖃᕐᐹ? ᐃᖅᑲᓇᐃᔭᖅᑐᓕᕆᓂᕐᒧ. ᐊᐅᓚᓂᖏᓐᓄ ᐊᒻᒪ ᓴᓇᔭᐅᓂᖏᓐᓄ. ᑎᑎᕋᕐᕕᒃ 
ᐊᖏᖅᑕᐅᓯᒪᓚᐅᖏᑦᑐᖅ. ᐃᓕᓐᓂᐊᕐᓂᖅ ᐊᒻᒪ ᐱᕙᓪᓕᐊᑎᑦᑎᓂᖅ. ᑲᑎᑦᑐᒋ ᐃᓕᓐᓂᐊᕐᓂᖅ ᐊᒻᒪ 
ᐱᕙᓪᓕᐊᑎᑦᑎᓂᖅ. $35,000. ᑲᑎᒪᔨᕋᓛᑦ ᐊᖏᖅᐹ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᓂᕐᒧ ᐃᓚᒋᔭᐅᔪᑦ. ᑲᑎᑦᑐᒋ. ᐃᖅᑲᓇᐃᔭᕐᓂᕐᒧ ᐃᓚᒋᔭᐃᑦ. 
$47,000 ᑲᑎᒪᔨᕋᓛᑦ ᐊᖏᖅᐹ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᑦᑐᒋ ᐱᓕᕆᕕᒻᒧ. $303,000 ᑲᑎᒪᔨᕋᓛᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᖅᑐᒐᖅ 14. ᐃᖅᑲᖅᑐᐃᕕᓕᕆᓂᖅ. ᐊᐅᓚᓂᖏᓐᓄ ᐊᒻᒪ ᓴᓇᔭᐅᓂᖏᓐᓄ. 
ᐊᐱᖅᑯᑎᑕᖃᕐᐹ? ᐊᐱᖅᑯᑎᑕᖃᕐᐹ? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐸᓖᓯᒃᑯᓐᓄ. ᐸᓖᓯᒃᑯᑦ ᑳᓐᑐᕌᖓ, ᐊᑕᐅᓯᐊᖅᑐᓂ ᖁᕙᕆᐊᕈᑕᐅᕙ, 
ᐅᕝᕙᓘᓐᓃᑦ ᐱᓕᕆᕕᐅᕐ ᐊᖏᓪᓕᒋᐊᕈᑎᖓ ᐊᑐᖅᑐᑎ ᐱᓕᕆᕕᐅᔪᒥ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ $1,227,000 ᑮᓇᐅᔭᖃᖅᑎᑎᒃᑲᓂᕐᓂᐅᔪᖅ 
ᐸᓖᓯᒃᑯᑦ ᑳᓐᑐᕌᖓᓄ ᐸᓖᓯᓕᕆᓂᕐᒧᑦ ᓄᓇᕗᒻᒥ. ᖁᕙᕆᐊᕈᑕᐅᕙ ᐊᑭᖏᓐᓄ? 
 
ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒥᐊᓇᐅᒐᓗᐊᖅ. ᖁᕙᕆᐊᖅᓂᐅᔪᖅ ᐸᓖᓯᒃᑯᓐᓄ ᐊᑕᐅᓯᐊᑐᐃᓐᓇᖅᑐᓂ 
ᖁᕙᕆᐊᕈᑕᐅᔪᖅ ᑭᓯᐊᓂᓕ ᖁᕙᕆᐊᖅᓯᒪᔪᖅ ᐱᓕᕆᕕᓕᒫᒥ ᐃᖅᑲᖅᑐᐃᕕᓕᕆᓂᕐᒥ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖓᔪᖅᑳᖑᔪᖅ ᐅᕙᑦᑎᓐᓂ ᐅᖃᐅᔨᒍᓐᓇᖅᑲ ᐊᓖᓯᑖᒃᑲᓂᕐᓂᐊᕐᒪᖔᑦᑕ 
ᓄᓇᓕᓕᒫᖑᔪᓂ ᖁᕙᕆᐊᕈᑕᐅᔪᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᖁᕙᕆᐊᕈᑕᐅᕙᓪᓚᐃᔪᖅ ᑲᑎᑦᑐᒋ ᐅᑭᖏᓐᓄ 
ᐊᑦᑐᐊᔪᑦ ᐃᖅᑲᓇᐃᔭᖅᑎᓂ ᐊᖏᖃᑎᒌᒍᑎᐅᔪᒥ ᐱᕙᓪᓕᐊᓂᖓᓄ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 



ᐊᐃᕝᕕᖅ, ᓄᕕᐱᕆ 30, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

617 

ᐲᑕᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᔪᒪᔪᖃᑦᑕᑎᒋᓯᒪᒻᒪᑕ ᒪᐃᔭᐅᔪᑦ ᓄᓇᕗᒻᒥ ᐸᓖᓯᑖᒃᑲᓂᕐᓗᑎ; 
ᓴᖅᑭᖅᑎᑕᐅᓂᐊᖅᑐᖅ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏ ᐊᕐᕌᒍᑕᒫᑦ ᑲᑎᒪᕕᒃᔪᐊᓕᖅᐸᑕ, ᑖᒃᑯᐊ 
ᑮᓇᐅᔭᒃᑲᓐᓂᐅᔪᑦ ᑐᕌᖓᖁᓇᖅᑲᑦ ᐸᓖᓯᑖᒃᑲᓂᕐᓂᐊᕐᓗᑎ ᓄᓇᓕᐅᔪᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᐊᑦᑎᐊᕈᐃ. ᓯᕗᓕᖅᑎᐅᔪᖅ, ᐊᒻᒪ ᐊᖓᔪᖅᑳᖅ 
ᑲᒪᒋᔭᖃᖅᑐᖅ ᐃᖅᑲᖅᑐᐃᕕᓕᕆᓂᕐᒧ ᖃᐅᔨᒪᑦᑎᐊᕐᖓᑕ ᖁᕙᕆᐊᖅᑕᐅᓯᒪᖁᔭᖏᓐᓂ ᐸᓖᓯᒃᑯᓐᓄ ᓄᓇᓕᓐᓂ 
ᐊᒻᒪ ᐱᓕᕆᔪᑦ ᐋᖅᑭᒃᑕᐅᓇᓱᐊᖅᑐᓂ. 
 
ᑕᐃᒪᐃᓐᓂᖓᓄ ᐊᑦᑐᐊᓂᖃᓗᐊᖅᑐᖅ ᐃᖅᑲᓴᐃᔭᖅᑎᓄ ᐊᖏᕈᑎᒥ ᖁᕙᕆᐊᕈᑏᑦ ᐸᓖᓯᒃᑯᓐᓄ. ᓯᓚᑖᒍ 
ᓇᓗᓇᐃᕈᑦ, ᐅᓯᐊᓂ ᓴᖅᑮᕋᑖᕐᒪᑦ, ᑕᑯᓂᐊᖅᑕᐅᕙᓪᓚᐃᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᖁᔭᓐᓇᒦᒃ, ᐲᑕᓴᓐ. ᐃᖅᑲᖅᑐᐃᕕᓕᕆᓂᖅ. ᐊᐅᓚᓂᖏᓐᓄ ᐊᒻᒪ 
ᓴᓇᔭᐅᓂᖏᓐᓄ. ᑎᑎᕋᕐᕕᒃ ᐊᖏᖅᑕᐅᓯᒪᓚᐅᖏᑦᑐᖅ. ᐊᖏᔪᖅᑳᖃᕐᕕᒃ. ᑲᑎᑦᑐᒋ ᐊᖏᔪᖅᑳᖃᕐᕕᒃ. $95,000. 
ᑲᑎᒪᔨᕋᓛᑦ ᐊᖏᕐᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐸᓖᓯᓕᕆᓂᖅ. ᑲᑎᑦᑐᒋ. ᐸᓖᓯᓕᕆᓂᖅ. $1,227,000. ᑲᑎᒪᔨᕋᓛᑦ ᐊᖏᖅᐹ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ ᑲᑎᒪᔩᑦ. ᑲᑎᑦᑐᒋ. ᒪᓕᒐᓕᕆᓂᕐᒧᑦ ᑲᑎᒪᔩᑦ. $45,000 ᑲᑎᒪᔨᕋᓛᑦ 
ᐊᖏᕐᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖅ 15. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓲᓂᖏᑦ ᑎᑎᕋᖅᑕᐅᓯᒪᔪᑦ ᓇᓗᓇᐃᖅᓯᓯᒪᒻᒪᑕ ᒪᓕᒐᓕᕆᓂᕐᒧᑦ 
ᐱᔨᑦᑎᕋᖅᑕᐅᓃᑦ ᐃᒪᓐᓇᐅᓂᕋᖅᑕᐅᓪᓗᑎᒃ $750,000, ᐊᑭᓕᐅᑎᖏᑦ ᓄᓇᕗᑦ ᒐᕙᒪᒃᑯᖏᑦ ᐊᑭᓕᐅᑎᒥᓂᖏᑦ 
ᓴᐳᔾᔭᐅᓪᓗᑎᑦ ᓇᒻᒥᓂᖅ ᖁᓄᔪᕐᓂᐊᖅᑕᒥᓂᐅᔪᓄᑦ ᐃᖅᑲᖅᑐᐃᕕᒃᑯᑎᒎᕈᑎᒥᓃᑦ. ᐊᐱᖅᑯᑎᒐᓕ ᒥᓂᔅᑕᒧᑦ, ᑖᒃᑯᐊ 
ᐊᒥᓲᓂᖏᑦ ᒪᓕᒐᓕᕆᔨᒧᑦ ᐊᑭᓕᐅᑕᐅᓐᓂᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᖅ ᐊᑐᖅᑕᒥᓃᑦ ᒪᓕᒐᓕᕆᔨᓄᑦ 
ᐊᑭᓕᐅᑎᒥᓂᐅᓪᓗᑎᑦ; ᖃᖓᑦᑕᐅᑎᖏᓐᓄᑦ, ᑐᔪᕐᒥᕕᒻᒦᑦᑐᒥᓂᐅᓂᖏᓐᓄᑦ ᐊᓯᖏᓄᓪᓗ, 
ᐃᖅᑲᖅᑐᐃᕕᒃᑯᑎᒎᖅᑎᑕᐅᓂᕗᑦ ᓴᐳᑎᔪᓐᓇᖁᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᑉ ᐅᖃᐅᑎᔪᓐᓇᖅᐹᑎᒍᑦ ᓄᓇᕗᑦ ᒐᕙᒪᒃᑯᖏᑦ ᐊᐃᕙᐅᑎᖃᕐᒪᖔᑕ 
ᑮᓇᐅᔭᓂᒃ ᐊᑭᓖᑎᑦᑎᓇᓱᐊᖅᑐᖃᖅᑎᓪᓗᒍ ᒐᕙᒪᒃᑯᓐᓂᒃ ᐃᖅᑲᖅᑐᐃᕕᒃᑯᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᑦ ᐊᑐᖅᑕᒥᓂᐅᒋᕗᑦ ᑖᒃᑯᓄᖓ 
ᖁᓄᔪᕐᓂᐊᖅᑕᒥᓂᐅᔪᓄᑦ, ᑕᐃᒃᑯᓄᖓ, ᐊᐅᓪᓚᕆᐊᖃᖅᑐᒥᓂᐅᖏᓐᓄᑦ ᐊᓯᐊᓄᑦ ᓄᓇᕗᑉ ᐃᓱᒪᓕᕆᔨᒥᒃ 
ᑕᑯᔭᖅᑐᖅᑐᑎᒃ, ᐊᒻᒪᓗ ᐊᓯᖏᓐᓄᑦ, ᑕᒪᒃᑯᐊᓗ ᐊᐅᓪᓚᕈᑎᒥᓃᑦ ᐃᓄᓐᓄᑦ ᐊᑭᓕᐅᑕᒥᓂᐅᒋᕗᑦ ᑕᕝᕙᙵᑦ.   
 
ᐅᖃᐅᓯᖃᕐᕕᒋᔪᒪᕙᕋᓕ ᐃᖅᑲᖅᑐᐃᕕᒃᑯᑎᒍᑦ ᑮᓇᐅᔭᖅᑖᕐᕕᐅᓇᓱᐊᖅᑎᓪᓗᑕ, ᑖᓐᓇ, ᒫᓐᓇᐅᔪᖅ ᑐᑭᓯᒋᐊᕈᑎᓂᒃ 
ᐱᓯᒪᑦᑎᙱᓐᓇᒪ ᐅᖃᐅᓯᕆᔪᓐᓇᕐᓗᒋᑦ ᓇᓗᓇᐃᔭᑦᑎᐊᖅᓯᒪᔪᒃᑯᑦ ᖃᓄᐃᓕᖓᓕᕐᒪᖔᑦᑕ ᑕᒪᓐᓇ ᐱᔾᔪᑎᒋᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᐊᐱᖅᑯᑎᒋᒃᑲᓐᓂᕐᓂᐊᖅᑕᒪ ᐃᓚᖓᓂᒃ ᑭᐅᒌᕋᑖᖅᐳᖅ. ᓱᒻᒪᑦ 
ᑕᒪᓐᓇ ᐊᐅᓚᓂᐅᔪᖅ ᐃᖅᑲᖅᑐᐃᕕᒃᑯᑎᒎᕐᓂᖅ ᐊᑭᑐᔪᒻᒪᕆᐊᕙ ᓄᓇᕗᑦ ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᖅᑲᖅᑐᐃᕕᒃᑯᑎᒎᖅᑕᒥᓂᖅ, ᐊᒥᓱᑦ ᐃᓄᐃᑦ 
ᐅᑭᐅᖅᑕᖅᑐᒥᐅᑕᑦ ᖃᐅᔨᒪᒻᒪᑕ ᑕᒪᔅᓱᒥᖓ, ᐅᖃᓕᒫᖅᑐᒥᓂᐅᑉᐸᑕᓘᓐᓃ ᑐᓴᓪᓚᕆᓐᓂᖅᐸᑕᓘᓐᓃᑦ 
ᐊᓯᐊᒍᓪᓘᓐᓂᑦ ᖃᐅᔨᔪᒥᓂᐅᒍᑎᑦ. ᓯᕗᓪᓕᖅᐹᒥᒃ ᑮᓇᐅᔭᐃᕕᐅᒐᓱᐊᖅᑎᓪᓗᑕ ᐃᖅᑲᖅᑎᑐᐃᕕᒃᑯᑎᒍᑦ 90-ᓂᒃ 
ᐃᖅᑲᖅᑐᐃᕕᒃᑰᖅᑎᑦᑎᔪᖃᔪᒻᒪᑦ. ᑖᓐᓇ ᐃᖅᑲᖅᑐᐃᕕᒃᑯᑎᒎᖅᓯᒪᔪᖅ ᐱᔭᕇᖅᑕᐅᔪᓪᓗᓂ 2002-ᖑᑎᓪᓗᒍ ᐊᕐᕌᒍ. 
ᓄᓇᕗᑦ ᒐᕙᒪᒃᑯᖏᓐᓂᒃ ᐊᑭᓕᐅᑎᖃᖅᑎᑦᑎᔪᕗᖅ ᐊᒥᓱᐊᓗᓐᓂᒃ. 
 
ᑭᖑᓪᓕᕐᒥᓕ ᐃᖅᑲᖅᑐᐃᕕᒃᑯᑎᒎᖅᑎᑦᑎᔪᖃᒃᑲᓐᓂᔪᒻᒪᑦ 70-ᐅᔪᑦ ᐃᓄᐃᑦ, ᐊᒻᒪᓗ ᑕᐃᒃᑯᐊ ᐃᓄᐃᑦ 
ᓄᓇᕘᓕᒫᒥᐅᑕᐅᔪᓪᓗᑎᑦ; ᐊᑕᐅᓯᕐᒥᒃ ᓄᓇᖃᔪᙱᒻᒪᑕ. ᑕᐃᒪᐃᒻᒪᑦ ᐊᐅᓪᓚᖅᑐᖃᒐᓚᒋᐊᖃᖃᑦᑕᔪᕗᖅ 
ᒪᓕᒐᓕᕆᔨᓂᒃ, ᐊᒻᒪᓗ ᐊᓯᖏᓐᓂᓪᓗ, ᐊᒻᒪᓗ ᑕᐃᒃᑯᐊ ᐃᓄᐃᑦ ᖃᓪᓗᓈᓄᑦ ᐊᐅᓪᓚᖅᑎᒋᐊᖃᔪᓪᓗᑎᒍᑦ 
ᐋᓐᓂᐊᕐᕕᒃᑯᑦ ᐃᓱᒪᓕᕆᔨᒻᒪᕆᒻᒥᒃ ᑕᑯᒋᐊᖃᖃᑦᑕᖅᑐᑎᒃ, ᐊᒻᒪᓗ ᐊᓯᖏᓐᓄᑦ ᑖᒃᑯᓄᖓ ᑐᕌᖓᓂᖃᖅᑐᓄᑦ, 
ᑕᐃᒪᐃᒻᒪᑦ ᐊᑭᑐᓗᐊᙳᐊᔪᕗᖅ, ᐊᒻᒪᓗ ᐊᑯᓂᐅᓗᐊᕐᓂᖓᑦ ᐱᔾᔪᑎᒋᓪᓗᒍ ᐃᖅᑲᖅᑐᐃᕕᒃᑯᑎᒎᖅᑎᑦᑎᕙᓪᓕᐊᔪᑦ 
ᓴᖅᑭᖃᑦᑕᔪᒻᒪᑕ ᓯᕗᓪᓕᖅᐹᒥᒃ ᐃᖅᑲᖅᑐᐃᕕᒃᑯᑎᒎᖅᑎᑕᐅᓚᐅᖅᑎᓪᓗᑕ ᓈᒻᒪᒃᓴᖅᑐᐃᓐᓇᐅᓪᓗᑕ ᑕᒪᓐᓇ 
ᐱᔭᕇᔪᕙᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᐊᕐᓇᖅ ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᒡᒍᓯᕐᓄᑦ, ᐊᕐᓇᖅ ᒥᓂᔅᑕ. ᐅᖃᐅᑎᔪᓐᓇᖅᐱᑎᒍᑦ ᑲᑎᓪᓗᒋᑦ 
ᖃᑦᑎ ᐊᑭᓕᐅᑎᒋᒋᐊᖃᕐᓂᕐᒪᖔᒋᑦ ᓄᓇᕗᑦ ᒐᕙᒪᒃᑯᑦ, ᐊᒻᒪᓗ ᐊᑭᓕᐅᑎᒋᒋᐊᖃᖅᑕᒥᓂᖏᑦ ᒐᕙᒪᒃᑯᑦ ᐃᓄᓐᓄᑦ 
ᖁᓄᔪᕐᓂᐊᖅᑕᐅᓯᒪᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓚᐅᑦᑖᖅᓯᒪᓪᓗᒋᑦ ᐊᑭᓕᐅᑎᒋᒋᐊᖃᔪᔭᕗᑦ 
ᑲᑐᔾᔨᓪᓗᑕ ᑕᒫᓂᐸᓗᒃ $8,000,000 ᑭᖑᓪᓕᕐᒥᒃ ᐃᖅᑲᖅᑐᐃᕕᒃᑯᑎᒎᖅᑕᐅᓯᒪᔪᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦ, ᐊᕐᓇᖅ ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᐊᐱᖅᑯᑎᒃᓴᖃᒃᑲᓐᓂᙱᑦᑐᖓ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪᓕᒐᓕᕆᔨᑦ. ᐊᐅᓚᓂᖏᑦ ᐋᖅᑭᐅᒪᐃᓐᓇᕈᑏᓪᓗ. ᐱᓕᕆᕝᕕᒃ ᐊᖏᖅᑕᐅᒌᖅᓯᒪᙱᑦᑐᖅ. 
ᒪᓕᒐᓕᕆᔨᓄᑦ ᐱᔨᑦᑎᕋᕈᑏᑦ. ᑲᑎᑦᑐᒋᑦ. ᒪᓕᒐᓕᕆᔨᓄᑦ ᐱᔨᑦᑎᕋᕈᑏᑦ. $844,000. ᑲᑎᒪᔨᕋᓛᑦ ᐊᖏᖅᐸᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑎᑎᕋᖅᑎ ᐊᒻᒪᓗ ᐃᖅᑲᖅᑐᐃᓂᓕᕆᓂᕐᒧᑦ ᐱᔨᑦᑎᕋᕈᑏᑦ. ᑲᑎᑦᑐᒋᑦ. ᑎᑎᕋᖅᑎ ᐊᒻᒪᓗ 
ᐃᖅᑲᖅᑐᐃᓂᓕᕆᓂᕐᒧᑦ ᐱᔨᑦᑎᕋᕈᑏᑦ. $188,000. ᑲᑎᒪᔨᕋᓛᑦ ᐊᖏᖅᐸᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖅ 16. ᐊᐱᖅᑯᑎᒃᓴᑦ? ᒪᓕᒐᓕᕆᔩᑦ. ᐊᐅᓚᓂᖏᑦ ᐋᖅᑭᐅᒪᐃᓐᓇᕈᑎᖏᓪᓗ. 
ᐱᓕᕆᕝᕕᒃ ᓯᕗᓂᐊᒍᑦ ᐊᖏᖅᑕᐅᒌᖅᓯᒪᙱᑦᑐᖅ. ᐃᑲᔪᖅᑕᐅᕝᕕᓕᕆᓂᖅ ᐊᒻᒪᓗ ᓄᓇᓕᓐᓂ ᐱᔨᑦᑎᕋᕈᑏᑦ. 
ᑲᑎᑦᑐᒋᑦ ᐃᑲᔪᖅᑕᐅᕝᕕᓕᕆᓂᖅ ᐊᒻᒪᓗ ᓄᓇᓕᓐᓂ ᐱᔨᑦᑎᕋᕈᑏᑦ $610,000. ᑲᑎᒪᔨᕋᓛᑦ ᓈᒻᒪᓴᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᐃᓅᖃᑎᒌᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᓄᑦ, $6,000, ᑲᑎᒪᔨᕋᓛᑦ ᓈᒻᒪᓴᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ.  
 
ᐃᔅᓯᕙᐅᑕᖅ: ᑲᑎᑦᑐᒋᑦ ᐱᓕᕆᕕᒃ, $3,015,000, ᑲᑎᒪᔨᕋᓛᑦ ᓈᒻᒪᓴᖅᑲᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖅ 17. ᐃᓕᖅᑯᓯᓕᕆᓂᖅ, ᐅᖃᐅᓯᓕᕆᓂᖅ, ᐃᓄᑐᖃᓕᕆᓂᖅ 
ᐃᓅᓱᑦᑐᓕᕆᓂᕐᓗ ᐊᐅᓚᓂᖏᑦ ᐊᐅᓚᐃᓐᓇᕈᑎᖏᓪᓗ, ᐊᐱᖅᑯᑎᔅᓴᖅᑕᖃᖅᑳ? ᐱᓕᕆᕕᒃ ᒫᓐᓇ 
ᐱᔪᓐᓇᐅᑎᖃᙱᑦᑐᖅ, ᑐᑭᒧᐊᑦᑎᑦᑎᕕᒃ, ᑲᑎᑦᑐᒋᑦ ᑐᑭᒧᐊᑦᑎᑦᑎᕕᒃ, $90,000, ᑲᑎᒪᔨᕋᓛᑦ ᓈᒻᒪᓴᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐅᖃᐅᓯᓕᕆᓂᑦ, ᑲᑎᑦᑐᒋᑦ ᐅᖃᐅᓯᓕᕆᓂᑦ, $75,000, ᑲᑎᒪᔨᕋᓛᑦ ᓈᒻᒪᓴᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐃᓕᖅᑯᓯᑐᖃᓕᕆᓂᖅ, ᑲᑎᑦᑐᒋᑦ ᐃᓕᖅᑯᓯᑐᖃᓕᕆᓂᖅ, $80,000, ᑲᑎᒪᔨᕋᓛᑦ 
ᓈᒻᒪᓴᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ.  

ᐃᔅᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖅ 18, ᐊᐱᖅᑯᑎᔅᓴᖅᑕᖃᖅᑳ? ᐱᓕᕆᕕᒃ ᒫᓐᓇ ᐱᔪᓐᓇᐅᑎᖃᙱᑦᑐᖅ, 
ᓄᓇᓕᓐᓂᑦ ᐱᓕᕆᐊᑦ, ᑲᑎᑦᑐᒋᑦ ᓄᓇᓕᓐᓂᑦ ᐱᓕᕆᐊᓄᑦ, $36,000, ᑲᑎᒪᔨᕋᓛᑦ ᓈᒻᒪᓴᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐱᙳᐊᖅᑐᓕᕆᔩᑦ ᓄᓇᕗᒥ, ᑲᑎᑦᑐᒋᑦ ᐱᙳᐊᖅᑐᓕᕆᔨᒃᑯᓐᓄᑦ ᓄᓇᕗᒥ, $38,000, 
ᑲᑎᒪᔨᕋᓛᑦ ᓈᒻᒪᓴᖅᑳᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐱᙳᐊᖅᑐᓕᕆᓂᖅ ᓱᐃᓛᕿᓂᕐᓗ, ᑲᑎᑦᑐᒋᑦ ᐱᙳᐊᖅᑐᓕᕆᓂᕐᒧᑦ ᓱᐃᓛᕿᓂᕐᒧᓪᓗ, 
$49,000, ᑲᑎᒪᔨᕋᓛᑦ ᓈᒻᒪᓴᖅᑳᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᑲᑎᑦᑐᒋᑦ ᐱᓕᕆᕕᒃ, $368,000, ᑲᑎᒪᔨᕋᓛᑦ ᓈᒻᒪᓴᖅᑳᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖅ 19, ᐊᐱᖅᑯᑎᔅᓴᖅᑕᖃᖅᑳ? ᐃᓕᓐᓂᐊᕐᓂᓕᕆᓂᖅ, ᐊᐅᓚᓃᑦ 
ᐊᐅᓚᐃᓐᓇᕈᑏᓪᓗ, ᐱᓕᕆᕕᒃ ᒫᓐᓇ ᐱᔪᓐᓇᐅᑎᖃᙱᑦᑐᖅ, ᑐᑭᒧᐊᑦᑎᑦᑎᕕᒃ, ᑲᑎᑦᑐᒋᑦ ᑐᑭᒧᐊᑦᑎᑦᑎᕕᒻᒧᑦ, 
$33,000, ᑲᑎᒪᔨᕋᓛᑦ ᓈᒻᒪᓴᖅᑳᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᐊᑐᐊᒐᓕᕆᓂᖅ ᐸᕐᓇᐃᓂᕐᓗ, ᑲᑎᑦᑐᒋᑦ ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ, 
$57,000, ᑲᑎᒪᔨᕋᓛᑦ ᓈᒻᒪᓴᖅᑳᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᑮᓇᐅᔭᓕᕆᕕᒃ, ᑲᑎᑦᑐᒋᑦ ᑮᓇᐅᔭᓕᕆᕕᒻᒧᑦ, $89,000, ᑲᑎᒪᔨᕋᓛᑦ ᓈᒻᒪᓴᖅᑳᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖅ 20, ᐊᐱᖅᑯᑎᔅᓴᖅᑕᖃᖅᑳ? ᐱᓕᕆᕕᒃ, ᑐᑐ.  
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑖ. ᑕᕝᕙᓂ ᐊᔾᔨᑐᐃᓐᓇᑯᓗᐊᑦᑕᐅᖅ ᐅᖃᐅᓯᖅ, ᑕᐃᒪᐃᑦᑑᖁᔭᕋᓗᐊᖃ. $1,300,000-
ᓂᒃ ᐱᑕᖃᕐᖓᑦ ᐊᑕᐅᓯᐊᕐᓗᓂ ᑮᓇᐅᔭᖃᖅᑎᑦᑎᒍᑕᐅᓂᐊᖅᑐᒥᓂᕐᒥᒃ ᑕᐃᔭᐅᓪᓗᓂ ᓇᓗᓇᐃᕐᓗᒋᑦ ᒫᓐᓇᐅᔪᖅ 
ᐊᑭᓕᔅᓴᐃᑦ. ᐃᓱᒪᒐᒪ ᑖᓐᓇ ᐊᔾᔨᑐᐃᓐᓇᕆᒻᒪᖔᒍ ᐃᑲᔪᖅᑑᑎᐅᑉ.  
 
ᑭᓯᐊᓂ ᐃᓱᒪᒐᒪ, ᐅᖃᖅᓯᒪᒻᒥᒻᒪᑦ ᐃᑲᔪᕈᑎᐅᓂᐊᖅᓯᒪᓪᓗᓂ ᑖᒃᑯᓄᖓ ᐊᑐᓕᖅᑎᑦᑎᓂᐊᖅᑎᓪᓗᒋᑦ 
ᐊᑐᓕᖁᔨᔾᔪᑎᐅᓯᒪᔪᓂᒃ ᐋᖅᑭᒋᐊᕆᓂᕐᒧᑦ ᐊᐅᓚᑦᑎᓂᐅᑉ ᐊᑐᕐᓂᖓᓂᒃ ᑭᐅᔪᓐᓇᕆᐊᖃᖅᑎᐅᓂᖏᓐᓂᓪᓗ. 
 
ᑕᕝᕙᓂ ᑎᑎᕋᖅᑎᐊᖅᓯᒪᔪᒻᒪᕆᐊᓗᒻᒥ, ᐅᖃᕈᒪᔪᖓ, ᐊᖏᔪᖅᑳᖅ ᐅᔾᔨᕈᓱᑉᐸ ᐅᕝᕙᓘᓐᓃᑦ ᐅᕙᑦᑎᓐᓄᑦ 
ᐅᖃᕈᓐᓇᖅᑲ ᒫᓐᓇ ᖃᑦᑎᐅᒻᒪᖔᖅ ᐊᑭᓕᔅᓴᐅᔪᖅ ᓯᓚᑦᑐᓴᕐᕕᒻᒥ ᒫᓐᓇ? ᖁᔭᓐᓇᒦᒃ, ᐃᔅᓯᕙᐅᑖᖅ.  

ᐃᔅᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᕐᓇᖅ ᐊᖏᔪᖅᑳ.  
 
ᐊᖏᔪᖅᑳ ᓕᐅᓇ ᐊᒡᓗᑲᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᐅᓇᓱᓐᓂᐊᖅᑲᕋ ᐊᐱᖅᑯᑎᐅᔪᖅ ᐱᔾᔪᑎᖃᕐᖓᑦ 
ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥᑦ, ᑭᓯᐊᓂ ᐊᖏᔪᖅᑳᖅ ᐅᕙᓃᒻᒥᔪᖅ ᐅᖃᐅᓯᖃᕆᐊᖅᑐᖅᓯᒪᓪᓗᓂ 
ᓇᓗᓇᐃᔭᖅᓯᒪᓂᖏᓐᓂᒃ.  
 
ᐊᑕᐅᓯᐊᖅ, ᐊᑭᓕᔅᓴᐃᑦ $1,600,000-ᖑᓚᐅᖅᓯᒪᔪᑦ. ᔫᓂ 2004-ᖑᑎᓪᓗᒍ, $1,600,000-ᖑᐸᓗᔪᔪᑦ.  
 
ᐃᒻᒪᖃ ᐊᖏᔪᖅᑳᖅ ᐃᓕᓐᓂᐊᕐᓂᓕᕆᓂᕐᒧᑦ ᑭᐅᔪᓐᓇᖅᑐᖅ ᐊᐱᖅᑯᑕᐅᔪᒥᒃ ᐊᑐᕐᓂᖃᕐᓂᕐᓴᒥᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᐊᖓᔪᖅᑳ ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨ ᐅᖃᒃᑲᓐᓂᑲᐃᓐᓇᕐᓖ ᐅᖃᐅᓯᕆᕋᑖᖅᑕᒥᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖅ ᑐᓵᑦᑎᐊᕈᓐᓃᕐᒪᑦ. ᐅᐊᑦᑎᐊᕈ ᐱᔭᔅᓴᖃᓗᐊᑦᑕᖅᑲᐅᒋᕗᖅ 
ᐅᖃᖃᑎᖃᖅᑐᓂ ᐃᓚᖓᓐᓂᑦ ᐃᖅᑲᓇᐃᔭᖅᑎᒥᓐᓂᒃ ᐱᒻᒪᕆᒻᒥᑦ ᐊᓯᐊᓂᑦ ᐅᖃᐅᓯᖃᖅᑎᓪᓗᑕ, ᓇᓗᓇᙱᑦᑐᖅ. 
 
ᐃᒃᓯᕙᐅᑖᖅ, ᐊᐱᖅᑯᑎᒋᕋᑖᖅᑕᕋᓕ, ᑖᒃᑯᐊ $1,300,000 ᑕᕝᕗᖓ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒧᑦ 
ᐊᑕᐅᓯᐊᖏᓐᓇᖅ ᑮᓇᐅᔭᖅᑖᕈᑕᐅᒻᒪᑕ ᐊᒻᒪᓗ ᐅᖃᖅᑲᐅᒐᒪ ᐱᐅᒻᒪᑦ ᐊᑭᓕᔅᓴᖏᓐᓄᑦ ᐊᒻᒪᓗ ᐃᑲᔫᑕᐅᓪᓗᓂ 
ᐱᓕᒻᒪᓴᖅᑕᐅᒋᐊᓕᓐᓄᑦ ᐋᖅᑭᒋᐊᖅᑕᐅᒋᐊᓕᓐᓄᑦ ᐊᒻᒪᓗ ᐊᐅᓚᑕᐅᑦᑎᐊᕆᐊᓕᓐᓄᑦ ᐊᑑᑎᖃᑦᑐᐅᕐᓂᕐᒧᓪᓗ. 
 
ᓯᕗᓪᓕᖅᐹᒥᑦ ᐊᐱᖅᑯᑎᒐ ᐊᖓᔪᖅᑳᕐᒧᑦ ᐅᓇ: ᖃᑦᑎᐅᕙᑦ ᐊᑭᓕᔅᓴᖏᑦ ᓯᓚᑦᑐᓴᕐᕕᐅᑉ ᒫᓐᓇᐅᔪᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓚᐅᕋᒪ ᑕᒪᑐᒪᓂ ᐱᓇᓱᐊᕈᓯᕐᒥ, 
ᐱᓇᓱᐊᕈᓯᐅᓚᐅᖅᑐᒥ ᐊᒻᒪᓗ ᑲᑎᒪᖃᑎᖃᓚᐅᕋᒪ ᕚᕝ ᓚᓇᓐᒥᑦ ᐃᒃᓯᕙᐅᑕᖓᑦ ᑲᑎᒪᔨᖏᑕ ᐊᐅᓚᑦᑎᔨᓄᑦ 
ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒧᑦ ᐱᓕᕆᐊᖃᖅᑐᑕ ᐃᓚᖏᓐᓂᑦ ᑮᑮᓇᐅᔭᓕᕆᓂᕐᓂᑦ ᐊᒻᒪᓗ 
ᑮᓇᐅᔭᖅᑖᕈᓯᐊᕐᓂᕆᕙᑦᑕᖏᓐᓄᑦ ᓯᓚᑦᑐᓴᕐᕕᐅᑉ. 
 
ᐊᕐᕌᕌᓂ ᑮᓇᐅᔭᐃᑦ ᐊᑐᓗᐊᖅᑕᒥᓃᑦ ᖃᑦᑏᓐᓇᕈᕆᐊᖅᑕᐅᓚᐅᖅᐳᑦ ᐱᓕᕆᐊᕆᔭᐅᓪᓗᑎᒃ ᒐᕙᒪᒃᑯᓐᓄᑦ, 
ᓯᓚᑦᑐᓴᕐᕕᒃ ᖃᑦᑏᓐᓇᕈᕆᐊᖅᑎᑕᐅᓚᐅᖅᐳᖅ ᑮ$1,000,000-ᖏᓐᓃᑦᑐᓂᒃ ᑮᓇᐅᔭᑎᒍᑦ ᐸᕐᓇᐅᑎᖏᓐᓂᑦ. 
 
ᐃᓱᒪᓚᐅᕐᒪᑕ ᑕᒪᓐᓇ ᐊᑦᑐᐃᓂᖃᑲᒻᒪᒋᐊᖓ ᑮᓇᐅᔭᑎᒍᑦ ᐸᕐᓇᐅᑎᖏᓐᓂᑦ ᐊᒻᒪᓗ ᕿᒥᕐᕈᒍᓐᓇᖅᓯᓚᐅᖅᐳᒍᑦ 
ᒫᓐᓇᐅᔪᖅ ᐊᒃᓱᕈᕈᑕᐅᔪᓂᑦ ᐊᓯᖏᓐᓂᓪᓗ ᐊᖓᔪᖅᑳᖅ ᑮᓇᐅᔭᓕᕆᓂᕐᒧᑦ ᐅᖃᐅᓯᕆᓯᒪᔭᖏᓐᓂᑦ. 
 



ᐊᐃᕝᕕᖅ, ᓄᕕᐱᕆ 30, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

622 

ᑖᒃᑯᐊ $1,300,000 ᐊᔾᔨᒌᓕᖅᑎᑦᑎᔾᔪᑕᐅᓂᐊᖅᐳᑦ ᑮᓇᐅᔭᑎᒍᑦ ᐸᕐᓇᐅᑎᖏᓐᓂᑦ ᑲᑎᒪᔨᓄᑦ ᐊᐅᓚᑦᑎᔩᑦ 
ᑲᑎᒪᓂᐊᖅᐳᑦ ᒪᕐᕉᓂᐊᖅᑑᓐᓂᒃ ᐱᓇᓱᐊᕈᓰᓐᓂᒃ ᐅᖄᓚᐅᑎᒃᑯᑦ ᑲᑎᒪᓗᓯᑎᐅᖅᑰᖅᑐᖅ, ᐋᖅᑮᒋᐊᖁᓪᓗᒋ5 
ᐊᐅᓚᓂᐊᖅᑕᖏᓐᓂᑦ ᑮᓇᐅᔭᑎᒍᑦ ᐊᕐᕌᒎᓂᐊᖅᑐᒥᑦ. 
 
ᒫᓐᓇᐅᔪᖅ ᖃᓄᐃᓐᓂᐅᔪᑦ, ᐃᒃᓯᕙᐅᑖᖅ, ᐱᓯᒪᙱᓇᒃᑭᓪᓕ ᓈᓴᐅᑏᑦ ᐅᕙᓐᓂᑦ ᐊᑭᓕᔅᓴᕐᓄᑦ ᖃᑦᑎᐅᒻᒪᖔᑕ 
ᐊᑭᓕᔅᓴᐃᑦ ᓯᓚᑦᑐᓴᕐᕕᐅᑉ, ᑭᓯᐊᓂ ᑐᑭᓯᒋᐊᕈᑎᔅᓴᓂᑦ ᑐᓂᓯᔪᓐᓇᖅᐸᕋ ᑲᑎᒪᔨ ᖃᐅᑉᐸᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕈᒥᓇᖅᑐᒻᒪᕆᒻᒥᑦ ᐅᖃᓕᒫᖅᑲᐅᒐᒪ ᑎᑎᖅᑲᓂᒃ, ᐊᒻᒪᓗ ᖁᔭᒋᓪᓗᒍ 
ᐊᖓᔪᖅᑳᖅ ᐃᖅᑲᓇᐃᔭᖅᑎᖏᓪᓗ ᐅᖃᐅᓯᖃᑦᑎᐊᖅᑐᒻᒪᕆᐅᒻᒪᑕ ᑎᑎᖅᑲᖏᒍᑦ. 
 
ᑭᓯᐊᓂ ᐅᖃᖅᓯᒪᒻᒪᑦ: ᐃᑲᔪᖅᑕᐅᖁᓪᓗᒋᑦ ᐱᓕᒻᒪᓴᖅᑕᐅᒋᐊᓕᓐᓄᑦ ᐋᖅᑮᒋᐊᕐᓂᕐᒧᑦ ᐊᐅᓚᑕᐅᔪᓂᑦ 
ᐊᐅᓚᑦᑎᑦᑎᐊᕐᓂᕐᒧᑦ ᐊᒻᒪᓗ ᐊᑑᑎᖃᑦᑎᐊᕐᓂᕐᒧᑦ. ᐃᒻᒪᖃ ᖃᑦᑎᐅᕙᑦ ᑖᒃᑯᐊ $1,300,000 ᐊᑭᓕᔅᓴᓅᕐᓂᐊᖅᑐᑦ 
ᖃᑦᑎᐅᕙᑦ ᐋᖅᑮᒋᐊᕐᓂᕐᒨᕐᓂᐊᖅᑐᑦ ᐊᐅᓚᑦᑎᑦᑎᐊᕐᓂᕐᒧᑦ ᐊᒻᒪᓗ ᐊᑑᑎᖃᑦᑎᐊᕐᓂᕐᒧᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒡᒍᖅᓯᒪᔪᓂᑦ ᐱᓯᒪᑦᑎᖏᓐᓇᒪ ᑕᒪᑐᒧᖓ ᐅᕙᓐᓂᑦ. 
ᐅᖃᐅᓯᖏᓐᓄᓪᓕ ᑎᑎᕋᖅᓯᒪᔪᓄᑦ, ᖁᕕᐊᑉᐳᖓ ᖁᔭᓕᒐᕕᑦ, ᑭᓯᐊᓂ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᓐᓃᙶᖅᓯᒪᓄᑦ. 
 
ᐃᒃᓯᕙᐅᑖᖅ, ᐊᒡᒍᖅᓯᒪᔪᓂᑦ ᐱᓯᒪᑦᑎᖏᓐᓇᒪ $1,300,000-ᓄᑦ ᑖᒃᑯᐊ ᑐᕌᕐᓂᐊᕐᒪᖔᑕ ᐊᑭᓕᔅᓴᓄᑦ 
ᐅᕝᕙᓘᓐᓃᑦ ᐱᓕᒻᒪᔅᓴᐃᓂᕐᒧᑦ ᓄᑖᓂᒃ ᐊᐅᓚᑦᑎᔨᐅᓂᐊᖅᑐᓄᑦ ᐋᖅᑭᔅᓯᒪᔪᓂᒃ, ᑭᓯᐊᓂ ᐅᖃᕈᓐᓇᖅᐳᖓ 
ᑐᑭᓯᒋᐊᖅᑎᓛᑐᐃᓐᓇᕐᓂᕋᕐᓗᒍ ᑲᑎᒪᔨ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᔪᒪᑐᐃᓐᓇᖅᐳᖓ ᐊᖓᔪᖅᑳᖅ ᐱᓕᕆᐊᖃᖅᑐᖅ ᑕᒪᑐᒥᖓ ᖃᐅᔨᒪᒻᒪᖔᖅ 
ᑭᓱᓄᑦ ᑮᓇᐅᔭᖅᑖᕆᐊᖃᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᐱᕆᖅᑰᕐᒪᑦ ᐊᖓᔪᖅᑳ ᐲᑯᒧᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᖅᑲᐅᒐᒪᐃᓛᒃ, ᓯᓚᑦᑐᓴᕐᕕᒃ ᐊᕐᕌᓂ, ᖃᐅᔨᒪᔪᑎᑦ, 
ᒐᕙᒪᒃᑯᓐᓂᓕᒫᖅ, ᖃᑦᑏᓐᓇᕈᕆᐊᖅᑎᑕᐅᔪᒻᒪᑕ ᐊᒻᒪᓗ ᓯᓚᑦᑐᓴᕐᕕᒃ ᐲᖅᑕᐅᓯᒪᔪᒐᓂ. 
 
ᓯᕗᓪᓕᕐᒥ, ᑮᓇᐅᔭᑐᕈᑎᔅᓴᑦ ᐅᖓᑖᓃᕌᕐᔪᔪᒻᒪᑕ $15,000,000. ᖃᑦᑏᓐᓇᕈᕆᐊᖅᑕᐅᓯᒪᔪᔪᑦ $1,000,000-ᓂᒃ. 
ᑕᒪᓐᓇ ᐊᑦᑐᐃᓂᖃᔪᔪᖅ ᐋᖅᑭᓯᒪᓂᖓᓐᓂᒃ. $1,300,000 ᑕᕝᕙᓂ ᑕᑯᔭᓯ ᑮᓇᐅᔭᑐᕈᑎᔅᓴᓂᑦ, ᖁᓛᓂ  

ᐊᖏᔪᖅᑳᖅ ᑮᓇᐅᔭᓕᕆᓂᕐᒧᑦ ᓇᓗᓇᐃᕋᑖᖅᑕᖓᑕ, ᑐᕌᖓᔪᖅ ᐃᓚᖏᓐᓄᑦ ᐋᖅᑭᓯᒪᓂᖏᓐᓄᑦ 
ᓇᓗᓇᐃᔭᑦᑎᐊᖅᓯᒪᔪᓄᑦ, ᐊᒻᒪᓗᑦᑕᐅᖅ ᐊᓪᓚᕝᕕᓕᕆᓂᕐᒧᑦ ᐃᓱᒫᓘᑎᖏᓐᓄᑦ ᓯᓚᑦᑐᓴᕐᕕᐅᑉ.  
 
ᒪᓕᒐᓕᐅᖅᑎ ᐃᖅᑲᐃᑐᐃᓐᓇᕆᐊᓕᒃ ᐊᖏᔪᖅᑳᖅ ᑲᒪᒋᔭᓕᒃ ᓯᓚᑦᑐᓴᕐᕕᒻᒥᒃ, ᑎᒃᑯᐊᖅᑕᐅᒐᒪ, ᐊᐱᕆᔭᐅᔪᒐᒪ 
ᓯᓚᑖᓂ ᕿᒥᕐᕈᖁᔭᐅᓪᓗᖓ ᓯᓚᑦᑐᓴᕐᕕᒻᒥᒃ, ᐊᐅᓚᓂᖏᓐᓂᒃ, ᐊᒻᒪᓗ ᐊᓯᖏᓐᓂᒃ. ᐃᓚᖏᑦ ᐊᐅᓚᑦᑎᓂᕐᒧᑦ 
ᐱᔾᔪᑕᐅᔪᑦ ᓴᖅᑭᖅᓯᒪᔪᑦ ᑕᐃᔅᓱᒪᙵᑦ ᐅᓂᒃᑳᕐᒥᒃ ᑲᒪᒋᔭᕗᑦ.  
 
ᐃᓕᓐᓄᑦ ᐅᖃᕋᔭᖅᑐᖓ, ᐃᔅᓯᕙᐅᑖᖅ, ᐊᖏᓂᖅᐹᖓᑦ ᐊᑭᓕᔅᓴᐅᔪᖅ ᑕᐃᒪᐃᒍᑎᖃᖅᑐᖅ ᑮᓇᐅᔭᑎᒍᑦ 
ᖃᓄᐃᓐᓂᑎᓐᓂᒃ ᓯᓚᑦᑐᓴᕐᕕᒻᒥ ᐊᒻᒪᓗ ᒪᓕᑦᑐᖅ ᐆᒥᖓ, ᑖᓐᓇ ᐋᖅᑭᒋᐊᕆᓂᐊᖅᑐᓂ.  
 
ᐊᒻᒪᓗ, ᐅᖃᖅᑲᐅᒐᒪ, ᑲᑎᖃᑎᒋᒐᒃᑯ ᐃᔅᓯᕙᐅᑕᖓᑦ ᑲᑎᒪᔨᐅᔪᑦ ᐊᐅᓚᑦᑎᔩᑦ ᐱᓇᓱᐊᕈᓯᐅᑉ 
ᓄᙳᐊᓂᐅᓚᐅᖅᑐᖅ ᐃᖃᓗᓐᓂ, ᐅᖃᖃᑎᒌᒍᑎᖃᓚᐅᖅᑐᒍᒃ ᑕᒪᑐᒥᖓ ᐊᒻᒪᓗ, ᐅᖃᖅᑲᐅᒐᒪᐃᓛᒃ, ᐅᕙᓐᓄᑦ 
ᑐᓂᓯᒐᔭᖅᑐᑦ ᐋᖅᑭᑎᖅᓯᒪᔪᒥᒃ ᑮᓇᐅᔭᑐᕈᑎᔅᓴᓂᒃ ᐊᒻᒪᓗ ᓇᓗᓇᐃᖅᓯᓯᒪᔪᓂᒃ ᓇᓪᓕᐊᓐᓂᒃ 
ᐋᖅᑭᒋᐊᕆᒍᓐᓇᕋᔭᕐᒪᖔᑕ ᑮᓇᐅᔭᑐᕈᑎᔅᓴᓂᑦ ᓇᑲᑎᕆᙱᓪᓗᑎᒃ ᐃᓕᓐᓂᐊᖅᑕᐅᔪᓂᒃ, ᒪᑐᓯᙱᓪᓗᑎᒃ 
ᐃᓕᓐᓂᐊᕐᕕᒻᒥᑦ ᐊᑭᓕᔅᓴᕆᔭᐅᔪᖅ ᑕᐃᓐᓇ ᑎᑎᖅᓯᕕᒋᓯᒪᔪᖅ ᐊᑖᒍᑦ ᐊᐅᓚᑕᐅᓂᐊᖁᓪᓗᒍ.  
 
ᑕᒪᓐᓇ ᑐᑭᓯᓇᖅᓯᑎᑦᑎᔪᔅᓴᐅᒐᓗᐊᖅᑯᖅ $1,300,000 ᓇᒧᑦ ᐊᑐᕐᓂᐊᕐᒪᖔᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᐊᖏᔪᖅᑳᖅ ᐱᑯ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᒡᒐᐃ, ᑭᓯᐊᓂ ᐆᑦᑐᑎᐊᖅᑐᐊᓘᒐᓗᐊᖅᑐᑎᑦ, ᐊᖏᔪᖅᑳᖅ. ᐊᖏᔪᖅᑳᖅ 
ᐃᒪᐃᒍᒪᓂᐊᖅᑲ ᐅᕝᕙᓘᓐᓃᑦ ᑲᑦᑐᖓᐃᕈᑎᖃᕐᓂᐊᖅᑲ ᑐᓂᓯᓂᐊᕐᓂᕐᒥᒃ ᑎᑎᕋᖅᓯᒪᒥᓂᒃ ᖃᐅᑉᐸᑦ 
ᓇᒧᙶᓪᓚᑦᑖᕐᒪᖔᑕ ᑕᐃᒃᑯᐊ ᑮᓇᐅᔭᐃᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖏᔪᖅᑳ ᐲᑯ.  
 
ᐊᖏᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᓇᑦᑎᐊᖅᑐᒋᕋᑖᕋᓗᐊᕋᒃᑯ. ᐅᖃᖅᑲᐅᒐᒪ, ᐊᖏᓂᖅᐹᖓᑦ 
ᐊᑭᓕᔅᓴᖅ ᐱᔾᔪᑎᓕᒃ ᐊᑭᓕᔅᓴᕐᒥᒃ ᐆᑦᑐᕋᐅᑕᐅᔪᒧᒥᒃ ᒐᕙᒪᒃᑯᓐᓄᑦ ᐃᓗᐃᑦᑑᓪᓗᒍ. ᐅᑉᐱᕈᓱᑦᑐᖓ ᑕᒪᓐᓇ 
ᓴᖅᑭᕋᓱᐊᕐᓂᐊᕋᒃᑯ ᖃᐅᔨᔭᒃᑲᕐᓗᒍ ᖃᐅᑉᐸᑦ ᒪᓕᒐᓕᐅᖅᑎᒧᑦ.  
 
ᑕᐃᒪ, ᑕᐃᒪᐃᒐᓱᐊᕐᓂᐊᖅᑯᖓ ᐱᔾᔪᑎᒋᓪᓗᒍ ᒫᓐᓇ 5:45-ᒪᑦ ᐊᒻᒪᓗ ᐊᑕᖏᐸᓗᑦᑐᑎᒃ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᑦ ᒪᑐᓯᒪᓕᕐᒥᒻᒪᑕ, ᐊᒻᒪᓗ ᖃᐅᑉᐸᑦ ᐱᒋᐊᓛᖅᑐᑕ 10:00-ᒨᖅᑲᑦ ᐅᓪᓛᒃᑯᑦ ᐊᒻᒪᓗ ᐃᓚᖏᑦ 
ᐃᖅᑲᓇᐃᔭᖅᑏᑦ ᐱᓕᕆᒍᓐᓇᖅᓯᑎᒋᐊᖃᓛᕐᒥᒐᒃᑭᑦ ᑕᒪᑐᒥᖓ ᐊᑯᓐᓂᖓᓂ ᒫᓐᓇ ᐊᒻᒪᓗ 10:00 ᖃᐅᑉᐸᑦ 
ᐅᓪᓛᒧᑦ.  
 
ᑕᐃᒪ, ᑐᓂᓯᒍᓐᓇᓛᖅᑐᓴᐅᕗᒍᑦ ᐊᕕᑦᑐᖅᓯᒪᔪᓂᒃ, ᑭᓯᐊᓂ ᐱᓯᒪᒐᔭᙳᐊᖅᑕᕋ ᖃᐅᑉᐸᑦ ᖃᖓᒃᑯᒃᑭᐊᖅ. 
ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᐊᖏᔪᖅᑳᖅ ᐱᑯ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᓐᓇ ᑎᑎᕋᖅᓯᒪᔪᖅ ᐱᑕᖃᕆᐊᓕᐅᒐᓗᐊᖅ ᓇᒥᑭᐊᖅ ᑕᐃᑲᓂ. ᑖᔅᓱᒥᖓ 
ᓈᓴᐅᒻᒥᑦ ᑎᑎᖅᓯᑐᐃᓐᓇᕐᓯᒪᙱᒻᒪᑕ ᒫᙵᑐᐃᓐᓇᖅ, ᐄᓛᖃᐃ, ᐊᖏᔪᖅᑳᖅ ᑮᓇᐅᔭᓕᕆᓂᕐᒧᑦ ᑖᔅᓱᒥᖓ 
ᐅᖃᐅᓯᖃᖅᑲᐅᒻᒪᑦ ᐅᐊᑦᑎᐊᕈ. ᑕᐃᒪ, ᐊᑲᐅᙱᓕᐅᕈᑎᐅᓗᐊᕋᓱᒋᔾᔮᙱᓇᒃᑯᓕ ᐊᖏᔪᖅᑳᕐᒧᑦ ᑖᔅᓱᒥᖓ 
ᓴᖅᑭᑎᑦᑎᓂᕐᒥᒃ.  

ᐃᔅᓯᕙᐅᑖᖅ, ᑮᓇᐅᔭᑐᕈᑎᒥᓂᕐᓂᒃ ᖃᐅᔨᓴᖅᑎᒻᒪᕆᒃ ᐅᖃᐅᓯᖃᓚᐅᕐᖓᑦ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ 
ᑮᓇᐅᔭᓕᕆᓂᕐᒧᑦ ᐊᑲᐅᙱᓕᐅᕈᑕᐅᓯᒪᔪᓂᒃ 2002-ᒥ ᐅᓂᒃᑳᒥ ᐊᒻᒪᓗ ᓇᓗᓇᙱᑦᑐᖅ ᐊᖏᔪᖅᑳᖅ ᖃᐅᔨᒪᔪᖅ, 
ᐊᒻᒪᓗ ᐃᓱᒪᔪᖓ, ᓴᖅᑭᔮᖅᑐᓂ ᐱᒻᒪᕆᐅᔪᓂᒃ ᐃᓱᒫᓗᓇᖅᑐᖃᕐᓂᕐᖓᑦ ᓴᖅᑭᖅᑕᒥᖏᓐᓂᒃ ᑮᓇᐅᔭᑐᕈᑎᓂᒃ 
ᖃᐅᔨᓴᖅᑎᒻᒪᕆᐅᑉ ᑕᐃᑲᓂ ᐊᒻᒪᓗ ᑎᑎᕋᖅᓯᒪᓂᖏᑦ ᑕᕝᕙᓂ ᐋᖅᑭᒋᐊᕈᑕᐅᖁᔭᐅᓯᒪᔪᓂᒃ ᐊᐅᓚᑦᑎᓂᐅᑉ 
ᐊᑐᕐᓂᖓᓂᒃ ᐊᒻᒪᓗ ᑭᐅᔪᓐᓇᖅᑎᐅᔭᕆᐊᖃᕐᓂᖏᓐᓂᒃ.  
 
ᖃᐅᔨᒪᙱᑦᑐᖓ ᐊᖏᔪᖅᑳᖅ ᑮᓇᐅᔭᓕᕆᓂᕐᒧᑦ, ᓂᕆᐅᕝᕕᒋᙱᑕᕋ ᑖᒃᑯᓂᖓ ᐱᓯᒪᖁᓪᓗᒍ, ᑭᓯᐊᓂ 
ᐊᖏᔪᖅᑳᖅ ᑲᒪᒋᔭᓕᒃ ᐅᕙᑦᑎᓐᓄᑦ ᐅᖃᕈᓐᓇᑐᔅᓴᐅᔪᖅ ᖃᓄᐃᓕᐅᖅᓯᒪᒻᒪᖔᑕ ᐅᓪᓗᒥᒧᑦ ᑎᑭᑦᑐᒍ 
ᐊᑐᓕᖅᑎᑦᑎᓂᕐᒧᑦ ᑕᐃᒃᑯᓇᙵᑦ ᐊᑐᓕᖁᔨᔾᔪᑎᒥᓂᖏᓐᓂᒃ ᑮᓇᐅᔭᑐᕈᑎᒥᓂᕐᓂᒃ ᖃᐅᔨᓴᖅᑎᒻᒪᕆᐅᑉ 
ᐋᖅᑭᒋᐊᖅᑕᐅᖁᔭᐅᓪᓗᑎᒃ ᐊᐅᓚᑦᑎᓂᐅᔪᑦ ᑕᐃᑲᓂ. ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖏᔪᖅᑳ ᐲᑯ.  
 
ᐊᖏᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑐᓕᖁᔨᔾᔪᑕᐅᓯᒪᒧᑦ ᑮᓇᐅᔭᑐᕈᑎᒥᓂᕐᓂᒃ ᖃᐅᔨᓴᖅᑎᒻᒪᕆᐅᑉ 
ᐱᒻᒪᕆᐅᓪᓗᒋᑦ ᑐᓴᖅᑕᐅᕙᒻᒪᑕ ᒐᕙᒪᒃᑯᓐᓄᑦ ᐊᒻᒪᓗ ᐊᖏᔪᖅᑳᖃᕐᕕᐅᔪᓄᑦ ᒐᕙᒪᒃᑯᓐᓂ, ᓯᓚᑦᑐᓴᕐᕕᒃ 
ᐊᔾᔨᒋᙱᖏᒻᒪᒍ.  
 
ᐃᓚᖏᑦ ᐊᑐᓕᖁᔨᔾᔪᑕᐅᓯᒪᔪᑦ ᑮᓇᐅᔭᑐᕈᑎᒥᓂᕐᓂᒃ ᖃᐅᔨᓴᖅᑎᒻᒪᕆᐅᑉ ᐱᖃᓯᐅᔾᔨᒪᔪᑦ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᕐᒥᒃ ᐊᒻᒪᓗ ᐊᐅᓚᑕᐅᓂᖏᓐᓂᒃ ᑎᒥᐅᔫᑉ ᓇᒻᒥᓂᖅ ᐊᒻᒪᓗ ᐅᖃᖅᑐᖅ ᑎᒥᐅᔫᑉ ᑐᑭᖃᖅᑐᓂ 
ᐃᓚᓕᐅᔾᔭᐅᓯᒪᔪᖅ ᑎᒥᐅᔪᖅ ᓯᓚᑦᑐᓴᕐᕕᒻᒥ.  
 
ᑎᒥᐅᔪᖅ ᓯᓚᑦᑐᓴᕐᕕᒻᒥ ᐃᖏᕐᕋᔪᒻᒪᑦ ᓱᑲᑦᑐᐊᓗᒻᒥᒃ ᐃᖅᑲᓇᐃᔭᖅᑎᑖᒃᑲᓐᓂᕋᓱᑦᑐᑎᒃ ᕿᒥᕐᕈᒋᐊᖅᑐᑎᒃ 
ᑮᓇᐅᔭᓂᒃ ᐱᔭᕆᐊᖃᖅᑕᖏᓐᓂᒃ. ᐆᑦᑑᑎᒋᓪᓗᒍ, ᐃᔅᓯᕙᐅᑖᖅ, ᑎᒥᐅᔪᖅ ᐃᖅᑲᓇᐃᔭᓕᖅᑎᑦᑎᔪᒻᒪᑦ 
ᑮᓇᐅᔭᓕᕆᔨᔅᓴᒥᒃ ᐊᕐᕌᒍ ᐊᑕᐅᓯᐅᑉ ᐅᖓᑖᓂᐅᓗᐊᓕᖅᑐᖅ.  
 
ᑕᐃᓐᓇ ᐃᖅᑲᓇᐃᔮᖅ ᐋᖅᑭᓯᒪᑦᑎᐊᑐᒻᒪᕆᐊᓗᒃ, ᐊᒻᒪᓗ ᖃᐅᔨᒪᓂᖃᑦᑎᐊᓪᓚᕆᑦᑐᓂ ᑕᐃᓐᓇ ᐃᓄᒃ 
ᑮᓇᐅᔭᓕᕆᕕᒻᒥ ᓯᓚᑦᑐᓴᕐᕕᒻᒥ ᐊᒻᒪᓗ ᐃᖏᕐᕋᑎᐊᓪᓚᕆᑦᑐᒥᒃ ᓅᑉᐸᓪᓕᐊᓂᕐᒧᑦ ᐱᓕᕆᓯᒪᑦᑎᐊᓪᓚᕆᑦᑐᓂ 
ᐊᒻᒪᓗ ᐸᕐᓇᐃᓂᕐᒥᒃ ᑮᓇᐅᔭᓕᕆᓂᕐᒨᖓᔪᓂᒃ ᓯᓚᑦᑐᓴᕐᕕᒻᒥ.  
 
ᐊᓯᖏᑦᑕᐅᖅ ᓴᖅᑭᖅᑕᐅᔪᒻᒥᒻᒪᑕ ᑲᑎᒪᔨᓄᑦ ᐊᐅᓚᑦᑎᔨᓄᑦ ᒪᓕᑦᑐᒋᑦ ᑮᓇᐅᔭᑐᕈᑎᒥᓂᕐᓂᒃ ᖃᐅᔨᓴᖅᑎᒻᒪᕆᐅᑉ 
ᐊᑐᓕᖁᔨᔾᔪᑎᒋᓯᒪᔭᖏᑦ ᓴᙱᓂᖅᓴᐅᓕᖁᓪᓗᒍ ᑮᓇᐅᔭᓕᕆᓂᕐᒥᒃ ᐊᐅᓚᑦᑎᓂᖅ ᐊᒻᒪᓗ ᑮᓇᐅᔭᓕᕆᓂᕐᒧᑦ 
ᐱᓕᕆᔾᔪᑎ.  
 
ᐊᓯᖏᓐᓂᑦ ᐅᖃᐅᓯᖃᖃᑦᑕᖅᓯᒪᒋᕗᑦ ᓲᕐᓗ ᑭᓇᐅᔭᑎᒍᑦ ᐊᕐᕌᒎᑉ ᓄᙳᐊᓂ ᓯᓚᑦᑐᓴᕐᕕᒻᒥᑦ ᐊᒻᒪᓗ ᖃᓄᖅ 
ᐊᑦᑐᐃᓂᖃᕐᒪᖔᖅ ᒐᕙᒪᒃᑯᑦ ᓇᓗᓇᐃᖅᓱᖅᓯᒪᔭᖏᓐᓂᑦ, ᐊᒻᒪᓗ ᖃᓄᖅ ᑭᓇᐅᔭᑎᒍᑦ ᐊᕐᕌᒎᑉ ᓄᙳᐊᓂ 
ᐊᑦᑐᐃᓂᖃᕐᒪᖔᑕ ᐊᐅᓚᑕᖏᓐᓂᑦ ᓄᓇᕗᒻᒥ ᒐᕙᒪᒃᑯᑦ ᐃᓗᐊᓂ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕆᕙᑦᑕᖏᓐᓂᑦ. 
ᑕᒪᓐᓇ ᕿᒥᕐᕈᔭᐅᓯᒪᕗᖅ. 
 
ᑕᐃᒪᐃᒻᒪᑦ ᐊᒥᓱᑲᓪᓚᐃᑦ ᓴᖅᑭᑕᐅᓯᒪᕗᑦ. ᐃᓚᖓᑦ ᐱᓗᐊᖅᑐᒥ ᐃᖅᑲᓇᐃᔭᖅᑎᖃᒃᑲᓐᓂᕆᐊᖃᕐᓂᖅ ᐊᒻᒪᓗ 
ᐃᖅᑲᓇᐃᔭᐃᓐᓇᕐᓂᐊᖅᑐᒥᑦ ᐃᓕᓐᓂᐊᖅᑎᓄᑦ ᐊᑭᓕᔅᓴᓕᕆᔨᒥᑦ ᐃᖅᑲᓇᐃᔭᓕᖅᑎᑕᐅᓚᐅᖅᑐᒧᑦ ᐊᕐᕕᐊᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐲᑯ. ᖁᔭᓐᓇᒦᒃ, ᑐᑐ. ᐃᑲᔫᓯᐊᖅᑐᓕᕆᔨᒃᑯᑦ, ᑲᑎᑦᑐᒋᑦ 
ᐃᑲᔫᓯᐊᖅᑐᓕᕆᔨᒃᑯᑦ, $47,000, ᑲᑎᒪᔩᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᑦᓯᕙᐅᑕᖅ: ᖁᔭᓐᓇᒦᒃ. ᐃᓐᓇᕐᓄᑦ ᐃᓕᓴᐃᓂᖅ ᐊᒻᒪ ᖁᑦᑎᓂᖅᓴᓂ ᐃᓕᓐᓂᐊᕐᓂᖅ, ᑲᑎᓪᓗᒋᑦ ᐃᓐᓇᕐᓄᑦ 
ᐃᓕᓴᐃᓂᖅ ᐊᒻᒪ ᖁᑦᑎᓂᖅᓴᓂ ᐃᓕᓐᓂᐊᕐᓂᖅ, $2,22,000, ᑲᑎᒪᔨᕋᓛᑦ ᐊᖏᑦᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐳᖅᑐᒐᖅ 21, ᐊᐱᖅᑯᑎᔅᓴᖅᑕᖃᖅᐹ? ᐊᕕᑦᑐᖅᓯᒪᔪᑦ 
ᐊᖏᕈᑕᐅᒌᖅᓯᒪᙱᑦᑐᑦ. ᐃᖅᑲᓇᐃᔭᖅᑎᑦᑎᓂᕐᒧᑦ ᐊᒻᒪᓗ ᐸᐃᕆᕕᓕᕆᓂᕐᒧᑦ. ᑲᑎᑦᑐᒋᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐊᒻᒪᓗ ᐸᐃᕆᕕᓕᕆᓂᕐᒧᑦ, $275,000, ᑲᑎᒪᔩᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᓐᓂᐊᕈᑎᔅᓴᐃᑦ ᐊᒻᒪᓗ ᐃᓕᓐᓂᐊᕐᕕᓐᓂᑦ ᐱᔨᑦᓯᕐᓃᑦᓱ, $203,000, 
ᑲᑎᒪᔩᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 22, ᐊᐱᖅᑯᑎᔅᓴᖅᑕᖃᖅᐹ? ᐊᕕᑦᑐᖅᓯᒪᔪᑦ 
ᐊᖏᕈᑕᐅᒌᖅᓯᒪᙱᑦᑐᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᕐᒧᑦ, ᑎᑎᕋᖅᓯᒪᔪᖃᕐᒪᑦ ᐅᖃᖅᓯᒪᔪᒥᑦ$1,900,000 ᐃᓚᓕᐅᑎᔪᑦ 
ᐊᑐᖅᑕᐅᒋᐊᒥᓱᕈᒃᑲᓂᖅᓯᒪᓂᖏᓐᓄᑦ ᐃᓕᓐᓂᐊᖅᑏᑦ ᐊᒻᒪᓗ ᐃᓚᐃᓐᓇᖏᒎᖅᑐᑦ ᐊᓯᔾᔨᖅᑕᐅᓯᒪᔪᓄᑦ ᑮᓇᐅᔭᓄᑦ 
ᐃᓕᓐᓂᐊᕐᕕᓐᓂᑦ ᐊᐅᓚᑦᑎᓂᕐᒧᑦ. 
 
ᑖᒃᑯᐊ ᐊᖃᑕᐅᓯᐊᖅᑐᓃᓐᖔᖅᐹᑦ ᑮᓇᐅᔭᑎᒍᑦ ᐊᖏᓪᓕᒋᐊᖅᑕᕐᓂᒃ ᑮᓇᐅᔭᑎᒍᑦ ᐊᕐᓇᐅᑎᓂᒃ ᒥᓂᔅᑕᐅᕝᕕᒻᒥᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑕᐅᓯᐊᖏᓐᓇᒦᓐᖔᖅᐳᖅ ᐃᓚᒋᐊᕈᑎᓄᑦ 
ᐊᑭᓕᕋᔅᓴᓄᑦ ᐅᖃᐅᓯᕆᓂᐊᖅᑕᑎᓐᓂᑦ ᑭᖑᓪᓕᕐᒥᑦ ᐃᓕᓐᓂᐊᕐᓇᐅᓂᐊᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳ ᐅᖃᖅᐹ ᑖᒃᑯᐊ ᓄᑖᙳᖅᑎᑕᐅᔪᑦ ᑮᑮᓇᐅᔭᐃᑦ ᑕᐃᔭᐅᔪᑦ 
ᐃᓕᓐᓂᐊᕐᕕᒻᒧᑦ ᑮᓇᐅᔭᖅᑖᕈᓯᐊᑦ ᐅᖃᐅᓯᕆᕕᒌᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐃᒃᓯᕙᐅᑖᖅ, ᐊᐱᕆᓂᐊᕋᒃᑯ ᐊᖓᔪᖅᑳ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᓇᓗᓇᐃᖅᓯᖁᓪᓗᒍ ᐃᓕᓐᓂᐊᕐᕕᓐᓂᑦ ᑮᓇᐅᔭᐃᑦ ᐲᐲᑕᓴᓐᒧᑦ ᓇᓗᓇᐃᖅᓯᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦ ᐱᓇᓱᐊᕐᓂᐅᓚᐅᖅᑐᖅ ᐋᖅᑭᒌᓚᐅᖅᑕᕗᑦ ᕿᒥᕐᕈᓂᖅ  

ᑮᓇᐅᔭᖁᑎᓂᒃ ᐊᒻᒪᓗ ᑲᑎᒪᔩᑦ ᐊᖏᖃᑎᖃᖅᑰᕐᒪᑕ ᒫᓐᓇᐅᔪᖅ ᑮᓇᐅᔭᖁᑏᑦ ᐃᓕᔭᐅᓚᐅᕐᒪᑕ 1995-96 
ᓄᓇᑦᓯᐊᕐᒥ ᒐᕙᒪᒃᑯᓐᓄᑦ. 
 
ᐋᖅᑭᒋᐊᖅᑕᐅᓚᐅᖅᐳᑦ 1998-ᒥ ᐊᒻᒪᓗ ᐊᖑᒻᒪᑎᓯᒪᒐᓂ ᐱᑕᖃᑦᑕᐅᑎᒋᖁᔭᐅᔪᓄᑦ ᐃᓕᓐᓂᐊᕐᕕᑦᑎᓐᓂᑦ. 
ᑕᐃᒪᐃᒻᒪᑦ, ᐅᑦᑑᑎᒋᓪᓗᒍ, ᑮᓇᐅᔭᓂᒃ ᐋᖅᑮᓯᒪᔪᖃᖅᑎᓪᓗᒍ ᐃᓚᓕᐅᔾᔨᓚᐅᙱᒻᒪᑦ ᖃᕋᓴᐅᔭᒃᑯᑦ 
ᓄᑖᙳᖅᑎᑕᐅᔪᓂᒃ ᐅᑦᑑᑎᒋᓪᓗᒍ ᖃᕋᓴᐅᔭᕐᓄᑦ, ᖃᕋᓴᐅᔭᒃᑯᑦ ᑎᑎᖅᑲᓂᒃ ᑐᔪᐃᔾᔪᑎᓄᑦ ᐊᒻᒪᓗ ᐅᐊᔭᒃᑰᖅᑐᓄᑦ 
ᑭᓱᑐᐃᓐᓇᕐᓄᑦ. 
 
ᐃᓚᓕᐅᔾᔭᐅᓯᒪᕗᑦ ᐊᓪᓚᕝᕕᓕᕆᓂᕐᒧᑦ ᑲᑎᑕᐅᓪᓗᑎᒃ ᐃᓕᓐᓂᐊᕐᕕᒻᒥ. ᐊᑭᓕᐅᑕᐅᓚᐅᙱᓚᑦ 
ᐱᑐᐃᓐᓇᐅᙱᑦᑐᓄᑦ ᐱᑕᖃᕆᐊᓕᓐᓄᑦ ᑕᑯᖃᑦᑕᑕᑦᑎᓐᓂᑦ ᐃᓕᓐᓂᐊᕐᕕᑦᑎᓐᓂᑦ ᒫᓐᓇᐅᔪᖅ. ᑮᓇᐅᔭᑦ ᒪᓕᑉᐳᑦ 
ᖃᑦᑎᐅᓂᖏᓐᓂᑦ ᐃᓕᓐᓂᐊᖅᑏᑦ ᐊᕐᕌᓂ. 
 
ᑕᐃᒪᐃᒻᒪᑦ ᐅᑦᑑᑎᒋᓪᓗᒍ, ᐊᑦᑑᕙ 1, 2003-ᒥ ᐊᒥᓲᓂᖏᑦ ᑖᒃᑯᓴᐃᓐᓇᐅᒍᓐᓇᖅᐳᑦ ᐃᓕᓐᓂᐊᖅᑐᑦ 2004-ᒥ 
ᐊᒻᒪᓗ ᐊᑦᑐᐊᓂᖃᙱᒍᓐᓇᖅᐳᑦ ᐊᑭᑦᑐᕆᐊᕐᓂᐅᓚᐅᖅᑐᓂᑦ ᐊᕐᕌᒎᔪᓂᑦ. 
 
ᐃᓚᖓᑦ ᐱᓕᕆᐊᕆᓂᐊᕐᓂᕋᖅᓯᒪᔭᒻᒪ ᐊᖓᔪᖅᑳᕈᕋᒪ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᕿᒥᕐᕈᓂᐊᕐᓂᕋᖅᑐᖓ 
ᑮᓇᐅᔭᓕᕆᔾᔪᓯᕐᓂᒃ. ᐃᓚᖏᓐᓂᑦ ᕿᒥᕐᕈᓯᒪᕗᒍᑦ ᐊᒻᓗᒪ $1,100,000 ᑕᑯᔭᑎᑦ ᑖᒃᑯᐊ ᓯᕗᓪᓕᕐᒥᑦ 
ᐊᑭᑦᑐᕆᐊᓚᐅᖅᑐᓃᙶᖅᐳᑦ. 
 
ᐱᔾᔪᑎᒋᓪᓗᒍ ᑮᑮᓇᐅᔭᖅᑖᕈᓯᐊᖅᑎᑦᑎᓂᖅ ᐃᓕᓐᓂᐊᕈᒪᔪᓄᑦ ᑕᑯᔭᕗᑦ ᒫᓐᓇᐅᔪᖅ, ᐊᒻᒪᓗ ᐊᖓᔪᖅᑳ 
ᐅᖃᖅᑲᐅᒻᒪᑦ ᕕᕝᕗᐋᕆᐅᓂᐊᖅᑐᒥ ᓂᕆᐅᑉᐳᒍᑦ ᑕᑯᒋᐊᖓ ᑕᒪᑯᒥᖓ ᐃᓕᓐᓂᐊᕐᕕᕗᑦ ᐊᑐᕋᔅᓴᖃᖁᓪᓗᒋᑦ 
ᐱᑕᖃᕆᐊᖃᖅᑐᓄᑦ ᐱᓕᕆᐊᕆᒋᐊᖃᖅᐸᕗᑦ ᑮᓇᐅᔭᓕᕆᔾᔪᑎᓂᒃ. 
 
ᐅᑦᑑᑎᖃᑲᐃᓐᓇᕐᓂᐊᕋᒪ ᓇᐃᑦᑐᒥᑦ ᐃᓕᓐᓂᐊᕐᕕᓐᓄᑦ ᑮᓇᐅᔭᓕᕆᓂᕐᒧᑦ. ᐃᓕᓐᓂᐊᕐᕕᒃ ᑮᓇᐅᔭᖃᖅᐳᖅ 
ᒫᓐᓇᐅᔪᖅ ᐊᑐᖅᑕᐅᔪᓄᑦ ᐊᒻᒪᓗ ᐹᓇᐸᔅ ᐅᖃᐅᓯᖃᖅᑲᐅᒻᒪᑦ ᐅᐊᑦᑎᐊᕈ. ᐹᓇᐸᔅ ᐅᖃᐅᓯᖃᖅᑲᐅᒻᒪᑦ 
ᐃᓚᖏᓐᓂᑦ ᐃᓕᓴᕕᓐᓂᑦ ᐃᑲᔪᖅᑎᓂᑦ. ᑕᒪᓐᓇ ᐱᐅᙱᒻᒪᑦ, ᐅᑦᑑᑎᒋᓪᓗᒍ, ᕿᑎᕐᒥᐅᓂ ᐊᑕᐅᓰᓐᓇᐅᒻᒪᑦ 
ᐃᓕᓴᕕᒃ ᕿᑎᕐᒥᐅᓕᒫᑦᓂᑦ ᓄᓇᓕᖓᓐᓂᑦ ᐃᓕᓴᕕᒻᒥᑦ ᐃᑲᔪᖅᑎᖃᖅᑐᓂ. 
 
ᑭᓯᐊᓂᓕ, ᕿᑭᖅᑖᓗᒻᒥ ᐃᓕᓐᓂᐊᕐᕕᓕᒫᐸᓗᐃᑦ ᓄᓇᓕᒻᒥ ᐃᓕᓐᓂᐊᕕᒻᒥ ᐃᑲᔪᖅᑎᖃᕐᒪᑕ ᐅᐱᓐᓇᕋᓂ 
ᐊᑐᖅᑐᒃᓴᓃᒻᒪᑕ. ᐃᑲᔪᖅᑏᑦ ᐱᖓᓱᓂ ᐊᕕᒃᑯᖅᓯᒪᔪᓂ ᑲᑎᒪᔨᖏ ᐃᓕᓐᓂᐊᖅᑐᓕᕆᓂᕐᒧ, ᐊᔾᔨᒌᖏᑦᑐᑦ ᑲᑎᒪᔩᑦ 
ᐃᓕᓐᓂᐊᖅᑐᓕᕆᓂᕐᒧ ᐃᓱᒪᓕᐅᒪᐅᕐᒪᑕ ᖃᓄᖅ ᑮᓴᐅᔭᐃᑦ ᐊᑐᖅᑕᐅᓂᐊᕐᒪᖔᑕ ᓯᕗᓪᓕᐅᔭᖏᓐᓂ. 
 
ᑕᐃᒪᐃᓐᓂᖓᓄ, ᐃᓚᒋᔭᕗ ᐃᓕᓐᓂᐊᕕᒻᒧ ᑮᓇᐅᔭᖃᖅᑎᑕᐅᓂᕐᒧ ᐋᖅᑭᒃᓯᒪᔪᖅ. ᐃᓕᓐᓂᐊᕕᒻᒧ 
ᑮᓇᐅᔭᖃᖅᑎᑕᐅᓂᕐᒧ ᐋᖅᑭᒃᓯᒪᔪᖅᑕᖃᕆᐊᓕᒃ ᐊᒻᒪ ᐊᔾᔨᒌᑦᑎᖑᐊᕐᓗᒋ ᐃᓕᓐᓂᐊᕐᕕᓄ ᐊᑐᓂ ᓄᓇᓕᐅᔪᓂ 
ᐊᒻᒪ ᑕᐃᒫᒃᓴᐃᓐᓇᖅ ᐱᑕᖃᕆᐊᓖᑦ. 
 
ᐅᓪᓗᒥ, ᑕᐃᒪᐃᖏᒻᒪᑦ ᐊᒻᒪ ᑕᐃᒫᒃ ᐱᔾᔪᑎᖃᕐᐳᖅ ᐋᖅᑭᒋᐊᕈᑎᖏᓐᓄ ᒫᓐᓇ ᑕᑯᔭᓯ, ᐊᒻᒪ ᐱᒍᒥᓇᖅᑑᒐᓗᐊᖅ, 
ᓴᖅᑭᑎᑦᑎᔪᒪᓂᐊᕈᒪᓪᓗᑕ ᐅᓪᓘᓂᐊᖅᑐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐲᑯ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᕕᐊᒋᔭᕋ ᐊᖓᔪᖅᑳᑉ ᓇᓗᓴᐃᖅᓯᓂᖓ. ᐃᖃᓗᑦᑑᑦᑎᐊᒥ, 
ᕿᓂᖃᑦᑕᖅᓯᒪᒐᑦᑕ, ᐊᒥᓱᓂ ᐊᕐᕌᒍᓂ, ᐃᓕᓐᓂᐊᕐᕕᒻᒥ ᐃᑲᔪᖅᑎᒥ ᐃᓕᓐᓂᐊᕐᕕᐊᓗᒻᒥ, ᐱᑕᖃᕋᓗᐊᖅᑐᒍ 
ᐃᓕᓐᓂᐊᕐᕕᕋᓛᒥ. ᐱᑕᖃᕆᐊᖃᓪᓚᕆᒻᒪᑦ ᐃᖃᓗᑦᑑᑦᑎᐊᒥ ᐃᓕᓐᓂᐊᕐᕕᐊᓗᒻᒥ ᐃᑲᔪᖅᑎᑕᖃᕐᓗᓂ. 
 
ᐊᖓᔪᖅᑳ ᑮᓇᐅᔭᓕᕆᓂᕐᒧ ᐅᕝᕙᓘᓐᓃᑦ ᐊᖓᔪᖅᑳ ᐃᓕᓐᓂᐊᖅᑐᓕᕆᓂᕐᒧ ᐅᖃᐅᔨᔪᓐᓇᖅᑲ ᓇᓪᓕᐊ 
ᓄᓇᓕᐅᔪᑦ ᐊᒻᒪ ᓇᓪᓕᐊᓂ ᖁᕙᓯᓐᓂᓖᑦ ᐃᓚᒋᐊᓛᖑᕙᑉᐸᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᕙᕆᐊᖅᑐᓂ ᑕᑯᕙᑦᑐᒍ ᒫᓐᓇ 5ᒥ 7ᐳᓴᓐᒥ ᓄᓇᕗᓕᒫᒥ. 
ᐃᓚᖏᑦ ᓄᓇᓖᑦ, ᐃᓚᒋᐊᕐᓂᖅᓴᐅᕙᑦᑐᑦ. 
 
ᐊᕐᕕᐅᑦ ᐆᑦᑑᑎᑦᑎᐊᕙᐅᔪᖅ, ᐅᖅᑐᖅᑑᖅ ᒫᓐᓇ ᐊᖏᔪᒥ ᐱᓕᕆᐊᓕ, ᐊᒻᒪ ᐃᔅᓯᕙᐅᑖᖅ, ᐃᖃᓗᐃᑦ 
ᐊᔭᐅᕆᐊᖅᑎᑦᑎᕙᑦᑐᑦ ᐃᓕᓐᓂᐊᕆᐊᓂᐊᖅᑐᓂ ᐊᒻᒪ ᐃᓚᖏᔭᐅᔪᑦ ᑕᐃᑲᓃᓚᐅᖅᑐᑦ ᐊᑦᑑᕙᒥ 2003 ᐊᒻᒪ 
ᐊᔾᔨᒌᑦᑎᖑᐊᕐᓗᒍ ᐊᑦᑑᕙ 1, 2004. 
 
ᑕᐃᒪᐃᓐᓂᖓᓄ, ᖃᐅᔨᒃᑲᓐᓂᓚᐅᕋᑦᑕ, ᑖᓐᓇ ᐱᓕᕆᐊᖑᔪᖅ ᑲᒪᒋᔪᓐᓇᖅᓯᒍᒪᓪᓗᒍ ᕕᕗᐊᕆᒥ 
ᑲᒪᒋᔪᓐᓇᓕᕈᑦᑎᒍ ᓇᒻᒪᖏ ᐊᒻᒪ ᑕᑯᓂᐊᓕᕈᑦᑎᒍ ᓄᑖᖅ ᑮᓇᐅᔭᖃᖅᑎᓂᕐᒧ ᐃᓕᓐᓂᐊᕐᕕᓂ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐲᑯ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖓᔪᖅᑳᖑᔪᖅ ᐱᓯᒪᒧᒋᔾᔮᖏᑕᕋ ᓇᓗᓇᐃᔭᖅᓯᒪᔪᓂ ᐃᓚᒋᐊᕈᑎᐅᔪᓂ 
ᐃᓕᓐᓂᐊᖅᑎᓄ. ᐃᒻᒪᖃᖃᐃ ᑐᓂᔪᓐᓇᓛᖅᑕᖓ ᑐᑭᓯᒋᐊᕐᕕᒃᓴᖅ ᑐᑐᒧ ᖃᐅᑉᐸᑦ. 
 
ᐊᖓᔪᖅᑳ ᓇᓗᓴᐃᖅᓯᔪᓐᓇᖅᑲ ᖃᖓ ᐃᓕᓐᓂᐊᕐᕕᓄ ᑮᓇᐅᔭᖃᖅᑎᑦᑎᓂᖅ ᐊᑐᐊᒐᖅ ᐊᑐᓕᖅᑎᑕᐅᓛᕐᒪᖔᖅ? 
ᐅᖃᐅᓯᖃᕐᒪᑦ ᐃᓚᐃᓐᓇᖓᓂ ᐊᑐᓕᖅᑎᑦᑎᓗᓂ, ᑭᓯᐊᓂᓕ ᖃᖓ ᐊᑐᓕᖅᑎᑕᐅᓪᓚᕆᒃᑲᔭᕐᐸ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᖅᑲᐅᕗᖓ, ᒫᓐᓇᐅᔪᖅ ᐃᓕᓐᓂᐊᕐᕕᓄ 
ᑮᓴᐅᔭᖃᖅᑎᑦᑎᓂᐅᔪᖅ, ᓇᓗᓇᒐᓚᒻᒪᑦ ᐅᐱᓐᓇᕋᓂ ᑲᑎᖅᑐᖅᓯᒪᒻᒪᑕ. ᐃᒻᒥᓂ ᐃᓚᒋᐊᖅᓯᒪᔪᖅ ᐊᑐᐊᒐᐅᔪᒥ 
1995-96ᒥ ᐅᓪᓗᒥᒧ ᑎᑭᑦᑐᒍ. 
 
ᑕᐃᒪᐃᓐᓂᖓᓄ ᐃᓯᕙᐅᑖᖅ, ᐅᖃᕈᓐᓇᕋᓗᐊᖅᑐᒍ ᑲᒪᒋᒐᑦᑎᒍ ᐊᒻᒪ ᐱᓯᒪᒍᒪᓂᐊᖅᑕᕋ ᓄᑖᖑᔪᖅ 
ᑮᓇᐅᔭᖃᖅᑎᑦᑎᓂᐅᔪᖅ ᑮᓴᐅᔭᓕᕆᓂᕐᒧ ᐊᕐᕌᒍᒧ ᐃᐳᕈ 1, 2005, ᑭᓯᐊᓂᓕ ᑐᑭᖃᕐᐳᖅ ᑮᓇᐅᔭᓕᕆᓂᕐᒧ 
ᖃᐅᔨᓴᑦᑎᐊᖅᓯᒪᓗᓂ ᐊᒻᒪ ᐊᐅᓚᔾᔪᑎᖏᓐᓄ ᑲᒪᒋᔭᐅᔭᕆᐊᓖᑦ ᑮᓇᐅᔭᖃᖅᑎᑦᑎᓂᕐᒧ. ᑕᐃᒫᒃ 
ᐊᑯᓂᐊᓂᐊᕋᓱᒋᔭᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐲᑯ: ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᕕᐊᒋᔭᕋ ᑭᐅᔭᖓ ᐊᖓᔪᖅᑳᑉ. ᐊᖓᔪᖅᑳ ᓇᓗᓇᐃᖅᓯᑦᑎᐊᕈᓐᓇᖅᑲ 
ᖃᖓᓪᓚᕆ ᓂᕆᐅᒋᔪᓐᓇᓂᐊᕐᒪᖔᑦᑎᒍ ᑎᑎᕋᖅᓯᒪᔪᑦ ᑮᓇᐅᔭᖃᖅᑎᑦᑎᓂᕐᒧ ᒪᓕᒐᓕᐅᕐᕕᓐᒥ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᐃᒃᓯᕙᐅᑖᖅ ᑲᑎᖃᑎᖃᓚᐅᖅᑎᓪᓗᖓ ᐃᖅᑲᓇᐃᔭᖅᑎᓐᓂ, 
ᐊᖓᔪᖅᑳᕈᖅᑎᑕᐅᓚᐅᖅᑎᓪᓗᖓ ᐃᓕᓐᓂᐊᖅᑐᓕᕆᓂᕐᒧ, ᐊᐱᖅᑯᑎᒋᒃᖄᓚᐅᖅᑕᕋ: ᖃᓄᐃᓕᖓᕙ 
ᐃᓕᓐᓂᐊᕐᕕᓂ ᑮᓇᐅᔭᖃᖅᑎᑦᑎᓂᐅᔪᖅ? 
 
ᖃᐅᔨᒪᔭᕋ ᑐᑐ, ᐊᕐᕌᒍᒐᓚᐅᓕᖅᑐᓂ, ᑖᔅᓱᒥᖓ ᐊᐱᖅᑯᑎᖃᖅᓯᒪᒻᒪ ᐊᒻᒪ ᐊᒥᓲᖏᑦᑐᑦ ᑕᐃᒪᐃᒐᓐᓇᖅᑐᑦ, ᐊᒻᒪ 
ᐱᔾᔪᑎᖓ ᐃᓚᒋᐊᖅᑕᐅᖃᖅᑕᕐᓂᖓ ᐱᒋᐊᓚᐅᖅᓯᒪᔪᖅ 1995-96ᒥ. ᒫᓐᓴᐅᔪᖅ ᓇᓗᓇᒐᓚᓕᕐᑐᖅ ᕿᒥᕈᒋᐊᖓ. 
 
ᐅᖃᖅᑲᐅᔪᖓ, ᐃᒃᓯᕙᐅᑖᖅ, ᐊᒻᒪ ᑕᐃᖃᓂ ᑕᐃᒪᐃᓐᓂᐊᕋᓱᒋᔪᖓ ᐊᒻᒪ ᓴᖅᑭᑎᓐᓂᐊᖅᑐᒋᔭᕋ ᐃᓚᒋᔭᐅᔪᓄ 
ᐊᒻᒪ ᐊᖓᔪᖅᑳᒧ ᑮᓇᐅᔭᓕᕆᓂᕐᒧ ᓴᖅᑭᑎᓪᓗᒍ ᓄᑖᖑᔪᖅ ᑮᓴᐅᔭᖃᑎᑕᐅᓂᖏ ᐃᓕᓐᓂᐊᕐᕕᑦ, 
ᐃᓕᓐᓂᐊᖅᑎᖁᑎᑦᑎᓐᓄ, ᓱᕈᓯᑦᑎᓐᓄ ᐃᐳᕈ 2005ᒥ. ᑕᐃᒪᐃᒍᒪᓂᐊᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐲᑯ. ᐲᑕᓴᓐ 
 
ᐲᑕᓴᓐ: ᐊᐱᖅᑯᑎᒃᓴᖃᕈᓐᓃᖅᑐᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑎᕐᕕᒋᑲᐃᓐᓇᕐᓗᒍ ᐊᖓᔪᖅᑳᑉ ᐅᖃᐅᓯᕆᕋᑖᖅᑕᖓᓂ ᑲᑎᑉᐸᓪᓕᐊᔪᓂ 
ᐱᓕᕆᐊᖓᓂ, ᖃᓄᕐᓕ ᐸᕐᓇᓯᒪᕙ, ᐅᖃᖅᓯᒪᔪᖅ ᑲᑎᒻᒪᖃᑎᖃᒃᓂᕆᐊᖅ ᐊᖓᔪᖅᖄᒥᓂᒃ ᐱᓕᕆᐊᕆᓂᐊᕐᓗᒍ. 
ᐊᖓᔪᖅᑳᖏᓐᓇᖏᓂᒃᑯᐊ ᑕᐃᓐᓇᑐᐊᕐᓗ ᐱᓕᕆᐊᖃᕐᓂᐊᖅᑑᒃ ᑕᒪᑐᒥᖓ ᐅᕝᕙᓗ ᖃᐅᔨᒋᐊᕈᑎᖃᓛᖅᑲ. 
 
ᖃᐅᔨᒪᔪᖓ, ᐅᓇ ᐆᑦᑑᑎᒋᓗᒍ, ᐃᒃᓯᕙᐅᑖᖅ, ᐊᖓᔪᖅᑳ ᑎᑎᖅᑲᐅᓯᐊᖅᓯᒪᔪᖅ ᐃᓕᓐᓂᐊᖅᑐᓕᕆᔨᖏᓐᓂᒃ 
ᐃᖃᓗᐃᑦ ᐊᐱᖅᓱᖅᑐᓂᒃ ᐊᒥᓱᓂᒃ ᐃᓱᒫᓗᒋᔭᒥᓂᓐᓗ ᐊᐅᓚᑦᓯᒍᒻᒧᑦ. 
 
ᐊᒻᒪᓗ, ᐃᒃᓯᕙᐅᑖᖅ, ᐃᓄᐃᑦ ᑲᑎᒻᒪᑎᑕᐅᒍᑕᐃᓐᓂ ᐱᔾᓗᒍ ᐱᑐᖃᖅ ᒪᓕᒐᖓ ᐃᓕᓐᓂᐊᖅᑐᓕᕆᔩᑦ, 
ᐅᖃᕈᒪᑐᐃᓐᓇᕆᐊᖃᖅᑐᑎᑦ, ᐊᒥᓱᑦ ᐊᑐᓕᑯᔭᐅᓯᒪᔪᑦ ᑕᐃᑲᓂ ᑲᑎᒻᒪᓂᕐᒥ ᑭᓪᓕᓯᓂᐊᕐᓂᕐᓂᓗ. 
 
ᑕᐃᓐᓇ ᐊᖓᔪᖅᑳ ᑎᒍᓯᓂᐊᖅᐸ ᐊᑐᓕᖁᔭᓂᒃ ᓴᓇᕐᕈᑎᒋᓂᐊᕐᓗᒋᑦ ᓄᑖᒥᒃᐊᐅᓚᑦᓯᒍᒻᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐲᑯ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑉᕉᓪᒥᓂᑦ 2004, ᑲᑎᒻᒪᖃᑎᒋᒍᓐᓇᖃᑦᑕᖅᓯᒪᔭᐃᓐᓇᒃᑲ 
ᐃᓕᓐᓂᐊᖅᑐᓕᕆᔩᑦ ᐃᑦᓯᕙᐅᑕᖏᑦ ᓄᓇᕗᒻᒥ. 
 
ᑭᓪᓕᓯᓂᐊᖅᓱᒋᑦ ᖃᑎᒻᒪᖃᑎᒋᓯᒪᔭᒃᑲ ᕿᑎᕐᒥᐅᑦ, ᖁᕐᓗᑦᑐᒥ. ᑭᕙᓪᓕᕐᒥ ᐃᑦᓯᕙᐅᑕᐃᑦ ᖃᑎᒻᒪᖃᑎᒋᓯᒪᔭᒃᖃ 
ᖃᒪᓂᕐᔪᐊᕐᒥ ᐊᐅᔭᐅᓚᐅᖅᑐᖅ ᓯᑉᑕᒻᕙᒥᓗ, ᑲᑲᑎᒻᒪᑲᑎᒋᓯᒪᔭᐃᓐᓇᒃᖃ ᕿᑭᖅᑖᓗᒻᒥ ᐃᑦᓯᕙᐅᑕᐃᑦ, 
ᐱᖃᓯᐅᑎᑦᓱᒍ ᐃᑦᓯᕙᐅᑕᖓᑦ ᐃᖃᓗᓐᓂ ᐃᓕᓐᓂᐊᖅᑐᓕᕆᔩᑦ. 
 
ᑕᐃᑦᓱᒨᓇᑦᓴᐃᓐᓇᖅ, ᐃᒃᓯᕙᐅᑖᖅ, ᐅᖃᐅᓯᕆᑦᓱᒋᑦ ᑕᐃᒃᑯᐊᓴᐃᓐᓇᐃᑦ, ᐃᒃᓯᕙᐅᑖᖅ, ᕿᓱᒫᓗᓐᓇᖅᑐᑕᓕᒃ ᒫᓐᓇ 
ᓱᔾᔪᑎ ᑭᓇᐅᔭᓄᑦ, ᑲᓱᕈᑎᒍᓐᓇᖅᑑᔮᙱᑦᑐᖅ ᑭᙴᒪᒋᔭᓄᑦ ᐊᒻᒪᓗ ᐅᖃᓕᒪᐅᑎᒋᒌᖅᓯᒪᑦᓱᑎᒍ. 
 
ᐊᒻᒪᓗ, ᐃᒃᓯᕙᐅᑖ, ᐊᔾᔨᖓᓂᒃ ᓇᓗᓇᐃᖅᓯᔪᒪᓪᓗᖓ, ᐃᒃᓯᕙᐅᑖ, ᐃᓱᒫᓘᑕᐅᔭᕆᐊᓕᒃ ᒫᓐᓇᐅᔪᖅ ᑮᓇᐅᔭᑖᑦ 
ᓈᓴᐅᓯᖅᓱᖅᑕᐅᕙᓐᓂᖓᓂᒃ, ᓈᒻᒪᓐᖏᓗᐊᕐᒪᑦ ᐱᔭᕆᐊᖃᖅᑐᓄᑦ ᐊᒻᒪ ᑕᒪᓐᓇ ᐅᖃᐅᓯᒋᓯᒪᓪᓗᑎᒃᑯ. 
 
ᑕᐃᒪ, ᐊᑐᓕᖁᔭᐅᓯᒪᔪᑦ ᑐᓴᖅᓯᒪᔭᕗᑦ ᐃᓕᓐᓂᐊᖅᑐᓕᕆᔨᓂᒃ ᐊᒻᒪᓗ ᐅᕙᖓ ᐅᖃᐅᔾᔨᒋᐊᖅᑎᖓᓂᒃ 
ᐊᖓᔪᖅᑳᖓᓄᑦ ᐃᓕᓐᓂᐊᖅᑐᓕᕆᔩᑦ ᐋᖅᑭᑦᓯᒪᔭᑦᑎᓐᓄᑦ ᖀᒥᕐᕈᓂᐅᓂᐊᖅᑐᒥᒃ ᑭᓇᐅᔭᖅᑑᑎᖏᓐᓄᑦ 
ᐃᓕᓐᐊᕐᕕᖁᑎᑦᑕ. 
 
ᑖᒃᑯᐊ ᐃᓗᓪᓕᖅᑑᑎᖏᑦ ᐱᖃᓯᐅᔾᔨᓯᒪᔪᑦ ᑮᓇᐅᔭᐃᑦ ᐊᐅᓚᑕᐅᓂᖏᓐᓂᒃ ᐋᖅᑭᓐᓇᓱᐊᖅᑕᑎᓐᓂᒃ. 
ᑮᓇᐅᔭᓕᕆᐅᓯᖅ ᑕᐃᓐᓇ ᑐᕌᕐᕕᖃᕐᓂᐊᖅᑐᖅ ᑭᙴᒪᒋᔭᖏᓐᓂᒃ ᐃᓕᓐᓂᐊᕐᕖᑦ, ᑭᙴᒪᒋᔭᖏᓐᓂᒃ 
ᐃᓕᓐᓂᐊᑎᑦᓯᔩᑦ ᐃᓕᓐᓂᐊᖅᑏᓪᓗ. 
 
ᓇᓗᓇᖅᑑᒻᒪᑕ ᑕᐃᒪ ᐅᖃᓚᕿᖅᑕᐅᕗᖓ ᐊᔾᔨᒌᙱᑦᑐᓃᙶᖅᓯᒪᒋᐊᖏᑦ, ᓄᑖᒥᒃ ᑮᓇᐅᔭᓕᕆᐅᓯᕐᒥᐅᖏᑦᑐᖅ. 
ᑕᐃᒪ, ᐅᒍᑎᒋᔪᑦᓴᐅᒐᓗᐊᖅᐸᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐃᐊᑦ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᖃᐃ ᐃᓚᒋᓕᐅᑎᓗᒍ ᑕᒪᑐᒪ ᐱᕙᓪᓕᐊᓂᖓᓄᑦ, ᐃᓚᖓᑦ ᐊᔪᓕᖅᓯᒪᔫᑉ 
ᑭᖑᓂᕆᓕᖅᑕᑎᓐᓂ ᐱᔾᔪᑎᒋᑦᓱᒋᑦ ᑭᓪᓕᓯᓂᐊᕐᓃᑦ, ᑭᓯᐊᓂ ᓱᓕᕆᐊᑦᓴᓂᑐᐊᕋᒥᒃ, ᐃᓄᐃᑦ 
ᑕᑯᒋᐊᕈᓐᓇᖅᑎᑕᐅᓯᒪᙱᑦᑐᑦ ᐅᖃᕐᕕᖃᖅᑎᑕᐅᓂᐊᙱᒧᑦ. 
 
ᑖᓐᓇ ᑕᒻᒪᕐᓂᐅᓯᒪᕙ ᑭᖑᓂᕆᓕᖅᑕᑎᓐᓂ, ᐊᖓᔪᖅᑳᑉ ᐊᒻᒪᓗ ᐱᓕᕆᕕᒻᒥᐅᑦ ᐃᓕᒍᑎᒋᓯᒪᕙᐅᒃ 
ᐊᓯ/ᕆᐊᕐᓂᐊᕈᑎᒋᑦᓱᒍ ᓯᕗᓂᕐᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᐄ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᖁᔭᓐᓇᒦᒃ, ᑐᑐ. 
 
ᐱᓕᕆᕕᒃ. ᐱᔪᓐᓇᖅᓯᑎᑕᐅᓯᒪᙱᑦᑐᖅ ᒫᓐᓇ. ᐃᓕᓐᓂᐊᕐᕖᑦ ᐊᐅᓚᓂᖏᓐᓄᑦ. ᓇᓕᖅᑲᖏᑦ ᐃᓕᓐᓂᐊᕐᕖᑦ 
ᐊᐅᓚᓂᖏᑕ, $1-ᒥᓕᐊᓐ 930-ᑕᐅᓴᓐ. ᑲᑎᒻᒪᔩᑦ ᐊᖏᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᓇᓕᖅᖃᖏᑦ ᐱᓕᕆᕕᒻᒧᑦ, $4-ᒥᓕᐊᓐ 854-ᑕᐅᓴᓐ. ᑲᑎᒻᒪᔩᑦ ᐊᖏᖅᑲᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖅ 23, ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓄᓕᕆᔩᓪᓗ, ᐊᐅᓚᓂᖏᓐᓄᑦ 
ᒪᑭᒪᑕᐅᓂᖏᓐᓄᓪᓗ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᓯᒍᒪᔪᖓ ᐱᕙᓪᓕᐊᒍᒪᑦᓱᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐱᒋᐊᖅᑎᑦᓯᔪᖃᖅᐳᖅ ᐱᕙᓪᓕᐊᒍᒪᔪᒥᒃ. ᐊᑕᓂᐅᓵᕈᑕᐅᒍᓐᓇᖏᑦᑐᖅ. ᐃᓘᓐᓇᑎᒃ ᐊᖏᖅᑐᑦ 
ᐱᒋᐊᖅᑎᑦᓯᒍᒻᒥᒃ. ᐊᖏᙱᑦᑐᑦ. 
 
>>ᐃᓪᓚᖅᑐᑦ  
 
ᐃᔪᕐᓇᙱᓚᖅ. ᐃᒃᓯᕙᐅᑕᐅᓪᓗᖓ ᐱᔭᕇᕋᒪ ᐃᑦᓯᕙᐅᑕᐅᓪᓗᖓ, ᓄᖅᑲᖓᑲᐃᓐᓇᕐᓂᐊᖅᐳᒍᑦ 
ᖃᐅᑉᐸᕈᕋᓱᐊᕐᓂᖓᓂ. ᑲᔪᓯᒋᐊᕈᒪᕗᖓ. ᓂᑯᕕᑉᐳᖓ ᑲᔪᓯᒋᐊᕈᒪᓪᓗᖓ. 
 
ᒪᓂᒥᐊᓇᖅ, ᑐᐊᕕᓗᐊᓕᕋᒪ. ᒪᒥᐊᓇᖅ. ᖁᔭᓐᓇᒦᕈᒪᕙᕋ ᐊᖓᔪᖅᑳ ᐊᒻᒪᓗ ᐃᖅᑲᓇᐃᔭᖅᑎᖏᑦ. ᐊᖓᔪᖅᑳ 
ᐅᖃᐅᓯᔅᓴᖃᖅᐹ ᒪᑐᓯᓂᕐᒧᑦ. ᐱᔭᕇᙱᓚᑏᑦ. ᒪᒥᐊᓇᖅ, ᐊᖓᔪᖅᑳ ᐊᒡᓘᒃᑳᖅ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᔅᓴᐃ ᐅᓪᓗᒥ. ᑲᑎᒪᔾᔪᑎᔅᓴᖅ 20, ᐅᓂᒃᑳᖏᑦ ᑲᑎᒪᔨᕋᓛᑐᐃᓐᓇᐃᑦ. 
ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
  
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᓯ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ ᒪᓕᒐᔅᓴᖅ 1 ᐊᒻᒪᓗ 
ᒪᓕᒐᔅᓴᖅ 2-ᒥᑦ ᐊᒻᒪᓗ ᐅᖃᕈᒪᕗᖓ ᒪᓕᒐᔅᓴᖅ1 ᐊᑐᐃᓐᓇᐅᓕᕐᒪᑦ ᐱᖓᔪᐊᓂᑦ ᐅᖃᓕᒫᖅᑕᐅᓂᐊᕐᓗᓂ. 
ᐅᖃᖅᑏ, ᑲᔪᓯᒋᐊᕈᒪᕗᖓ ᑲᑎᒪᔨᕋᓛᑐᐃᓐᓇᐃᑦ ᐊᖏᖅᑲᐅᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑦᑎᔪᖃᕐᒪᑦ. ᑭᖑᕝᕖᔪᖃᖅᐹ ᐱᒋᐊᖅᑎᑕᐅᔪᒧᑦ. ᐹᓴᐸᔅ. ᐱᒋᐊᖅᑎᑦᑎᔪᖃᕐᒪᑦ. 
ᐊᖏᖅᑐᓕᒫᑦ. ᐊᖏᙱᑦᑐᑦ. ᓂᕈᐊᙱᑦᑐᑦ. ᑲᔪᓯᔪᖅ. 
 
ᐅᑎᕐᓗᑕ ᑲᑎᒪᔾᔪᑎᔅᓴᖅᑎᓐᓄᑦ, ᑲᑎᒪᔾᔪᑎᔅᓴᖅ 21, ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᒪᓕᒐᔅᓴᖅ 4. 
ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᕆᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 4 - ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ (ᐊᑭᑐᔪᓄᑦ) ᒪᓕᒐᖅ 2005-2006 - ᐱᖓᔪᐊᓂᑦ 

ᐅᖃᓕᒫᖅᑕᐅᓂᖓ 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᑭᖑᕝᕕᖅᑕᐅᓪᓗᓂ ᕿᑭᖅᑖᓘᑉ 
ᓂᒋᐊᓄᑦ ᒪᓕᒐᓕᐅᖅᑎᒧᑦ, ᒪᓕᒐᔅᓴᖅ 4, ᓴᓂᕐᕙᖅᑕᐅᓯᒪᔪᓄᑦ ᐊᑭᑐᔪᓄᑦ ᒪᓕᖓᖅ 2005-2006 
ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑦᑎᔪᖃᕐᒪᑦ. ᐱᒋᐊᖅᑎᑦᑎᔪᖃᕐᒪᑦ. ᒪᒥᐊᓇᖅ ᑐᐊᕕᓗᐊᓕᕋᒪ. ᐊᖏᖅᑐᓕᒫᑦ. 
ᐊᖏᙱᑦᑐᑦ. ᓂᕈᐊᙱᑦᑐᑦ. ᒪᓕᒐᔅᓴᖅ ᐱᖓᔪᐊᓂᑦ ᐅᖃᓕᒫᖅᑕᐅᓯᒪᓕᖅᐳᖅ. ᐱᖓᔪᐊᓂᑦ ᐅᖃᓕᒫᕐᓂᖅ 
ᒪᓕᒐᔅᓴᕐᓂᒃ. ᓯᕗᓕᖅᑎ ᐅᑲᓕᖅ. 
 
ᒪᓕᒐᒃᓴᖅ 5 - ᒪᓕᒐᖅ ᐊᓯᔾᔩᓂᕐᒧᑦ ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᕐᒥᑦ - ᐱᖓᔪᐊᓂᑦ ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᑭᖑᕝᕕᖅᑕᐅᓪᓗᓂ ᐊᖓᔪᖅᑳᕐᒧᑦ 
ᓇᑦᑎᓕᒻᒧᑦ ᒪᓕᒐᔅᓴᖅ 5 ᒪᓕᒐᖅ ᐊᓯᔾᔩᓂᕐᒧᑦ ᐃᖅᑲᖅᑐᐃᕕᓐᓂᑦ ᐃᖅᑲᓇᐃᔭᖅᑎᓄᑦ ᒪᓕᒐᖅ 
ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑦᑎᔪᖃᕐᒪᑦ. ᐊᖏᖅᑐᓕᒫᑦ. ᐊᖏᙱᑦᑐᑦ. ᓂᕈᐊᙱᑦᑐᑦ. ᑲᔪᓯᕗᖅ ᐊᒻᒪᓗ 
ᒪᓕᒐᔅᓴᖅ 5 ᐱᖓᔪᐊᓂᑦ ᐅᖃᓕᒫᖅᑕᐅᓯᒪᓕᖅᑐᓂ. ᐱᖓᔪᐊᓂᑦ ᐅᖃᓕᒫᖅᓯᓂᖅ ᒪᓕᒐᔅᓴᕐᓂᑦ. ᓯᕗᓕᖅᑎ 
ᐅᑲᓕᖅ. 
 
ᒪᓕᒐᒃᓴᖅ 6 - ᐅᐊᔭᒃᑰᖅᑐᒃᑯᑦ ᐱᓕᕆᐊᖃᕐᓂᕐᒧᑦ ᒪᓕᒐᖅ - ᐱᖓᔪᐊᓂᑦ ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᑭᖑᕝᕕᖅᑕᐅᓪᓗᓂ ᐊᖓᔪᖅᑳᕐᒧᑦ 
ᖃᒪᓂᖅᑐᐊᕐᒧᑦ ᒪᓕᒐᔅᓴᖅ 6, ᐅᐊᔭᒃᑰᖅᑐᒃᑯᑦ ᐱᓕᕆᐊᖃᕐᓂᕐᒧᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑦᑎᔪᖃᖅᐳᖅ. ᐊᖏᖅᑐᓕᒫᑦ. ᐊᖏᙱᑦᑎᑐᑦ. ᓂᕈᐊᙱᑦᑐᑦ. ᒪᓕᒐᔅᓴᖅ 6 
ᐱᖓᔪᐊᓂᑦ ᐅᖃᓕᒫᖅᑕᐅᓯᒪᓕᖅᐳᖅ. ᐱᖓᔪᐊᓂᑦ ᐅᖃᓕᒫᖅᓯᓂᖅ ᒪᓕᒐᔅᓴᓂᒃ. ᓯᕗᓕᖅᑎ ᐅᑲᓕᖅ. 
 
ᒪᓕᒐᒃᓴᖅ 7 - ᒪᓕᒐᖅ ᐊᓯᔾᔩᓂᕐᒧᑦ ᓇᓗᓇᐃᖅᓯᔾᔪᑎᓄᑦ ᒪᓕᒐᖅ - ᐱᖓᔪᐊᓂᑦ ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᑭᖑᕝᕕᖅᑕᐅᓪᓗᓂ ᐊᖓᔪᖅᑳᕐᒧᑦ 
ᕿᑭᖅᑖᓘᑉ ᓂᒋᐊᓄᑦ, ᒪᓕᒐᔅᓴᖅ 7, ᒪᓕᒐᖅ ᐊᓯᔾᔩᓂᕐᒧᑦ ᓇᓗᓇᐃᖅᓯᔾᔪᑎᐅᔪᓄᑦ ᒪᓕᒐᖅ ᐱᖓᔪᐊᓂᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑦᑎᔪᖃᖅᐳᖅ. ᐊᖏᖅᑐᓕᒫᑦ. ᐊᖏᙱᑦᑐᑦ. ᓂᕈᐊᙱᑦᑐᑦ. ᑲᔪᓯᕗᖅ. ᒪᓕᒐᔅᓴᖅ 7 
ᐱᖓᔪᐊᓂᑦ ᐅᖃᓕᒫᖅᑕᐅᓯᒪᓕᖅᐳᖅ. ᐱᖓᔪᐊᓂᑦ ᐅᖃᓕᒫᖅᓯᓂᖅ ᒪᓕᒐᔅᓴᓂᒃ.  
 
ᑲᑎᒪᔾᔪᑎᔅᓴᖅ 22, ᑲᑎᒪᔾᔪᑎᔅᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 

ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᔅᓴᐃᑦ ᐱᖓᑦᑎᕐᒧᑦ, ᑏᓰᕝᕙ 1. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᔅᓴᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᑦ 

6.  ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᑎᒍᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ 

9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ 

10. ᐊᑎᓕᐅᕐᓯᒪᔪᑦ ᑐᒃᓯᕋᐅᑏᑦ 

11. ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᑦ 

12. ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓄᑦ ᒪᓕᒐᔅᓴᐃᑦ 

13. ᐅᖃᓕᒫᖅᑕᐅᓂᖏᑦ ᑎᑎᖅᑲᐃᑦ 

14. ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ 

15. ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ 

16. ᐱᒋᐊᖅᑎᑕᐃᑦ 

17.  ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ 

18.  ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ 

19. ᑲᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᔅᓴᐃᑦ ᐊᓯᖏᓪᓗ 

• ᒪᓕᒐᔅᓴᖅ 2 

• ᒪᓕᒐᔅᓴᖅ 3 

20.  ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ 

• ᒪᓕᒐᔅᓇᖅ 1 

22.  ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑎᑎᕋᖅᑏ. ᒪᓕᒐᓕᐅᕐᕕᒃ ᒪᑐᑲᐃᓐᓇᖅᐳᖅ ᐱᖓᑦᑎᕈᕋᓱᐊᕐᓂᖓᓂ, ᑏᓰᕝᕙ 1, 
2004 10:00 ᐅᓪᓛᒃᑯᑦ. 
 
ᐃᖅᓱᖅᑎ. 
 
>>ᒪᓕᒐᓕᐅᕐᕕᒃ ᒪᑐᓚᐅᖅᑐᖅ 18:18ᒥ 
 
 



 

 

 


